
ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ 
ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᓚᑲᓐᓄᐊᖅ ᑐᒃᓯᐊᖅᑎᑦᑎᖁᔭᕋᓗᐊᕋ ᐅᓪᓛᑎᓐᓂ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᐃᑦ. ᓈᓴᐅᑖ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 106-1(6): ᒥᓂᔅᑕᒃᑯᒃ ᐊᓇᕈᐊᖅ ᐊᒻᒪ ᐊᑭᓱᒃ ᒪᓕᒐᓕᐅᕐᕕᒻᒦᓐᖏᑦᑑᒃ 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᔪᒪᕗᖓ ᒪᓕᒐᓕᐅᖅᑎᓂᑦ ᒥᓂᔅᑕ ᔮᒃ ᐊᓇᕈᐊᖅ 
ᐊᒻᒪ ᒥᓂᔅᑕ ᐅᓛᔪᒃ ᐊᑭᓱᒃ ᒪᓕᒐᓕᐅᕐᕕᒻᒦᔾᔮᓐᖏᒻᒪᑎᒃ ᑎᓯᐱᕆ 2ᒥᒃ 4ᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑰ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᓂᔅᑕ ᑖᒻᓴᓐ. 
 
ᒥᓂᔅᑕᐃᑦ ᐅᖃᐅᓯᖏᑦ 107-1(6): ᖃᑦᑎᕈᑎᓯᐅᑎᑦ ᓄᓇᕗᒥ ᓄᓇᓕᓐᓄᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᒥᓂᔅᑕᐅᕝᕕᒻᒫ 
ᐊᑐᓚᐅᖅᑕᖏᓐᓂᑦ ᖃᑦᑎᕈᑎᓯᐅᑎᓄᐊᖓᔪᑦ ᓄᓇᕘᑉ ᓄᓇᓕᖏᓐᓂ. 
 
ᐅᑭᐅᒃ ᒪᕐᕉᓕᖅᑐᓂ 14 ᓄᑖᑦ ᖃᑦᑎᕈᑎᑦ ᐊᑭᖃᖅᑐᑦ $4 ᒥᓕᐊᓐ ᐅᖓᑖᓂ ᑎᑭᑎᑕᐅᓚᐅᖅᐳᑦ ᐊᕐᕕᐊᓄᑦ, 
ᖃᒪᓂᖅᑐᐊᕐᒧᑦ, ᐃᖃᓗᑦᑑᑦᑎᐊᕐᒧᑦ, ᑭᓐᖓᕐᓄᑦ, ᐃᒡᓗᓕᒻᒧᑦ, ᖁᕐᓗᖅᑑᒧᑦ, ᐸᓐᓂᖅᑑᒧᑦ, ᑲᖏᖅᖠᓂᕐᒧᑦ, 
ᓇᐅᔮᓄᑦ, ᓴᓪᓕᓄᑦ, ᐅᖅᓱᖅᑑᒧᑦ, ᑰᒑᖅᔪᒻᒧᑦ, ᖃᐅᓱᐃᑦᑐᒧᑦ ᐊᒻᒪ ᓴᓂᑭᓗᐊᕐᒧᑦ. 
 
ᑕᐅᖅᓰᓴᑉᐸᓪᓕᐊᒻᒥᔪᒍᑦ ᓄᓇᓕᓐᓂ ᐃᑭᐊᓪᓚᒃᑐᓂᑦ ᖃᐅᔨᓴᐅᑎᓂᑦ ᓄᑖᓂᑦ ᐊᑐᖅᑕᐅᓗᑎᑦ ᐆᕚᕈᑎᑦ 
ᓂᓪᓕᐊᔫᓂᓪᓗ. ᒫᓐᓇᒧᑦ ᕿᑎᕐᒥᐅᑦ ᐱᔭᕇᖅᑕᐅᓯᒪᓕᖅᐳᑦ ᐃᓚᒃᑲᓐᓂᖅᑐᒋᑦ ᐱᖓᓱᑦ ᕼᐋᒻᓚᐅᔪᑦ ᑭᕙᓪᓕᕐᒥ 
ᐊᒻᒪ ᐱᖓᓲᔭᖅᑐᑦ ᕼᐋᒻᓚᐅᔪᑦ ᕿᑭᖅᑕᓗᒻᒥ. 
 
ᑕᐅᖅᓰᓯᒪᒻᒥᔪᒍᑦ ᒪᕐᕉᓐᓂᒃ ᖃᑦᑎᕈᑎᖃᕐᕕᑐᖄᓐᓂᒃ ᐸᓐᓂᖅᑑᒥ ᐅᖅᓱᖅᑑᒥᓗ ᐊᒻᒪ ᒪᕐᕈᑲᓐᓃᓐᓂᒃ 
ᖃᐅᔨᓴᖅᐸᓪᓕᐊᓪᓗᑕ ᑕᐅᖅᓯᖅᑕᐅᓂᒃᓴᖏᓐᓄᑦ. ᖄᒃᑲᓐᓂᐊᒍᓪᓗ ᐃᖅᑲᓇᐃᔮᒥᒃ ᓄᑖᒥᒃ ᐃᓚᔭᐅᔪᖃᓚᐅᕐᒥᔪᖅ  

ᖃᑦᑎᕆᓂᕐᒥᒃ ᐱᓕᒻᒪᖅᓴᐃᔨᒥᒃ ᖃᑦᑎᕆᔨᒻᒪᕆᐅᑉ ᑎᑎᕋᕐᕕᖓᓐᓂ ᐊᒻᒪᓗ ᖃᑦᑎᕆᔨᓂᑦ ᐃᓕᓐᓂᐊᕈᑎᑦ 
ᐊᑐᖅᑕᐅᓯᒪᓪᓗᑎᑦ ᓄᓇᕘᓕᒫᒥ. 
 
ᖃᑦᑎᕆᔨᓂᑦ ᐃᓕᓐᓂᐊᕈᑎᑦ ᖃᑦᑎᕈᑎᓯᐅᑎᓪᓗ ᓴᖅᑭᖅᑎᑕᐅᓂᖏᑦ ᕼᐋᒻᓚᒃᑯᓐᓄᑦ ᐊᖏᔫᕗᖅ ᐊᑭᖓ ᑭᓯᐊᓂᓕ 
ᐱᔭᕆᐊᖃᓪᓗᐊᑕᐅᕗᑦ ᐃᑭᑦᑐᓕᕆᓂᕐᒧᑦ ᓴᐳᔾᔨᓂᕐᒥᒃ ᕼᐋᒻᓚᒥᐅᑕᐅᔪᓂᑦ ᐱᖁᑎᖏᓐᓂᓪᓗ. 
 
ᓇᓗᓐᖏᓚᖓ ᐅᓪᓗᒥ ᐊᖏᖃᑎᖃᕐᓂᐊᖅᑐᓯ ᓄᓇᕗᒥᐅᓕᒫᑦ ᐊᑦᑕᓇᖅᑕᐃᓕᒪᑎᑕᐅᓂᖏᑦ ᓴᐳᔾᔭᐅᓂᖏᓪᓗ 
ᓯᕗᓪᓕᐅᑎᓂᖅᐹᕆᒐᑦᑎᒍ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᒥᓂᔅᑕᐃᑦ ᐅᖃᐅᓯᖏᑦ. ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 323-1(6): ᐃᓄᓐᓂᑦ ᐅᖃᖃᑎᖃᖅᑎᖃᒃᑲᓐᓂᕆᐊᖃᕐᓂᖅ ᓄᓇᓕᓐᓂ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᖃᐅᓯᕆᔪᒪᓪᓗᒍ ᕿᑭᖅᑖᓗᒻᒥ 
ᐋᓐᓂᐊᕕᒻᒧᑦ ᐅᓂᒃᑎᑕᐅᕙᒃᑐᓂᑦ  ᓄᓇᓕᒥᓐᓂᑦ. 
 
ᑕᒪᓐᓇ ᐃᓱᒫᓘᑕᐅᖏᓐᓇᖅᓯᒪᕗᖅ ᐊᒻᒪ ᖃᐅᔨᒋᐊᕆᐊᖃᖅᑰᖅᑐᑎᒍ, ᐱᓗᐊᖅᑐᒥ ᐃᓄᓕᕆᔨᓂᑦ, 
ᐅᖃᖃᑎᖃᖅᑎᓂᑦ ᐱᖃᑎᑦᑎᐊᕙᒋᓪᓗᒍ ᐅᕙᖓ ᐊᒻᒪ ᑖᒃᓱᒧᖓ ᐅᖃᐅᔾᔭᐅᓚᐅᖅᑐᖓ ᐱᔭᒃᓴᖃᓗᐊᖅᐸᒻᒪᑕ 
ᓄᓇᓕᓐᓂ ᐊᑕᐅᓯᕐᒥ. 
 
ᐱᔾᔪᑎᒋᔭᖓ ᐅᖃᖃᑎᖃᖅᑎᑕᖃᒃᑲᓐᓂᕆᐊᖃᕐᒪᑦ ᓄᓇᓕᓐᓂ ᐃᓄᒃᑎᑑᕈᓐᓇᖅᑐᓂᑦ. ᑖᒃᑯᐊ ᒪᕐᕉᒃ 
ᐅᖃᖃᑎᖃᖅᑏᒃ ᐋᓐᓂᐊᕕᒻᒥ ᐃᖅᑲᓇᐃᔭᖅᑑᒃ ᑕᖃᓗᐊᓕᕐᒪᑎᒃ ᐊᒥᓲᓗᐊᖅᑐᓂᓪᓗ ᑲᒪᒋᔭᖃᖅᑐᑎᑦ. ᑲᒪᒋᔭᖏᑦ 
ᐊᒥᓲᓗᐊᖅᐳᑦ ᑲᒪᒋᔪᓐᓇᕋᔭᖅᑕᖏᓐᓂᑦ. 
 
ᖃᐅᔨᒪᔪᐃᓐᓇᐅᕗᒍᑦ ᑕᖃᔨᐊᖑᓗᐊᖅᑎᓪᓗᑕ ᐃᖅᑲᓇᐃᔮᑐᐃᓐᓇᐅᖅᑰᔨᓇᕐᒪᑦ, ᑭᓯᐊᓂᓕ ᑕᖃᒪᓗᐊᓇᖅᓯᕙᒻᒪᑦ, 
ᐱᓗᐊᖅᑐᒥᒃ ᐅᖃᖃᑎᖃᖅᑎᐅᔪᓄᑦ ᐊᒻᒪ ᑲᒪᔭᕆᐊᖃᖅᑐᑎᑦ ᐱᔭᕆᐊᖃᖅᑐᓄᑦ. ᑕᒪᓐᓇ 
ᐋᖅᑭᑦᑕᐅᑦᑎᐊᖅᓯᒪᔭᕆᐊᓕᒃ. ᐊᒥᓲᕗᑦ ᐃᓄᐃᑦ ᑕᖅᑳᓃᑦᑐᑦ ᐅᖃᖃᑎᖃᕆᐊᓖᑦ ᐊᒻᒪ ᑖᒃᑯᐊ ᐃᓄᒃᑎᑐᐃᓐᓇᖅ 
ᐅᖃᐅᓯᖃᖅᑑᓪᓗᑎᑦ. 
 
ᑕᐃᒪᓐᓇᐃᓐᓂᖓᓄᑦ ᐃᓄᒃᑎᑑᓲᓂᑦ ᐅᖃᖃᑎᖃᖅᑎᖃᕆᐊᖃᖅᑐᒍᑦ ᐊᒻᒪ ᐋᖅᑭᓱᕐᓗᑎᒃᑯ 
ᑕᖃᔨᐊᕆᓗᐊᕈᓐᓃᕐᓗᒋᑦ ᐅᖃᖃᑎᖃᖅᑎᒋᔭᕗᑦ. ᑕᒪᓐᓇ ᓄᐃᑎᑕᐅᖃᑦᑕᖅᓯᒪᕗᖅ ᐊᑕᐅᓯᐊᕐᓇᒍ ᒪᓕᒐᓕᐅᕐᕕᒻᒥ 
ᐊᒻᒪ ᓄᐃᑎᒃᑲᓐᓂᕆᐊᖃᖅᑐᑎᒍᑦ ᐊᑐᓕᖅᑎᑦᑎᔪᓐᓇᖅᓯᓂᐊᕋᑦᑕ ᐱᖅᑯᓯᑐᖃᕐᓂᓪᓗ ᐊᑐᕐᓗᑕ 
ᐅᖃᖃᑎᖃᕐᓂᐅᕙᑦᑐᓂ ᐃᒪᐃᒍᓐᓇᕐᓯᓂᐊᕋᑦᑕ ᐊᖁᒪᐃᓪᓕᐅᕈᑎᒋᔭᖏᓐᓄ ᐃᑲᔫᑎᖃᕐᓯᒪᓂᐊᕋᑦᑕ ᐃᓗᐊᓂ 
ᐅᖃᖃᑎᖃᕐᓂᐅᔪᓂ, ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐅᐃᓕᐊᒻᔅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 324–1(6): ᔫᓇ ᐊᖏᖅᕋᕐᓯᒪᑦᓯᐊᓕᕐᑐ ᑕᓗᖅᔪᐊᒥ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᐃᓗᖓ ᑲᑎᒪᔨᓂ 
ᐃᓗᐊᓂ ᑲᒪᑎᕕᐅᑉ ᐃᓕᖓᓂᖃᕐᑐᓂ ᑐᓴᕈᒥᓇᑦᓯᐊᕐᑐᓂ ᐅᑯᓇᖓ ᐃᖃᓇᐃᔭᖅᑎᐅᖃᑎᑦᑎᖕᓂ, 
ᒪᓕᒐᓕᐅᖅᑎᖓ ᓇᑎᓕᖕᒧ. 
 
ᐅᖃᖅᑎ, ᒪᓕᒐᓕᐅᖅᑎᖓ ᓇᑦᑎᓕᐅᑉ ᐊᐱᕆᓯᒪᒻᒪ ᐅᕙᖕᓂ ᖃᐅᔨᒃᑲᐃᖁᔨᑦᓱᓂ ᑲᑎᒪᔨᐅᔪᓂ ᐃᓗᐊᓂ 
ᑲᒪᑎᕕᐅᑉ, ᑐᖓᓱᑦᑎᑦᓱᓂ ᑐᓴᕈᒥᓇᕈᑎᒥ ᐃᒪᐃᒻᒪ ᐃᓚᒋᔭᖓ ᔫᓇ ᐊᖏᖅᕋᕐᓯᒪᑦᓯᐊᓕᕆᐊᖓᓄ ᐊᖏᖅᕋᕐᒥᓂ 
ᐃᓚᒋᔭᒥᓃᓕᕐᓱᓂ ᐃᓚᒌᓂ ᐊᒻᒪ ᐃᓚᓐᓇᕆᔭᖏᓐᓂ. 
 
ᐅᖃᖅᑎ, ᐱᓕᕆᖃᑎᒋᔭᕗ ᐊᐱᕆᓯᒪᑦᓱᓂ ᐅᕙᖕᓂ ᖃᐅᔨᒪᖁᔨᑦᓱᓂ ᖁᔭᓕᒋᐊᖓᓄ ᖁᔭᓐᓇᒦᑦᓱᓂ 
ᐃᑲᔪᖅᓱᖅᑕᐅᓂᕆᓯᒪᔭᖓᓄ ᑭᓇᒃᑯᑐᐃᓐᓇᖅᓄ ᑕᕝᕙᓂ ᑲᒪᑎᕕᖕᒥ. ᐊᐱᕆᓯᒪᑦᓱᓂᑦᑕᐅᖅ ᖃᓄᖅ 
ᐱᒋᐊᕐᑎᒍᓐᓇᓂᑎᖕᓄ ᓴᖏᓂᖓ ᓇᓪᓕᖕᓂᐅᑉ ᐊᒻᒪ ᑐᑦᓯᐊᖅᓂᐅᑉ ᐃᒪᐃᑦᑐᖃᓕᕋᐃᒻᒪ ᖃᓄᐃᓐᓂᐅᔪᓂ, 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔩᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 325–1(6): ᐱᕈᖅᐸᓪᓕᐊᓂᐅᓚᐅᖅᓯᒪᔪᖅ ᓱᕈᓯᐅᓈᓂ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᑕᖃᖏᒃᑲᓗᐊᕐᑐᖓ ᑐᓴᕈᒥᓇᕐᑐᖁᑎᑦᓴᑲᓂ ᒫᓐᓇᐅᔪᖅ. 
ᐅᓪᓗᒥ, ᐅᖃᐅᑎᖃᕈᒪᒐᒪ ᑕᐃᑦᓱᒪᓂᐅᓚᐅᕐᓯᒪᒻᒪ ᓱᕈᓯᐅᑎᓪᓗᖓ. ᐊᒻᒪ ᐃᓕᖁᓯᑐᖃᖅᑐ ᐃᓅᓯᖃᕐᑎᓪᓗᒋ 
ᐊᖓᔪᖄᕆᓚᐅᕐᓯᒪᔭᒃᑲ, ᐃᖃᐅᒪᒍᓐᓇᓂᖃᑦᓯᐊᕋᒪ ᓱᕈᓯᐅᓚᐅᖅᓯᒪᓂᕋᓂ. 
 
ᐊᓈᓇᒐ ᐃᑯᒻᒪᓴᖅᐸᕐᓱᓂ ᖁᓪᓕᖅᒥ ᐅᕝᕙᓗ ᖁᓪᓕᖅ ᐅᖅᓱᑐᖅᑐ ᓇᑦᓯᐅᑉ ᐅᖅᓱᐊᓂ ᐊᒻᒪ 
ᓄᑦᑎᕋᑖᖅᑐᒥᓂᐅᓪᓗᑕ ᓄᑖᒧ ᐃᓪᓗᕕᒐᖅᒧ. ᑖᓂᖅᑐᓈᕐᓱᒋ ᐊᓂᖅᓂᕆᔭᖓ ᐊᓈᓇᒪ ᐊᒻᒪ ᐊᑖᑕᒪᓗ 
ᐅᐱᓐᓇᕋᓂ ᓄᑖᖅ ᐃᓪᓕᕕᒐᖅᑖᕆᔭᐅᕋᑖᒧᑦ ᐅᖂᓯᕙᓪᓕᐊᓕᑕᐃᓐᓇᕐᓱᓂ ᓯᕗᓪᓕᖅᐹᑦᓯᐊᒥ. 
 
ᐊᐅᓚᔨᒡᒐᐃᓇᕐᑐᖓ ᑕᒪᑐᒥᖓ ᓯᕐᓛᐱ ᐊᒻᒪᓗ ᑕᐃᒫᓪᓗ ᐱᕈᖅᓴᖅᑕᐅᓚᐅᕐᓱᖓᓗ ᓱᕈᓯᐅᑎᓪᓗᖓ. 
ᐊᐅᓚᔨᒍᓐᓇᓯᐊᕐᓯᔪᖓ ᐊᖓᔪᖄᑲᓗ ᑐᐱᖅᒥᐅᑕᐅᑎᓪᓗᑕ ᐊᒻᒪᓗ ᓱᓇᖃᕋᑕ ᐃᓯᐊᓂ ᖃᒧᑎᓄ ᐃᐱᕋᐅᑎᓂ ᐊᒻᒪ 
ᕿᒧᑦᓯᖅᓯᐅᑏᑦ ᕿᒻᒥᓄᑦ. 
 
ᐱᑕᐃᕈᑎᑦᓯᐊᕐᓱᑕᓗ ᓂᐅᕕᖅᓂᐊᕐᑎᐅᔪᐃᑦ ᒪᒪᖅᑐᑦᓴᖁᑎᖏᓐᓂ ᑭᓯᐊᓂ ᐊᖓᔪᖄᑲ 
ᖁᕕᐊᓱᑦᑐᒋᐊᓪᓚᐅᓚᐅᕐᓯᒪᑦᓱᑎ ᐱᔾᔪᑎᖃᕐᓱᑎ ᓂᕆᖃᕋᑦᑕ ᓂᕆᔭᑦᓴᑎᖕᓂ. ᐱᑕᖃᕐᐸᓚᐅᕐᓯᒪᖏᑦᑐᒍᓪᓘᓐᓃᑦ 
ᑏᓂᑦ ᐅᕝᕙᓗ ᑭᓱᑐᐃᓐᓇᕐᓂ ᐃᒥᕋᑦᓴᓂ, ᑭᓯᐊᓂ ᖁᔭᓕᒋᐊᓪᓚᐸᕐᑕᓱ ᐅᖂᓴᕐᑎᑕᐅᒋᐊᒥ ᐊᒻᒪᓗ 
ᓂᕿᖃᑎᑕᐅᒋᐊᒥᓗ ᐃᒪᐃᑦᓱᓂᓗ ᐱᓕᑕᐅᓚᕿᕙᑦᓱᑕ ᐅᖅᓱᐊᓗ ᖁᓪᓕᐅᑉ ᐊᒻᒪᓗ ᓯᓚᑖᓂ 
ᐃᑯᐊᓚᑎᑦᓯᕙᒻᒪᑕᓗ. 
 
ᑕᐃᒫᓪᓕ ᐃᓅᓯᕆᕙᓚᐅᖅᑕᖓ ᐊᖓᔪᖄᑯᒪ ᐊᒻᒪ ᐊᐅᓚᔨᑦᓱᖓᓗ ᓇᔭᒐᓗ ᐱᕈᖅᐸᓪᓕᐊᑎᓪᓗᓄ ᐊᒻᒪᓗ 
ᒥᑭᔪᕈᓗᖕᒥ ᑐᐱᖃᕐᓱᑕ ᓯᓚᑎᐊᓂ ᑐᐱᒻᒪᕆᑦᑕᐅᔫᑉ. ᐊᐅᓚᔨᑦᓱᖓᓗ ᐊᓈᓇᒐ ᐊᒥᐊᑯᖃᓚᐅᕐᓯᒪᒻᒪ ᐸᓚᐅᒑᖅᒥ 
ᓯᓚᑖᓂ ᑐᐱᐊᑕ. 
 
ᐱᖑᐊᖅᕆᕕᒋᕙᑕᑎᖕᓂ ᑐᐱᖑᐊᖅᒥ ᓯᓚᑎᐊᓂ ᐊᒻᒪ ᑎᒍᓚᑉᐸᑦᓱᑕ ᐃᓚᖓᓂ ᑐᐱᐅᑉ ᓴᓂᕋᖏᓐᓂ ᐊᒻᒪ 
ᓄᓲᖅᐸᑦᓱᒍ ᖁᒻᒧᑦ, ᐃᓗᐊᓅᖅᓱᓄ ᐊᖏᔫᑉ ᑐᐱᐅᑉ ᐊᒻᒪ ᑎᓪᓕᒑᕆᑦᓱᑎᒍ ᐸᓚᐅᒑᖅ ᐊᓈᓇᒪ ᓂᓪᓕᑦᓯᐊᖓ. 
ᑕᐃᒪᐃᒧ ᖁᔭᓐᓇᒦᖅᑕᕋ ᐊᓈᓇᒐ ᐱᕈᐃᓯᒪᓂᑯᐊᓄ ᐅᕙᑦᑎᖕᓂ ᐊᒻᒪ ᐱᓕᑦᓯᓯᒪᓂᐊᓂ ᐱᕈᖅᓴᐃᓪᓗᓂ 
ᓱᕈᓯᑦᓯᐊᕙᐅᖁᔨᑦᓱᓂ, ᐃᒪᐃᓐᓇᔭᓐᓇᑦᔭᖏᒻᒪ ᑕᕝᕙᓃᓐᓇᔭᑦᔭᖏᓐᓇᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᒥᓂᔅᑕ ᑲᑦᑐᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 326–1(6): ᐃᓄᐃᑦ ᓅᑕᐅᓯᒪᓂᑯᐃᑦ ᓴᓂᑭᓗᐊᒥ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᓂᐊᕐᓱᖓ 
ᖃᓄᐃᑦᓯᒪᓂᐅᔪᒧ ᓴᓂᑭᓗᐊᒥ ᐃᓗᐊᓂ ᐊᓂᒍᖅᓯᒪᓕᕐᑑᒐᓕᐊᓂ ᐅᖃᐅᓯᖃᕝᕕᐅᓯᒪᔪᓂ ᑕᕝᕙᓂ ᐱᓇᓱᐊᕈᓯᖅᒥ. 
ᐃᖅᑲᐅᒪᓐᖏᓐᓇᒪ ᐅᖃᐅᓯᕆᓚᐅᕐᒪᖔᒃᑯ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ, ᑭᓯᐊᓂ ᒐᕙᒪᒃᑯᓐᓄᑦ 
ᓄᑦᑎᖅᑎᑕᐅᓚᐅᕋᑦᑕ ᓄᓇᒋᓕᖅᑕᑎᓐᓄᑦ ᑭᓯᐊᓂ ᐸᓯᑦᑎᓐᖏᓚᖓ ᒐᕙᒪᒃᑯᓐᓂᒃ ᓇᓕᐊᓐᓂᑐᐃᓐᓇᖅ 
ᓄᑦᑎᖅᑎᑕᐅᓚᐅᕋᑦᑕ ᑕᐃᑯᖓ ᓄᓇᓕᒻᒧᑦ. 
 
ᑕᒻᒪᖅᑐᒋᕙᕋ ᓄᑦᑎᕆᒋᐊᖓ ᐃᓄᓐᓂᑦ ᐊᐅᓚᑦᑎᓇᓱᐊᖅᑐᑎᒃ. 1960-ᖏᓐᓂᐅᖅᑰᖅᑐᖅ ᒪᕐᕉᓚᐅᖅᐴᒃ 
ᐅᐱᕐᖏᕖᒃ ᓄᓇᓕᕋᓛᕆᔮᒃ ᓴᓂᑭᓗᐊᕐ ᕿᑭᖅᑕᖓᓂᑦ. ᒐᕙᒪᒃᑯᒃ ᐅᖃᐅᓚᐅᖅᐳᑦ ᐊᑕᐅᑦᑎᒥᑦ ᓄᓇᑖᖁᔨᓪᓗᑎᒃ 
ᐃᓱᒪᓕᐅᕆᐊᖃᓚᐅᖅᐳᑦ ᓇᓕᐊᓐᓂᑦ ᓄᓇᑖᕐᓂᐊᓕᕐᒪᖔᑕ ᓄᑦᑎᕐᕕᒋᓂᐊᖅᑕᖓᓐᓂᑦ ᐊᓯᐊᓄᑦ. ᑕᐃᔅᓱᒪᓂ 
ᐃᓚᒌᓂᒃ ᐃᓱᒪᓕᐅᕆᐊᖃᖅᑐᖃᓚᐅᖅᐳᖅ ᓇᓕᐊᓐᓂᑦ ᓄᓇᑖᕈᒪᒻᒪᖔᑕ ᓄᑦᑎᕐᕕᒋᓂᐊᖅᑕᖓᓐᓂᑦ. 
 
ᑕᒪᓐᓇ ᐊᔅᓱᕈᕐᓇᖅᑐᒻᒪᕆᐅᓚᐅᕐᒪᑦ ᐃᓚᒌᓄᑦ, ᓄᓇᒌᓐᓇᓚᐅᕋᑦᑎᒃᑯᓕ. ᐊᖏᕐᕋᕆᓚᐅᕋᑦᑎᒃᑯ 
ᓅᒋᐊᖃᓕᓚᐅᖅᐳᒍᑦ ᐊᓯᐊᓄᑦ, ᐃᓚᒌᓄᑦ ᐊᔅᓱᕈᕈᑕᒻᒪᕆᐅᓚᐅᕐᒪᑦ, ᓄᓇᓕᒻᒥᐅᑦ ᕿᑭᖅᑕᒥ 
ᐃᓱᒪᓕᐅᕆᐊᖃᓚᐅᖅᐳᑦ ᐊᓯᐊᓄᑦ ᓄᑦᑎᕐᓂᐊᖅᑐᑦ. 
 
ᒐᕙᒪᒃᑯᑦ ᐅᖃᓚᐅᕐᒪᑕ ᓄᑦᑎᕐᓂᖏᒃᑯᑦᑕ ᐊᑭᑐᓗᐊᕋᔭᕐᒪᑦ ᒪᕐᕉᓐᓂᒃ ᓄᓇᓖᓐᓂᒃ ᑲᒪᒐᓱᐊᕆᐊᖓ, ᑕᐃᒪᐃᒻᒪᑦ 
ᓅᒋᐊᖃᓕᓚᐅᖅᐳᒍᑦ ᐃᓕᓐᓂᐊᕐᕕᓕᐅᕐᕕᒋᓚᐅᖅᑕᖏᓐᓄᑦ ᐊᒻᒪ ᒐᕙᒪᒃᑯᑦ ᐊᓪᓚᕝᕕᖏᓐᓂᑦ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᕙᖓ ᐅᖃᐅᓯᔅᓴᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐋᒡᒑᖅᑐᖃᖅᐹ. ᐋᒡᒐᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᑯᔅᓱᒪᓂ ᓅᒋᐊᖃᓚᐅᕋᑦᑕ ᐅᖃᐅᔾᔭᐅᒐᑦᑕ 
ᒐᕙᒪᒃᑯᓐᓄᑦ ᐃᓪᓗᓕᐅᕐᓂᐊᕐᓂᕋᖅᑐᑎᒃ ᐊᖕᖏᕐᕋᕆᓂᐊᖅᑕᑎᓐᓂᑦ ᐊᒻᒪ ᐱᔾᔪᑎᒋᓪᓗᒍ ᑕᐃᒃᑯᐊ ᐃᓄᐃᑦ 
ᓄᑦᑎᖅᑎᑕᐅᔪᑦ ᓄᓇᒥᓐᓂᑦ ᕿᒪᐃᓚᐅᕐᒪᑕ ᑭᓱᓕᒫᖏᓐᓂᑦ. 
 
ᖁᐃᓪᓗᐃᑦ ᑎᑭᒻᒪᑕ ᓴᓇᔭᐅᒋᐊᖃᓚᐅᖅᐳᑦ, ᑭᓯᐊᓂ ᐅᑎᖅᑎᑕᐅᓚᐅᖅᓯᒪᓐᖏᓚᑦ ᓄᓇᒋᓚᐅᖅᓯᒪᔭᖏᓐᓄᑦ. 
ᐊᔅᓱᕈᕐᓇᖅᑐᒻᒪᕆᐅᓚᐅᖅᐳᖅ ᓄᑦᑎᖅᑐᓂ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐊᑭᓖᓚᐅᓐᖏᒻᒪᑕ ᓄᑦᑎᕐᓂᕐᒧᑦ, 
ᐃᖏᕐᕋᔾᔪᑎᓄᑦ, ᑲᓅᓄᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᓄᑦ. 
 
ᓇᒻᒥᓂᖅ ᓄᑦᑎᖅᑐᐃᓐᓇᐅᒋᐊᖃᓚᐅᖅᐳᒍᑦ, ᑮᓇᐅᔭᑎᒍᑦ ᐃᑲᔪᖅᓱᖅᑕᐅᒐᑕ ᒐᕙᒪᒃᑯᓐᓄᑦ, ᓇᒻᒥᓂᖅ 
ᐃᖏᕐᕋᔾᔪᑎᑦᑎᓐᓂᑦ ᐊᑐᓚᐅᖅᐳᒍᑦ, ᓯᑭᑑᑦ ᐊᒻᒪ ᑲᓅᑦ ᐊᒻᒪ ᐅᕙᓐᓄᓪᓕ ᐋᓐᓂᓇᕐᓂᖅᐹᖑᕗᖅ ᐊᑖᑕᒐ ᐊᒃᑲᒐᓗ 
ᓇᒻᒥᓂᖅ ᖁᑭᐅᕋᐃᒋᐊᖃᓚᐅᕐᒪᑎᒃ ᕿᒻᒥᒥᓐᓂᒃ ᐱᓪᓗᒍ ᑕᐃᒪᐃᖁᔭᐅᓚᐅᕐᒪᑎᒃ. ᐃᖏᕐᕋᔾᔪᑎᖃᓚᐅᓐᖏᓚᑦ 
ᖁᑎᖏᓐᓄᑦ ᐱᓪᓗᒍ ᕿᒻᒥᓂᒃ ᕿᒪᐃᑐᐃᓐᓇᕕᔅᓴᐅᓐᖏᒻᒪᑦ ᐅᕝᕙᓘᓐᓃᑦ ᑲᒪᓐᖏᑐᐃᓐᓇᕕᔅᓴᐅᓐᖏᒻᒪᑦ ᕿᒻᒥᓂᑦ, 
ᐊᑖᑕᒐ ᐊᒃᑲᒐᓗ ᕿᒻᒥᒥᓐᓂᒃ ᑐᖁᕋᐃᒋᐊᖃᓚᐅᖅᐴᒃ. 
 
ᐃᓪᓗᐃᑦ ᓴᓇᔭᐅᕙᓪᓕᐊᑎᓪᓗᒋᑦ ᓇᒻᒥᓂᖅ ᐃᓪᓗᔅᓴᒥᓐᓂᒃ ᐊᑐᕆᐊᖃᓚᐅᖅᐳᑦ ᐅᑕᖅᑭᒋᐊᖃᖅᑐᑎᓪᓗ 
ᐅᑭᐊᔅᓵᕈᕋᓱᐊᕐᓂᖓᓂ ᐃᓯᕆᐊᖓ. ᑕᒪᓐᓇ ᐅᖃᐅᓯᕆᔪᒪᐃᓐᓇᖃᑦᑕᓚᐅᕋᒃᑯ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ.  

ᐊᒥᓱᒻᒪᕆᐅᕗᑦ ᓴᓂᑭᓗᐊᕐᒥᐅᑦ ᑕᒪᑐᒥᖓ ᐊᑐᖅᓯᒪᔪᑦ ᓄᑦᑎᖅᑎᑕᐅᓂᕐᒥᑦ ᓱᓕ ᐃᓅᔪᑦ. 
 
ᑕᐃᔅᓱᒪᓂ ᑰᔾᔪᐊᕌᓗᒃ ᒫᓂᑑᕙᒦᓚᐅᖅᐳᖓ ᐃᓕᓐᓂᐊᕆᐊᕐᓯᒪᑦᓱᖓ ᐊᒻᒪ ᓇᔫᑎᓚᐅᖅᓯᒪᓇᖓᓗ. ᑭᓯᐊᓂ 
ᖁᓱᓇᕖᖓᓚᐅᖅᓯᒪᔪ ᑕᐃᒃᑯᓄᖓ ᐃᓄᖕᓄ ᓴᓂᑭᓗᐊᒥ ᐊᑑᑎᔭᕆᐊᖃᕐᑐᒥᓂᐅᔪᓄ ᑕᒪᑐᒧᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᐅᑎᑦᓴ 3. ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓚᑲᓐᓄᐊ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 327–1(6): ᐃᑲᔪᖅᓱᖅᓂᐅᔪᖅ ᐅᒃᑯᓯᑦᓴᒥ ᓴᓇᖑᐊᖅᑎᐅᔪᓄ 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᖓᑉᐸᒃᑲ ᐃᓚᒃᑲ ᐊᒻᒪ ᐃᓚᒻᒪ ᐃᓚᖏᑦ ᐊᒻᒪᓗ 
ᐃᖃᓇᐃᔭᖅᑎᐅᖃᑎᒃᑳ. ᐅᖃᖅᑎ, ᐃᓄᐃ ᐊᑑᑎᕙᑦᑐᐃᑦ ᑭᓯᐊᓂ ᑮᓇᐅᔾᔭᓴᓂᖃᕐᓱᑎ ᐅᒃᑯᓯᑦᓴᒥ 
ᓴᓇᖑᐊᖅᑎᐅᓗᑎ ᐃᒪᐃᒐᔪᑉᐸᒻᒪᑕ ᓇᒻᒥᓂᖅ ᑭᓯᐊᓂ ᐱᓕᒍᓐᓇᐸᓲᖑᒻᒪᑕ ᓴᓇᖅᕈᑎᑦᓴᖏᓄ. 
 
ᐅᖃᖅᑎ, ᖃᐅᔨᒪᒐᓗᐊᖅᑐᖓ ᐊᑭᑐᔪᒋᐊᓪᓚᐅᒋᐊᖓᓄ ᓂᐅᕕᕋᓱᐊᕆᐊᒥ ᓴᓇᖑᐊᒐᖅᒥ, ᐃᒪᐃᑲᓗᐊᕐᑎᓪᓗᒋ 
ᐃᓄᐃᑦ ᐃᓚᖏᓐᓂ ᓄᓇᓕᐅᔪᐃᑦ ᐱᓕᑕᐅᕙᑦᑎᓪᓗᒋ ᐃᑲᔫᓯᐊᓄ ᓂᐅᕕᕈᑎᑦᓴᖏᓄ ᓱᓇᒃᑯᑎᖏᓄ, ᐊᓯᖏᓪᓗ 
ᓄᓇᓕᐅᔪᐃ ᐱᓕᑕᐅᕙᒐᑎ ᐊᔾᔨᓴᐃᓐᓇᖏᓐᓂ ᐃᑲᔫᑎᓂ.' 
 
ᐆᑦᑑᑎᒋᓗᒍ, ᑯᒑᕈᑦᒥ, ᑲᑐᑎᖃᑎᒌᑦ ᓴᓇᖑᐊᖅᑏ ᑲᑎᖃᑎᒌᑉᐸᑦᑐᐃᑦ ᕿᒥᖅᕈᓇᑦᓱᑎ ᓴᓇᖑᐊᒐᑦᓴᔭᒥ. 
ᐃᒻᒥᓂᖅᓱᖅᓱᑎ ᑕᒪᑐᒧᖓ ᐱᓕᕆᕙᑦᑐᐃᑦ. ᑖᒃᑯᐊ ᓴᓇᖑᐊᒐᖅᑏᑦ ᐱᔪᓐᓇᖅᑎᑕᐅᒋᐊᓖᑦ, ᐅᑯᓄᖓ ᐃᑲᔫᑎᓄ 
ᐃᑲᔪᖅᑕᐅᓂᐊᕐᓗᑎ ᐃᓗᐊᓂ ᐱᕙᓪᓕᐊᑎᑕᐅᓂᖏᓄ ᐊᒻᒪᓗ ᐊᐱᕆᓂᐊᕐᓱᒍ ᒥᓂᔅᑕ ᐊᐱᖁᑎᓂ ᑕᒪᑐᒧᖓ 
ᐃᓕᖓᔪᓂ ᐊᑲᐅᓈᓯᑐᐊᖃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᒃᑲᓐᓄᐊ. ᑲᑎᒪᔩᒃ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 328–1(6): ᓰᐲᓰᑎᒍ ᑐᓴᖅᓴᐅᑎᑦᓯᓂᖅ - ᑲᑕᔾᔭᖅᑏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᓗᐊᖅᑐᖓ ᐅᓪᓗᒥ ᑕᓪᓕᖅᒥᐅᖏᑦᑐ ᐊᒻᒪ ᓇᒡᒐᔾᔭᐅᖑᔪᖅ ᐊᒻᒪᓗ 
ᖃᐅᔨᒪᑦᓱᑎ ᐃᒪᐃᒻᒪ, ᖃᓄᐃᑑᓂᕆᔭᖓᓄ ᓇᒻᒥᓂᖃᖅᑐᓂ ᐃᓗᐊᓂ ᐃᓪᓗᒥ ᑕᕝᕙᓂ ᐱᓇᓱᐊᕈᓯᖅᒥ 
ᐃᒪᐃᓐᓇᔭᕆᐊᖃᕐᒪ ᐱᒻᒪᕆᐅᓂᐊᖅᓱᓂ ᑭᓯᐊᓂ ᖃᐅᔨᒪᑦᓱᑎᓪᓗ ᐃᑲᔪᕈᓐᓇᖏᑲᐃᓐᓇᕋᒃᑭ ᐃᓱᒪᑦᓱᖓ 
ᐅᓪᓛᖑᔪᖅ, ᐊᒻᒪ ᐃᓗᐊᓂ ᓄᖑᐊᓂ ᐱᓇᓱᐊᕈᓯᐅᑉ ᑕᑯᓚᐅᖅᓱᖓᓗ ᖁᕕᐊᓱᕝᕕᓯᐅᑏᑦ ᐃᑯᒪᖁᑎᖏᓐᓂ 
ᐃᑭᑦᓯᔪᒥᓂᐅᑦᓱᑎ ᒪᓕᒐᓕᐅᖅᕕᖕᒥ ᐊᒻᒪᓗ ᑐᓴᐅᒪᑦᓱᖓ ᖁᕕᐊᓱᕝᕕᖕᒥ ᐃᖏᖅᓂᐅᕙᑦᑐᓂ ᓈᓚᐅᑎᒃᑯ ᐊᒻᒪᓗ 
ᖁᔭᓐᓇᒦᕈᒪᑦᓱᒋ ᓰᕖᓰᑯᑦ ᑐᓴᖅᓴᐅᑎᑦᓯᓂᖏᓄ ᐊᑑᑎᓪᓗᒋ ᐃᓗᐊᓂ ᐱᓇᓱᐊᕈᓯᕋᓴᐅᓕᕐᑐᓂ ᒪᓕᒐᓕᐅᖅᕕᖕᒥ. 
 
ᑭᓯᐊᓂᑦᑕᐅᖅ ᓇᓚᑎᓪᓗᖓ ᐃᓪᓕᖅᒥ ᐅᓪᓛᖅ, ᐅᖃᖅᑎ, ᐊᒻᒪ ᐃᓱᒪᖃᖃᐅᑦᓱᖓᓗ ᖁᕕᐊᓲᑎᑦᓴᓂᖕᓂᐊᕆᐊ 
ᐊᒻᒪ ᐱᓕᒍᒪᑦᓱᒋ ᕿᑐᖓᒃᑲ ᐊᒻᒪ ᓄᓕᐊᕋᓗ ᐊᒻᒪ ᑭᒡᒐᑐᖅᑕᒃᑲ ᐊᒻᒪ ᐸᖅᓇᓯᒪᓂᖃᕐᓱᖓᓗ ᐃᖕᓇᖅᓂ 
ᓂᕆᒃᑲᐃᓂᐊᕆᐊᒥ ᐊᒻᒪᓗ ᖃᓄᕈᓘᔭᖅᑕᐅᖅᓗ. 
 
ᑐᓴᖅᓱᖓᓗ ᐱᖅᕙᓚᑦᕙᓗᖕᒥ, ᓂᐱᖁᑐᔫᑦᓱᓂᓗ ᐱᖅᕙᓚᖕᓂᖓ, ᐅᖃᖅᑎ, ᐊᒻᒪ ᐅᖃᖅᑎ, ᐃᒪᐃᑐᖃᕐᑑᔮᖃᐅᒻᒪ 
ᑭᓇ ᑐᖁᑦᓯᓇᓱᐊᕐᑑᔮᕙᓗᑦᓱᓂ ᐳᓯᒥ ᓰᐲᓰᑯ ᐅᓪᓛᖅ. ᐊᒻᒪ ᐃᒫᒃ ᐃᓱᒪᓯᑦᓱᖓ, ᓱᔪᖃᓕᕆᐊᖓᓄ ᓰᐲᓰᑯᓐᓂ 
ᐅᓪᓛᖅ, ᑐᓴᖅᓴᐅᔪᖃᖃᐅᒻᒪ ᖃᐅᒐᓚᐅᓴᕙᓗᑦᓱᑎ ᐊᒻᒪ ᓂᐱᖃᕈᓘᔭᖅᑐᖃᕙᓗᑦᓱᓂᓗ ᐊᒻᒪ ᒥᐊᒡᒍᓚᑦᓱᖃᕐᓱᓂᓗ 
ᐊᒻᒪᓗ ᐃᓱᒪᓯᑦᓱᖓᓗ, ᐃᒪᐃᒐᔪᑉᐸᒻᒪᑕᓕ ᑐᓴᓐᓂᖅᑑᕙᑦᓱᑎ ᑐᓴᖅᑕᐅᑎᓪᓗᒋ ᐊᒻᒪᓗ ᖃᐅᔨᒪᑦᓱᑎ, 
ᓱᒻᒪᐅᓂᖓᓄ ᑕᐃᒫᒃ ᑐᓴᖅᓴᐅᑎᑦᓯᒋᐊᖏᓄ ᐱᖅᕙᓪᓛᕙᓗᑦᓱᑎ ᑐᖁᑦᓯᓴᓱᐊᕐᑑᔮᕙᓗᑦᓱᑎ ᐳᓯᒥ? 

ᑕᐃᒪᐃᒻ, ᐃᑦᓯᕙᑐᐃᓐᓇᖅᓱᖓ ᐊᒻᒪ ᑐᓵᑦᓱᒍ ᐊᒻᒪᓗ ᑐᓴᕆᐊᑲᓐᓂᓯᑦᓱᖓᓗ, ᐅᖃᖅᑎ, ᐅᑯᐊᖑᓐᓂᕆᐊᖏᓐᓄ 
ᐅᖃᖅᑎᓗ ᐊᒻᒪ ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ ᓱᓇᐅᕝᕙ ᑲᑕᔾᔭᖅᑑᒃ. 
 
>>ᐃᔪᖅᑐᐃᑦ 
 
ᐊᒻᒪ ᐅᖃᖅᑎ, ᖃᐅᔨᒪᒐᓗᐊᖅᑐᖓ ᓄᓇᖃᖄᓯᒪᓂᑰᖏᑦᑐᐃᑦ ᑲᑎᒪᔩᑦ ᐱᓇᓱᐊᖅᐸᓪᓕᐊᔪᐃᑦ ᐃᓄᐃ 
ᐱᖁᓯᑐᖃᖏᓐᓄ ᐊᒻᒪ ᖃᓄᐃᓐᓂᕆᔭᖏᓄᓪᓗ ᑕᐃᒫᕈᓘᔭᖅᓗ. ᑭᓯᐊᓂ ᐅᖃᖅᑎ, ᐊᐱᕆᓇᓱᐊᖃᒋ 
ᐊᓰᓇᓕᑦᑕᐃᓕᓗᒍ ᐱᓕᕆᔭᐃᑦ ᐊᒻᒪ ᒥᓂᔅᑖᑕ ᐋᓐᓂᐊᖃᓐᓇᖏᑦᑐᓕᕆᔨᑯᓪᓗ, ᐅᓪᓗᒃᑯ ᐱᓕᕆᕙᑦᑕᑎ ᐊᒻᒪ 
ᐱᓇᓱᐊᑦᑕᕋᑎᐅᓐᓃᒃ ᑲᑕᑦᔭᖅᓂᐅᔪᒥᑲ ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔩᑦ ᐅᖃᐅᓯᑦᓴᖏ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 329-1(6): ᖁᔭᓐᓇᒦᒃ ᐸᖕᓂᖅᑑᒥᐅᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᐃᓈᖅᓗᒍ, ᖁᔭᓐᓇᒦᕈᒪᑐᐃᓐᓇᖅᑐᖓ 
ᐸᓐᓂᖅᑑᒥᐅᑦ, ᐃᓄᖏ ᓂᕆᔭᖅᑐᕕᒋᓚᐅᖅᑕᒃᑲ ᐊᒻᒪ ᐳᓛᕆᐊᓚᐅᖅᑕᒃᑲᓗ ᓄᖑᐊᓂ ᐱᓇᓱᐊᕈᓯᐅᑉ. 
 
ᐊᒻᒪᓗ ᑭᕙᒧᑦ, ᕼᐊᓘᕈᒪᑦᓱᖓᓗ ᕿᑭᑦᑕᖅᔪᐊᖅᒥ ᐊᒻᒪ ᐃᓄᖏᓪᓗ ᑕᑯᖏᒡᒐᐃᓐᓇᓚᐅᕐᑕᒃᑲ ᒥᑦᑕᕕᐊᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐱᑕᖃᖄ ᓱᓕ ᑲᑎᒪᔩᑦ ᐅᖃᐅᓯᑦᓴᖏᓐᓂ? ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 330–1(6): ᖁᕕᐊᓱᕝᕕᖕᒥ ᐱᖑᐊᖅᓂᐅᔪᓄ ᐊᑭᓕᖅᓱᕐᑕᐅᓇᑎ ᐃᑲᔪᖅᑏᑦ 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓵᖃᐅᒻᒥᒐᒪᑦᑕᐅᖅ ᓈᓚᐅᑎᒥ ᐊᒻᒪ ᖁᔭᒋᑦᓱᖓᓗ 
ᐃᒻᒥᓂ ᐃᒪᐃᒻᒪ ᑕᐃᓐᓇ ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ ᐊᒻᒪ ᐅᖃᖅᑎ, 
ᐃᒪᐃᒋᐊᖃᖃᐅᑦᓱᖓᓗᖃᐃ, ᖁᔭᓕᑦᓱᖓᓗ ᑐᓵᓐᓂᖏᓇᒃᑭ ᑲᑕᔾᔭᑎᓪᓗᑎ ᓈᓚᐅᑎᒃᑯ ᐅᓪᓛᖅ. 
 
ᑕᐃᒪᖓ ᖁᕕᐊᓱᕝᕕ ᖃᓪᓕᕙᓪᓕᐊᓕᕐᑎᓪᓗᒍ, ᐱᑕᖃᕐᓯᒪᓕᖅᒪ ᐊᑭᓕᖅᓱᕐᑕᐅᓇᑎ ᐃᑲᔪᖅᑎᓂ 
ᐃᑲᔪᖅᓱᓂᐊᕐᑐᓂ ᕼᐊᒻᓚ ᑲᑎᒪᔨᖏᓂ ᐊᒻᒪ ᖁᕕᐊᓱᕝᕕᖕᒥ ᐱᖑᐊᖅᓂᐅᔪᓂ, ᐃᒪᐃᑦᑐᓂ ᓱᑲᓐᓂᑭᓴᐅᑎᔪᓂ, 
ᑖᓂᓯᖅᓂᐅᔪᓂ, ᓂᕆᕕᔾᔪᐊᖅᓂᐅᔪᓂ ᐊᒻᒪ ᐱᑕᖃᕐᓂᐊᕐᓱᓂᓗ ᐊᒥᓱᓂ ᐊᑭᓕᖅᓱᕐᑕᐅᓇᑎ ᐃᑲᔪᖅᓱᖅᑐᓂ 
ᐃᑲᔪᖅᓂᖃᓂᐊᕐᑐᓂ ᑕᒪᒃᑯᓄᖓ ᖃᓄᐃᓐᓂᐅᓂᐊᖅᑐᓄ. 
 
ᐱᓗᐊᖅᑐᒥ ᖁᔭᓐᓇᒦᕈᒪᕙᒃᑲ ᑲᖏᖅᖠᓂᕐᒥᐅᑦ ᐊᒻᒪ ᑎᑭᕋᕐᔪᐊᕐᒥᐅᑦ, ᖃᐅᔨᒪᑦᑎᐊᕋᓱᐊᕐᓂᐊᕐᒥᒻᒪᑕ ᓱᕈᓘᔭᕐᓃᑦ 
ᑲᔪᓯᑦᑎᐊᕋᓗᐊᕐᒪᖔᑕ. ᐊᒻᒪ ᑕᐃᒃᑯᐊ ᐱᓕᖃᑕᐅᓂᐊᖅᑐᑦ ᐱᓐᖑᐊᕐᓂᕐᓂᑦ ᐊᒻᒪ ᒧᒥᕐᓂᕐᓂᑦ, 
ᖁᔭᓐᓇᒦᖅᑕᐅᑎᒋᕙᒃᑲ ᐱᓕᕆᖃᑕᐅᓂᐊᕐᒪᑕ ᖁᕕᐊᓱᕝᕕᒻᒥ ᓱᕈᓘᔭᕐᓂᕐᓂᑦ. 
 
ᐃᓚᒌᓄᓪᓗ ᑕᒪᓐᓇ ᑲᑎᒍᑕᐅᕙᒻᒪᑦ, ᐱᓗᐊᖅᑐᒥ ᐅᓪᓗᒥᐅᓕᖅᑐᖅ ᑕᑐᓗᐊᖅᐸᒍᓐᓃᕋᑦᑎᒃᑯ ᐃᓚᒋᔭᕗᑦ, 
ᐅᕝᕙᓘᓐᓃᑦ ᐃᓚᒃᑲᓐᓂᕆᔭᕗᑦ. 

ᐅᖃᖅᑏ, ᐃᓕᑕᕆᔪᒪᕙᒃᑲ ᐱᓐᖑᐊᖅᑐᓕᕆᔩᑦ ᐊᐅᓚᑦᑎᔨᖏᑦ. ᐃᖅᑲᓇᐃᔮᖓ ᐱᒡᒐᓇᖅᑐᒻᒪᕆᐳᒻᒪᑦ ᑭᓯᐊᓂ 
ᑲᔪᓯᕙᒻᒪᑕ. ᐃᑉᐱᒍᓱᑦᑎᐊᖅᑐᑎᓪᓗ ᓄᓇᓕᒥᓐᓂᑦ. ᐱᓐᖑᐊᖅᑐᓕᔪᕆᔨᓄᑦ, ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ, ᐊᒻᒪ 
ᐱᓐᖑᐊᖅᑐᓕᕆᔩᑦ ᑲᑎᒪᔨᕋᓛᖏᓐᓄᑦ, ᐊᒻᒪ ᓱᕝᕕᐅᔪᑦ ᑕᖅᑳᓂ, ᖁᔭᓐᓇᒦᖅᑕᐃᓐᓇᕆᕙᒃᑲ ᐱᓗᐊᖅᑐᒥᑦ 
ᐃᓕᓐᓂᐊᕐᕖᑦ ᖁᕕᐊᓱᕝᕕᒻᒥᑦ ᑕᑯᓐᓇᖅᑎᑦᑎᓛᕐᒥᒻᒪᑕ ᐊᒻᒪ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 
ᐅᐸᓗᖓᐃᖅᐸᓪᓕᐊᓕᕐᒪᑕ ᑕᑯᓐᓇᖅᑎᑦᑎᓇᐅᓛᕐᒥᔪᒧᑦ.  ᖁᔭᓐᓇᒦᖅᑕᐅᑎᒋᕙᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 
ᓄᓇᖁᑎᖏᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐱᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 331–1(6): ᓯᓚᐅᑉ ᐅᖅᑰᓯᕙᓪᓕᐊᓂᖓ/ᑮᓇᐅᔭᑎᒍᑦ ᐃᑲᔪᖅᓱᕐᓂᖅ 
ᔪᕇᑲᒥᑦ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᔅᓴᓐᓄᑦ ᑲᔪᓯᓚᐅᓐᖏᓂᓐᓂᑦ, ᐅᖃᕈᒪᕗᖓ 
ᑲᑕᔾᔭᖅᑏᑦ ᐅᓪᓛᖅ ᓰᐲᓰ ᓈᓚᐅᑎᒃᑯᑦ, ᐊᒥᓱᑲᓪᓚᓐᓄᑦ ᐅᖃᕐᕕᐅᖃᑦᑕᖅᓯᒪᒐᒪ ᖃᕋᓴᐅᔭᒃᑯᑦ 
ᑎᑎᖅᑲᑎᒎᓐᖏᑦᑐᖅ, ᐅᖄᓚᐅᑎᒃᑯᑦ ᐊᒻᒪ ᑎᑎᖅᑲᒃᑰᓐᖏᑦᑐᖅ ᓄᓇᕗᒻᒥ ᐊᐱᖅᑯᑎᖃᖅᑐᑎᒃ ᓂᐱᒥᑦ. 
ᓂᐱᓕᐅᓛᖅᑐᒋᕗᖓ ᓂᐱᑦᑎᐊᕆᓐᓂᖅᓴᐅᓗᖓ ᐃᑲᔪᖅᑕᐅᓗᖓᓗ ᐊᓯᓐᓄᑦ. 
 
>>ᐃᓪᓚᖅᑐᑦ 
  
ᐅᖃᖅᑏ, ᐱᔾᔪᑎᒋᓪᓗᒍ ᓯᓚᐅᑉ ᐅᖅᑰᓯᕙᓪᓕᐊᓂᖓ, ᓯᓚᐅᑉ ᐊᓯᔾᔨᕐᓂᖓ, ᑭᔫᑐ ᐊᖏᕈᑦ 
ᐱᕙᓪᓕᐊᔪᒃᑰᕈᑕᐅᖏᓐᓇᕐᒪᑦ, ᐅᑭᐅᖅᑕᖅᑐᒥ ᖃᓪᓗᓈᓂᓗ, ᑕᒫᓂ ᑲᓇᑕᒥ ᐊᑯᓂᑲᓪᓚᐅᓕᖅᑐᖅ. ᑲᓇᑕᒥ 
ᐅᑭᐅᖅᑕᖅᑐᒥᐅᑕᐅᓪᓗᑕ, ᓯᕗᓕᐅᕆᒋᐊᖃᕋᑦᑕ ᑕᒪᑐᒥᖓ, ᐅᖃᖅᑏ, ᓯᕗᓕᐅᕆᓗᑕ ᑲᔪᓯᔪᒥᑦ ᖃᐅᔨᓴᖅᑎᓪᓗᒋᑦ 
ᐊᒻᒪ ᐃᑲᔪᕋᓱᐊᒃᑲᓐᓂᕐᓂᖏᓐᓄᑦ ᐅᑭᐅᖅᑕᖅᑐᒥ ᖃᐅᔨᓴᖅᑎᕐᔪᐊᑦ. 
 
ᑭᓯᐊᓂᓕ ᑕᐃᒪᐃᓐᖏᓇᑦᑕ. ᑲᔪᓯᓪᓗᑎᒃ ᒐᕙᒪᑐᖃᒃᑯᑦ ᑭᐱᓯᒋᐊᖃᑦᑕᕐᓂᖏᓐᓂᑦ ᓯᓚᕐᔪᐊᕐᒥ ᐅᑭᐅᖅᑕᖅᑐᒥ 
ᐱᓕᕆᐊᑦ (Continental Polar Shelf Program) ᐊᒻᒪ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐅᓂᒃᑳᓕᐊᖏᑦ 
ᐱᓕᕆᑎᑕᐅᔪᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᕐᓂᒧᑦ, ᐅᖃᖅᓯᒪᔪᐃᓐᓇᐅᕗᑦ ᓴᖅᑮᓯᒪᔪᐃᓐᓇᐅᓪᓗᑎᓪᓗ 
ᓴᓐᖐᓐᓂᖓᓂᑦ ᐸᕐᓇᐅᑏᑦ ᐊᓪᓚᕝᕕᒃᑰᖅᑐᑦ ᐊᒻᒪ ᑮᓇᐅᔭᑎᒍᑦ ᐃᑲᔫᓯᐊᒃᑯᑦ ᑕᒪᑐᒧᖓ ᑲᔪᓰᓐᓇᖅᑐᒧᑦ 
ᐱᓕᕆᐊᕐᒧᑦ. 
 
ᐅᖃᖅᑏ, ᐅᖃᓕᒫᕋᑖᓚᐅᕐᒥᒐᒪ Meridian ᑎᑎᖅᑲᒃᑯᑦ ᐱᕙᓪᓕᐊᔪᓂᑦ ᒐᕙᒪᑐᖃᒃᑯᑦ ᒪᑐᓯᓂᐊᕐᒪᑕ 
ᐅᑭᐅᖅᑕᖅᑐᒥ ᓯᓚᐅᑉ ᖃᓄᐃᑉᐸᓪᓕᐊᓂᖓᓄᑦ ᖃᐅᔨᓴᕐᕕᒻᒥᑦ, Astral, ᐊᐅᓱᐃᑦᑑᑉ ᖃᓂᒋᔮᓂ ᕿᑭᖅᑕᒥ. 15 
ᑭᓛᒥᑐᓂᒃ ᐅᖓᓯᓐᓂᓕᒃ ᔪᕇᑲᒥᑦ. 
 
ᐅᖃᖅᑏ, ᑕᐃᓐᓇ ᐃᓪᓗᑦᑎᐊᕙᒻᒪᕆᐅᔪᖅ ᐊᐅᓚᓂᖃᖅᓯᒪᒻᒪᑦ 1993-ᒥᓂᑦ, ᐱᓕᕆᐊᖃᖅᐸᑦᑐᑎᒃ ᓄᐊᑦᑎᓪᓗᑎᒃ 
ᑐᑭᓯᒋᐊᕈᑎᔅᓴᓂᒃ ᐊᒻᒪ ᖃᐅᔨᒪᔭᐅᑦᑎᐊᖅᑐᒻᒪᕆᐅᓪᓗᓂ ᓄᖑᑉᐸᓪᓕᐊᒻᒪᑦ ᓯᓚᕐᔪᐊᑉ ᐊᓂᕐᓂᖃᕐᓇᕐᓂᖓᑕ 
ᑭᓪᓕᖓ ᓯᓚᕐᔪᐊᑉ ᑲᔾᔨᖓ ᐊᒻᒪ ᐊᑖᓂᑦ. 
 
ᐅᖃᖅᑏ, ᑲᑎᑎᖅᑕᐅᑉᐸᑕ ᐃᓪᓗᒧᑦ ᒐᕙᒪᑐᖃᒃᑯᑦ ᐊᑐᓐᖏᓂᖅᓴᐅᖃᑦᑕᕋᔭᖅᐳᑦ $300-ᑕᐅᓴᓂᒃ ᐊᕐᕌᒍᑕᒫᑦ. 
ᑭᓯᐊᓂ ᑕᒪᓐᓇ ᑕᑯᒥᓇᓐᖏᒃᑲᓐᓂᕈᑕᐅᒐᔭᕆᓪᓗᓂ ᑲᓇᑕᐅᑉ ᐃᓱᒪᒋᔭᐅᓂᖓᓂᑦ. ᐅᖃᖅᑏ, ᐃᓱᒪᒋᔭᐅᓂᕗᑦ 
ᓯᕗᓕᐅᖅᑎᐅᓪᓗᑕ, ᐅᕝᕙᓘᓐᓃᑦ ᐱᓕᕆᖃᑕᐅᓂᑦᑎᓐᓂᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᓂᕐᒧᑦ. ᐅᖃᖅᑏ ᑕᒪᓐᓇ 
ᑲᓇᑕᓕᒫᕐᒧᑦ ᑲᓐᖑᓇᕈᑎᐅᒻᒪᑦ. 

ᐅᖃᖅᑏ, ᒧᕆᑎᐊᓐ ᐱᕙᓪᓕᐊᔪᒃᑯᑦ ᑎᑎᕋᓚᐅᕐᒪᑕ, ᒪᑐᔭᐅᓂᖓ ᐊᔅᑐᕋᓪ ᖃᐅᔨᓴᕐᕕᐅᑉ ᓴᖅᑮᔾᔪᑕᐅᒻᒪᑦ ᑲᓇᑕᒥ 
ᐱᓕᕆᖃᑕᐅᒐᓱᓐᓃᑦ ᓄᖑᑉᐸᓪᓕᐊᓂᖏᓐᓄᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᓂᕐᒧᑦ. ᑲᓇᑕᒥ ᐱᓕᕆᑎᑕᐅᔪᑦ 
ᐅᓂᒃᑳᓕᐊᖓᑦ ᐅᖃᖅᓯᒪᕗᖅ ᑐᐊᕕᕐᓇᕐᓂᕋᐃᓪᓗᑎᒃ ᐱᓕᕆᔾᔪᑕᐅᓕᖅᐸᓪᓕᐊᓪᓗᓂ ᑲᓇᑕᒥ ᐱᓕᕆᐊᔅᓴᖏᓐᓄᑦ 
ᐅᑭᐅᖅᑕᖅᑐᒥᑦ ᖃᐅᔨᓴᕐᓂᕐᒧᑦ ᐅᖃᖅᓯᒪᓪᓗᓂ, "ᖃᐅᔨᓴᕐᓃᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᓕᕆᐊᖑᒻᒪᑕ 
ᖃᐅᔨᓴᖅᑎᒻᒪᕆᓐᓄᑦ, ᐅᖃᖅᑏ, ᖃᐅᔨᓴᖅᑎᒻᒪᕇᑦ ᑲᓇᑕᐅᑉ ᓯᓚᑖᓃᓐᖔᖅᑐᑦ, ᐃᓕᑕᖅᓯᓚᐅᖅᑐᑦ 
ᐱᒻᒪᕆᐅᓂᖓᓂᑦ ᐅᕙᒍᑦ ᓄᓇᖓᓐᓂᑦ ᕿᑭᖅᑖᓗᒻᒥ ᓯᕗᕐᖓᒍᑦ ᖃᐅᔨᓴᕐᕕᖃᕐᓗᑎᒃ ᓯᓚᕐᔪᐊᑉ 
ᐊᓯᔾᔨᖅᐸᓪᓕᐊᓂᖓᓄᑦ." 
 
ᐅᖃᖅᑏ, ᐅᓪᓗᒥ ᑎᑎᕋᖅᑲᐅᕗᖓ ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ ᑕᒪᓐᓇ ᐱᓇᓱᐊᖃᑕᐅᔪᒪᓪᓚᕆᓐᓂᖅ 
ᑲᔪᓯᖁᓪᓗᒍ ᐊᖏᓪᓕᒋᐊᕐᓗᒋᓪᓗ ᒐᕙᒪᑐᖃᒃᑯᑦ ᐃᑲᔪᖅᓱᕐᓂᖓᑦ ᖃᐅᔨᓴᖅᑎᓪᓗᒋᑦ ᑕᒫᓂ ᑲᓇᑕᐅᑉ 
ᐅᑭᐅᖅᑕᖅᑐᖓᓂ. ᑎᑎᕋᖅᓯᒪᕗᖓᑦᑕᐅᖅ ᑲᓇᑕᒥ ᒥᓂᔅᑕᖓᓐᓄᑦ ᓴᐳᔾᔨᔨᒃᑯᑦ, ᐊᑐᕋᔅᓴᐅᓪᓗᑎᒃ ᓴᓂᓯᕕᒃ ᐊᒻᒪ 
ᐊᑐᖅᑕᐅᓐᖐᓐᓇᕐᓂᖓᓄᑦ ᐅᓇᓕᖃᕐᕕᒥᓃᑦ ᑲᖏᖅᖠᓂᕐᒥ ᐊᒻᒪ ᑕᒫᓂ ᐃᖃᓗᓐᓂᑦ CF-18-ᓄᑦ ᐊᒻᒪ 
ᐊᓯᖏᓐᓄᑦ ᖃᐅᔨᓴᖅᐸᑦᑐᓄᑦ ᐊᒻᒪ ᐸᕐᓇᐅᑎᓄᑦ ᐃᑲᔪᖅᓱᕐᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 332–1(6): ᐃᓱᒪᒋᔭᐅᓂᖏᑦ ᒥᑦᑎᒪᑕᓕᒻᒥᐅᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓅᓇᓱᓐᓂᖅ ᐃᖏᕐᕋᐃᓐᓇᖅᑐᖅ, ᐃᓅᔪᖃᖅᐸᒃᑐᖅ 
ᑐᖁᔪᖃᖅᐸᒃᑐᓂᓗ ᑕᒪᓐᓇᓗ ᐊᐃᑦᑖᖑᒐᓗᐊᖅᑐᓂ. ᑭᓯᐊᓂᓕ ᐃᓅᓯᑦᑕ ᐃᓚᒋᑐᐃᓐᓇᕐᒪᒍ ᐊᓯᔾᔨᕈᓐᓇᖏᑕᕗᑦ 
ᖃᓄᓕᒫᕋᓱᒃᑲᓗᐊᕈᑦᑎᒍ. ᑕᐃᒪᓐᓇ ᐃᓕᖅᑯᓯᐅᔪᖅ ᐊᒻᒪ ᒪᓕᒐᓕᐅᖅᑎᐅᓪᓗᑕ ᐊᒃᓱᕈᕐᓇᖅᐸᒃᑐᖅ 
ᐃᑲᔪᕈᒪᔪᐃᓐᓇᐅᒐᑦᑕ ᑭᓯᐊᓂ ᐊᔪᕐᓇᖅᑐᑦ ᓄᖅᑲᖅᑎᒐᒃᓴᐅᓐᖏᒻᒪᑕ. 
 
ᓇᓪᓕᒋᔭᕋᓗᐊᒃᑲ ᓄᓇᖅᑲᑎᒃᑲ ᒥᑦᑎᒪᑕᓕᒻᒥ, ᑭᓯᐊᓂ ᐊᓯᐅᔨᒑᖓᑦᑕ ᓄᓇᖅᑲᑎᑦᑎᓐᓂᑦ ᐊᔪᕐᓇᖃᑦᑕᕐᒪᑦ. 
ᒪᒥᐊᒃᑲᓗᐊᖅᑐᖓ ᐅᖃᕆᐊᒃᓴᖅ ᒥᑦᑎᒪᑕᓕᒻᒥᐅᖅᑕᖃᓚᐅᕐᒪᑦ ᐃᓅᔪᓐᓃᖅᑲᐅᔪᒥᒃ ᐅᓪᓛᑎᓐᓂ ᐊᒻᒪ 
ᐃᑉᐱᒋᖃᓯᐅᑎᔪᒪᓪᓗᒋᑦ ᐊᒻᒪᓗ ᑕᒪᓐᓇ ᐃᓅᓯᐅᑉ ᐃᓚᒋᒻᒪᒍ ᑖᕗᓐᖓᓕᒫᖅ ᐱᓂᐊᕐᒥᒻᒪᑦ ᓯᕗᓂᒃᓴᒥ. 
 
ᑕᒪᓐᓇ ᐃᓅᓯᐅᑉ ᐃᓚᒋᔭᖓ ᐊᒻᒪ ᐃᓚᐃᖅᑐᑦ ᐃᑉᐱᒋᖃᑎᒋᕙᒃᑲ ᐊᒻᒪᓗ ᐊᔪᕈᓐᓃᑐᐊᕈᒪ ᐳᓚᕋᕐᓂᐊᕐᒥᔭᒃᑲ, 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓄᑕᕌ. ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖃᐅᓯᒃᓴᖃᖅᑐᖃᖅᐹ. ᐱᑕᖃᓐᖏᑉᐸᑦ 
ᑲᔪᓯᓚᐅᕐᒥᑕ ᓈᓴᐅᑖ 4ᒧᑦ. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 
 
ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ, ᒥᓂᔅᑕ ᕿᓚᕝᕚ. 
 

ᑲᑎᒻᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 194-1(6): ᐱᒋᐊᖅᑎᑕᐅᑉ ᖃᓄᐃᓕᖓᓂᖓ ᐃᑲᔪᖅᑐᐃᓂᕐᒥᒃ ᑮᓇᐅᔭᖅᑖᕈᑎᓂᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐊᕐᕚᕐᓗᒃ 
ᐊᐱᕆᓚᐅᖅᓯᒪᒻᒪᑦ ᐋᓐᓂᐊᓯᐅᖅᑎᓕᕆᔾᔪᑎᑦ ᒥᒃᓵᓄᑦ ᐊᒻᒪ ᑮᓇᐅᔭᓂᑦ ᐅᑐᐱᕆ 28, 2002ᒥ. ᐅᖃᖅᑏ,  

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑏᑦ ᑮᓇᐅᔭᖅᑖᕈᓐᓇᖅᐸᑉᐳᑦ ᑮᓇᐅᔭᓂᑦ ᐃᑲᔫᑎᑎᒍᑦ ᓄᓇᕗᒥ 
ᐃᓕᓐᓂᐊᖅᑎᓄᑦ ᐊᒻᒪᓗ ᐅᑭᐅᑦ ᑕᐅᓴᓐᑎᓄᑦ ᐃᓕᓐᓂᐊᕈᑎᒃᓴᓂᑦ. 
 
ᐃᓄᐃᑦ ᐋᓐᓂᐊᓯᐅᖅᑎᐅᓂᒃᓴᒧᑦ ᐃᓕᓐᓂᐊᖅᑎᓕᒫᑦ ᐱᑎᑕᐅᕙᑉᐳᑦ 2,500ᓄᑦ ᑎᑭᓪᓗᒍ ᐃᓕᓐᓂᐊᕈᑎᓄᑦ, ᐊᒻᒪ 
ᐃᖏᕐᕋᔾᔪᑎᖏᑦ ᐊᑭᓕᖅᑕᐅᓪᓗᑎᑦ ᓄᓇᒋᔭᖏᓐᓂᑦ ᐃᖃᓗᓐᓄᑦ. ᐅᖃᓕᒫᒐᖅᑖᕈᑎᑖᖅᐸᒻᒥᔪᑦ $200 
ᐃᓕᓐᓂᐊᕐᓂᖅ ᑕᒫᑦ ᐊᒻᒪ ᑕᖅᑭᑕᒫᖅᓯᐅᑎᒥᑦ ᓂᕆᔾᔪᑎᑖᕈᑎᒃᓴᓂᑦ ᐃᓚᒋᔭᖏᑦ ᐊᖏᓂᖏᑦ ᒪᓕᒃᑕᐅᓪᓗᑎᑦ. 
 
ᐊᒻᒪᒃᑲᓐᓂᖅᑕᐅᖅ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑏᑦ ᐱᔪᓐᓇᖅᑎᑕᐅᒻᒥᔪᑦ ᑕᐅᓴᓐᑎᓄᑦ ᐊᕐᕌᒍᓄᑦ 
ᐃᓕᓐᓂᐊᕈᑎᒃᓴᓂᑦ ᑮᓇᐅᔭᓂᑦ $3,000ᓄᐊᖓᔪᓂᑦ ᐊᕐᕌᒍᑕᒫᒧᑦ. ᐋᓐᓂᐊᖅᑐᓕᕆᔨᒃᑯᑦ ᐸᕐᓇᐃᕙᓪᓕᐊᕗᑦ 
ᐃᑲᔫᑎᒃᓴᒃᑲᓐᓂᕐᓂᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ ᑐᓴᖅᑎᑕᐅᖃᑖᓚᐅᖅᑐᒥ ᑯᐃᓐ ᐃᓕᓴᐱ 2 
ᐃᓕᓐᓂᐊᕈᑎᒃᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᐲᑰ. 
 
ᑭᐅᔾᔪᑎᒃ ᐊᐱᖅᑯᑎᒧᑦ 314-1(6): ᑭᐅᔾᔪᑎᒃ ᑲᑎᒪᔨᕋᓛᓄᑦ ᐃᓕᑕᕆᔭᐅᔪᓄᑦ ᐅᖃᐅᓯᓕᕆᓂᕐᒧᑦ 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑭᐅᔾᔪᑎᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ #314ᒧᑦ, 
ᒑᓴᓖᖅᑖᕐᕕᒻᒧᑦ ᐊᐱᖅᑯᑕᐅᓚᐅᖅᑐᖅ ᐅᕇᐱᑲ ᐅᐃᓕᐊᒻᔅᒧᑦ ᓄᕕᐱᕆ 28, 2002ᒥ ᓯᕗᓕᖅᑎ ᐹᓪ ᐅᑲᓕᕐᒧᑦ. 
 
ᐅᖃᖅᑏ, ᐅᐃᓕᐊᒻᔅ ᐊᐱᖅᑯᑎᒋᓚᐅᖅᑕᖓᓄᑦ ᑭᐅᔾᔪᑕᐅᓚᐅᖅᑐᒧᑦ ᐅᓂᒃᑳᒧᑦ ᓴᖅᑭᑕᐅᓚᐅᖅᑐᒧᑦ 
ᐃᓕᑕᕆᔭᐅᔪᓄᑦ ᐅᖃᐅᓯᕐᓄᑦ ᑲᑎᒪᔨᕋᓛᓗᑦ. 
 
ᖁᕕᐊᓱᒃᐳᖓ ᑐᓴᖅᑎᒋᐊᖓ ᐅᐃᓕᐊᒻᔅ ᑭᐅᔾᔪᑎᖃᓕᕋᒪ ᐅᓂᒃᑳᒧᑦ ᐊᒻᒪ ᑖᓐᓇ ᓴᖅᑭᑎᓐᓂᐊᖅᑐᒍ 
ᐅᓪᓗᒥᒃᑲᓐᓂᖅ. 
 
ᐅᖃᖅᑏ, ᐊᓯᒃᑲᓐᓂᖓᓂᒃ ᑭᐅᔾᔪᑎᖃᕐᒥᔪᖓ ᐅᖃᐅᓯᒃᑯᑦ ᐊᐱᖅᑯᑕᐅᔪᒧᑦ. 
 
ᑭᐅᔾᔪᑎᒃ ᐊᐱᖅᑯᑎᒧᑦ 298-1(6): ᑎᒍᔭᐅᖅᑲᔪᓕᕆᓂᐅᑉ ᐊᑭᖏᑦ ᐊᔾᔨᒌᓐᖏᑦᑐᓂ ᑎᒍᔭᐅᒪᕕᓐᓂ 
 
ᑭᐅᔾᔪᑎᒃ ᐊᐱᖅᑯᑎᒧᑦ #298 ᐊᐱᖅᑯᑕᐅᓚᐅᖅᑐᖅ ᓄᑕᕋᕐᒧᑦ ᓄᕕᐱᕆ 26, 2002ᒥ. 
 
ᐅᖃᖅᑏ, ᑭᐅᔾᔪᑎᒋᓗᒍ ᐊᐃᖅᑯᑎᖓᓄᑦ ᓄᕕᐱᕆ 26, 2002ᒥ ᒪᓕᒐᓕᐅᖅᑎᒧᑦ ᑐᓄᓂᕐᒧᑦ, ᐅᑯᓂᓐᖓ 
ᑐᓴᖅᑎᑦᑎᔪᓐᓇᖅᑐᖓ. 
 
ᐊᑭᖃᐸᓗᒃᑐᖅ $165ᓂᑦ ᑕᒫᑦ ᑎᒍᔭᐅᖅᑲᔪᓂᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒦᑎᒋᐊᖏᑦ ᖃᐅᑕᒫᑦ. ᑕᒪᓐᓇ 
ᒥᒃᓴᐅᓯᔭᑐᐃᓐᓇᖅᑐᖅ ᐊᔾᔨᒌᓐᖏᑦᑐᓂᑦ ᓲᕐᓗ ᓄᓇᖃᖅᑳᖅᑐᑦ ᐊᒻᒪ ᑎᒍᔭᐅᖅᑲᔪᑦ ᓂᕆᔭᒃᓴᖏᓐᓄᑦ, 
ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪ ᐊᓯᖏᑦ ᐊᐅᓚᔾᔪᑎᓄᑦ ᐱᓕᕆᕕᒻᒥ. 
 
ᑎᒍᔭᐅᖅᑲᔪᑦ ᖃᑦᑎᐅᓂᖏᑦ ᐊᓯᔾᔩᓐᓇᖅᐸᑉᐳᖅ ᐊᒻᒪᓗ ᑕᐃᒪᓐᓇᒃ ᑎᒍᔭᐅᖅᑲᔪᓕᕆᔾᔪᑎᑦ ᐊᑭᖏᑦ 
ᐊᓯᔾᔨᖅᐸᒻᒥᔪᑦ. 
 
ᐅᖃᖅᑏ, ᑭᐅᔾᔪᑎᖃᒃᑲᓐᓂᕐᒥᔪᖓ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒥᑦᑕᐅᖅ ᔫᐱ ᓄᑕᕋᕐᒧᑦ ᓄᕕᐱᕆ 28, 2002ᒥ. 

ᑭᐅᔾᔪᑎᒃ ᐊᐱᖅᑯᑎᒧᑦ 309-1(6): ᐃᓐᓇᑐᖃᐃᑦ ᐱᖃᑕᐅᓂᖏᑦ ᐃᖅᑲᖅᑐᐃᕕᓐᓂ 
 
ᓄᕕᐱᕆ 28, 2002ᒥ ᒪᓕᒐᓕᐅᖅᑎ ᑐᓄᓂᕐᒧᑦ ᐊᐱᕆᓚᐅᖅᑐᖅ ᑭᒃᑯᑦ ᑎᒃᑯᐊᖅᓯᕙᒻᒪᖔᑕ ᐃᓐᓇᑐᖃᕐᓂᑦ 
ᑲᑎᒪᔨᕋᓛᓄᑦ ᐃᑲᔪᖅᑎᐅᓂᐊᖅᑐᓂᑦ ᐃᖅᑲᖅᑐᐃᕕᒻᒥᒃ ᓄᓇᓕᓐᓃᑦᑎᓪᓗᒋᑦ. 
 
ᐅᖃᖅᑏ, ᓄᓇᓕᓐᓂᒥᐅᓄᑦ ᐃᒃᓯᕙᖃᑎᖃᖅᐸᒃᑐᑦ ᐃᖅᑲᖅᑐᐃᔨᒥᒃ ᓄᓇᓕᓐᓃᑦᑎᓐᓗᒋᑦ ᓂᕈᐊᖅᑕᐅᕙᑉᐳᑦ 
ᐃᖅᑲᖅᑐᐃᔨᓄᑦ. ᑎᒃᑯᐊᖅᑕᐅᓪᓚᑦᑖᖅᐸᓐᖏᑦᑐᑦ ᑕᒪᑐᒧᓐᖓ. 
 
ᐃᖅᑲᖅᑐᐃᔨ ᓂᕈᐊᖅᓯᕙᑉᐳᖅ ᐅᖃᖃᑎᖃᓚᐅᖅᑎᓪᓗᒍ ᓄᓇᓕᓐᓂᒥᐅᑕᐅᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑰ. ᓈᓴᐅᑖ 4, ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᑦᓄ. ᓈᓴᐅᑕ 5, ᐃᓕᑕᖅᓯᓂᖅ 
ᐳᓛᖅᑎᓂᑦ. ᓈᓴᐅᑖ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᒃᓴᖅᑐᖃᖅᐹ? ᒪᒃᓖᓐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 331-1(6): ᐅᕉᒪᓅᑉ ᐅᓂᒃᑳᖓ - ᑮᓇᐅᔭᒃᑲᓐᓃᑦ ᐋᓐᓂᐊᖅᑐᓕᕆᓂᕐᒧᑦ 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᒧᑦ ᐋᓐᓂᐊᖅᑐᓕᕆᓂᕐᒧᑦ. 
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐅᕉᒪᓅᑉ ᐅᓂᒃᑳᖓ ᓴᖅᑭᖅᑎᑕᐅᓚᐅᖅᐳᖅ ᐊᒻᒪ ᒪᓕᒐᓕᐅᖅᑏᑦ 
ᐃᖅᑲᐅᒪᔪᒃᓴᐅᕗᑦ ᖃᐅᔨᔪᒥᓇᖅᑐᒻᒪᕆᐅᓚᐅᕐᒪᑦ ᖃᓄᖅ ᒥᓂᔅᑕᖁᑎᕗᑦ ᐋᓐᓂᐊᖅᑐᓕᕆᓂᕐᒧᑦ ᑭᐅᓂᐊᕐᒪᖔᖅ 
ᐊᑐᓕᖁᔨᓕᐊᖑᔪᓄᑦ ᐊᑦᑐᐃᑐᐃᓐᓇᕆᐊᓕᓐᓂᑦ ᐋᓐᓂᐊᖅᑐᓕᕆᕐᓂᒥ ᓄᓇᕘᒥ. 
 
ᖃᐅᔨᒪᔪᖓ ᒥᓂᔅᑕᒃᑯᒃ ᐊᒻᒪ ᓯᕗᓕᖅᑎᒃᑯᒃ ᓴᖅᑭᑎᑦᑎᓚᐅᕐᒪᑕ ᑐᓴᖅᑕᐅᑦᑕᐅᑎᒋᔪᒥᒃ ᑭᐅᔾᔪᑎᒥᒃ ᐅᓂᒃᑳᒧᑦ, 
ᑭᓯᐊᓂ ᐊᐱᕆᒃᑲᓐᓂᕈᒪᒐᓗᐊᕋᒪ. ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐱᑖ ᖃᓄᖅ ᐊᑐᓕᒐᒃᓴᓕᐊᑦ ᑮᓇᐅᔭᒃᓴᒃᑲᓐᓂᕐᓂᑦ 
ᓄᓇᓕᓐᓂᑦ ᒥᑭᓂᖅᓴᓂᑦ ᐊᑕᐅᖅᑕᐅᑦᑎᐊᓛᖑᒍᓐᓇᕐᒪᖔᑕ ᓄᓇᕗᒥ, ᐱᓗᐊᖅᑐᒥᒃ ᓄᓇᓕᓕᒫᖁᑎᕗᑦ 
ᒥᑭᓂᖅᓴᐅᓇᕋᖅᑕᐅᒻᒪᑕ ᐊᒻᒪ ᐋᓐᓂᐊᖅᑐᓕᕆᓂᖅ ᐱᒻᒪᕆᐊᓘᓂᖃᖅᑐᓂ ᓄᓇᕘᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ. ᒥᓂᔅᑖ. 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ ᑭᐅᓇᓱᓪᓗᒍ ᒪᒃᓖᓐ ᐊᐱᖅᑯᑎᖓ. 
ᐱᓇᓱᐊᕈᓯᐅᖅᑰᓚᐅᖅᑐᒥ ᒪᓕᒐᓕᐅᖅᑎ ᐅᖃᓚᐅᕐᒪᑦ ᑕᒪᓐᓇ ᐅᓂᒃᑳᖅ ᕿᑲᑐᐃᓐᓇᖅᑎᑕᐅᒐᔭᕐᒪᑦ ᐊᒻᒪ 
ᐱᓕᕆᐊᖑᓇᓂ, ᐋᒡᒐᐅᖅᑰᕋᓗᐊᖅᑐᓂ, ᐃᓛᒃ ᐅᖃᖅᑏ ᐱᖓᔪᐊᓐᓂ ᐱᖃᑕᐅᒋᐊᖅᑐᕐᓂᐊᕋᒪ ᒥᓂᔅᑕᐃᑦ 
ᐋᓐᓂᐊᖅᑐᓕᕆᓂᕐᒧᑦ ᒐᕙᒪᑐᖃᒃᑯᓐᓂ ᐊᕕᑦᑐᖅᓯᒪᔪᓂᓗ ᑲᑎᒪᓂᖓᓐᓂ ᑐᕌᓐᑐᒥ, ᒥᓂᔅᑕ ᒥᒃᓕᐊᓚᓐ 
ᕿᒥᕐᕈᓂᐊᕐᓗᑎᒃᑯ ᐊᑐᓕᒐᒃᓴᓕᐊᖑᔪᑦ ᐅᕉᒪᓅᒧᑦ. 
 
ᑕᐃᒪᓐᓇᐃᒻᒪᑦ ᐅᖃᖅᑏ ᐅᖃᖅᓯᒪᒐᑦᑕ, $1.5 ᒥᓕᐊᓐ ᑐᓂᔭᐅᔪᑦ ᐅᖓᓯᒃᑐᓄᑦ ᒥᑭᔪᓄᓪᓗ ᓄᓇᓕᓐᓄᑦ ᑲᓇᑕᒥ, 
ᐅᑉᐱᕈᓱᒃᐳᒍᑦ ᐱᕕᒋᔪᓐᓇᕐᓂᐊᕋᑦᑎᒍ ᐃᑲᔫᑎᒋᓗᑎᒍ ᐃᖅᑲᓇᐃᔭᖅᑎᖃᒃᑲᓐᓂᕐᓂᒥ ᑲᓇᑕᓕᒫᒥ. 

ᐃᓱᒫᓘᑎᕗᓪᓕ ᑮᓇᐅᔭᓂᑦ ᐱᓇᓱᖁᔭᐅᔪᓂᑦ ᐅᕉᒪᓅᒧᑦ ᑮᓇᐃᔭᑦ ᐃᓄᒋᐊᑎᒎᖓᑐᐃᓐᓇᕆᐊᖃᕐᒪᑕ. ᑭᓯᐊᓂᓕ 
ᐃᒪᓐᓇᐃᑦᑐᖃᑐᐃᓐᓇᕆᐊᓕᒃ ᒐᕙᒪᑐᖃᒃᑯᑦ ᐱᔭᕆᐊᖃᖅᑐᑎᒍᑦ ᐋᖅᑮᓯᒪᓂᖃᕐᓗᑎᑦ ᐊᒻᒪ ᑕᒪᓐᓇ 
ᐱᓇᓱᐊᕐᓂᐊᖅᑕᕗᑦ ᑲᑎᖃᑎᒋᓕᕈᑦᑎᒍ ᒥᓂᔅᑕ ᒥᒃᓕᐊᓚᓐ ᒥᓂᔅᑕᐅᖃᑎᕗᓪᓗ ᑐᕌᓐᑐᒥ ᐱᖓᔪᐊᓐᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓛᒋᐊᕈᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓯᕗᓪᓕᐅᒐᔭᖅᐳᖓᓕ ᒪᓕᒐᓕᐅᕐᕕᒻᒥ ᐊᖏᖃᑎᒋᓂᐊᕐᓗᒍ ᒥᓂᔅᑕ 
ᑕᒪᓐᓇ ᓱᓕᓐᖏᒻᒪᑦ ᐱᔭᕆᐊᖃᖅᑕᕗᑦ ᐱᓕᕆᐊᖑᔾᔮᓐᖏᒻᒪᑕ. ᑭᓯᐊᓂᓕ ᒐᕙᒪᑐᖃᒃᑯᑦ ᐅᑭᐅᑦ 50ᐅᓕᖅᑐᓂ 
ᐱᓕᕆᓇᓱᒃᓯᒪᕗᑦ ᐋᓐᓂᐊᖅᑐᓕᕆᓂᕐᒥ ᓄᓇᕘᒥ. 
 
ᐅᖃᕈᓐᓇᖅᐹ ᑕᐃᑲᓃᓪᓗᓂ ᐊᒻᒪ ᐱᓕᕆᓗᑎᑦ ᐋᓐᓂᐊᖅᑐᓕᕆᔾᔪᑎᑦᑎᓐᓂᑦ, ᐃᖅᑲᓇᐃᔭᖅᑏᑦ ᑕᑯᓐᓇᖅᑐᒋᑦ, 
ᐊᐃᕙᖃᑎᖃᕈᒪᓗᐊᓐᖏᒃᑲᓗᐊᖅᑐᖓ ᓱᓇ ᑕᐃᒫᒍᓐᖏᒻᒪᖔᖅ. 
 
ᓇᖏᖅᓯᔪᒪᑐᐃᓐᓇᖅᐳᖓ ᐅᖃᕐᓗᖓᓗ ᐄ, ᑕᒻᒪᖅᓯᒪᒐᒪ, ᐱᓕᕆᔪᒥᓂᐅᓐᓂᖅᐸᑕ ᓄᓇᕗᒥᐅᑦ 
ᐃᓱᒫᓘᑎᒋᔭᖏᖑᓐᓂᑦ ᐋᓐᓂᐊᖅᑐᓕᕆᓂᕐᒧᑦ, ᑭᓯᐊᓂ ᐅᓪᓗᒥᒧᑦ ᐱᓕᕆᓯᒪᓐᖏᒻᒪᑕ. 
 
ᐅᖃᖅᑏ, ᐊᐃᑉᐹ ᐊᐱᖅᑯᑎᒫ ᒥᓂᔅᑕ ᐅᓂᒃᑳᕈᓐᓇᖅᐹ ᐊᖏᕐᕋᒥᐅᑕᓂᑦ ᐱᓇᓱᐊᒐᐃᑦ ᖃᓄᐃᓕᖓᓂᖏᓐᓂᑦ 
ᓄᓇᕘᒥ ᐊᒻᒪ ᑕᒪᒃᑯᐊᓕᒫᑦ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᒐᕙᒪᑐᖃᒃᑯᑦ ᐊᖏᕐᓂᖅᐸᑕ ᐅᕉᒪᓅᑉ 
ᐊᑐᓕᒐᒃᓴᓕᐊᖏᓐᓂᑦ ᑲᓇᑕᓕᒫᒥ ᐊᖏᕐᕋᒥᐅᑕᓄᑦ ᐱᓇᓱᐊᒐᓕᐅᕐᓂᕐᒥᒃ ᑮᓇᐅᔭᖅᑕᖃᒃᑲᓐᓂᕐᓗᓂ ᐅᑭᐅᒃ 
ᒪᕐᕌᓂᐊᖅᑑᓐᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᕆᐅᑦᑎᑦᑎᓗᐊᕈᒪᓐᖏᒃᑲᓗᐊᖅᑐᖓ, ᒪᒃᓖᓐ ᐅᓂᒃᑳᑦᑎᐊᕐᒪᑦ, 
ᐊᖏᖃᑎᒋᒐᔭᖅᑕᕋ ᒪᒃᓖᓐ ᒐᕙᒪᑐᖃᒃᑯᑦ ᑕᐃᒪᓐᖓᓂᒃ ᓄᓇᕘᑖᓚᐅᕋᑦᑕ ᐄᐳᕈ 1, 1999ᒥ ᐱᓐᖏᓗᐊᖅᓯᒪᒻᒪᑕ 
ᐊᒻᒪ ᓯᕗᓪᓕᐅᒐᔭᖅᑐᖓ ᑕᐃᒪᓐᓇᐃᓕᓯᒪᔫᓗᖓ, ᐅᑉᐱᕆᒐᒃᑯ ᑮᓇᐅᔭᖃᖅᑎᑕᐅᓐᖏᓗᐊᖅᐸᒃᑲᑦᑕ ᐊᒻᒪᓗ 
ᐅᖃᐅᓯᒋᓯᒪᓪᓗᑎᒃᑯ ᑲᑎᒪᔨᕋᓛᑎᒍᑦ. 
 
ᑭᓯᐊᓂᓕ ᐅᖃᖅᑏ, ᐅᑉᐱᕆᓪᓚᕆᑦᑕᕋ ᐃᓚᖏᑦ ᐅᕉᒪᓅᑉ ᐊᑐᓕᒐᒃᓴᓕᐊᖏᑦ ᐋᖅᑭᑦᑕᐅᓂᐊᕐᒪᑕ, ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᑎᓂᐊᕐᒪᑕ ᐱᔭᕆᐊᖃᖅᑐᓕᒫᓂᑦ, ᐊᒻᒪ ᐃᓱᒪᓪᓗᖓ ᐅᑭᐅᖅᑕᖅᑐᒥ ᓄᓇᓕᓐᓄᑦ ᒥᑭᓂᖅᓴᐅᔪᓄᑦ 
ᑲᓇᑕᓕᒫᒥ. 
 
ᐊᒻᒪᓗ ᐅᖃᖅᑏ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐱᖃᑎᒋᔭᕗᑦ ᓴᓂᕐᕙᐃᓯᒪᕗᑦ $4.9 ᒥᓕᐊᓂᑦ ᓄᓇᓕᓐᓄᑦ 
ᐊᖏᕐᕋᒥᐅᑕᓕᕆᔾᔪᑎᓄᑦ. ᓄᓇᕘᓕᒫᒥ 110 ᐅᖓᑖᓂ ᐃᑲᔪᖅᑕᐅᔪᖁᑎᖃᖅᐳᒍᑦ ᐊᖏᕐᕋᒥᐅᑕᓕᕆᔾᔪᑎᓄᑦ. 
ᐊᖏᕐᕋᒥᐅᑕᓕᕆᔨᓂᑦ ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᑦᑎᓯᒪᕗᒍᑦ ᑭᓐᖓᕐᓂ, ᒥᑦᑎᒪᑕᓕᒻᒥ ᐊᒻᒪ ᐃᒡᓗᓕᒻᒥ, 
ᑐᑭᒧᐊᖅᑎᑦᑎᔨᖃᖅᑐᑕ ᐱᖓᓲᔭᖅᑐᓂᑦ ᓄᓇᓕᓐᓂ. 
 
ᐅᖃᖅᑏ, 40ᓗᐊᓂᑦ ᐱᓕᒻᒪᓴᖅᑕᐅᓯᒪᔪᖁᑎᖃᖅᐳᒍᑦ ᓄᓇᕘᓕᒫᒥ ᐊᖏᕐᕋᔪᓕᕆᔾᔪᑎᓕᕆᔪᓐᓇᖅᑐᓂᑦ. 

ᐅᖃᖅᑏ, ᐅᑉᐱᕈᓱᑉᐳᖓ ᒐᕙᒪᐅᑎᓪᓗᑕ, ᑲᓇᑕᒥ ᒐᕙᒪᒃᑯᑦ ᐃᑲᔪᕆᐊᖃᖅᑯᑦ ᑕᒪᔅᓱᒪᓐᖓ ᖃᖁᐃᓐᓂᐅᔪᒥᑦ, 
ᐱᔭᐅᔭᕆᐊᖃᖅᑯᑦ. ᐅᑉᐱᕈᓱᑉᐳᖓᓗ ᑕᒪᓐᓇ ᐱᐅᓂᖅᓴᐅᓂᖓᓂᑦ ᐱᓕᕆᐊᖑᔪᑦ ᑲᓇᑕᒥ ᒐᕙᒪᒃᑯᓐᓄᑦ 
ᐃᑲᔪᕐᓂᖏᓐᓄᑦ ᐋᖅᑭᑦᑕᐅᒐᓱᑦᑎᓪᓗᒍ. ᑲᔪᓯᑎᒋᐊᖃᕋᓱᑉᐳᒍᑦ ᑕᒪᓐᓇ ᖃᓄᐃᓕᐅᕈᑕᐅᔫᑉ ᐱᓕᕆᐊᖑᔪᒧᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᓰᑦ. ᐃᓚᒋᐊᕈᑎ. ᒪᒃᓕᓐ. 
 
ᒪᒃᓕᓐ: ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᓐᖏᑦᑐᓕᕆᓂᖅ ᐱᒻᒪᕆᐅᒻᒪᑦ ᓄᓇᕗᒻᒥ ᐊᒻᒪᓗ ᒥᓂᔅᑕᐅᔪᑦ 
ᐅᖃᐃᓐᓇᓲᖑᕗᖅ ᑕᒪᓐᓇ ᑮᓇᐅᔭᑭᓐᓂᖓᓄᑦ ᑕᒪᒃᑯᐊ ᐊᐅᓚᑎᒐᓱᑦᑐᒋᑦ ᐱᓕᕆᐊᖑᔪᑦ ᓄᓇᕗᒻᒥ. 
ᐅᖃᐅᓯᐅᓯᒪᒻᒪᕆᑉᐳᖅ ᑕᒪᔅᓱ ᒥᔅᓵᓄᑦ ᕉᒪᓇᐅ ᑲᒥᓴᓐ ᐱᔾᔪᑎᓕᒻᒥᑦ ᓄᓇᓕᓐᓄᑦ ᒥᑭᔪᓄᑦ ᐅᖓᓯᑦᑐᓃᑦᑐᓂᓪᓗ. 
ᐅᐊᑦᑎᐊᕈᓕ, ᐱᒋᐊᕐᓂᖓᓄᑦ ᐅᑎᕆᐊᕈᓐᓇᖅᑯᒍᑦ ᑮᓇᐅᔭᖃᕐᑎᑦᓂᐅᓚᐅᖅᓂᕐᒧᑦ ᐃᓄᐃᑦ ᐊᒧᓲᓂᖏᓐᓄᑦ. 
ᑮᓇᐅᔭᖃᕐᑎᑕᐅᒍᑦᑕ ᒪᓕᓪᓗᒍ ᐃᓄᐃᑦ ᖃᑦᑎᐅᓂᖏᑎᒍᑦ, ᑕᒪᓐᓇ ᒥᑭᔪᒻᒪᕆᐅᒐᔭᖅᑯ ᒪᕐᕉᒃ ᐅᕝᕙᓘᓐᓃᑦ 
ᐱᖓᓱᑦ ᒥᓕᐊᓐ ᑮᓇᐅᔭᐃᑦ. 
 
ᒥᓂᔅᑕ ᐅᖃᐅᔾᔨᓯᒪᒻᒪᕆᑉᐳᖅ ᐊᒻᒪᓗ ᑕᑯᓯᒪᕗᒍᑦ ᑮᓇᐅᔭᓂᑦ ᐋᖅᑭᑦᑕᐅᓯᒪᔪᓂᑦ, ᑕᒪᓐᓇ 78 ᒥᓕᐊᓐ 
ᐊᑐᓗᐊᖅᓯᒪᔪᑦ ᑮᓇᐅᔭᓂᑦ ᐱᔾᔪᑎᖃᖅᑯ ᐊᖏᓱᒻᒪᕆᓐᓂ ᐱᓕᕆᐊᖑᔪᓂᑦ ᖃᓄᐃᑦᑐᑐᐃᓐᓇᒃᑯᑦ ᐱᔨᑦᑎᕋᕐᓂᕐᒧᑦ 
ᐱᓇᓱᐊᕋᑦᑕ, ᐊᒻᒪᓗ ᐃᑲᔪᖅᓱᖅᑯᖓ ᒥᓂᔅᑕᒥ, ᑐᑭᓯᔭᐅᑲᒻᒪᑦᑕᐃᓕᓚᖓ, ᐃᑲᔪᖅᓱᑎᐊᖅᑲᕋ 
ᖃᓄᐃᓕᐅᕋᓱᓐᓂᖓᓂ ᑕᒪᓐᓇ ᐱᐅᓯᑎᑕᐅᒋᐊᑦᑎᐊᕐᓂᖓᓄᑦ ᐋᓐᓂᐊᖃᓐᖏᑦᑐᓕᕆᓂᐅᔪᖅ ᓄᓇᕗᒻᒧᑦ. 
 
78 ᒥᓕᐊᓐ ᑮᓇᐅᔭᐃᑦ ᐊᑐᓗᐊᕐᓂᑰᕗᑦ ᓄᓇᕗᒻᒥ ᐊᔾᔨᖃᕋᓱᒃᑲᑦᑕ ᐋᓐᓂᐊᖅᑐᓕᕆᔨᒃᑯᓐᓂ ᐊᔾᔨᖃᕋᓱᓐᓂᑎᓐᓂ 
ᖃᓗᓈᒃᑯᓐᓂ ᐊᑐᖅᑕᐅᕙᑦᑐᓂ ᓴᓇᒐᓱᑦᑐᑕᓗ ᐱᖓᓱᓂᑦ ᐋᓐᓂᐊᕕᓐᓂ. ᐅᖃᐅᑎᒍᒪᑐᐃᓐᓇᖅᑲᕋ ᒥᓂᔅᑕᐅᔪᖅ 
ᐃᑲᔪᖅᓱᕐᑎᐊᕋᒃᑯ ᐋᖅᑮᒋᐊᕋᓱᓐᓂᖓᓂ ᐋᓐᓂᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ ᐊᔾᔨᖃᕆᐊᕐᓂᕐᒥᑦ ᑲᓇᑕᒦᑦᑐᓕᒫᓂ. 
 
ᑕᒪᓐᓇ ᓄᐊᑦᑏᒐᓱᓐᓂᖅ ᑮᓇᐅᔭᓂᑦ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᓐᖏᑦᑐᓕᕆᓂᖅ ᓄᑖᖑᓐᖏᓚᖅ ᑲᓇᑕᒥ. 
ᒥᓂᔅᑕᐅᔪᖅ ᖃᐅᔨᒃᑲᐃᑦᑎᐊᕈᓐᓇᖅᑳ ᒪᓕᒐᓕᐅᕐᕕᑎᓐᓄᑦ ᖃᓄᖅ ᐅᖃᖃᑎᖃᖅᐸᒻᒪᖔᖅ ᒥᓂᔅᑕᐅᓂᖓᓂ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄ ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᖃᑎᖃᕐᓂᕐᒧᑦ ᐋᓐᓂᐊᖃᓐᖏᑦᑐᓕᕆᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᓄᓇᕗᒻᒥ ᐅᓪᓗᕋᑖᖑᓚᐅᖅᑐᓂᑦ ᐱᓕᕆᐊᖑᔪᖅ 
ᐊᖏᕐᕋᓂ ᐃᑲᔪᕐᓂᕐᒧᑦ, ᐃᖅᑲᓇᐃᔭᖃᑎᖃᖅᑯᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᓂᕐᒥᑦ 
ᐊᖏᕐᕋᓄᑦ ᐃᑲᔪᕐᑎᐅᓂᕐᒧᑦ ᐊᒻᒪᓗ ᐋᓐᓂᐊᓯᐅᖅᑎᓂᑦ, 200 ᐅᖓᑖᓃᑦᑐᑦ ᑕᐅᓴᓐ ᑮᓇᐅᔭᐃᑦ. 
 
ᐊᒻᒪᓗᑦᑕᐅᖅ, ᐅᖃᖅᑏ, ᐃᖅᑲᓇᐃᔭᖃᑎᖃᑦᑎᐊᖅᓯᒪᕗᒍᑦ ᐸᐅᖅᑑᑎᒃᑯᓐᓂ ᑕᒪᔅᓱᒪ ᑕᕚᒃᑲᐅᑉ ᒥᔅᓵᓄᑦ. 
ᐅᖃᕈᓐᓇᖅᑯᖓ ᑕᒪᓐᓇ ᐱᓕᕆᐊᖑᔪᖅ ᐊᒻᒪᓗ ᐊᐅᒃᑯᑦ ᐊᓇᐅᒪᔾᔪᑎᖃᕈᓐᓃᕐᒧᑦ ᖃᐅᔨᒪᑎᑦᑎᓂᖅ, ᑭᓯᐊᓂ 
ᐸᐅᖅᑑᑎᒃᑯᑦ ᐱᓕᕆᐊᖃᑦᑎᐊᖃᑦᑕᖅᑯᑦ. ᐃᖅᑲᓇᐃᔭᖃᑎᖃᖅᑯᒍᑦ.  
 
ᐱᔪᓐᓇᖅᓯᓚᐅᖅᑯᒍᑦ ᐃᓚᖏᓐᓂ, ᐅᖃᖅᑏ, ᐃᖅᑲᓇᐃᔭᖃᑎᖃᕐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖑᔪᓂᑦ ᐃᓚᖏᓐᓂ. 
ᐊᒻᒪᓗᑦᑕᐅᖅ ᑕᒪᓐᓇ ᑲᔪᓯᑦᑎᐊᖁᒥᓇᕐᓂᐊᖅᑯ. ᑐᓴᓚᐅᖅᑯᖓᓕ ᑭᐅᔾᔪᑎᒋᔭᖓᓂᑦ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᐊᖏᔪᖅᑳᖓᓂᑦ, ᒥᔅᑕ ᔫᓯ ᑯᓱᒐᖅ, ᐊᒻᒪᓗ ᐃᑲᔪᖅᑐᑎᐊᖅᑐᒍᑦ ᐊᒻᒪᓗ ᐊᖏᖃᑦᑎᒋᑦᑎᐊᖅᑐᒍᑦ ᒥᔅᑕ ᑯᓱᒐᐅᑉ  

ᐅᖃᐅᓯᕆᓚᐅᖅᑕᖓ ᑕᒪᓐᓇ ᐱᔾᔪᑎᒋᓪᓗᒍᑦ ᕉᒪᓇᐅ ᐅᓂᒃᑳᓕᐊᕈᑎᐅᔪᒥᑦ. 
ᐃᖅᑲᓇᐃᔭᖃᑎᖃᕈᒪᒃᑲᓐᓂᑦᑎᐊᕋᓗᐊᖅᑯᒍᑦ ᖃᖓᑐᐃᓐᓇᒃᑯᑦ. 
 
ᐊᖏᔪᖅᑳᐅᑎᑎᒍᑦ, ᐅᖃᖅᑏ, ᐅᖃᐅᑎᒍᓐᓇᖅᑲᒋᑦ, ᓯᕗᓕᐅᖅᑎᐅᔪᖅ ᐃᖅᑲᓇᐃᔭᖃᑎᖃᕐᓯᒪᕗᖅ 
ᓯᕗᓕᐅᖅᑎᑐᐃᓐᓇᐅᖏᑦᑐᓂᑦ, ᐊᒻᒪᓗ ᐃᓚᖏᓐᓂ ᐊᐅᓚᑦᑎᔨᐅᔪᓂᑦ ᐊᕕᑦᑐᖅᓯᒪᔪᓂ ᑲᓇᑕᒥ, ᑭᓯᐊᓂᓕ 
ᓄᓇᕗᑦ ᑐᓐᖓᕕᒃᑯᓐᓂ ᑕᒪᔅᓱᒪ ᐊᒥᐊᒃᑯᖓᓂ ᒐᕙᒪᐅᔫᑉ. 
 
ᑕᐃᒪᐃᑦᑑᕗᑦ ᐊᔾᔨᒌᓐᖏᑦᑐᖅ ᑲᔪᓯᑎᓐᓂᐊᖅᑲᕗᖅ ᑭᖑᓂᐊᒍᑦ ᑲᖏᖅᑐᒑᐱᒻᒥ ᐊᑐᖅᑕᐅᓯᒪᔪᑦ ᐊᒻᒪᓗ 
ᐃᓚᖏᓐᓂ. ᑕᒪᓐᓇ ᐃᖅᑲᓇᐃᔮᕆᔭᐅᓯᒪᒻᒪᕆᑉᐳᖅ. ᑕᕝᕗᖓ ᑲᑎᒪᕕᑦᑎᓐᓅᕆᐊᖃᖅᑯᒍᑦ ᐊᑕᐅᓯᐅᓗᑕ. 
 
ᐅᖃᖅᑏ, ᐱᒻᒪᕆᐅᑎᑉᐸᕋᓕ ᑕᒪᓐᓇ ᐋᓐᓂᐊᖃᓐᖏᑐᓕᕆᓂᐅᔪᖅ ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᕙᑦᑐᑦ 
ᐋᓐᓂᐊᖃᓐᖏᑐᓕᕆᓂᕐᒧᑦ ᓅᑦᑕᐅᓚᐅᖅᑯᑦ ᓄᓇᔅᓯᐊᕐᒥᑦ 1988-ᒥ. ᓯᕗᓂᐊᓂ ᐋᓐᓂᐊᕕᓕᒫᑦ, ᐊᒻᒪᓗ 
ᑕᕝᕙᓃᑦᑐᓕᒫ ᖃᐅᔨᒪᕗᑦ, ᐊᐅᓚᑕᐅᕙᓚᐅᕐᖓᑕ ᑲᓇᑕᒥ ᒐᕙᒪᒃᑯᖏᓐᓄᑦ. ᐊᒻᒪᓗ ᒐᕙᒪᒃᑯᑦ ᐅᓪᓗᒥᐅᔪᖅ, 
ᓄᓇᔅᓯᐊᕐᒥᑦ ᒐᕙᒪᖏᑦ, ᑕᐃᒪᐃᓚᐅᖅᑯᑦ, ᐅᖃᑦᑎᐊᒻᒪᕆᓪᓗᖓ, ᐱᔭᐅᔪᒪᒻᒪᕆᓚᐅᖅᑯᑦ ᐊᐅᓚᑦᑎᓂᕐᒧᑦ 
ᐋᓐᓂᐊᖃᓐᖏᑦᑐᓕᕆᓂᕐᒥᑦ. ᐅᑉᐱᕈᓯᑉᐳᖓᓕ ᐊᑎᓕᐅᖅᓯᒪᒻᒪᖓ ᐱᐅᓐᖏᑦᑐᒥᑦ ᐅᕝᕙᓘᓐᓃᑦ ᐊᖏᕈᑎᐅᔪᒥᑦ 
ᐃᓄᓐᓄᑦ ᓄᓇᕗᒻᒥ. 
 
ᐱᔾᔪᑎᖃᕐᑐᖓ ᐅᖃᐅᓯᕆᕙᕋ ᑕᒪᓐᓇ ᐊᖏᕈᑕᐅᓚᖅᑐᖅ ᑐᓂᔭᐅᓂᑰᒻᒪᑦ ᐱᑐᖃᐅᔪᖅ ᓄᓇᕗᒻᒧᑦ. ᓱᕐᓗ, 
ᐋᓐᓂᐊᕕᓕᐊᖅᑐᖅ ᖃᓪᓗᓈᓄᑦ ᐋᓐᓂᐊᕕᒻᒨᖅᑐᖅ, ᐋᓐᓂᐊᕕᓕᐊᖅᑐᒥᑦ ᐊᐅᓪᓚᑎᑦᑎᒍᑦᑕ ᐋᑐᕚᒧᑦ, 
ᕕᓂᐸᐃᒡᒧᑦ, ᐃᐊᑦᒪᓐᑕᓐᒧᑦ, ᐊᐅᓪᓚᑎᑦᑎᒍᑦᑕ ᒥᑦᑎᒪᑕᓕᒻᒥᑦ ᐃᖃᓗᓐᓄᑦ, ᑲᓇᑕᒥ ᒐᕙᒪᒃᑯᑦ 
ᐊᑭᓖᑐᐃᓐᓇᕋᔭᖅᑯᑦ 250 ᖃᖓᑦᑕᐅᑎᖓᓂᑦ, ᐅᖃᖅᑏ, ᑕᐃᒪᓐᓇᑐᐃᓐᓇᖅ ᐊᑭᓖᓲᖑᕗᑦ. 
 
ᐅᖃᖅᑏ, ᑲᓇᑕᒥ ᒐᕙᒪᒃᑯᑦ ᐊᑭᓖᕙᓐᖏᓚᑦ ᐊᐃᑉᐸᖏᓐᓄᑦ ᐅᐊᑦᑎᔨᐅᓂᐊᖅᑐᓂᑦ. ᓱᕐᓗ, ᐅᖃᖅᑏ, ᐅᑭᐅᓕᒃ 
11-ᓂᑦ ᓱᕈᓯᖅ, ᐊᐅᓪᓚᖅᑎᑕᐅᓐᓂᑦ ᖃᓗᓈᓄᑦ ᒥᑦᑎᒪᑕᓕᓐᓂ, ᑲᓇᑕᒥ ᒐᕙᒪᒃᑯᖏᑦ ᐊᑭᓖᒐᔭᓐᖏᓚᑦ 
ᐊᓈᓇᖓᑕ ᖃᖓᑦᑕᐅᑎᖏᓐᓂ, ᑲᓇᑕᒥ ᒐᕙᒪᒃᑯᖏᑦ ᐊᑭᓖᒐᔭᖅᑯᑦ 250- ᑮᓇᐅᔭᓂᑦ ᖃᖓᑦᑕᐅᑎᖓᓄᑦ. 
 
ᐅᖃᖅᑏ, ᒐᕙᒪᕗᑦ ᓄᓇᕗᒻᒥ ᐊᑭᓖᒋᐊᖃᖅᑯᑦ ᑕᒪᔅᓱᒪ ᐊᑭᖓᓂᑦ. ᑕᒪᓐᓇ ᑕᐃᒪᐃᒋᐊᖃᓐᖏᑦᑐᒋᓪᓚᕆᑦᑕᕋᓕ. 
ᓯᕗᓕᐅᖅᑎ ᑕᒪᔅᓱᒪᓐᖓᑦ ᐅᖃᖅᓯᒪᕗᖅ. ᐅᕙᖓᓗ ᓯᕗᓕᐅᖅᑎᓗ ᑲᑎᖃᑎᖃᖅᓯᒪᕗᒍᑦ ᒥᓂᔅᑕ ᒪᒃᓕᓚᓐ-ᒥᑦ, 
ᓄᑖᖑᔪᖅ ᒥᓂᔅᑕᐅᓪᓗᓂ ᑲᓇᑕᒥ ᒐᕙᒪᒃᑯᖏᓐᓂ, ᐊᒻᒪᓗ ᐅᖃᐅᑎᓯᒪᑦᑎᐊᖅᑐᒍᑦ ᑕᐃᒪᐃᒋᐊᖃᓐᖏᓐᓂᖓᓄᑦ 
ᑲᑎᒪᖃᑎᒋᓕᕋᑦᑎᒍ. 
 
ᑲᓇᑕᒥ ᒐᕙᒪᒃᑯᑦ ᖃᐅᔨᒃᑲᖅᑕᐅᓯᒪᕗᑦ ᑖᒃᑯᓇᓐᖓᑦ ᐃᓱᒫᓘᑎᐅᔪᓂᑦ ᐊᒻᒪᓗ ᐅᖃᐅᓯᕆᖃᑦᑕᓂᐊᖅᑲᕗᑦ. 
ᑕᐃᒪᐃᑦᑐᑑᓐᖏᓇᑦᑕ ᐊᑭᕋᕐᓂᕐᒥᑦ, ᐅᖃᖅᑏ, ᑕᐃᒫᑦᑕᐅᖅ ᐊᔾᔨᖃᐸᓗᒃᑭᕗᑦ ᓄᓇᔅᓯᐊᕐᒥ, ᐊᒻᒪᓗᑦᑕᐅ ᔫᑳᓐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᑭᖑᓪᓕᖅᐹᖅ ᐃᓚᒋᐊᕈᑎ. ᒪᒃᓕᓐ. 
 
ᒪᒃᓕᓐ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖃᐅᔭᓐᓂ, ᐃᖅᑲᓇᐃᔮᖃᑦᑎᐊᖅᓯᒪᕗᖅ ᒥᓂᔅᑕᐅᔪᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ. ᓯᕗᓪᓕᖅᐸᐅᔪᓐᓇᖅᑯᖓ ᑕᕝᕙᓂ ᒪᓕᒐᓕᐅᕐᕕᑎᓐᓂ, ᐊᒻᒪᓗ ᐅᖃᕐᓗᖓ 
ᐃᖅᑲᓇᐃᔮᖃᑦᑎᐊᖅᓯᒪᒻᒪᑦ. ᐃᖅᑲᓇᐃᔭᐅᑎᒋᒋᐊᓕᖏᓐᓂ ᑮᓇᐅᔭᐃᑦ ᐊᑐᕐᓗᒋᑦ, ᐱᔪᓐᓇᕐᓂᑐᐃᓐᓇᖓᓂᑦ 
ᐱᔪᓐᓇᖅᑯᑦ. ᖃᐅᔨᒪᕗᖓᓗ ᓯᕗᓕᐅᖅᑎᒃᑯᑦ, ᐊᒥᓱᐊᖅᑎᖅᑐᑦ ᐋᑐᕚᒨᖃᑦᑕᕐᓂᑰᕘᒃ. ᐃᒪᐃᑑᔮᖅᑯ ᐊᐃᐳᕈᓪ 1-
ᖑᓚᐅᖅᑎᓪᓗᒍ ᓯᓚᖅᔪᐊᕐᒥᐅᑕᐅᖃᔪᓐᓃᖅᑑᔮᖅᑐᒍᑦ ᖃᐅᔨᓴᐅᑎᒃᑯᑦ. ᑐᑭᓯᕖᑦ ᖃᓄᐃᓕᓂᖅᓅᕙᖓ? ᐊᒻᒪᓗ  

ᖃᑦᓯᐅᓯᒪᓂᖏᓄ ᑕᑯᓯᒪᔭᑎᖕᓄ ᐃᓗᐊᓂ ᐊᓂᒍᖅᓯᒪᓕᖅᑐᐃᑦ ᓯᑕᒪᑦ ᐅᕝᕙᓗ ᑕᓪᓕᒪᐃᑦ ᐊᖅᕌᒍᐃᑦ ᐃᓗᐊᓂ 
ᓄᓇᕗ ᐱᓗᐊᑦᑕᒻᒪᕆᓕᖅᒪᑕ. ᖃᐅᔨᒪᔾᔭᒍᓐᓃᖅᑐᖓ ᖃᓄᐃᓐᓂᕆᔭᑎᖕᓄ. 
 
ᖃᐅᔨᒪᒐᓗᐊᖅᑐᖓ ᖃᓄᐃᓕᓂᐊᓄ ᐃᓕᖓᓂᖃᕐᑐᓂ ᐅᑯᓄᖓ ᐋᓐᓂᐊᖅᕕᓕᐊᖅᐸᑉᑐᐃᑦ 
ᐊᐅᓪᓚᕈᑎᒋᕙᑦᑕᖏᓐᓄ. ᐋᓐᓂᐊᖅᕕᓕᐊᖅᑐᐃᑦ ᐊᐅᓪᓚᕈᑎᒋᕙᑦᑕᖏᓄ ᐊᑑᑎᕙᑦᓱᑎ ᖁᕝᕙᓯᖕᓂᐊ 20 ᐅᕝᕙᓗ 
30 ᐳᓴᖏᓐᓂ ᐃᓗᐊᓂ ᑮᓇᐅᔭᑦᓴᒫᖏᑦᑕ. ᐱᓗᐊᖅᑕᒻᒪᕆᒻᒪᑕ ᐊᑭᒋᔭᖏᓐᓄ. ᐊᑭᒋᓇᔭᕐᑕᖏᓐᓄ ᐆᒧᖓ ᔫ 
ᕗᓘᒧ ᓇᔫᑎᔪᒧ ᕼᐊᓚᕚᔾᒥ, ᓅᕙᔅ ᓯᑰᓴᒥ, 2600 ᑕᐅᓴᓐ ᑖᓚᓂ ᐋᓐᓂᐊᖅᕕᓕᐊᕈᑎᑦᓴᖏᓄ. ᑕᒪᖅᒥ 
ᐊᑭᓕᖅᑕᐅᓯᒪᓂᑰᓪᓗᑎ, ᐃᒪᐃᒍᓐᓇᕐᓱᓂ ᐃᖏᖅᕋᓯᒋᐊᑭᒃᓱᓂ ᓄᓇᓯᐅᑎᒥᒍ ᐊᒻᒪ ᐃᓯᕇᖅᓗᓂ ᐃᓗᐊᓂ 
5ᒥᓇᔅᒥ ᐊᒻᒪᓗ ᐊᑭᖃᓐᓂᖃᕋᔭᑦᓴᖏᑦᑐᖅ ᑕᐃᒫᒃ ᐊᑑᑎᒍᓂ. 
 
ᐊᒻᒪ ᖃᐅᔨᒪᑦᓱᓂᓗ ᐃᓗᐊᓂ ᓯᑕᒪ ᐊᖅᕌᒍᓂ ᐃᓗᐊᓂ ᑲᑎᒪᓂᕆᕙᑦᑕᖏᓐᓄ ᐅᑯᓂᖓᓗ ᑐᖓᕕᒃᑯᖕᓂ ᐊᒻᒪ 
ᐃᓄᐃ ᑕᐱᕇᑦ ᑲᓇᑕᒥᓗ ᒥᑦᓵᓄ ᑮᓇᐅᔭᓕᕆᓂᖅᓅᖓᔪᓄ. ᐸᕕᓴᒋᐊᑲᓐᓂᕆᐊᖃᓂᐊᕋᒃᑲ ᒥᓂᔅᑕ 
ᐱᒋᐊᑲᓐᓂᕈᒪᓗᖓ ᐃᓕᖓᔪᓂ ᑕᒪᑐᒧᖓ ᒪᑉᐱᒐᖅᒧ. ᑲᑉᐱᐊᒋᓇᑐᒋᐊᑐᖏᑦᑕᑎ ᐊᖓᔪᖃᐅᑏᑦ ᐋᑐᕚᒥ. 
ᖃᓄᐃᒍᓐᓇᖅᒪᑕᓕ? ᒪᑦᑐᑎᓯᑐᐃᓐᓇᕋᔭᖅᒥᔪᐃᑦ ᑕᐃᒫᒃ ᒪᑦᑐᑎᓯᓯᒪᒻᒪᑕ? 
 
ᑲᑎᒪᓂᕆᔭᖏᓐᓂ ᐃᓗᐊᓂ ᐊᓯᖏᓂ ᑲᑐᑎᖃᑎᒌᓂ, ᖃᐃᔨᒃᑲᐃᓂᐊᖄ ᒥᓂᔅᑕ ᑕᕝᕙᓂ ᑲᒪᑎᕕᖕᒥ ᖃᓄᐃᑦᑐᓂ 
ᐊᑑᑎᒍᑎᒧ ᐃᓗᐊᓂ ᓄᓇᖃᖄᓯᒪᔪᓄ ᐋᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓄ ᑲᑐᑎᖃᑎᒌᓄ 
ᐊᑑᑎᓂᖃᑦᓯᐊᓐᓂᕆᓇᔭᕐᑕᖏᓐᓄ ᓄᓇᕗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥ, ᐆᑦᑑᑎᒋᑐᐃᓐᓇᖅᓂᐊᕐᑕᕋ, ᐊᒻᒪ ᐃᓱᒪᒋᑦᓱᒍ 
ᐱᒻᒪᕆᐅᒋᐊᖓᓄ ᑕᐃᒎᑎᓗᒍᓗ, ᐃᒪᐃᒻᒪ ᒐᕙᒪ ᓄᓇᕗᑯ ᒫᓐᓇᐅᔪᖅ ᓴᒃᑯᐃᕙᓪᓕᐊᑦᓱᑎ ᒥᑦᓴᐅᓯᓗᒋ 5 ᑕᐅᓴᓐ, 
3 ᖄᓐᓇᓚ, 80 ᑖᓚ ᑕᒪᐃᓄ ᐊᓐᓂᐊᖅᕕᓕᐊᕐᐸᑦᑐᒧ ᑲᓇᑕᒥ. ᓴᒃᑯᐃᔪᓐᓇᖅᓱᑕ ᐊᓯᓛᓂ ᖃᑦᓯᐅᓂᖏᓄ 
ᑮᓇᐅᔭᓂ ᐅᑯᓄᖓ ᐋᓐᓂᐊᖅᕕᓕᐊᕐᑐᒧ ᐅᒻᒪ ᐋᓐᓂᐊᖅᕕᓕᐊᖅᓯᒪᔫᑉ ᐊᑭᖏᓐᓄ ᓇᓪᓕᐊᓂᑐᐃᓐᓇᑦᓯᐊᖅ 
ᓯᓚᖅᔪᐊᒥ. 
 
ᐅᖃᖅᑎ, ᐃᒪᐃᒻᒪ ᖃᑦᓯᐅᓂᖏᓄ ᐃᓗᐊᓂ ᑲᓇᑕᒥ ᐃᒪᐃᑐᑐᐃᓐᓇᐅᑦᓱᓂ 23 ᕼᐊᓐᓇᓚᑦ ᐊᒻᒪ 80 ᑖᓚ 
ᐊᑑᑎᔪᐃ ᐊᑕᐅᓯᖅᒧ ᐋᓐᓂᐊᖅᕕᓕᐊᖅᑐᒧ. ᑕᒪᓐᓇᓕ ᑕᐃᒪᐃᒍᓐᓇᔾᔭᖏᑦᑐ, ᐃᒪᐃᒍᓐᓇᔾᔭᖏᑦᒪᑕ ᑕᐃᓐᓇ ᒐᕙᒪ, 
ᐅᕝᕙᓗ ᓇᓪᓕᐊ ᒐᕙᒪ ᐃᓗᐊᓂ ᐊᒡᒋᖅᑐᑦ ᐊᖅᕌᒍᓂ ᑲᔪᓯᒍᓐᓇᔾᔮᖏᑦᑐ ᐃᒪᐃᑦᑐᒥ 3 ᐳᓴᖕᒥ ᐅᕝᕙᓗ 4 ᐳᓴᖕᒥ 
ᐃᓕᖓᓂᖃᕐᑐᓂ ᐃᓕᑦᓯ ᐋᓐᓂᐊᖃᓐᓇᖏᑦᑐᓕᕆᓂᖏᓐᓄ ᑮᓇᐅᔭᑦᓴᓂ ᐱᔾᔪᑎᖓᓗ ᐱᓇᔭᕆᐊᖃᕋᔭᕐᒪᑕ 
ᐃᓕᓐᓂᐊᖅᑐᓕᕆᔨᑯᓂ, ᐃᑯᐱᕕᓕᕆᔨᑯ ᐱᕙᓪᓕᐊᓂᖏᓂ, ᐃᓪᓗᓕᕆᔨᑯᓂ, ᓴᓇᖑᐊᖅᑎᓂ ᐊᒻᒪᓗ 
ᑕᐃᒫᕈᓘᔭᖅᓗᑦᑕᐅᖅ. ᑕᒪᓐᓇ ᓈᒻᒪᒋᔭᐅᓂᖃᖏᒻᒪᑕ. 
 
ᐅᖃᕈᓐᓇᖅᓱᖓᓕ ᑲᑎᒪᔨᒧ, ᐃᒪᐃᒻᒪ ᑕᐃᒪᖓ ᐱᔭᑦᓴᖃᓕᕋᐃᒍᑦᑕ, ᐅᕙᖓᑑᔾᔭᖏᑦᑐᖅ, ᑭᓯᐊᓂ ᑕᒪᖅᒥ ᑲᑎᒪᔩᑦ 
ᑕᕝᕙᓂ ᑲᒪᑎᕕᖕᒥ, ᓴᖀᓯᒪᓕᕐᑐᐃ ᑕᒪᑐᒥᖓ ᐃᓱᒫᓘᑎᒥ ᒐᕙᒪᑐᖃᑯ ᐱᓕᕆᖃᑎᒋᕙᑦᑕᑎᖕᓄ. ᐃᒪᐃᑎᓪᓗᑎ 
ᐊᑕᐅᓰᓐᓇᖅᒥ ᓯᕗᓕᐅᖅᑎᖃᕐᑎᓪᓗᑎ ᐃᓗᐊᓂ ᒪᓕᒐᓕᕆᔨᖅᔪᐊᓂ ᐋᑐᕚᒥ, ᐃᒪᐃᑎᓪᓗᑎ ᐊᑕᐅᓰᓐᓇᖅᒥ 
ᓴᓇᑐᖃᕐᑎᓪᓗᑎ, ᐃᒪᐃᑦᑎᓪᓗᑎ ᐃᓄᖃᖅᑎᓪᓗᒋ 27 ᑕᐅᓴᓐᓂ ᐃᓄᖕᓂ, ᒐᕙᒪᑐᖃᑯ ᕿᒥᖅᕈᓂᖅᓴᐅᒐᔪᒻᒪᑕᓕ 
ᒥᑭᓂᖅᓴᐅᔪᓂ ᓄᓇᓕᑭᓐᓂᖅᓴᐅᔪᓂ ᐊᔾᔨᒋᖏᑕᖓᑎᒍ ᓴᓂᐊᓂ ᐊᖏᓂᖅᓴᐅᔪᓂ ᓄᓇᖃᕐᑑᔪᓂ. ᑕᒪᓐᓇ 
ᑲᑎᒪᓂᐅᔪᓂ ᐊᑑᑎᒍᑎᐅᒐᔪᑦᑐ. 
 
ᐊᑦᓱᕈᕋᓗᐊᖅᑐᒍ ᓱᓕ ᑕᐃᒫᑦᓴᐃᓐᓇᖅᑕᐅᖅ ᐃᓗᐊᓂ ᒥᑭᓂᖅᓴᐅᔪᓂ ᓄᓇᓕᑭᓐᓂᖅᓴᐅᔪᓄ ᐃᒪᐃᑦᑐᓄ ᔫᑳᓐ, 
ᓄᓇᑦᓯᐊᖅ, ᐳᕇᖕ ᐃᐊᑦᐅᐊᑦ ᐊᐃᓚᖕ, ᓅᕚᐅᓐᓛᓐ ᐊᒻᒪ ᓛᐸᑐᐊ, ᐱᓯᒪᓂᑰᑦᓱᑎ ᓇᓂᓯᓯᒪᑦᓱᑎ ᐱᐅᔪᒥ 
ᐃᑲᔪᕈᑎᐅᔪᒥ. ᐆᑦᑑᑎᒋᓗᒍ, ᐅᖃᖅᑎ, ᐊᑎᐊᓂ ᖃᓄᐃᓕᖓᓂᕆᔭᖏᓄ ᐋᓐᓇᐊᖃᓐᓇᖏᑦᑐᓕᕆᓂᖅᓄ 
ᐃᓪᓗᖁᑎᖏᓐᓄ ᑮᓇᐅᔭᑦᓴᒫᖏᓄ, ᒐᕙᒪᑐᖃᑯ ᐊᖏᖅᓯᒪᓂᑰᓪᓗᑎ ᐱᔭᕆᐊᖃᓂᑎᖕᓄ ᓇᑎᖅᒥ ᐅᕝᕙᓗ 
ᐊᑦᑕᕕᑦᓴᒥ ᐃᓗᐊᓂ ᑮᓇᐅᔭᑦᓴᒫᕆᔭᖏᑦᑕ ᐊᒻᒪ ᒥᑭᓂᖅᓴᐅᔪᓂ ᓄᓇᓕᑭᓐᓂᖅᓴᐅᔪᓂ ᐃᒪᐃᑦᑐᐃᑦ ᐳᕇᖕ 
ᐃᐊᑦᐅᐊᑦ ᐊᐃᓛᖕᓗ; ᐃᒪᐃᒍᓐᓇᕐᓯᖃᑎᒋᓚᐅᕐᓱᑎᒍ ᐱᓕᕆᖃᑎᒋᔪᓐᓇᕐᓯᓂᐊᕐᓱᑎᒍ ᐊᖏᖃᑎᒋᑦᓯᒪᑦᓱᒋᑦ. 

ᐅᖃᕆᐊᕈᒪᑦᓱᖓᓗ ᐃᓕᖕᓄ, ᐅᖃᖅᑎ, ᐃᒪᐃᒻᒪᑦ ᑭᖒᒪᔭᐅᓯᒪᔪᒥ-ᖃᓄᐃᒍᑎᖏᓐᓄ-ᖃᓄᐃᒋᐊᕈᑎᖏᓄᓗ 
ᐃᓗᐊᓂ ᕉᒪᓅ ᐅᓂᒃᑲᐅᑎᖓᓄ, ᓱᓕᔪᕆᒐᒃᑯᓕ ᐱᑕᖃᕆᐊᖓᓄ ᐃᓚᖏᓐᓂ ᐱᔭᑦᓴᐅᔪᓂ ᓴᕿᑕᐅᔭᕆᐊᖃᕐᑐᓂ 
ᓯᕗᒧᑦᑎᑕᐅᓗᑎ. ᐊᒻᒪᓗ ᐱᓇᓱᐊᕆᓂᐊᕋᑦᑎᒍ ᑕᒪᓐᓇ ᑕᕝᕙᓂ ᐱᓇᓱᐊᕈᓯᖅᒥ ᐃᓚᒋᓗᑎᒍ ᒐᕙᒪᑐᖃᕗ ᐊᒻᒪ 
ᐊᕕᑦᑐᖅᓯᒪᓂᖏᑎᒍ ᐃᖃᓇᐃᔭᖅᑎᐅᖃᑎᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐱᑯ. ᐅᖃᒃᑯ ᐊᐱᖁᑎᑦᓴᐃᑦ. ᐃᕿᑦᑐᖅ. 
 
ᐊᐱᖅᑯᑦ 332–1(6): ᐃᓚᒃᑲᓐᓂᕆᐊᓖᑦ ᐃᓄᖕᓂ ᐅᖃᖃᑎᖃᖅᑎᓂᑦ ᕿᑭᖅᑖᓗᖕᒧ ᐊᑐᕐᓗᑎᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑎᐊᓂ ᑲᑎᒪᔩᑦ ᐅᖃᐅᓯᖏᓐᓂ, ᐊᐱᕆᔪᒪᑦᓱᒍ ᒥᓂᔅᑖ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ. ᐊᐱᕆᖃᑦᑕᖅᓯᒪᔭᕋ ᐊᓂᒍᖅᓯᒪᓕᕐᑐᓂ ᐊᑑᑎᓯᒪᓂᖅᓂ ᒥᑦᓵᓄ 
ᖃᓄᒋᐊᑲᓐᓂᖅ ᐅᖃᖃᑎᖃᖅᕕᐅᕙᑦᑐ ᐃᑲᔪᖅᑕᐅᑲᓐᓂᕈᓐᓇᕐᓂᐊᓄ ᐊᑑᑎᓗᓂ ᐃᓄᐃ ᖃᐅᔨᒪᔭᑐᖃᖏᓂ. 
ᐱᑕᖃᕐᒪ ᒪᖅᕈᐃᓐᓈᓐᓂ ᐅᖃᖃᑎᖃᖅᕕᐅᕙᑦᑑᓐᓂ ᕿᑭᑦᑕᖅᔪᐊᖅᒥ ᐊᒻᒪᓗ ᐃᓄᑦᑎᑑᕈᓐᓇᕋᑎ, 
ᖃᓪᓗᓈᑎᑐᐃᓐᓇᖅ ᑭᓯᐊᓂ. ᕿᑭᖅᑖᓗᐸᓯᖕᒧ ᐃᒪᐃᓕᖓᑦᓱᓂ ᐊᖏᓂᖅᓴᐅᓂᖃᕐᓱᓂᓗ. 
 
ᑕᐃᒃᑯᐊ ᐃᓄᐃᑦ ᐋᓐᓂᐊᖅᕕᓕᐊᖅᐸᑦᑐᐃᑦ, ᐃᒻᒪᖃ ᐅᖃᖃᑎᖃᕆᐊᖃᕐᐸᑕ ᐊᒻᒪᓗ ᐱᑕᖃᕐᑐᒥᓂᐅᑉᐸ 
ᐊᑲᖅᕆᖏᑦᓱᓂ ᐃᓱᒪᒋᔭᖓᑎᒍ ᐅᕝᕙᓗ ᐃᒻᒥᓃᕋᓱᐊᖅᓯᒪᔪᖃᖃ, ᐅᕝᕙᓗ ᐃᓄᐃᑦ ᖃᓂᒪᔪᐃᑦ, ᑕᐃᒃᑯᐊᓗ 
ᐃᓄᐃᑦ ᔭᒐᐅᖃᒪᔪᕆᔪᐃᑦ ᐊᒻᒪ ᐃᒪᐃᑦᑎᓪᓗᒍ ᐱᑕᖃᕐᑎᓪᓗᒍ ᒪᖅᕈᐃᓐᓈᓐᓂ ᐅᖃᖃᑎᖃᖅᕕᐅᕙᑦᑑᓐᓂ ᐊᒻᒪᓗ 
ᐱᓇᓱᐊᖅᐸᑦᓱᑎ ᐱᓕᕆᔭᖃᕐᓱᑎ ᖃᑦᓯᑲᓪᒪᓄ ᐃᓄᖕᓄ, ᒥᑦᓴᐅᓯᓗᒋ ᐃᖃᖃᐃ ᐅᑯᓄᖓ 13, ᑕᐅᓴᓐ ᐃᓄᐃᑦ, 
ᐱᓕᕆᐊᕆᔭᐅᓪᓗᑎ ᒪᖅᕉᓐᓄ. ᑕᒪᓐᓇ ᐱᓕᕆᔭᐅᔭᕆᐊᓕ ᑐᐊᕕᐊᕆᔭᐅᓗᓂ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓈᒪᒋᔭᕋᓕᑦᑕᐅᖅ ᑲᑎᒪᔨᐅᑉ ᑭᒡᒍᐃᑎᖓᓄ 
ᐃᒪᐃᒋᐊᖃᕐᓱᑕᓗ ᐱᔭᕆᐊᖃᕋᑦᑕ ᐃᑲᔪᖅᓱᕈᑎᒋᐊᑲᓂᕐᓄ ᐊᑐᐃᓐᓇᐅᒋᐊᓕᖕᓄ ᐃᓄᖕᓄ ᑕᒪᑐᒧᖓᖓᔪᓄ. 
ᐅᖃᖅᑎ, ᑕᐃᒪᐃᒻᒪ ᓱᒻᒪᐅᓂᖓᓄ ᑕᐃᒍᖅᑕᐅᒍᑎᖓᓄ ᐃᓚᖏ ᐱᔭᑦᓴᐃᑦ ᐅᓪᓗᒥᐅᔪᖅ ᐃᓗᐊᓂ ᐸᕿᓯᕙᑦᑐᐃᑦ 
ᐃᒪᐃᑦᑑᓪᓗᑎ 90ᐳᓴᖏ ᐃᓄᐃᑦ. 
 
ᐅᖃᖅᑏ, ᐊᒥᓱᕈᕆᐊᖅᑎᔅᓯᒪᕙᕗᑦ ᐃᓱᒪᓕᕆᔨᕗᑦ ᐊᒻᒪ ᐋᓐᖓᔮᕐᓇᖅᑐᒧᑦ ᐊᒻᒪ ᐃᒥᐊᓗᒻᒪᑦ ᐊᔪᓕᖅᐸᑦᑐᓄᑦ 
ᐃᑲᔪᖅᑎᕗᑦ ᐊᒻᒪ ᓄᓇᓕᓐᓂᑦ ᖃᓄᐃᓐᖏᑦᑎᐊᖅᑐᓕᕆᔨᕗᑦ ᓄᓇᓕᓕᒫᓂᑦ ᓄᓇᕗᒻᒥ 95%-ᖑᓪᓗᑎᒃ 
ᐃᓄᑦᑎᑑᓲᑦ. 
 
ᐃᖅᑲᓇᐃᔭᖅᑏᑦ ᕿᑭᖅᑖᓗᒻᒥ ᐊᒻᒪ ᒪᓕᒐᓕᐅᖅᑎ ᓱᓕᕗᖅ, ᐊᐅᓚᓂᖃᑦᑎᐊᓗᐊᖅᓯᒪᓐᖏᓐᓇᑦᑕ, ᐆᑦᑑᑎᒋᓗᒍ, 
ᑕᒫᓂ ᐃᖃᓗᓐᓂ, ᐃᓕᓐᓂᐊᖅᑎᑦᑎᓯᒪᓂᕐᒧᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᐅᓚᑦᑎᔨᐅᔪᓂᑦ ᐃᓄᑦᑎᑑᓲᓂᑦ. ᐊᒻᒪ 
ᐅᖃᖅᑏ, ᑕᒪᓐᓇ ᐊᑐᓕᖅᑎᒐᓱᐊᖅᐸᕗᑦ ᐅᓪᓗᒥᐅᔪᖅ ᒫᓐᓇ. 
 
ᖃᐅᔨᒪᕗᖓ ᐊᒥᓱᑲᓪᓚᐅᓂᐊᖅᑐᓂᑦ ᑕᖅᑭᓂᒃ, ᓂᕆᐅᓚᐅᖅᐳᖓ, ᐅᖃᖅᑏ, ᑕᖅᑭᐅᓂᐊᖅᑐᓂᑦ 
ᐱᑕᖃᕐᓂᖅᓴᐅᖁᓇᕋᓗᐊᖅᐳᖅ ᐃᓄᑦᑎᑑᓲᓂᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ, ᓄᓇᓕᒻᒥᐅᑎᒎᓐᖏᑦᑐᖅ ᑭᓯᐊᓂ 
ᓄᓇᓖᑦ ᐊᕕᖅᑐᖅᓯᒪᔪᑎᒍᑦ. 
 
ᐆᑦᑑᑎᒋᓗᒍ, ᑕᒫᓂ ᐃᖃᓗᓐᓂᑦ ᕿᑭᖅᑖᓗᒻᒧᑦ ᐱᔨᑦᓯᕐᒪᑕ ᑕᒫᓐᖓᑦ ᐃᖃᓗᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᖅᑲᐅᔭᕋ ᑭᖑᓂᑦᑎᓐᓂᑦ ᑲᑎᒪᓂᖃᖃᑦᑕᖅᑎᓪᓗᑕ 
ᐱᔾᔪᑎᒋᓪᓗᒍ ᐃᓄᐃᑦ ᖃᓪᓗᓇᐅᔭᕈᓐᓇᖏᑦᑐᑦ ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔮᖅᑖᖅᑎᑕᐅᕙᒻᒪᑕ 
ᖃᓪᓗᓇᐅᔭᕈᓐᓇᖏᒃᑲᓗᐊᖅᑐᑎᒃ. 

ᐊᐱᖅᑯᑭᑎᒋᓯᒪᕙᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᓐᓄᑦ ᐊᒻᒪ ᐃᕝᕕᑦ ᐱᓕᕆᐊᔅᓴᖏᓐᓄᑦ, ᒥᓂᔅᑖ, 
ᑭᓯᐊᓂ ᑭᐅᔭᐅᓚᐳᓐᖏᓐᓇᒪ. ᑭᐅᔭᐅᓪᓚᑦᑖᓚᐅᓐᖏᓐᓇᒪ ᑕᒪᑐᒪ ᒥᔅᓵᓄᑦ, ᑕᒪᓐᓇ ᐅᑎᖅᑕᖅᑑᔮᑐᐃᓐᓇᕐᒪᑦ. 
ᑕᒪᓐᓇᓕ ᓯᕗᓪᓕᐅᔾᔭᐅᓇᓱᐊᖅᑐᒋᓐᖏᓚᕋ ᒐᕙᒪᑦᑎᓐᓄᑦ.  
 
ᑕᒪᓐᓇ ᐅᖃᐅᓯᕇᓐᓇᖃᑦᑕᕋᒃᑯ ᐱᔾᔪᑎᒋᓪᓗᒍ ᐊᒥᓱᓂᒃ ᐊᑦᑐᐊᓂᖃᕐᒪᑦ ᐅᕙᒍᑦ ᐃᓅᓯᖓᓐᓂᑦ ᐊᒻᒪ 
ᐃᓕᓐᓂᐊᖅᑐᓕᕆᓂᐅᑉᐸᑦ ᐃᓕᑕᕆᔭᐅᔾᔪᑎᖃᕐᓗᑎᒃ, ᖃᐅᔾᔨᑎᖃᓐᖏᒃᑲᓗᐊᕐᓗᑎᒃ ᑭᓯᐊᓂ 
ᐃᓕᓐᓂᐊᖅᓯᒪᑦᑕᑐᐊᖅᐸᑕ, ᐱᓕᕆᑦᑎᐊᕈᓐᓇᕋᔭᓐᖏᓇᒃᑯᓕ. ᖃᐅᔨᒪᔪᖓ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᐃᑦ 
ᐃᖃᓗᓐᓂᑦ ᖃᐅᔾᔨᑎᖃᑦᑎᐊᕐᒪᑕ ᐱᓕᕆᐊᔅᓴᒥᓐᓂᒃ ᐱᓕᕆᐊᖃᕈᓐᓇᖅᑐᑎᒃ. 
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᐃᖅᑲᓇᐃᔭᖅᑎᑦᑎᖃᑦᑕᓕᕈᓐᓇᕐᒪᖔᖅ ᑕᒪᒃᑯᓂᖓ ᐃᑲᔪᖅᑎᓂᑦ ᑐᐊᕕᕐᓇᑐᒃᑯᑦ 
ᐱᔾᔪᑎᒋᓪᓗᒍ ᖃᐅᔾᔨᑎᖃᑦᑎᐊᕐᒪᑕ ᐊᒻᒪ ᐃᑲᔪᕈᓐᓇᑦᑎᐊᕐᒪᑕ ᐃᓄᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑖᓂᑦ ᓄᓇᓕᓐᓂᑦ ᖃᓄᐃᓐᖏᑦᑎᐊᖅᑐᓕᕆᓂᕐᒧᑦ 
ᐊᕐᓇᐅᒻᒥᑦ, ᕼᐋᒻᒪᓚᒃᑯᑦ ᐱᕕᔅᓴᖃᖅᐳᑦ ᐃᖅᑲᓇᐃᔭᖅᑎᑦᑎᔪᓐᓇᖅᑐᑎᒃ ᑭᒃᑯᑐᐃᓐᓇᕐᓂᑦ 
ᐃᖅᑲᓇᐃᔭᖅᑎᒍᒪᔭᖏᓐᓂᑦ, ᐅᖃᐅᑎᕙᓐᖏᓚᕗᑦ ᑭᒃᑯᓐᓂᒃ ᐃᖅᑲᓇᐃᔭᖅᑎᑦᑎᔪᔅᓴᐅᒻᒪᖔᑕ. 
 
ᐃᖅᑲᓇᐃᔭᖅᑎᑦᑎᖃᑦᑕᖅᓯᒪᓪᓗᑎᒃ ᑕᐃᒃᑯᓂᖓ ᓄᓇᓕᒻᒥᐅᓂᑦ ᐃᓄᑦᑎᑑᓲᓂᑦ. ᐅᖃᖅᑏ, ᑖᓐᓇ ᒥᓂᔅᑕᖃᕐᕕᒃ 
ᑕᒪᑐᒧᖓ ᑲᔪᓯᒋᐊᖅᓯᒪᕗᖅ ᑕᐃᒪᐃᔅᓯᒪᓪᓗᓂᓗ ᐱᖓᓱᓂᑦ ᐊᕐᕌᒍᓂᑦ ᐊᕝᕙᖓᓂᓪᓗ. 
 
ᐊᒥᓱᕈᒃᑲᓐᓂᖅᑎᓯᒪᕙᕗᑦ ᓄᓇᓕᓐᓂᑦ ᐃᑲᔪᖅᑏᑦ ᐃᓄᑦᑎᑑᓲᑦ ᓄᓇᓕᒻᒥᐅᑎᒎᖅᑐᑦ. ᐊᒻᒪ, ᐅᖃᖅᑏ, 
ᓴᖅᑮᓯᒪᒋᓪᓗᑕ ᓄᑖᓂᑦ ᐃᖅᑲᓇᐃᔮᔅᓴᓂᑦ. . .  
 
ᐅᖃᖅᑎ: ᑐᓵᔾᔪᑎᓯ. ᐅᑮ? ᐅᑮ. ᒥᓂᔅᑕ ᐲᑯ, ᑲᔪᓯᔪᓐᓇᖅᐳᑎᑦ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᒻᒥᐅᑎᒎᖅᑐᑦ ᐊᒥᓱᕈᕆᐊᖅᑎᓯᒪᕙᕗᑦ 
ᐊᖏᖃᑎᒋᕙᕋᓗ ᒪᓕᒐᓕᐅᖅᑎ ᐊᒥᓲᓐᖏᓗᐊᕐᒪᑕ ᓄᓇᓖᑦ ᐊᕕᑦᑐᖅᓯᒪᔪᑎᒎᖅᑐᑦ. 
 
ᑕᐃᒪᐃᒻᒪᑦ ᑕᒪᓐᓇ ᐱᔾᔪᑎᒋᕚ ᓄᓇᓕᓐᓂᑦ ᐊᕕᑦᑐᖅᓯᒪᔪᑎᒍᑦ ᑕᒪᓐᓇᐅᕗᖅ. ᑭᓯᐊᓂᓕ ᓴᖅᑮᓯᒪᕗᒍᑦ 
ᑕᖅᑭᐅᓚᐅᖅᑐᒥ ᓴᖅᑭᔮᖅᑎᑦᑎᓪᓗᑕᓗ ᐱᕙᓪᓕᐊᔪᒃᑯᑦ ᒪᓕᒐᓕᐅᖅᑎᐅᑉ ᓇᓗᓇᐃᓐᖏᑦᑐᖅ ᑕᑯᓯᒪᕚ. 
 
ᐃᓄᓕᕆᔨ 3-ᒨᓐᖏᖔᕐᓗᑎᒃ, ᐆᑦᑑᑎᒋᓗᒍ, ᐃᓄᓕᕆᔨ 1-ᒧᑦ, ᐱᕕᔅᓴᖃᕈᑕᐅᓪᓗᓂ ᑕᐃᒃᑯᓄᖓ 
ᐃᓕᓐᓂᐊᖅᓯᒪᔪᓄᑦ ᐅᕝᕙᓘᓐᓃᑦ ᓄᓇᓕᖓᓐᓂᑦ ᖃᐅᔾᔨᑎᑖᖅᓯᒪᔪᓂᑦ ᑕᒪᒃᑯᐊ ᐱᓇᓱᐊᖅᑕᑎᓐᓂᑦ ᐊᒻᒪ 
ᐊᖅᑭᔅᓯᒪᔭᑦᑎᓐᓂᑦ ᐊᑐᐃᓐᓇᐅᑎᑕᑦᑎᓐᓂᑦ. 
 
ᐊᒻᒪᓗᑦᑕᐅᖅ ᐅᖃᖅᑏ, ᐃᓚᖏᓐᓂ ᒪᓕᒐᑎᒍᑦ ᐊᓯᐊᑎᒍᓪᓗ ᐋᖅᑭᒃᓯᒪᔪᑎᒍᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂ 
ᒪᓕᒐᖃᒃᑲᓐᓂᕐᒥᔪᖅ, ᑭᓯᐊᓂ ᑕᒪᑐᒥᓐᖓ ᐊᖅᑯᓯᐅᖅᑎᑦᑎᓇᓱᒃᐸᒃᑐᒍᑦ ᐱᕕᖃᖅᑎᑕᐅᓯᒪᓂᑦᑕ ᐃᓗᐊᓂ 
ᐊᑐᐃᓐᓇᐅᔪᓂᑦ. 

ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎ ᐱᓕᕆᐊᖃᖅᓯᒪᔪᒻᒪᕆᐅᕗᒍᑦ ᐱᖓᓲᓕᖅᑐᓂᑦ ᐊᕐᕌᒍᓂᑦ ᒥᓂᔅᑕᖃᕐᕕᑦᑎᓐᓂᑦ 
ᐊᒥᓱᕈᕆᐊᖅᑎᑉᐸᑦᑐᑎᒃᑯ ᑕᐃᒃᑯᐊ ᑕᒪᑐᒥᖓᓗ ᑲᔪᓯᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᓐᖏᓚᖓ ᕼᐋᒻᒪᓚᒃᑯᑦ ᐃᖅᑲᓇᐃᔮᖏᓐᓂᑦ, 
ᐅᖃᐅᓯᖃᖅᐳᖓ ᓄᓇᓕᓐᓂᑦ ᕿᑭᖅᑖᓗᒻᒥ. ᐊᐱᖅᑯᑎᒐ ᐱᔾᔪᑎᖃᖅᐳᖅ ᕿᑭᓯᑖᓗᒻᒥᑦ ᐋᓐᓂᐊᕕᒻᒥᑦ ᑕᒫᓂ 
ᐃᖃᓗᓐᓂ, ᐊᐱᖅᑯᑎᖃᖅᐳᖓ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖅᑎᓂᒃ. 
 
ᐱᔾᔪᑎᒋᓪᓗᒍ ᐊᒥᓲᕙᒻᒪᓄᑕ ᐋᓐᓂᐊᕕᓕᐊᖅᑐᑦ ᕿᑭᖅᑖᓗᒻᒦᓐᖔᖅᑐᑦ ᐊᒻᒪ ᐊᒥᓲᓗᐊᖅᑐᑎᒃ ᐋᓐᓂᐊᕕᓕᐊᖅᑐᑦ, 
ᐃᓛᓐᓂᒃᑯᑦ ᐱᓕᕆᐊᖃᖅᑎᑦᑎᓕᖅᐸᒻᒪᑕ ᖃᓪᓗᓇᐅᔭᕈᓐᓇᖏᑦᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓄᓐᓄᑦ 
ᐱᔭᔅᓴᖃᓗᐊᕐᓂᖏᓐᓄᑦ ᐋᓐᓂᐊᕕᓕᐊᖅᓯᒪᔪᓂᑦ ᒪᕐᕈᐃᓐᓇᐅᕙᒻᒪᑎᒃ. 
 
ᑭᒃᑯᓕᒫᑦ ᖃᐅᔨᒪᒻᒪᑕ ᐃᓄᐃᑦ ᑕᖃᔪᓐᓇᕐᒪᑕ, ᑕᖃᖃᑦᑕᕋᑦᑕ. ᐱᒡᒐᓇᓐᖏᓚᖅ ᐃᑲᔫᑎᐅᒐᔭᖅᑐᖅ 
ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᓐᓄᑦ ᐊᑐᕆᐊᖃᖅᑯᑦ ᑐᐊᕕᕐᓇᖅᑑᑎᑕᐅᓗᓂ ᐊᒻᒪᓗ ᒪᓕᒐᖏᑎᒍᑦ 
ᐊᑐᑐᐃᓐᓇᖏᓪᓗᑎᑦ ᐅᕝᕙᓘᓃᑦ ᑕᐃᒪᐃᑦᑐᐸᓗᒻᒥ. 
 
ᖁᔭᓇᓕ ᒪᓕᑦᑕᐅᔭᕆᐊᓖᑦ ᐊᒻᒪᓗ ᐊᑐᕋᔅᓴᐃᑦ. ᐃᒪᐃᒋᐊᖃᖅᑯᑦ, ᑐᐊᕕᕐᓇᖅᑑᑎᑕᐅᓗᓂ, 
ᑐᐊᕕᕐᓇᖅᑐᑕᖃᓐᖏᒪᑦ ᑭᓯᐊᓂᓕ ᐋᓐᓂᖅᑐᖃᕐᑎᓪᓗᒍ ᐊᒻᒪᓗ ᐊᐱᕆᕙᕋ ᒥᓂᔅᑕᐅᔪᖅ ᖃᓂᐅᓕᐅᖅᓯᒪᓕᕐᒪᖔᖅ 
ᐅᓪᓗᒥᐅᔪᑦ, ᖃᐅᔨᒪᒐᓗᐊᕐᓗᑎᑦ ᐸᐃᑉᐹᖃᓐᖏᒻᒪᑕ, ᑭᓯᐊᓂᓕ ᖃᐅᔨᒪᓗᑎᑦ ᐃᓄᑐᖃᐅᒻᒪᑕ ᐃᖃᓗᓐᓂ, 
ᐅᖃᐅᔾᔨᒋᐊᕈᓐᓴᖅᑐᓂᑦ ᑭᒃᑯᑐᐃᓐᓇᕐᓂᑦ. 
 
ᐊᒥᓱᒻᒪᕆᐅᒻᒪᑕ ᐃᓄᐃᑦ ᓄᓇᓕᓐᓂ ᕿᑭᖅᑖᓗᒻᒥ ᐅᖃᐅᔾᔭᐅᒋᐊᒃᑲᓐᓂᕈᒪᕙᑦᑐᑦ ᐃᓄᑐᖃᕐᓄᑦ. ᒥᓂᔅᑕᐅᔪᖅ, 
ᐱᔪᓐᓇᓯᑦᑕᐅᑎᒋᑉᐸᑦ, ᐅᖃᐅᔾᔨᒋᐊᖅᑎᐅᔪᓂᑦ ᐱᔪᓐᓇᖅᑳ ᐋᓐᓂᐊᕕᒻᒥ, ᐸᐃᑉᐹᖃᓐᖏᒃᑲᓗᐊᖅᑎᓪᓗᒋᑦ 
ᐃᓄᓕᕆᓂᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᒋᒐᓗᐊᖅᑲᕋ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓ. 
ᐅᖃᖅᑲᐅᒐᒪ ᑐᑭᓯᓂᕋᖅᑐᖓ ᐊᕕᑦᑐᖅᓯᒪᔪᑎᒍᑦ ᐋᓐᓂᐊᕕᒻᒥ ᐊᒻᒪᓗ ᓘᑦᑖᖑᔪᑦ ᑕᕝᕙᓃᑦᑐᑦ, ᖃᐅᔨᒪᓪᓗᖓᓗ 
ᓇᒦᒻᒪᖔᑕ ᓘᑦᑖᖑᔪᑦ ᑭᓯᐊᓂᓕ ᐱᖃᓐᖏᓗᐊᖅᑯᒍᑦ ᐅᓪᓗᒥᐅᔪᖅ. ᑕᐃᒪᐃᓕᖅᑲᐅᕗᖓ ᐊᒻᒪᓗ ᐊᖏᖃᑎᒋᕙᒋᑦ. 
ᐅᖃᑐᐃᓐᓇᖅᑲᐅᕗᖓᓕ ᐅᖃᖅᑏ ᐱᔪᓐᓇᕆᐊᖃᕋᒪ ᓘᑦᑖᓂᑦ ᑐᕝᕗᖓᖅᑎᑦᑎᒋᐊᖃᕐᓂᕋᖅᑐᖓ.  
 
ᖃᑦᑎᓂᑦ ᐃᖅᑲᓇᐃᔮᔅᓴᓂ ᐱᑕᖃᖅᑯᖓ, ᓴᓇᑐᐃᓐᓇᕈᓐᓇᓐᖏᓚᖓᓕ ᑕᒫᓐᖓᑐᐃᓐᓇᖅ. 
ᐃᖅᑲᓇᐃᔮᔅᓴᖅᑕᖃᕆᐊᖅᑯ, ᐊᒻᒪᓗ ᑮᓇᐅᔭᑕᖃᕆᐊᖃᖅᑯ, ᐋᖅᑭᑦᑕᐅᓯᒪᔪᓂᑦ. ᐅᖃᐅᑎᒋᐊᖅᑲᕋᓕ ᑲᑎᒪᔨᐅᔪᖅ 
ᐅᖃᖅᑏ, ᑕᐃᒪᐃᑦᑐᓂᑦ ᑕᑯᒋᐊᕐᓂᐊᕋᑦᑕ, ᐊᒻᒪᓗ ᑕᒪᓐᓇ ᐱᓕᕆᕕᐅᔭᕆᐊᓕᒃ ᖃᐅᔨᓵᕆᒍᒪᕙᕗᑦ.  
 
ᐅᖃᖅᑏ, ᒫᓂᒥᐅᑕᐅᕗᖓ, ᑕᒪᒃᑯᐊ ᐱᔨᑦᑎᕋᐅᑎᐅᔪᑦ ᐊᑐᖅᐸᐸᒃᑲ. ᑕᐃᓐᓇᑑᓐᖏᒻᒪ ᖃᐅᔨᒪᓪᓗᓂ ᑕᒪᒃᑯᓇᓐᖓᑦ 
ᐃᓱᒫᓘᑎᐅᔪᓂᑦ ᑕᕝᕙᓂ ᐃᓄᓕᕆᔨᒃᑯᓐᓂ ᐅᖃᐅᔾᔨᒋᐊᕐᓂᕐᒧᑦ ᐱᔾᔪᑎᒋᔭᐅᔪᓂᑦ. 

ᑕᒪᓐᓇ ᐋᖅᑭᒋᐊᕋᓱᑉᐸᕗᑦ ᐅᖃᖅᑏ, ᐊᒻᒪᓗ ᓱᓇᓱᑦᑕᕗᑦ ᐊᒻᒪᓗ ᐅᖃᐅᓯᕆᕋᑖᖅᑕᖓ “ᑐᐊᕕᐅᑎᒋᓗᒍ.” 
ᖁᕕᐊᒋᕙᕋ ᑲᑎᒪᔨᐅᑉ ᐊᐱᖅᑯᓯᕆᔭᖓ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ ᐃᓐᓄᑦᑕᐅᑎᒐᓱᓪᓗᒋᑦ. 
 
ᐊᑕᐅᑦᑎᑯᓪᓗ ᑕᑯᒋᐊᖃᕆᕗᒍᑦ ᖃᑦᑎᓂᑦ ᐃᖅᑲᓇᐃᔮᔅᓴᓂᑦ ᐱᑕᖃᕐᓂᐊᕐᒪᖔᖅ, ᐊᒻᒪᓗ ᐊᒥᓲᓂᖅᓴᐅᒋᐊᖃᖅᑲᑕ 
ᓴᖅᑭᑎᑦᑎᓂᕐᒥᑦ ᐃᖅᑲᓇᐃᔮᔅᓴᓂᑦ ᖃᓄᖅ ᑕᒪᓐᓇ ᐱᓂᐊᕐᒪᖔᒃᑯᑦ, ᑕᒪᓐᓇ ᐊᐱᖅᑯᓯᐅᔪᑦ ᑭᐅᒐᓱᑉᐸᕋ 
ᒫᓐᓇᐅᔪᖅ ᐊᐅᓚᓂᖓ ᑕᐃᒪᐃᑦᑑᕗᖅ ᐊᒻᒪᓗ ᑮᓇᐅᔭᐃᑦ ᐊᒻᒪᓗ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐊᓯᖏᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᑎᒋᐊᑲᐃᓐᓇᕈᒪᓪᓗᒍ ᐅᖃᐅᓯᖃᕐᑎᓪᓗᒍ ᑲᑎᒪᔨᐅᓂᕋᕐᓗᒍ 
ᐊᑎᓪᓚᕆᖓᓅᓐᖏᑦᑐᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᓕᕋᐃᑦᑕ ᐱᒻᒪᕆᐅᔪᓂᑦ, ᖃᓄᐃᓕᐅᖅᑕᐅᖁᔨᕗᒍᑦ. ᐅᑉᐱᕈᓱᑉᐳᖓᓕ 
ᐊᐱᖅᑯᓯᕆᔭᓐᓂ, ᐅᖃᐅᓯᕆᖅᑲᐅᔭᓐᓂ, ᐊᒻᒪᓗ ᓄᖅᑲᖓᐅᑎᑕᖃᕆᐊᖃᓐᖏᓚᖅ ᐃᓅᓯᖅ ᐱᒻᒪᕆᐅᒻᒪᑦ.  
 
ᐃᓄᐃᓐᓇᐅᒐᑦᑕ, ᖃᓪᓗᓈᖑᒐᓗᐊᕈᕕᑦ ᐃᓅᒍᕕᓪᓘᓐᓃᑦ. ᓄᖅᑲᖓᐅᑎᑕᖃᕆᐊᖃᓐᖏᓚᖅ. 
ᐅᖃᕈᓐᓇᖏᒃᑲᓗᐊᖅᑲᑕ ᖃᓪᓗᓈᑎᑐᑦ, ᐅᖃᐅᔾᔨᒋᐊᖅᑎᑕᖃᕆᐊᖃᖅᑯ. 
 
ᖃᓪᓗᓇᐅᔭᕐᓂᖅ ᐱᑕᖃᕆᐊᖃᕐᑎᓐᓇᒍᑦ, ᑕᒪᓐᓇ ᑭᒃᑯᓕᒫᕐᓄᑦ ᐊᑐᖅᑕᐅᔪᓐᓇᖅᑯ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᕙᕋ ᑲᑎᒪᔨᐅᔪᖅ ᐊᒻᒪᓗ ᐅᖃᖅᑲᐅᒐᒪ, ᑕᒪᓐᓇ 
ᐊᐱᖅᑯᓯᖃᕐᓂᐅᔪᖅ, ᐅᖃᒃᑲᓂᕐᓗᖓ ᖁᕕᐊᒋᕙᕋ ᐊᐱᖅᑯᓯᕆᔭᖓ ᐊᒻᒪᓗ ᐅᕙᓐᓂ ᖃᐅᔨᒋᐊᖅᑎᑦᑎᓂᖓᓂᑦ 
ᑕᒪᔅᓱᒪ ᒥᔅᓵᓄᑦ. ᐃᓱᒪᑲᒻᒪᑎᑦᑎᓂᐊᓐᖏᓐᓇᒪ ᒪᓕᒐᓕᐅᕐᕕᑎᓐᓃᑦᑐᓂᑦ ᐅᖃᕐᓗᖓ ᑕᒪᓐᓇ ᖃᐅᑉᐸᑦ 
ᐅᕝᕙᓘᓐᓃᑦ ᐱᓇᓱᐊᕈᓯᐅᓛᖅᑐᒥ ᐱᔪᓐᓇᕐᓂᕋᕐᓗᖓ. 
 
ᑮᓇᐅᔭᓂᑦ ᓇᓂᓯᒋᐊᖃᖅᑯᖓ ᐊᑭᓕᐅᑎᐅᔪᓐᓇᖅᑐᓂᑦ. ᐅᖃᖅᑏ, ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒻᒪᑎᑕᐅᓂᕐᒧᑦ 
ᑮᓇᐅᔭᐃᑦ ᓴᖅᑭᓛᕐᒥᒻᒪᑕ ᒫᑦᓯᐅᓕᖅᑲᑦ, ᑲᑎᒪᔨᐅᔪᖅ ᐱᔪᓐᓇᕐᓂᖃᓛᖅᑯ ᑲᑎᒪᔨᕋᓛᑎᒍᑦ ᑕᒪᔅᓱᒪᓐᖓᑦ 
ᐱᔪᒪᔾᔪᑎᐅᔪᒥᑦ. 
 
ᒪᓕᔅᓯᒪᕗᒍᑦ ᐊᑕᐅᓯᐅᓐᖏᑦᑐᓂᑦ ᐱᔪᒪᔾᔪᑎᐅᔪᓂᑦ ᑲᑎᒪᔨᕋᓛᓄᑦ ᑕᒪᒃᑯᐊ ᐱᓕᕆᐊᖑᕙᑦᑐᖅ ᐋᖅᑭᑦᑐᒋᑦ ᐊᒻᒪᓗ 
ᐱᔪᓐᓇᕈᒪ, ᐃᖅᑲᓇᐃᔮᔅᓴᒥᑦ ᐊᒻᒪᓗ ᑮᓇᐅᔭᓂᑦ ᐅᖃᐅᓯᕆᒐᔭᖅᑲᕋ. 
 
ᐅᖃᕈᓐᓇᓐᖏᓚᖓᓕ ᐅᖃᖅᑏ, ᒫᓐᓇᐅᔪᖅ ᖃᐅᔨᒪᓐᖏᓪᓗᒍ ᐊᑭᖓ ᐊᒻᒪᓗ ᐊᓯᖏᑦ. ᑕᒪᓐᓇ ᐋᖅᑭᒍᓐᓇᕈᒃᑯ, 
ᐊᑲᐅᔾᔮᓐᖏᓚᖅ ᒪᓕᒐᓕᐅᕐᕕᕗᑦ ᐅᖃᐅᑎᒍᒃᑯᑦ ᐱᔪᓐᓇᕐᓂᕋᓪᓗᖓ ᑕᐃᒫᒃ ᐅᖃᖅᓯᒪᕗᖓ ᑲᑎᒪᔨᐅᔪᒧᑦ ᐊᒻᒪᓗ 
ᐱᔪᓐᓇᓂᐊᖅᑯᖓ ᑕᑯᒋᐊᒃᑲᓂᕐᓗᒍ ᐱᔪᓐᓇᖅᓂᐅᑉᐸᑦ ᑮᓇᐅᔭᓄᑦ ᐋᖅᑭᑦᑕᐅᓯᒪᔪᓄᑦ ᑕᐃᒪᐃᑦᑐᓂᑦ 
ᐃᖅᑲᓇᐃᔮᔅᓴᓂᑦ ᓴᖅᑮᔪᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓚᑲᓐᓄᐊᖅ. 

ᐊᐱᖅᑯᑦ 333–1(6): ᐃᑲᔫᑎᑦ ᓴᓇᓐᖑᐊᖅᑎᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᖃᐅᓯᕆᖅᑲᐅᔭᓐᓂ ᐅᐊᑦᑎᐊᕉᖅᑲᐅᔪᖅ 
ᐊᐱᕆᓂᐊᕐᓂᕋᖅᑐᒍᑦ ᒥᓂᔅᑕᐅᔪᖅ ᐅᔭᕋᓐᓂ ᓴᓇᓐᖑᐊᒐᐅᔪᓂᑦ, ᑭᓯᐊᓂᓕ ᓇᓪᓕᐊ ᒥᓂᔅᑕᒻᒥ ᐊᐱᕆᒋᐊᒃᓴᖅ 
ᓇᓗᓪᓗᖓ. 
 
ᓴᓇᓐᖑᐊᖅᑎᐅᔪᖅ ᓄᓇᕗᑦ ᓄᓇᓕᖏᓐᓂ ᓇᒻᒥᓂᖅ ᓂᐅᕕᕆᐊᖃᖅᑯᑦ ᓴᓇᓐᖑᐊᕈᑎᔅᓴᖓᓂᑦ, ᐊᒻᒪᓗ ᓇᒻᒥᓂᖅ 
ᐊᐅᓪᓚᕆᐊᖃᖅᑯᑦ ᕿᓂᕆᐊᖃᖅᑯᑦ ᐅᔭᕋᓐᓂ. ᖃᐅᔨᒍᒪᕗᖓᓕ ᒥᓂᔅᑕᐅᔫᑉ ᐱᓕᕆᕕᖓ ᐃᑲᔪᕈᓐᓇᕐᒪᖔᑕ 
ᓂᐅᕕᕐᓂᐅᓴᑎᓪᓗᒋᑦ ᐅᔭᕋᓐᓂ ᓴᓇᓐᖑᐊᕐᕕᐅᓂᐊᖅᑐᓂᑦ ᐊᒻᒪᓗ ᖃᓄᐃᑦᑐᓂᑦ ᐃᑲᔫᑎᓂᒃ ᐱᔪᓐᓇᕐᒪᖔᑕ 
ᓇᓪᓕᐊᓐᓂ ᐱᓕᕆᕕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᓐᖏᑦᑑᕗᑦ ᐱᓕᕆᕕᐅᔪᑦ ᑲᒪᔪᓐᓇᖅᑐᓂᑦ 
ᑕᐃᒪᐃᑦᑐᓄᑦ. ᐃᓚᖏᑦ ᐃᓄᐃᑦ ᒫᓃᑦᑐᑦ, ᐃᓚᖏᑦ ᓴᓇᓐᖑᐊᖅᑏ ᐅᐸᒍᑎᕙᑉᐳᑦ ᑭᒻᒥᕈᑎᐅᑉ ᓴᓂᐊᓄᑦ, ᐊᒻᒪᓗ 
ᓂᐅᕕᐊᔅᓴᐅᑎᑦᑎᓪᓗᑎᑦ ᐊᓯᖏᓐᓄᑦ ᓴᓇᓐᖑᐊᕐᑎᐅᔪᓂᑦ ᐊᒻᒪᓗ ᐊᔾᔨᒌᓐᖏᑦᑑᕗᑦ ᓄᓇᓕᓐᓂ, 
ᐅᖃᕈᓐᓇᓐᖏᓚᖓ ᓇᓕᐊ ᐃᑲᔫᑎᐅᔪᖅ ᐱᔪᓐᓇᕐᒪᖔᑕ ᐊᒻᒪᓗ ᑭᐅᑦᑎᐊᕈᓐᓇᕈᒪᕗᖓ ᑲᑎᒪᔨᐅᔪᒧᑦ ᐅᕝᕙᓘᓐᓃᑦ 
ᐅᖃᕐᓗᖓ ᖃᐅᔨᒋᐊᕐᓂᐊᕐᓂᕋᕐᓗᖓ ᐊᐱᖅᑯᓯᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᐅᖅᑎ. ᑕᒪᓐᓇ ᐊᐱᖅᑯᓯᐅᔪᖅ ᑎᑎᖅᑕᐅᕗᖅ. ᑕᐃᒪᐃᒻᒪᑦ 
ᐃᓚᒋᐊᕈᑎᖃᕈᓐᓇᓐᖏᓚᖅ ᐊᐱᖅᑯᓯᐅᔪᖅ. ᐅᖃᐅᓯᒃᑯᑦ ᐊᐱᖅᑯᓰᑦ. ᐅᐃᓕᐊᒻᔅ. ᐅᖃᐅᓯᒃᑯᑦ ᐊᐱᖅᑯᓰᑦ. ᓄᑕᕋᖅ. 
 
ᐊᐱᖅᑯᑦ 334–1(6): ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᐋᓐᓂᐊᕕᓕᐊᕈᔾᔭᓄᑦ ᖃᖓᑦᑕᐅᑎᖏᓐᓄᑦ 
 
ᓄᑕᕋᖅ (ᑐᓵᔨᑎᒍᑦ): ᐊᐱᕆᔪᒪᕙᕋ ᒥᓂᔅᑕᐅᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᒥᓂᔅᑕ ᐊᐱᖅᓱᖅᑕᐅᑎᓪᓗᒍ ᒪᒃᓖᓐᒧᑦ ᐅᖃᖅᑲᐅᒻᒪᑦ ᐋᓐᓂᐊᕕᓕᐊᖅᑐᑦ ᐊᑭᓕᖅᑕᐅᕙᒻᒪᑦ ᑮᓇᐅᔭᓂᑦ ᑲᑎᑦᑐᒋᑦ 
2 ᕼᐊᓐᓇᓚᑦ 50 ᑲᓇᑕᒥ ᒐᕙᒪᒃᑯᖏᓐᓂ ᐊᐅᓪᓚᕆᐊᖃᓕᕋᐃᒻᒪᑕ ᐋᓐᓂᐊᕕᒻᒧᑦ ᐅᕝᕙᓘᓐᓃᑦ 150. ᑕᒪᓐᓇ 
ᑮᓇᐅᔭᐅᔪᖅ ᓇᒧᓐᖓᐸᑉᐸ? ᑕᕝᕗᖓᕐᐸᑉᐹ ᖃᖓᑦᑕᐅᑎᖓᑕ ᐃᓚᖓᓄᑦ, ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄ. ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᒪᓐᓇ ᑮᓇᐅᔭᖅ 250 ᐃᓚᒍᑕᐅᕙᑉᐳᖅ ᖃᖓᑦᑕᐅᑎᐅᔪᒧᑦ 
ᑲᓇᑕᒥ ᒐᕙᒪᒃᑯᖏᓐᓂ ᐊᒻᒪᓗ ᑕᒪᓐᓇ ᑐᑭᖃᖅᑯ ᓂᐅᕕᕋᐃᒐᑦᑕ ᖃᖓᑦᑕᐅᑎᒥᑦ ᐊᐅᓪᓚᑎᑦᑐᒋᑦ ᐆᑦᑑᑎᒋᓗᒍ 
ᑲᑎᒪᔨᐅᑉ ᓄᓇᖁᑎᖓᓂᑦ ᒥᑦᑎᒪᑕᓕᒻᒥ ᐃᖃᓗᓐᓄᑦ ᐊᒻᒪᓗ ᖃᖓᑦᑕᐅᑎᖓ ᐊᑭᖃᕐᑐᓂ 1 ᑕᐅᓴᓐ 7 
ᕼᐊᓐᓇᓚᑦ ᑮᓇᐅᔭᐃᑦ, ᐊᑭᓕᖅᑕᐅᔭᕆᐊᓕᒻᒥᑦ ᑲᓇᑕᒥ ᒐᕙᒪᒃᑯᖏᓐᓂ ᑐᓂᓯᕙᑉᐳᒍᑦ ᐊᒻᒪᓗ ᐊᑭᓖᕙᑦᑐᑎᑦ 250 
ᑖᓚᓂᑦ, ᒐᕙᒪᒃᑯᑦ ᓄᓇᕗᒻᒥ ᐊᑭᓖᒋᐊᖃᖃᑦᑕᖅᑯᑦ ᐊᒥᐊᒃᑯᖓᓂᑦ 1,425 ᑮᓇᐅᔭᓂᑦ. 
 
ᐊᐅᓪᓚᑎᑦᑎᓂᐊᕈᑦᑕ ᐋᓐᓂᐊᕕᓕᐊᖅᑐᒥᑦ ᖃᓪᓗᓈᓄᑦ, ᐆᑦᑑᑎᒋᓗᒍ ᔭᓗᓇᐃᕝᒥᑦ ᐃᐊᑦᒪᓐᑕᓐᒧᑦ, ᑲᖏᖠᓂᕐᒧᑦ 
ᕕᓂᐸᒡᒧᑦ, ᑕᐃᒪᐃᔅᓴᐃᓇᖅᑯ. ᑲᓇᑕᒥ ᒐᕙᒪᒃᑯᑦ ᐊᑭᓖᑐᐃᓐᓇᐸᑉᐳᑦ 250 ᑮᓇᐅᔭᓂᑦ ᐊᒻᒪᓗ ᑕᒪᓐᓇ ᐊᑭᖓ 
ᖃᖓᑦᑕᐅᑎᖓᓄᑦ, ᐅᕙᒍᑦ ᒐᕙᒪᕗᑦ, ᒐᕙᒪᐅᔪᖅ ᓄᓇᕗᒻᒥ ᐊᑭᓖᕙᑉᐳᑦ ᐊᒥᐊᒃᑯᖏᓐᓂ ᐊᒻᒪᓗ ᒐᕙᒪᒃᑯᓐ 
ᓄᓇᕗᒻᒥ ᐊᑕᖏᕐᓗᓂᒋᑦ ᐊᑭᓖᒋᐊᖃᖅᑯ ᐊᐃᑉᐸᖃᕐᓂᐅᓴᑉᐸᑦ ᐃᓚᒻᒥᓂᒃ ᐅᐊᑦᑎᔨᐅᓂᐊᖅᑐᒥᑦ ᐊᑭᓕᒫᖓᓂᑦ. 

ᐅᑉᐱᕈᓱᑉᐳᖓ ᐅᖃᖅᑏ, ᑕᕝᕙᓂ ᓇᓪᓕᐅᑯᒫᖃᕐᖏᑦᑐ ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐃᑲᔫᑎᐅᔪᑦ ᐱᓕᕆᐊᖑᔪᑦ 
ᐱᕙᑦᑕᕗᑦ ᑲᓇᑕᒥ ᒐᕙᒪᒃᑯᖏᓐᓂ, ᐱᕙᑉᐳᒍᑦ $50 ᒥᓕᐊᓐ ᑮᓇᐅᔭᐃᑦ ᑲᑎᑦᑐᒋᑦ ᑕᒪᒃᑯᐊ ᐱᓕᕆᐊᖑᔪᓄᑦ 
ᓇᓪᓕᐅᑯᒫᖃᓐᖏᑦᑐᓄᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐃᑲᔫᑎᐅᔪᓂᑦ ᑲᓇᑕᒥ ᒐᕙᒪᒃᑯᖏᓐᓂ. 
 
ᑮᓇᐃᔭᑦ ᐋᖅᑭᑦᑕᐅᓯᒪᔪᑦ ᐱᓕᕆᕕᒻᒧᑦ $160 ᒥᓕᐊᓐ, ᒐᕙᒪᔅᓯ ᐊᑭᓖᕙᑉᐳᑦ $110 ᒥᓕᐊᓐᓂᑦ ᐅᕝᕙᓘᓐᓃᑦ 60-
ᐳᓴᖏᓐᓂ ᑕᒪᒃᑯᓄᖓ ᐊᑭᓕᐅᑕᐅᕙᑦᑐᓄᑦ ᐋᓐᓂᐊᖃᓇᓐᖏᑦᑐᓕᕆᓄᔨᒃᑯᓐᓂᑦ ᓄᓇᕗᒻᒥ. 
 
ᐊᐅᓚᑎᔨᐅᕗᒍᑦ ᒐᕙᒪᐅᓪᓗᑕ, ᐃᓄᐃᑦ ᓄᓇᖃᖅᑳᖅᑐᒥᓃᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᑲᒪᒋᐊᖃᖅᑯᑦ 
ᐃᓄᖁᑎᖏᓐᓄᑦ, ᑭᓯᐊᓂᓕ ᐅᖃᖅᑏ, ᑲᓇᑕᒥ ᒐᕙᒪᒃᑯᑦ ᐊᖏᖃᑎᖃᓪᓚᕆᓐᖏᓚᑦ ᑕᒪᔅᓱᒪᓐᖓᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): $250-ᑕᐅᓴᐃᓐᓇᑲᓪᓚᐃᑦ ᒐᕙᓚᑐᖃᒃᑯᑦ ᑐᓂᕙᑦᑕᖏᑦ ᓄᓇᕗᒻᒥ ᒐᕙᒪᒃᑯᓐᓄᑦ, ᖃᓄᑎᒋ 
ᑖᒃᑯᐊ $250-ᑕᐅᓴᓐ ᐃᑲᔫᑎᐅᔪᑦ ᐊᑐᓕᖅᓯᒪᒻᒪᑕ ᐊᑭᓕᖅᓲᑕᐅᕙᑦᑐᑎᒃ ᒐᕙᒪᑐᖃᒃᑯᓐᓂᒃ. ᑕᒪᓐᓇ 
ᐱᓕᕆᐊᖑᖃᑦᑕᖅᓯᒪᕚ ᐅᐊᑦᑎᐊᕈᒻᒪᕆᒃ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᑖᖑᕙ ᐱᓕᕆᐊᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᓯᒪᔭᒃᑯᓪᓕ $250-ᑕᐅᓴᓐ ᐊᑐᓕᖅᑎᑕᐅᓚᐅᖅᐳᑦ 
1988-ᒥ, ᐋᓐᓂᐊᖅᑐᓕᕆᓂᖅ ᓄᑦᑎᖅᑕᐅᒻᒪᑦ ᒐᕙᒪᑐᖃᒃᑯᓐᓂᒃ ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᑕᐃᔅᓱᒪᓂᓗ 
ᖃᖓᑦᑕᐅᑏᑦ ᐊᑭᖃᒃᑲᔪᓚᐅᖅᐳᑦ $750-ᑖᓚᓂᒃ, ᑖᒃᑯᐊ ᑕᑯᒪᔭᒃᑲ ᑎᑎᖅᑲᓂᒃ. 
 
ᐊᒻᒪ ᖃᐅᔨᓴᖅᑕᐅᕙᓪᓕᐊᕗᖅ ᑕᒪᓐᓇ, $250ᕝᑖᓚ ᐊᑭᓖᔾᔪᑕᐅᓚᐅᖅᐳᖅ ᐊᖏᕈᑕᐅᓯᒪᓪᓗᓂ ᓄᓇᑦᓯᐊᕐᒥ 
ᒐᕙᒪᒃᑯᓐᓄᑦ ᐱᒋᐊᕈᑕᐅᓪᓗᓂ ᓄᓇᕗᒻᒥ ᒐᕙᒪᒃᑯᓐᓄᑦ ᓄᓇᑦᓄᓯᐊᕐᒦᓐᖔᕆᐊᖃᓚᐅᖅᐳᑦ ᐊᐃᐳᕈ 1, 1999-ᒧᑦ. 
ᑕᐃᒪᓐᓇᔅᓇᐃᓐᓇᕐᓂᑦ ᑐᓂᔭᐅᓚᐅᖅᐳᒍᑦ $250-ᑖᓚᓂᒃ ᒐᕙᒪᑐᖃᒃᑯᓐᓂᒃ. 
 
ᐅᖃᖅᑏ, ᐱᓕᕆᐊᖃᖅᐸᓪᓕᐊᕗᒍᑦ ᑕᐃᒪᐃᔅᓯᒪᒐᑦᑕᓗ ᒪᕐᕉᓐᓂᒃ ᐊᕐᕌᒎᓐᓂᒃ ᐊᕝᕙᖓᓂᓪᓗ ᐋᔩᖃᑎᖃᖅᑐᑕ 
ᒐᕙᒪᑐᖃᒃᑯᓐᓂᒃ ᐊᑭᓖᖃᑕᐅᕙᓐᓂᖏᑦ ᐊᖏᓪᓕᒋᐊᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒥᓂᔅᑕ ᐅᖃᕋᑖᕐᒪᑦ ᑐᔅᓯᕋᕋᓱᓐᓂᐊᕐᓂᕋᖅᑐᓂ ᒐᕙᒪᑐᖃᒃᑯᓐᓂᑦ ᑖᒃᑯᐊ $250-ᑖᓚ 
ᐊᖏᓪᓕᒋᐊᖁᓪᓗᒋᑦ ᑐᓂᔭᐅᕙᑦᑐᑦ. ᐅᖃᖅᑐᓂ ᐱᓕᕆᖃᑎᒌᔅᓯᒪᓕᕐᒪᑕ ᑕᒪᑐᒥᖓ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ.  
ᖃᓄᐃᓕᖓᓕᖅᐸᑦ ᒫᓐᓇᐅᔪᖅ, ᖃᓄᖅ ᐱᓕᕆᐊᖃᖅᓯᒪᓕᖅᐸᑦ ᐅᕝᕙᓘᓐᓃᑦ ᐊᖏᖃᑎᒌᒌᖅᓯᒪᓕᖅᐹᑦ 
ᐊᖏᓪᓕᒋᐊᖅᑕᐅᓂᐊᕐᓗᑎᒃ ᑮᓇᐅᔭᐃᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᖃᕐᕕᑦᑕ ᑐᖏᓕᐊᒥ, ᐊᐃᕝᕙᕼᐋᒻᒪ ᑕᕐᕋᓕᒃᓱ 
ᓯᕗᓕᐅᖅᑎᐅᖃᑦᑕᖅᐳᖅ ᑕᒪᑐᒥᖓ ᐋᔩᕐᓂᕐᒥᒃ ᒐᕙᒪᑐᖃᒃᑯᓐᓂᑦ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᐊᓄᑦ. 
 
ᐃᓚᖓᑦ ᐅᖃᐅᓯᐅᓪᓗᐊᑕᖅᓯᒪᕗᖅ ᐊᑭᓖᖃᑎᖃᕐᓂᖅ; ᒐᕙᒪᑐᖃᒃᑯᑦ ᐅᖃᖅᓯᒪᕗᑦ ᐱᓕᕆᖃᑎᖃᕈᒪᓂᕋᖅᑐᑎᒃ 
ᑐᓂᓯᓂᖅᓴᐅᖃᑦᑕᕈᒪᓪᓗᑎᒃ ᐊᑭᓕᐅᑎᒃᑲᓐᓂᖏᓐᓂᑦ ᑕᕝᕙᓂᔅᓴᐃᓐᓇᖅ, ᖃᐅᔨᒪᒋᐊᕈᒪᕗᒍᑦ ᑕᒪᓐᓇ 
ᐱᔾᔪᑕᐅᓐᖏᒃᑲᓗᐊᕐᒪᖓᖅ ᐊᑭᓖᖃᑎᖃᕐᓂᕐᒧᑦ. 
 
ᑕᒪᓐᓇᓕ ᑐᑭᖃᖅᐳᖅ ᐅᖃᖅᑏ, ᒐᕙᒪᑐᖃᒃᑯᑦ ᐊᖏᓪᓕᒋᐊᖅᑎᑦᑎᓗᑎᒃ ᐊᑭᓕᐅᑎᒋᕙᑦᑕᖏᓐᓂᑦ $250-ᑕᐅᓴᓂᒃ 
ᐅᕝᕙᓘᓐᓃᑦ 80%-ᖏᓐᓂᑦ ᖃᖓᑦᑕᐅᑏᑦ ᐃᓚᖏᒍᑦ ᐅᑎᖅᑎᑕᐅᕙᓐᖏᑦᑐᑦ. 
 
ᑕᒪᓐᓇ ᑐᑭᖃᖅᐳᖅ ᑮᓇᐅᔭᖅᑐᑲᓐᓂᕐᓂᐊᕈᑦᑕ ᖃᖓᑦᑕᐅᑎᓄᑦ, ᑭᐱᓯᒋᐊᖅᐸᓐᖏᓚᑦ CHST 
ᑐᓂᕐᕈᓯᐊᕆᕙᑦᑕᑎᓐᓂᑦ ᐅᕝᕙᓘᓐᓃᑦ ᑭᐱᓯᒋᐊᔾᔮᓐᖏᓚᑦ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᑮᓇᐅᔭᓂᒃ ᐱᕙᑦᑕᑎᓐᓂᒃ ᒐᕙᒪᑐᖃᒃᑯᓐᓂᒃ ᑕᕝᕙᓂᔅᓴᐃᓐᓇᖅ. ᑕᐃᒪᐃᒻᒪᑦ ᐅᖃᖃᑎᒌᖃᑦᑕᖅᐳᑦ ᒫᓐᓇᐅᒧᖅ 
ᐋᔩᖅᑐᑎᒃ. ᓂᕆᐅᑉᐳᒍᑦ ᐊᑐᐃᓐᓇᖅᑕᖃᓕᓛᕆᐊᖓ ᐅᖃᐅᓯᐅᓂᐊᖅᑐᓂᒃ, ᐃᒻᒪᖃ ᒥᓂᔅᑕᓄᖅᑲᐃ, ᓄᓐᖑᐊᓂ 
ᒫᔅᓯᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 335–1(6): ᐊᔪᖅᓴᖅᑐᓕᕆᔩᑦ ᑲᒪᔨᖓᑦ - ᐋᓐᓂᐊᓯᐅᖅᑎ ᐊᖓᔪᖅᑳᕆᔭᖅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕᖓᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓅᓯᓕᕆᔨᒃᑯᑦ.  
 
ᒥᓂᔅᑕ ᒪᓕᑦᑐᒋᑦ ᐊᐅᓚᑦᑎᓂᕐᒧᑦ ᑎᑎᖅᑲᐃᑦ ᓄᐊᑕᐅᓯᒪᔪᑦ, ᓇᓗᓇᐃᖅᓯᕕᒋᓐᖓ ᐅᕝᕙᓘᓐᓃᑦ ᐅᖃᐅᑎᓐᖓ 
ᐋᓐᓂᐊᓯᐅᖅᑎᓄᑦ ᐊᖏᔪᖅᑳᖅᑕᖃᕐᒪᖔᖅ ᐋᓐᓂᐊᕕᓕᒫᓂᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᓕᒫᓂᑦ ᐱᑕᖃᖅᐳᖅ ᐋᓐᓂᐊᓯᐅᖅᑎᓄᑦ ᑲᒪᔨᐅᔪᒥᑦ 
ᐃᖅᑲᓇᐃᔮᒥᑦ, ᑐᑭᓯᑦᑎᐊᕈᒃᑯ ᐊᐱᖅᑯᑎᒋᕋᑖᖅᑕᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᕋᒪ ᖃᓪᓗᓈᑎᑐᑦ. ᐃᓄᓕᕆᔩᑦ ᓄᓇᕗᒻᒥ, ᖃᐅᔨᓴᖅᑎᖃᖅᐹᑦ 
ᐋᓐᓂᐊᓯᐅᖅᑏᑦ ᑲᒪᔨᖏᓐᓂᑦ ᓄᓇᓕᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᓯᐅᖅᑏᑦ ᑲᒪᔨᖏᑦ ᓄᓇᓕᓕᒫᓂᑦ ᑲᑎᑎᕆᓇᓱᐊᖅᐳᑦ 
ᐃᓗᐃᒃᑲᕐᒥᑦ ᐃᓄᓕᕆᔨᓄᑦ, ᐋᓐᓂᐊᓯᐅᖅᑎᓄᑦ, ᑭᒍᓐᓂᐊᖅᑎᓄᑦ, ᐋᓐᖓᔮᕐᓇᑦᑐᓄᑦ ᐊᒻᒪ ᐃᒥᐊᓗᒻᒧᑦ 
ᐊᔪᓕᖅᐸᑦᑐᓄᑦ ᐃᑲᔪᖅᑎᐅᔪᓂᑦ, ᐃᖅᑲᓇᐃᔭᖃᑎᒌᑦᑐᐃᓐᓇᐅᓗᑎᒃ, ᑕᐃᒪᐃᑦᑐᒥᑦ ᐊᑐᕐᓗᑎᒃ, ᐅᖃᖅᑏ, 
ᑕᒪᒃᑯᓄᖓᓕᒫᖅ ᑐᑭᒧᐊᖅᑎᑕᖃᖅᐳᖅ ᐅᕝᕙᓘᓐᓃᑦ ᑲᒪᒥᔨᑦ ᓄᓇᓕᓕᒫᐸᓗᓐᓂᑦ ᐅᖃᖅᑏ, ᐋᓐᓂᐊᓯᐅᖅᑏᑦ 
ᑲᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐱᓕᕆᓯᒪᓂᑰᔪᖓ ᑕᒪᒃᑯᓄᖓ ᓯᕗᖓᒍᑦ ᐊᖅᕌᕈᕋᓴᓄ. ᐅᖃᕋᓱᐊᕆᐊᒥ 
ᐃᒪᐃᓕᒐᓱᐊᕆᐊᒧ ᐋᓐᓂᐊᓯᐅᖅᑎ ᓄᓇᓕᒋᔭᖅᓂ ᐃᒪᐃᓂᐊᕐᓱᓂ ᑕᕝᕙᓴᐃᓐᓇᖅ ᐅᐊᑦᓯᔨᖃᓂᐊᕐᓱᓂ. 
 
ᐱᔾᔪᑎᒋᔭᖓᓗ ᒪᖅᕉᒻᒪᑎ ᖃᓄᐃᑑᓂᕆᔭᖓᓄ, ᐃᒪᐃᐸᓂᐊᖅᓱᑎ ᐋᔩᖃᑎᒌᐸᓂᐊᕐᓱᑎ. ᒥᓂᔅᑕ ᐅᖃᐅᔾᔨᒍᓐᓇᖃ 
ᑲᑎᒪᕕᖕᒥ ᖃᓄᖅ ᐱᓕᕆᓂᖏᓄ, ᖃᓄᐃᒋᐊᕋᓱᐊᖅᓂᖏᓄ ᐃᒪᐃᒻᒪ ᓄᓇᓕᐅᔪᐃᑦ ᐱᓕᑕᐅᓂᖏᓄ 
ᐱᔨᑦᓯᖅᑕᐅᓂᖏᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪᐃᓚᐅᖏᑦᑐᖓ, ᐅᑯᑎᒎᓇ ᒥᓂᔅᑕᐅᑉ ᐊᓪᓚᕕᐊᒍᑦ, 
ᑐᓴᐅᒪᓇᖅᓱᓂᓗ ᐊᒥᓱᓂ ᐃᓱᒫᓘᑎᐅᔪᓂ ᓴᕿᑕᐅᓯᒪᔪᓂ ᓄᓇᓕᖕᓂ ᐅᕝᕙᓗ ᐅᑯᓇᖓ ᐃᖃᓇᐃᔭᖅᑎᐅᔪᓂ 
ᐃᓗᐊᓂ ᖃᓄᐃᑕᐅᒋᐊᓕᖕᓄ ᐃᓗᐊᓂ ᐋᓐᓂᐊᓯᐅᖅᑎᐅᑉ ᐱᓕᕆᓂᐊᕐᑕᖏᓄ. 
 
ᑐᓴᖅᓯᒪᑦᓱᖓᓗ ᐃᓱᒫᓘᑎᐅᔪᓄ ᓴᕿᑕᐅᓯᒪᓂᑯᓄ ᑲᑎᒪᔨᒧ ᐊᒻᒪᓗ ᑕᐃᓐᓇ ᓱᓕᑦᓱᓂᓗ ᐊᒻᒪ ᐅᖃᖅᑎ, ᐃᓗᐊᓂ 
ᐊᑕᐅᓯᖅᒥ ᐊᓯᐊᓂ ᓄᓇᓕᖕᒥ ᐱᑕᖃᔪᒻᒪ ᐃᓱᒫᓘᑎᒥ ᒥᑦᓵᓄ ᐋᓐᓂᐊᓯᐅᖅᑎᐅᑉ ᑭᓯᐊᓂᓕ ᑕᐃᒪᖓᓂ, 
ᐋᓐᓂᐊᓯᐅᖅᑎ ᐊᐅᓪᓚᖅᓯᒪᓕᕐᓱᓂ ᑕᐃᑲᖓ ᓄᓇᓕᖕᒥ, ᑕᐃᒪᐃᓕᖓᔪᖅᔫᔮᕈᓐᓃᕐᓱᓂᓗ ᑕᐃᒪᖓᓂ 
ᐊᐅᓪᓚᔪᒻᒪᓂ. 
 
ᑕᐃᒪᐃᒧ, ᑐᓴᑲᓂᓚᐅᖅᓯᒪᒍᓐᓃᖅᑐᖓ ᐃᓱᒫᓘᑎᐅᔪᓂ ᐃᓕᖓᓂᖃᕐᑐᓂ ᐋᓐᓂᐊᓯᐅᖅᑎᒧ ᓯᕗᓕᖅᑎᒋᔭᐅᔪᒧ 
ᐃᓗᐊᓂ ᐃᒪᐃᑦᑐᒥ, ᐃᓛᖃᐄ, ᖃᓄᐃᑑᓂᖏᓄ ᐅᖃᐅᓯᕆᔭᑦᑕ ᒥᑦᓵᓄ ᓯᕗᓪᓕᓂᓴᖅᓂ ᐃᓕᖓᔪᓂ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ ᒪᓕᑦᑐᒋ ᓄᓇᓕᐊᑕ ᖃᓄᐃᓕᖓᓂᖏᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑐᓴᖅᐸᑦᑐᖓ ᐃᓱᒫᓘᑎᐅᔪᓂ ᐃᒪᐃᑦᑐᓂ ᐃᓕᖓᓂᖃᕐᑐᓂ, ᐃᒻᒪᖃᖃᐄ 
ᐱᔾᔪᑎᒋᔭᖓ ᐅᖃᓕᒪᒋᐊᑭᒻᒪᑕ ᐅᕙᖕᓄ, ᑭᓯᐊᓂ ᐆᑦᑑᑎᒋᓗᒍ, ᐃᒻᒪᖃ ᐃᓄᓕᕆᔨ ᐱᓕᕆᐊᖃᑎᓪᓗᒍ 
ᖁᓄᔪᖅᓂᐊᖅᑕᐅᓯᒪᔪᒥ ᓱᕈᓯᖅᒥ, ᓱᕈᓯᖅ, ᐃᒪᐃᔭᕆᐊᖃᕋᔭᕐᒪ ᐅᖁᒪᐃᓂᓐᓂᐊᖅᕕᓕᐊᕐᓗᓂ ᑭᓯᐊᓂᐅᒻᒪ. 
 
ᖃᓄᐃᒐᔪᑉᐸᐸᓕ ᐊᐅᓚᑦᓯᔨᒋᔭᐅᔪᖅ, ᐱᔪᓐᓇᕋᔭᕆᐊᖃᕋᔭᕐᓱᓂᓗ ᖃᓄᐃᒋᐊᖃᕋᔭᕐᓱᓂ ᐅᑯᓇᓂ ᐃᓄᓕᕆᔨᐅᓗᓂ 
ᐃᒪᐃᑲᓗᐊᕐᑎᓪᓗᒍ ᐃᓄᓕᕆᔨᐅᖏᒃᑲᓗᐊᕐᑎᓪᓗᒋ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᒪᐃᑦᑐᖃᕋᐃᒻᒪ ᖃᓄᐃᑐᖃᖅᑐᒥᓂᐅᑎᓪᓗᒍ 
ᐊᑑᑎᒐᔪᑉᐸᖅᓱᑎ, ᐅᑯᑎᒎᓇ ᐊᖏᕈᑎᐅᓯᒪᔪᒃᑯ ᐱᕙᓪᓕᐊᑎᑕᐅᓂᖏᓄ ᐊᒻᒪᓗᑦᑕᐅᖅ ᐃᑲᔪᖅᓱᕈᑎᒍ  

ᐱᕙᓪᓕᐊᒍᑎᖏᓄ ᐃᒪᐃᑦᑐᓄ ᐊᑑᑎᕙᒋᐊᖃᐸᑕᖏᓄ, ᐊᑑᑎᔭᐅᒐᔪᑉᐸᑦᓱᑎ ᐊᐅᓚᑦᓯᔨᖓᑎᒍ ᐊᒻᒪᓗ 
ᐊᐅᓚᑦᓯᔨᖓᓗ. 
 
ᑕᐃᒪᐃᑦᑐᖃᕋᐃᒻᒪ, ᐅᖃᖅᑎ, ᐅᓂᒃᑲᐅᑎᖓ ᐱᔭᕇᖅᑕᐅᒐᐃᒻᒪ, ᖃᓄᐃᓂᕆᓯᒪᔭᖏᓄ ᐱᓕᕆᔭᐅᕙᒌᕐᓱᓂᓗ, 
ᐅᑯᓄᖓ ᐃᓄᓕᕆᔨᑯᓄ, ᐱᓕᕆᔭᐅᒐᔪᑉᐸᑦᓱᑎ ᐅᑯᑎᒎᓇ ᐊᕕᑦᑐᓯᒪᓂᖏᑎᒍ ᐊᓪᓚᕕᖏᑎᒍ ᐱᓕᕆᖃᑎᖃᕐᓱᑎ 
ᐊᕕᑦᑐᖅᓯᒪᓂᖏᑎᒍ ᐊᐅᓚᑦᓯᔨᖏᑎᒍ ᐃᓗᐊᓂ ᐃᓄᓕᕆᔩᑦ. 
 
ᐋᓐᓂᐊᓯᐅᖅᑎᐅᑉ ᐱᓕᕆᔭᖓ ᐃᓱᓕᑦᓯᒪᓂᖃᕋᔪᑉᐸᑦᓱᓂ ᐃᒪᐃᑦᑐᓂ, ᑐᑭᓯᒪᔭᒃᑯᓪᓕ, ᐋᓐᓂᐊᓯᐅᖅᑎ 
ᐃᒪᐃᑎᑕᐅᓇᔭᕐᒪ ᐃᓱᓕᑦᓯᒪᓂᖃᕋᔪᑉᐸᑦᓱᓂ ᐃᒪᐃᓕᓗᑕ, ᐃᓛᖃᐄ, ᐋᓐᓂᐊᓯᐅᖅᑏᑦ ᐱᓕᕆᓗᑎ ᓄᓇᓕᐊᑕ 
ᖃᓄᐃᓗᐊᖅᓂᖏᑎᒍ ᐃᓚᖃᕐᓱᑎ ᐃᓄᓕᕆᔨᓂ. 
 
ᐃᒪᐃᑐᑑᖏᑦᑐᓂ ᐃᓄᓕᕆᓂᑐᐃᓐᓇᐅᖏᑦᑐᓂ ᐱᓕᕆᔭᐅᓗᑎ ᐋᓐᓂᐊᓯᐅᖅᑎᓄ, ᐱᔾᔪᑎᖓᓗ ᐱᓕᕆᔭᖓ 
ᐃᓄᓕᕆᔨᐅᑉ, ᑲᑎᒪᔨᓗ ᐅᖃᖃᐅᑦᓱᓂ, ᓯᓚᑎᐊᓃᓐᓇᔭᕐᒪ ᖃᓄᐃᓂᕆᕙᑦᑕᖏᓄ ᐋᓐᓂᐊᓯᐅᖅᑎᐅᑉ 
ᐱᓕᕆᕙᑦᑕᖏᓄ. ᐆᑦᑑᑎᒋᓗᒍ, ᐃᓚᒌᑦ ᐅᖃᖃᑎᖃᖅᓂᐅᕙᑦᑐᖏᓂ ᐊᒻᒪᓗ ᑕᐃᒫᕈᓘᔭᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐅᖃᒃᑯ ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 336–1(6): ᐃᓄᒃᑎᑑᓲᓂᑦ ᐅᖃᖃᑎᖃᖅᑎᖃᕐᓂᖅ ᓄᓇᓕᓐᓂ 
 
ᐃᒃᑲᕐᕆᐊᓗ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ. ᐃᖃᓇᐃᔭᖅᑎᐅᖃᑎᒐ ᐊᒥᑦᑐᖅᒥᐅᓄ ᐊᐱᕆᓚᐅᖅᓱᓂ 
ᐃᓕᖓᓂᖃᕐᑐᒥ ᑕᒪᑐᒧᖓ ᐊᒻᒪᓗ ᐅᖃᕆᐊᑲᓐᓂᕈᒪᑦᓱᖓᓗ ᐃᓕᖓᓂᖃᕐᑐᓂ ᑕᒪᑐᒧᖓ. 
 
ᐅᖃᖅᑎ, ᐃᒪᐃᓕᖃᐅᑦᓱᖓ ᐅᓪᓗᒥᒋᐊᖅ, ᐃᓄᓕᕆᔨᖁᑎᕗ ᐱᓕᕆᕙᒻᒪᑕ ᐱᓕᕆᔭᑎᖕᓂ ᓄᓇᓕᒋᔭᑎᖕᓂ 
ᐱᓕᑕᐅᓯᒪᑦᓱᑎ ᖃᓄᐃᓘᕆᐊᖃᓐᓂᕆᔭᖏᓄ, ᑭᓯᐊᓂ ᐃᓅᓯᓕᕆᔨᒋᔭᕗ ᐅᖃᕈᓐᓇᖏᒻᒪ ᐃᓄᑦᑎᑐᑦ. ᐃᓚᖏ 
ᐊᖓᔪᖄᕆᔭᐅᔪᐃᑦ ᑕᖄᓂ ᐱᓕᕆᐊᖃᕆᐊᖃᕐᑐᐃ ᑖᑦᓱᒥᖓ ᐃᓄᖕᒥ ᑭᓯᐊᓂᓕᑦᑕᐅᖅ ᐃᓄᑦᑎᑐ ᐅᖃᐅᓯᑐᐊᓖᑦ 
ᐊᐅᓪᓚᖅᑎᑕᐅᕙᖕᒥᔪᐃ ᑕᐅᓄᖓ ᐃᖃᓗᖕᓄ ᐅᖃᖃᑎᖃᖅᓂᐊᕐᒪᑕ ᐃᒪᐃᓚᕿᕙᑦᓱᑎᓪᓗ ᐊᑑᑎᓗᐊᓕᕐᓱᑎ 
ᐃᓱᓕᑦᓯᒪᓂᖃᖅᑐᓂ ᑮᓇᐅᔭᑦᓴᒫᓂ. 
 
ᐊᒻᒪᓗ ᐱᔾᔪᑎᔭᖓ ᓱᒻᒪᐅᓂᖓᓗ ᑕᒪᑐᒧᖓ, ᐱᔾᔪᑎᖓ ᐱᑕᖃᕋᑦᑕ ᐅᖃᐅᓯᑐᐊᓕᖕᒥ ᖃᓗᓈᑎᑐᐃᓐᓇᖅ 
ᐱᓕᑦᓯᕙᑦᑐᖅ ᐅᖃᐅᓯᖃᑎᖃᑎᒋᖏᑕᖏᓐᓄ ᐅᖃᖃᑎᖃᖅᕕᖃᐸᑦᓱᓂ ᐱᔨᑦᓯᕋᖅᓱᓂ ᐊᒻᒪᓗ ᑕᒪᓐᓇ 
ᐊᑭᑐᔫᓪᓗᓂ ᐊᒥᓱᓄ ᑮᓇᐅᔭᓄ ᐃᒪᐃᒍᑎᒋᔭᐅᒍᓐᓇᕋᔭᕐᑐᓄ ᐊᑑᑎᖃᕐᓂᖅᓴᐅᔪᓄ ᐃᒪᐃᑦᑕᕋᑎᐅᓐᓃᑦ 
ᐃᓄᓕᕆᔭᐅᕙᑦᑐᐃ ᐊᐅᓪᓚᖅᑎᑕᓐᓇᒋᐅᓐᓃᑦ ᐃᖃᓗᖕᓄ ᐱᔨᑦᓯᖅᑕᐅᓂᐊᕐᓗᑎ ᑕᒪᒃᑯᓄᖓ ᐱᔨᑦᓯᖅᑕᐅᓂᖏᓄ, 
ᐱᓗᐊᖅᑐᒥ ᐃᓱᒪᖃᓗᐊᖅᓯᒪᔪᓄᖓᔪᓄ. 
 
ᐃᓱᒪᖏᑦᓱᒍ ᐊᑐᑎᖃᔭᕆᐊᖓᓄ ᐃᒪᐃᒻᒪ ᐱᓕᕆᔨᖃᕐᓗᑕ ᐅᖃᕈᓐᓇᓂᖃᕐᓗᓂ ᐅᕝᕙᓗ ᐃᓄᑦᑎᑐ 
ᐅᖃᕈᓐᓇᖅᓗᓂ ᐅᖃᖃᑎᖃᕐᑐ ᐅᕝᕙᓗ ᐃᓅᓯᓕᕆᔨ ᐊᑐᐃᓐᓇᐅᓗᓂ, ᐱᓗᐊᖅᑐᒥ ᐃᒪᐃᓐᓇᔭᕐᒥᒪ 
ᐊᑭᑐᔪᒋᐊᓪᓚᐅᓇᔭᖅᒥᒻᒪ ᐊᑦᓱᒋᐊᓪᓚ. ᖃᐅᔨᓴᖅᓯᒪᓂᖃᕐᓯᒪᓕᕿᓰ ᖃᓄᐃᑦᓯᒪᓂᐅᔪᓄ ᐅᓪᓗᒥᒧᓄ, 
ᐃᓚᒋᐊᖅᓯᒪᔪᐃᑦ ᐊᑭᖏᓄ ᐅᑯᓇᓂ ᐊᐅᓚᑎᑦᓯᓂᖅᓂ ᐅᖃᖃᑎᖃᕆᐊᖅᑐᓂ ᓯᓚᑎᐊᓄ ᐊᒻᒪᓗ 
ᐱᐅᖅᓱᐊᓐᓇᔭᖅᑕᓯᖕᓄ ᖃᑦᓯᐅᓇᔭᖅᓂᖏᓄ ᐃᓗᐊᓂ ᐅᖃᐅᓯᖃᑎᖃᕐᑐᐃ ᐃᓅᓯᓕᕆᔩᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᑯ ᓱᓕᒃᑲᓐᓂᖅ. ᐊᑦᓱᒋᐊᓪᓚ ᑖᓂᖅᑐᔪᖅ ᐅᓪᓗᒥ, ᐃᓛᖃᐄ ᐱᔾᔪᑎᖓ ᑲᑕᔾᔭᖃᐅᒧᑦ. ᒥᓂᔅᑕ. 
 
ᒥᓂᔅᑕ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᒋᐊᖅ ᐅᖃᖃᐅᒐᒪ ᑲᑎᒪᔨᒧ ᐊᒥᑦᑐᖅᒥᐅ ᐃᓱᒫᓘᑎᖓᓄ 
ᐅᖃᖃᑎᖃᖅᕕᐅᔪᒧ ᐱᔨᑦᓯᖅᑕᐅᓂᖏᓄ ᐊᒻᒪ ᐱᕙᓪᓕᐊᓂᖏᓄ, ᓈᒻᒪᓴᖃᓯᐅᑎᔪᖓᑦᑕᐅᖅ ᐃᓚᒋᑦᓱᒍ,  
ᐃᓚᒋᑦᓱᒋ ᑕᒪᖅᒥ ᑲᒪᑎᔩᑦ ᓴᓂᕋᔭᒧ ᐊᒻᒪ ᐃᓪᓗᓕᖕᒧ ᐊᒻᒪ ᑲᖏᖅᑐᒑᐱᖕᒧ ᐊᒻᒪ ᕿᑭᑦᑕᖅᔪᐊᖅᒧ 
ᐃᒪᐃᓐᓇᔭᕆᐊᖃᕋᑦᑕ ᐱᓕᑦᓯᓗᑕ ᐅᖃᖃᑎᖃᖅᐸᓂᐊᖅᑐᒥ ᑕᐃᑯᓇᓂ. 

ᑕᐃᑲᓂᑦᑕᐅᖅ ᐊᒻᒪᓗ ᑕᒪᐅᖓ ᐃᖏᕐᕋᓂᕗᖅ ᓱᓕᕗᖅ ᐊᒻᒪᓗ ᐱᑕᖃᒃᑲᓐᓂᓚᐅᖅᑯᒍᑦ, ᓱᕐᓗ, ᐊᓯᐊᓂᑦ, 
ᐱᓕᕆᐊᑦᑎᓐᓂ, ᑕᒪᒃᑯᐊ ᐃᑲᔪᖅᑎᐅᔪᑦ ᐊᕐᓇᐃᑦ ᐃᓄᑦᑎᑑᕈᓐᓇᑐᐃᓐᓇᐸᓘᕗᑦ. 
 
ᓯᕗᒧᑦ ᐃᖏᕐᕋᕗᒍᑦ ᐱᓇᓱᐊᖅᑐᑕ ᐃᓄᓕᕆᔨᐅᔪᑦ ᐅᕝᕙᓘᓐᓃᑦ ᐃᓄᑦᑎᑐᑦ ᐅᖃᕈᓐᓇᖅᑐᓂᑦ, ᑭᓯᐊᓂᓕ 
ᐅᖃᖅᑏ, ᐋᖅᑮᔪᓐᓇᖏᓂᖅᓴᐅᕗᒍᑦ ᐱᔪᒪᔭᑦᑎᓐᓂ. 
 
ᑲᔪᓯᓂᐊᖅᑯᒍᑦ ᑕᕝᕘᓇ ᐃᖅᑲᓇᐃᔮᖃᑦᑎᑦᑎᓕᕆᔨᒃᑯᓐᓂ, ᐃᖅᑲᓇᐃᔮᖅᑕᕋᓱᓐᓂᕐᒥᑦ ᐃᓄᓐᓂᑦ 
ᐱᔪᓐᓇᐅᑎᖃᑦᑎᐊᖅᑐᓂᑦ ᐊᒻᒪᓗ ᐃᓕᓐᓂᐊᖅᓯᒪᑦᑎᐊᖅᑐᓂᑦ ᐃᖅᑲᓇᐃᔭᕈᓐᓇᖅᑐᒥᑦ, ᖁᔭᓐᓇᒦᒃ, ᐅᖅᑲᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᖃᐅᔨᒪᑦᑎᐊᖅᑯ ᐊᔅᓱᕉᑕᐅᓯᒪᒻᒪᕆᒻᒪᑦ ᑕᒪᓐᓇ 
ᓄᓇᑦᑎᓐᓂ ᑐᕌᖓᔪᒥᑦ ᒪᒥᓴᕐᓂᕐᒥᑦ ᐊᒻᒪᓗ ᐃᓚᖏᓐᓂ ᓄᓇᓕᓐᓂ ᐃᓅᓯᑦᑎᐊᕆᓐᓂᕐᒥᑦ ᑐᕌᖓᔪᓂᑦ, 
ᐱᓗᐊᖅᑐᒥ ᐱᓕᕆᐊᖑᔪᑦ ᐋᖅᑭᑦᑕᐅᕙᑦᑐᑦ ᓯᓚᑖᒍᑦ ᐃᓄᓕᕆᔨᒃᑯᑦ ᑲᒪᒋᒋᐊᓕᖏᓐᓂ. 
 
ᑕᒪᓐᓇᓕ ᐃᑲᔪᖅᑐᐃᓂᖅ, ᐃᓕᓐᓂᐊᖅᓯᒪᑦᑎᐊᖅᑐᒥᑦ ᐃᑲᔪᖅᑎᖃᖅᑯᒍᑦ ᐃᓕᓐᓂᐊᖅᓯᒪᔪᖅ ᐃᓅᓯᕐᒧᑦ 
ᑲᒪᔪᓐᓇᕐᓂᕐᒧᑦ ᐊᒻᒪᓗ ᐃᓅᖃᑎᖃᕐᓂᕐᒧᑦ ᑲᒪᒋᔭᐅᔭᕆᐊᓕᓐᓂ, ᑭᓯᐊᓂᓕ ᐃᓅᓯᖃᕐᓂᕐᒧᑦ ᐅᕝᕙᓘᓐᓃᑦ 
ᐃᓅᓯᖃᑦᑎᐊᓂᕐᒧᑦ ᐃᖅᑲᓇᐃᔭᖅᑎᒥ ᑕᕝᕙᓂ ᐱᓕᕆᕕᐅᔪᒧᑦ. 
 
ᑕᐃᒪᐃᑦᑎᓪᓗᒍ, ᐃᑲᔪᖅᑎᐅᔪᖅ ᓱᔭᕆᐊᓕᒻᒥᓂᒃ ᖃᓄᐃᓕᐅᕐᓂᖃᖅᑯ ᐊᑐᖔᕋᑦᑕ ᐊᓯᖏᓐᓂ ᐃᓄᓐᓂ 
ᑲᖏᖅᑐᒑᐱᒻᒥ ᐅᕝᕙᓘᓐᓃᑦ ᓯᓚᑎᑦᑎᐊᒻᒪᕆᖓᓂᑦ ᓄᓇᓕᐅᔫᑉ. 
 
ᑐᑭᓯᑎᑕᐅᑦᑎᐊᕈᒪᕗᖓᓕ ᑕᒪᔅᓱᒪ ᐃᑲᔪᖅᑎᐅᔫᑉ ᐅᖃᐅᔾᔨᒋᐊᖅᑎᐅᔫᑉ ᐃᓕᓐᓂᐊᕐᓂᖓᓄᑦ ᐅᕝᕙᓘᓐᓃᑦ 
ᐸᐃᑉᐹᖑᔪᑦ ᐱᓯᒪᔭᐅᔭᕆᐊᓖᑦ? ᑭᓱᓂᑦ ᐱᑕᖃᕆᐊᖃᖅᑐᖃᖅᑲ? ᑕᒪᒃᑯᐊ ᐃᖅᑲᓇᐃᔮᖑᔪᑦ ᐊᑐᓐᖏᒻᒪᑕ ᐃᓄᐃ 
ᖃᐅᔨᒪᔭᑐᖃᖏᓐᓂ. 
 
ᑭᒃᑯᑦ ᐋᖅᑮᕙᑉᐸᑦ ᑕᒪᒃᑯᐊ ᐃᑲᔪᖅᑎᐅᔪᖅ ᐅᖃᐅᔾᔨᒋᐊᖅᑎᐅᔪᑦ ᑭᓱᓪᓚᑦᑖᓂᑦ ᐃᓕᓐᓂᐊᕐᓂᕆᔭᖏᓐᓄᑦ 
ᐅᕝᕙᓘᓐᓃᑦ ᐸᐃᐹᖑᔪᓂᑦ ᐱᖃᕆᐊᖃᖅᑲᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ: 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᑯᓐᓇᖅᑯᖓ, ᑐᑭᓯᑎᑦᑎᒋᐊᕈᒪᓪᓗᖓ, ᐊᑕᐅᓯᐅᓐᖏᑦᑐᓂᑦ 
ᐃᖅᑲᓇᐃᔮᖅᑕᖃᖅᑯᑦ ᐊᒻᒪᓗ ᑕᕝᕙᓐᖔᖅᓯᒪᓪᓗᑎᑦ ᐱᓕᕆᕕᐅᔪᓂᑦ ᐋᓐᓂᐊᖃᓐᖏᑦᑐᓕᕆᓄᔨᒃᑯᓐᓂᑦ ᐊᒻᒪᓗ 
ᐃᓄᓕᕆᔨᒃᑯᓐᓂ. 
 
ᐆᑦᑑᑎᒋᓗᒍᑦ, ᒎᑎᐅᑉ ᖃᓄᐃᓐᓂᕆᔭᖏᑦᑎᒍᑦ ᐊᔾᔨᒌᓐᖏᑦᑐᑦ ᐱᖁᑎᒋᔭᕗᑦ, ᐃᓄᓕᕆᔨᖃᖅᑯᒍᑦ ᐊᒻᒪᓗ ᑕᒪᓐᓇ 
ᐊᐅᓚᑦᑕᐅᔾᔪᑎᖃᖅᑯ, ᐊᓯᖓᓂᓪᓗ ᓚᐃᓴᑕᖃᕆᕗᖅ ᐊᖏᖅᑕᐅᓯᒪᔪᖅ ᐃᓄᓕᕆᓂᕐᒧᑦ ᐃᑲᔪᖅᑎᐅᔪᒥᑦ 
ᐅᖃᐅᔾᔨᒋᐊᖅᑎᐅᔪᒥᑦ. 
 
ᑭᓯᐊᓂᓕ ᑲᑎᒪᔨᐅᔪᖅ ᐅᖃᐅᓯᖃᕋᑖᖅᑯ, ᓄᓇᓕᖓᓂᑦ ᑲᖏᖅᑐᒑᐱᒻᒥ, ᑕᕝᕙᓂ ᓄᓇᓕᒻᒥ ᐊᐅᓚᑕᐅᕙᑦᑐᑦ 
ᐱᓕᕆᐊᕆᔭᐅᔪᑦ ᐱᒋᐊᖅᑎᑕᐅᓯᒪᔪᑦ ᐃᓕᓴᐃᕕᒃᑯᓐᓂ ᑎᒥᐅᔪᒥᑦ ᑲᖏᖅᑐᒑᐱᒻᒥ. ᐊᐅᓚᑦᑎᓯᒪᑦᑎᐊᒻᒪᕆᑉᐳᖅ 
ᐃᓕᓐᓂᐊᑎᑦᑎᓂᕐᒥᑦ, ᓱᕐᓗ, ᐃᓚᖏᑦ ᐃᓕᓐᓂᐊᖅᓯᒪᔪᑦ ᐃᓄᑦᑎᑐᐃᓐᓇᖅ ᐅᖃᕈᓐᓇᖅᑯᑦ ᐊᒻᒪᓗ ᑕᒪᓐᓇᑦᑕᐅᖅ 
ᐊᔾᔨᐅᓐᖏᓐᓂᕗᖅ ᐃᑲᔪᖅᑎᐅᓂᕐᒧᑦ ᐅᖃᐅᔾᔨᒋᐊᖅᑎᐅᔪᒧᑦ. 

ᑕᒪᓐᓇ ᐃᑲᔪᖅᑎᐅᓂᐅᔪᖅ ᐅᖃᐅᔾᔨᒋᐊᕐᓂᐅᔪᖅ, ᐃᓅᓯᖃᑦᑎᐊᓂᕐᒥᑦ ᐱᓕᕆᐊᖑᕙᑦᑐᑦ ᐊᒻᒪᓗ ᐃᓚᖏᓐᓂ, 
ᑕᒪᓐᓇ ᐱᐅᔪᒻᒪᕆᐅᕗᖅ ᐊᒻᒪᓗ ᑕᒪᒃᑯᐊ ᐃᑲᔪᖅᑐᑎᐊᖅᑐᒋᑦ. ᐅᑑᑎᒋᓗᒍ, ᐅᖃᖅᑏ, ᖀᓇᐅᔭᖃᑦᑎᑏᓐᓇᖅᑯᒍᑦ 
ᑕᒪᒃᑯᐊ ᐱᓕᕆᐊᖑᔪᑦ ᐊᐅᓚᓂᖃᑦᑎᐊᖁᓪᓗᒋᑦ ᑲᖏᖅᑐᒑᐱᒻᒥ. 
 
ᑕᐃᒪᐃᑦᑑᔪᑦ ᐃᑲᔪᖅᑏᑦ ᐅᖃᐅᔾᔨᒋᐊᖅᑏᑦ, ᐃᓄᓐᓂᑦ ᐋᖅᑮᔪᓐᓇᖅᑯᒍᑦ ᐊᒻᒪᓗ ᑕᒪᒃᑯᓇᓐᖓᑦ ᐊᔾᖏᑦᑐᓂᑦ 
ᑲᒪᓗᑎᑦ, ᓱᕐᓗ, ᐃᓚᒌᖑᔪᓂᑦ ᐃᑲᔪᖅᑕᐅᓂᕐᒥᑦ ᐊᓯᖏᓐᓂᓪᓗ. ᖃᓄᐃᑦᑐᓪᓚᕆᓐᓂᑦ ᐅᖃᐅᓯᖃᕐᒪᖔᖅ 
ᐃᑲᔪᖅᑐᐃᓂᕐᒥᑦ, ᐅᖃᐅᔩᒋᐊᕐᓂᕐᒥᑦ ᐅᖃᐅᓯᖃᖅᑯᒍᑦ. ᑲᑎᒪᕕᑦᑎᓐᓂ ᐱᓇᓱᐊᕈᓯᐅᓚᐅᖅᑐᖅ, ᑕᑯᓚᐅᕆᕗᒍᑦ 
ᐃᓚᖏᑦ ᐃᖅᑲᓇᐃᔮᖅᑕᖅᑐᓂᑦ ᓱᕈᓯᓕᕆᓂᕐᒧᑦ ᐊᒻᒪᓗ ᓄᑖᓂᑦ  ᓄᓇᓕᓐᓂ ᐃᑲᔪᖅᑎᐅᔪᓂᑦ, ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᔪᓂᑦ ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ ᐊᒻᒪᓗ ᐃᓚᒌᓄᑦ ᐃᑲᔪᖅᑕᐅᔭᕆᐊᓕᓐᓄᑦ. 
 
ᑕᒪᒃᑯᐊ ᐃᓄᐃᑦ ᐊᔾᔨᒌᓐᖏᑦᑐᓂᑦ ᐱᔪᓐᓇᐅᑎᖃᖅᑯᑦ ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔮᓄᑦ, ᑕᒪᓐᓇ 
ᐃᖅᑲᓇᐃᔮᕆᔭᐅᔪᑦ ᐊᒻᒪᓗ ᖃᓄᐃᑦᑐᒥᑦ ᐃᖅᑲᓇᐃᔮᖑᔪᒥᑦ ᑕᔅᓱᒪ ᐃᖅᑲᓇᐃᔭᖅᑎᐅᑉ ᐱᔭᕆᐊᓕᖓᓂ 
ᓄᓇᓕᓐᓂ. 
 
ᐃᓄᒃ ᐃᑲᔪᖅᑎᐅᓂᖅᑲᑦ ᐋᖓᔮᕐᓇᖅᑐᓕᕆᔨᒃᑯᓐᓂ ᐅᑦᑑᑎᒋᓗᒍ, ᐊᔾᔨᒌᖏᑦᑐᓂᑦ ᐱᔪᓐᓇᐅᑎᖃᕋᔭᖅᑯ 
ᐃᑲᔪᖅᑎᐅᔪᒥᑦ ᐃᓚᒌᓄᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᑐᓴᕈᒥᓇᒻᒪᕆᑉᐳᑦ ᑭᓯᐊᓂᓕ 
ᐊᖏᔪᒻᒪᕆᐅᔪᒧᑦ ᑮᓇᐅᔭᖃᕐᑎᑦᑎᓂᑦᑎᓐᓄ ᐱᓕᕆᕕᐅᔪᒧᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐊᑐᖅᑕᐅᕙᑦᑐᓄᑦ, ᑕᑯᒋᐊᑦᑎᐊᕆᐊᖃᖅᑯᒍᑦ ᖃᓄᐃᓕᐅᕈᑕᐅᔪᓐᓇᖅᑐᓂᑦᓗ ᑕᒪᓐᓇ 
ᐊᑐᐃᓐᓇᐅᑎᑦᑎᓂᕐᒧᑦ ᐱᔨᑦᑎᕋᑎᐅᔪᖅ ᐊᒻᒪᓗ ᐊᑭᖏᓐᓄᑦ. 
 
ᐃᓄᒃ ᐱᔪᓐᓇᕐᓂᖃᖅᑯ ᐃᕐᓂᓱᒃᓱᐃᓗᓂᑦ, ᐆᒻᒪᑎᑦᑎᑲᓐᓂᕈᓐᓇᖅᑯᑦ ᑕᐃᒪᐃᑦᑐᓃᑦᑐᓂᑦ ᐊᒻᒪᓗ ᑕᒪᒃᑯᐊ 
ᐸᐃᑉᐹᖃᓐᖏᓚᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᖃᓪᓚᕆᓐᖏᓚᑦ ᑭᓯᐊᓂᓕ ᐱᔪᓐᓇᑦᑎᐊᖅᑯᑦ ᐊᒻᒪᓗ 
ᐊᑐᕐᓂᖃᑦᑎᐊᕐᓂᑰᕗᑦ ᐃᓅᑎᑦᑎᓂᕐᒥᑦ ᐊᒻᒪᓗ ᐃᕐᓂᓱᒃᓱᐃᓂᕐᒥᑦ ᐊᒻᒪᓗ ᐊᓯᖏᓐᓂ. ᑭᓯᐊᓂᓕ ᖃᓪᓗᓈᑦ 
ᖃᐃᒻᒪᑕ, ᒪᓕᒋᐊᖃᓕᓚᐅᖅᑯᒍᑦ ᒪᓕᒐᐅᔪᓂᑦ ᐊᒻᒪᓗ ᐃᓕᓐᓂᐊᖅᓯᒪᑦᑎᐊᖅᑐᓂᑦ ᒐᕙᒪᒃᑯᓐᓄ ᐊᒻᒪᓗ ᑕᒪᒃᑯᐊ 
ᐃᓄᓐᓄᑦ ᑕᐃᒪᐃᒋᐊᖃᕐᑎᑕᐅᓚᐅᖅᑯᑦ. 
 
ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐅᖃᕈᓐᓇᖅᑲᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓂᐊᕐᓂᕋᖅᑕᐅᓪᓗᑎᑦ, 
ᑭᓯᐊᓂᓕ ᐊᔪᕐᓇᖅᑐᓂ ᐱᓕᕆᕕᐅᔪᖅ ᐊᑐᖅᑕᐅᒋᐊᖃᓕᕋᐃᒻᒪᑕ ᑕᒪᒃᑯᓇᓐᖓᑦ ᐃᓕᖅᑯᓯᑐᖃᕐᓂᑦ 
ᐃᓕᓐᓂᐊᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᔪᓐᓇᕐᓂᐅᔪᑦ ᑕᒪᒃᑯᓄᖓ ᐃᖅᑲᓇᐃᔮᔅᓴᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ, ᑕᐃᒪᐃᖃᑦᑕᖅᓯᒪᓪᓗᑕᓗ, 
ᑲᑎᑎᕆᓪᓗᑕ ᐃᓄᓐᓂᒃ, ᐊᑐᖅᑐᑎᒍᑦ ᐃᓄᐃᑦ ᖃᖑᔨᒪᔭᑐᖃᖏᑦ, ᐊᒥᓲᓐᖏᓂᖅᓴᐅᓪᓗᑎᒃ 
ᓴᖅᑭᕈᒪᓯᒪᔭᕋᓗᐊᑦᑎᓐᓂᑦᐃᒃᓯᕙᐅᑖᖅ ᑭᓯᐊᓂ ᐆᑦᑑᑎᒋᓗᒍ, ᐃᓚᖏᑦ ᐃᑲᔪᖅᑏᑦ ᐃᓕᓐᓂᐊᕇᖅᓯᒪᔪᑦ 
ᑲᖏᖅᑐᒑᐱᒻᒥ, ᐃᓚᐃᓐᓇᖏᑦ ᖃᓪᓗᓇᐅᔭᕈᓐᓇᓐᖏᓚᑦ ᐃᖅᑲᓇᐃᔭᖅᑐᑦ ᓄᓇᓕᒻᒥᐅᑎᒍᑦ ᐃᓚᐃᓐᓇᖏᓐᓂᑦ  
ᓄᓇᓕᓐᓂᑦ ᓄᓇᕗᒻᒥ. ᑕᒪᓐᓇ ᑕᑯᓐᓇᖅᑕᐅᔪᓐᓇᖅᑎᐊᖅᑐᒻᒪᕆᐅᕗᖅ, ᐅᕙᖓ ᐊᒻᒪ ᓯᕗᓕᐅᖅᑎ ᒪᓕᒐᓕᐅᖅᑎᓗ 
ᑲᖏᖅᑐᒑᐱᒻᒦᓚᐅᕋᑦᑕ ᐊᕐᕌᓂ ᑕᐃᑲᓃᓚᐅᕋᑦᑕᓗ ᐃᓚᖏᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᑎᓪᓗᒋᑦ.  
 
ᑕᐃᒪᐃᒻᒪᑦ ᑕᐃᒪᐃᑦᑐᓂᑦ ᐱᓕᕆᐊᓂᒃ ᐱᒋᐊᖅᑎᑦᑎᔪᒪᕗᒍᑦ ᐃᒻᒪᖃ ᐊᖏᓪᓕᒋᐊᕐᓗᒋᑦ ᐊᓯᖏᓐᓄᑦ ᓄᓇᓕᓐᓄᑦ 
ᓄᓇᕗᒻᒥ, ᑕᐃᒪᐃᒻᒪᑦ ᐊᐱᖅᑯᑎᒋᔭᖓᓄᑦ ᑕᒪᒃᑯᐊ ᑲᔪᓯᕗᑦ, ᑭᓯᐊᓂ ᑕᐃᒪᐃᓐᖏᓗᐊᕐᒪᑕ ᐅᖃᕋᑖᕐᒪᑦ,  

ᐊᒥᓱᕈᕆᐊᖅᑎᒋᐊᖃᕋᑦᑎᒃᑯᓗ, ᑕᖅᑭᐅᓂᐊᖅᑐᓂᒃ ᓇᓗᓇᓐᖏᑦᑐᖅ ᐃᑲᔪᖅᑎᖃᒃᑲᓂᕐᓂᐊᕋᑦᑕ ᐃᓚᖏᑦ ᒪᕐᕉᓐᓂᒃ 
ᐅᖃᐅᓯᖃᕐᓗᑎᒃ, ᐊᒻᒪ ᐱᑕᖃᕆᐊᖃᖅᐸᑕ ᖃᓪᓗᓇᐅᔭᕈᓐᓇᖏᑦᑐᓂᒃ ᐃᓚᖏᓐᓂᑦ ᓄᓇᓕᐅᔪᓂᑦ ᒫᓐᓇᐅᔪᖅ. 
 
ᑕᐃᒪᐃᒻᒪᑦ, ᐅᖃᖅᑏ, ᓄᓇᕗᒻᒥ ᒐᕙᒪᒃᑯᑦ ᐃᓱᒪᒋᔭᖃᑦᑎᐊᖅᐳᑦ, ᐊᖏᕈᑎᖃᖅᐳᑦ ᐊᒻᒪ ᐃᑲᔪᖅᓱᖅᐳᑦ ᑕᐃᒪᑦᑐᒥᒃ 
ᐱᓕᕆᐊᔅᓴᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᑭᖑᓪᓕᖅᐹᕐᒥᑦ ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑎᓄᑦ ᒪᓕᒐᕗᑦ ᐊᔾᔨᒌᓐᖏᑦᑐᓂᒃ ᐃᓕᖅᑯᓯᑐᖃᓕᓐᓂᑦ 
ᐊᔾᔨᒌᓐᖏᑦᑎᐊᕐᒪᑕ. ᐃᓕᖅᑯᓯᑐᖃᖅᑎᒍᑦ ᐅᓂᒍᑎᑕᖃᕐᒪᑦ ᐃᓱᒫᓘᑎᓪᓗᐊᑕᕆᓪᓗᓂᒋᓪᓗ ᓂᕈᐊᖅᑎᒋᔭᑦᑕ. 
ᑕᐃᒃᑯᓄᖓ ᐃᓕᓐᓂᐊᖅᑎᓄᑦ ᐱᔭᕇᖅᓯᕙᑦᑐᓂᒃ ᑕᐃᒪᐃᑦᑐᓂᒃ ᐃᓕᓐᓂᐊᕐᓂᕐᒧᑦ, ᐃᖅᑲᓇᐃᔮᖑᐃᓐᓇᕐᓂᐊᖅᑐᒥᑦ 
ᐃᖅᑲᓇᐃᔮᖅᑖᖅᐸᑦᐹᑦ ᐃᑲᔪᖅᑎᐅᓪᓗᑎᒃ ᓄᓇᓕᒥᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᓯᒪᔭᒃᑯᑦ ᐃᓚᖏᑦ ᐃᖅᑲᓇᐃᔮᖑᐃᓐᓇᕐᓂᐊᖅᑐᒥᑦ 
ᑐᓂᔭᐅᓯᒪᕗᑦ ᑕᒪᓐᓇᓗ ᓱᓕᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓗ ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᒪᒃᓖᓐ. 
 
ᐊᐱᖅᑯᑦ 337–1(6): ᐸᓂᖅᑐᓂᑦ ᑎᑭᓴᐃᓂᕐᒥᒃ ᐊᐃᕙᓃᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ ᓴᓇᔪᓕᕆᔨᒃᑯᑦ. 
 
ᐅᖃᖅᑏ, ᐅᖃᐅᓯᕇᓐᓇᕈᒪᓐᖏᑕᕋᓗᐊᕋ ᐅᖅᓱᐊᓗᓕᕆᓂᕐᒧᑦ ᑳᓐᑐᕌᑖᖅᑎᑕᐅᓗᓂ ᕗᑦᕗᑦ 
ᐅᖅᓱᐊᓗᓕᕆᔨᒃᑯᓐᓄᑦ ᓂᐅᕙᓐᓛᓐᒥ ᐊᒻᒪ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓄᑦ ᑭᕙᓪᓕᕐᒥ, ᑭᓯᐊᓂ ᒫᓐᓇᐅᔪᖅ 
ᐅᖃᖅᑏ, ᐊᒥ ᓱᒻᒪᑕ ᖃᐅᔨᒪᔭᐅᓪᓚᑦᑖᓐᖏᑦᑐᑦ ᑭᕙᓪᓕᕐᒥ. 
 
ᒥᓂᔅᑕ ᑕᒪᑐᒥᖓ ᐱᓕᕆᐊᓕᒃ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᐋᔩᓚᐅᕐᒪᖔᖅᑕ ᐅᕝᕙᓘᓐᓃᑦ ᑭᒃᑯᓐᓄᑦ 
ᑐᓂᓯᓂᐊᖅᐸ ᑳᓐᑐᕌᒥᑦ ᐸᓂᖅᑐᓄᑦ ᑐᔪᖅᑕᐅᕙᑦᑐᓄᑦ ᐅᕝᕙᓘᓐᓃᑦ ᑐᔅᓯᕋᐅᑎᓄᑦ ᐸᓂᖅᑐᓄᑦ ᑭᕙᓪᓕᕐᒥᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥ ᑕᒪᑐᒥᖓ 
ᐅᖃᐅᓯᖃᖃᑦᑕᓚᐅᖅᐳᒍᑦ, ᐃᔾᔪᑎᒋᓪᓗᒍ ᑳᓐᑐᕌᑖᖅᑎᑦᑎᓂᖅ ᐸᓂᖅᑐᓄᑦ ᐅᓯᔭᐅᕙᑦᑐᓄᑦ, ᐋᔩᕈᑕᐅᕗᑦ 
ᒫᓐᓇᐅᔪᖅ ᑭᓯᐊᓂ ᐱᔭᕇᖅᓯᒪᓐᖏᓚᕗᑦ ᒫᓐᓇᒧᑦ. 
 
ᐱᔾᔪᑎᒋᓪᓗᒍ ᑭᕙᓪᓕᕐᒥ ᐸᓂᖅᑐᓄᑦ ᐃᖏᕐᕋᔾᔪᑎᓕᕆᓂᖅ, ᑕᒪᑐᒧᖓ ᕿᓂᕋᑦᑕ ᖃᓄᖅ ᐱᐅᓂᖅᐹᒃᑯᑦ 
ᑲᔪᓯᔪᓐᓇᕐᒪᖔᖅᑕ ᐊᒻᒪ ᐱᔾᔪᑎᒋᓪᓗᒍ ᐃᖏᕐᕋᔾᔪᑎᓕᕆᓂᖅ ᐸᓂᖅᑐᓄᑦ ᑭᕙᓪᓕᕐᒥ ᐊᒻᒪ ᕿᑭᖅᑖᓗᒻᒥ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᒋᕙᕋ ᒥᓂᔅᑕ ᐱᔾᔪᑎᒋᓪᓗᒍ ᐸᓂᖅᑐᓂᒃ ᐅᓯᖃᖅᑕᖃᑦᑕᕐᓂᖅ. 
ᑭᕙᓪᓕᕐᒥᐅᑦ ᐊᑐᖃᑦᑕᖅᓯᒪᒻᒪᑕ ᔪᐱᓕᕆᖃᑎᖃᖅᑐᑎᒃ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓂᑦ, ᐅᒥᐊᒃᑯᕕᖓᓐᓂᑦ 
ᑰᔾᔪᐊᕌᓗᒻᒥᑦ ᐊᒻᒪ ᑕᐃᒃᑯᐊ ᓂᐅᕕᕐᕕᐅᕙᑦᑐᑎᒃ ᒫᓂᑑᕙᒥ ᖃᐅᔨᒪᔪᖓ ᐄ, ᐱᐅᓂᖅᐹᓂᒃ ᐱᓇᓱᐊᖅᐸᒻᒪᑕ 
ᑮᓇᐅᔭᕐᒥᓄᑦ. ᒐᕙᒪᒃᑯᓐᓂᑦ ᖃᐅᔨᒪᒐᔅᓯ, ᐊᒻᒪ ᐊᔭᐅᕆᐊᕈᒪᕙᕋ ᒥᓂᔅᑕ ᐱᐅᓂᖅᐹᓂᒃ ᐱᖃᑦᑕᖁᓪᓗᒍ ᑭᓯᐊᓂ 
ᑕᕝᕙᓂ ᐅᖃᐅᓯᖃᕋᑦᑕ, ᐅᐊᓴᐃᓐᓇᐅᑉᐸᑕ ᑮᓇᐅᔭᐃᑦ, ᐊᑭᑐᓗᐊᓐᖏᒻᒪᑕ ᑭᖑᓪᓕᕐᒥ ᐊᑭᑦᑐᕋᐊᑎᓂᐊᖅᑐᑦ 
ᐸᓂᖅᑐᓄᑦ ᐅᓯᑲᖅᑕᖅᑕᐅᕙᑦᑐᓄᑦ. 
 
ᐃᓱᒪᔅᓴᖅᓯᐅᕈᓐᓇᖅᐹ ᑕᑯᓐᓇᖅᑎᓪᓗᒍ ᑐᔅᓯᕋᐅᒻᒥᑦ, ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ 
ᐱᖃᑕᐅᓂᖅᓴᐅᔪᓐᓇᕐᒪᖔᑕ, ᐱᔨᖅᓯᕐᓂᕆᔭᖏᑦ ᐊᑑᑎᖃᕐᒪᑕ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᐹ ᐱᔨᑦᓯᕐᓂᖏᑦ 
ᐸᓂᖅᑐᓂᒃ ᐅᓯᑲᖅᑕᖃᑦᑕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᐅᕋᑖᖅᑐᒧᑦ ᓯᕗᓪᓕᕐᒧᑦ, ᑐᒃᓯᕋᐅᑦ, 
ᐱᓕᕆᐊᕆᓂᐊᖅᑕᕗᑦ ᔮᓐᓄᐊᓕᒥ. ᑭᓯᐊᓂ ᐊᑭᖓᓂᑦ ᕿᒥᕐᕈᔪᒍᑦ ᐊᒻᒪᓗ ᐃᓱᒪᖅᓴᖅᓯᐅᕈᑎᑐᐊᕆᓇᒍᓗ. 
ᐊᐱᖅᑯᑎᐅᔪᓪᓕ ᑕᑯᓐᓇᖏᒻᒥᒐᑕ ᑰᔪᐊᕌᓗᒻᒥᑦ ᐅᕝᕙᓘᓐᓃᑦ ᒫᓐᑐᕆᐊᒥ, ᑭᓯᐊᓂ ᐃᓱᒫᓘᑎᐅᔪ ᑭᕙᓪᓕᕐᒥᐅᑦ 
ᑕᐅᑐᒃᑕᐅᔭᕆᐊᖃᖏᑦᑐ ᑕᕝᕘᓇ ᐱᑕᖃᓐᓂᐊᕐᒥᒐᑦᑕ ᖃᓄᖅᑑᕈᑎᐅᒍᓐᓇᖅᑐᓂᒃ ᐊᑐᕈᓐᓇᖅᑐᑕᑎᓐᓂᒃ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᔭ ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᐅᖃᖅᑎ, ᕕᓯᓂᓯᓕᕆᔪᓐᓇᖅᑐᑎᒃ ᖃᓪᓗᓈᓂ ᐊᑭᑭᓐᓂᖅᓴᐅᔪᓂᒃ, ᐊᒻᒪᓗ ᐊᐅᓚᑕᐅᓂᖃᓪᓗᓂ ᓄᓇᕗᒻᒥ 
ᖃᓪᓗᓈᓂ ᐊᑭᑭᓐᓂᖅᓴᐅᓗᓂ. ᑕᐃᒪᐃᒍᓐᓇᖅᑐᑎᑦ. ᖃᐅᔨᖃᑦᑕᖅᓯᒪᔭᕗᑦ ᐊᕐᕌᒍᒐᓴᐅᓕᖅᑐᓂ. ᐅᑭᐅᖅᑕᖅᑐᒥ 
ᐅᓯᑲᑦᑕᖅᑏᑦ ᐅᑭᐅᖅᑕᖅᑐᒥᐅᓄᑦ ᑳᑉᐸᓂᖁᑎᒋᔭᐅᒋᐊᖃᕋᓗᐊᕐᒪᑦ ᐊᒻᒪᓗ ᐃᓱᒪᒋᓪᓗᒋᑦ ᐅᑭᖅᑕᖅᑐᒥᐅᓄᑦ 
ᐱᒋᔭᐅᔪᑦ. ᑭᓯᐊᓂ ᐅᓇ ᐅᖃᐅᓯᕆᔭᕗᑦ ᐱᓕᕆᐊᖑᓂᖓ ᑐᑭᖃᒻᒪᑦ ᐃᓄᓐᓄᑦ ᐊᒻᒪᓗ ᑕᒪᐅᓇ 
ᐊᑐᕐᓂᖃᓚᐅᕆᓪᓗᑎᒍᑦ ᑭᕙᓪᓕᕐᒥ ᖃᖓᑕᓲᓕᕆᓂᕐᒧᑦ ᓴᓪᓕᕐᓄᑦ ᓇᐅᔮᓂᓗ. ᑐᓴᖅᓯᒪᔭᕗᑦ ᑕᐃᒃᑯᓇᓐᖓᑦ. 
 
ᐊᑭᑭᓐᓂᖅᓴᐅᒐᓗᐊᖅ ᖃᖓᑕᓗᓂ ᑖᒃᑯᐊ ᖃᖓᑕᓲᖁᑎᖏᓐᓄᑦ, ᑭᓯᐊᓂ ᐃᓄᐃᑦ ᑕᐅᕙᓂ ᓄᓇᓖᑦ 
ᖃᖓᑕᖃᑦᑕᕈᒪᒻᒪᑦ ᖃᖓᑕᓲᓂ ᖁᕝᕕᖃᑦᑐᒥ ᐊᒻᒪᓗ ᓂᕆᑎᑕᐅᖃᑦᑕᕐᓗᑎᓪᓗ. 
 
ᓇᓗᖏᓚᖓ ᑖᒃᑯᐊ ᐆᑦᐊᑦ ᐊᑭᑭᓐᓂᖅᓴᐅᒐᔭᖅᑐᖅ ᐃᑲᔪᖅᑐᐃᓂᖓ ᐅᓯᒃᓴᓄᑦ ᒫᑐᕆᐊᒦᖔᕐᓗᓂ ᑭᕙᓪᓕᕐᒧᑦ 
ᐊᒻᒪᓗ ᕿᕿᖅᑖᓗᒻᒧᑦ. ᐃᓱᒪᒋᔭᐅᔪᖅ ᐅᓇ ᑎᑭᖃᑦᑕᓂᖏᑦ ᖄᖏᐅᑎᖏᑦᑐᒥᒃ. ᑖᒃᓱᒧᓐᖓᕈᓐᓇᖅᑐᖓ. 
 
ᐊᐱᕆᔪᒪᔭᕋ ᒥᓂᔅᑕ, ᐊᒻᒪᓗ ᓈᒻᒪᒋᔭᐅᖏᒃᑯᒻ ᓄᖅᑲᖅᑎᑕᐅᓐᓂᐊᖅᑯᖓ. ᒥᓂᔅᑕ, ᐃᓱᒪᓕᐅᕈᑎᖃᓚᐅᖏᓂᕐᒥᓂ 
ᐅᓯᔭᐅᖃᑦᑕᕐᓂᖏᓐᓄᑦ ᐸᓂᖅᑐᓄᑦ ᑲᑐᕌᖓ, ᕖᕘᐊᕆᒥ ᐅᕝᕙᓘᓐᓃᑦ ᒫᑦᓯᒥ ᖃᐅᔨᒪᑎᑕᐅᓛᖅᑯᑦ ᒪᓕᒐᓕᐅᖅᑏᑦ 
ᓄᐃᑕᐅᓚᐅᖏᓐᓂᖓᓂ ᑐᓴᕋᖅᓴᑎᒍᑦ, ᐅᖃᕈᑎᒋᔪᓐᓇᓛᕋᑦᑎᒍ ᓯᕗᓂᐊᒍᑦ, ᑕᒪᓐᓇ 
ᐅᑎᖅᑕᖅᕕᒋᒋᐊᖃᓛᖏᓇᑦᑎᒍ ᑲᑎᒪᕕᒻᒥ. 
 
ᐅᖃᖅᑲᐅᒐᒪᐃᓛᒃ, ᐅᖃᖅᑎ, ᐊᐱᖅᑯᑎᒐ, ᑐᓴᖅᑎᑦᑎᓛᖅᑯᖅ ᑲᑎᒪᔨᐅᔪᓂᒃ ᑭᕙᓪᓕᕐᒥᐅᓂᑦ ᐊᑦᑐᖅᑕᐅᓂᖃᑉᐸᑕ 
ᑖᕙᒃᑯᐊ ᐊᒻᒪᓗ ᕿᑭᖅᑖᓗᒻᒥ ᓄᓇᓕᖁᑎᖏᑦ ᑖᓐᓇ ᐱᓕᕆᐊᕆᔭᐅᓚᐅᖏᓐᓂᖓᓂ ᑲᒃᑐᕌᖓ ᐱᑦᔪᑎᒋᓪᓗᒍ 
ᐊᑦᑐᐃᓂᖃᒻᒪᕆᓐᓂᐊᕐᒪᑦ ᓄᓇᕗᒻᒥᐅᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᑲᖅᑎ: ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᕕᑦ ᐊᐱᖅᑯᑎᒋᔭᖓᓄᑦ, ᐃᒻᒪᖃ ᐱᒋᐊᕈᓐᓇᖅᑐᖓ 
ᐅᖃᖃᑎᖃᖃᑦᑕᕐᓗᖓ ᓄᓇᓕᓐᓂᑦ ᓇᒻᒥᓂᖃᑦᑎᐅᔪᓄᑦ ᓂᐅᕕᖃᑦᑕᖅᑐᑦ ᐊᒻᒪᓗ ᓂᐅᕕᐊᒃᓴᖃᖃᑦᑕᖅᑐᓄᑦ 
ᐱᐅᔪᓂᒃ ᐊᒻᒪᓗ ᐊᑭᖏᑎᒍᑦ ᓈᒻᒪᑐᒃᑯᑦ. ᒐᕙᒪᒃᑯᑦ ᑕᐃᒪᐃᓐᓇᓱᖃᑦᑕᕐᒪᑕ ᐃᓄᐃᑦ ᑭᒡᒐᑐᖅᑐᒋᑦ ᓄᓇᕗᒻᒥ. 
ᖃᐅᔨᒪᖏᑦᑐᖓ ᑭᓇ ᐊᑭᑦᑐᕋᐅᑎᓛᕐᒪᖔᖅ ᑖᒃᑯᓄᖓ ᑐᒃᓯᕋᐅᑎᓄᑦ ᓴᖅᑭᑯᑦᑎᒍ. 
 
ᑭᖑᓪᓕᕐᒧᑦ ᐊᐱᖅᑯᑎᒋᔭᓐᓄᑦ, ᑕᐃᒪᐃᒋᐊᖃᕈᑦᑕ, ᓇᓗᖏᓚᖓ ᐅᑯᓇᑎᒎᕋᔭᖅᑐᖅ ᒥᓂᔅᑐᐃᑦ 
ᑲᑎᒪᓂᖃᑦᑎᓪᓗᒋᑦ ᐊᒻᒪᓗ ᑕᐃᒃᑲᓂ ᐃᓱᒪᓕᐅᕈᑕᐅᓗᓂ ᑖᒃᑯᐊ ᑲᑎᒪᔨᐅᔪᑦ ᖃᐅᔨᒃᑲᑦᑕᐅᒐᔭᕐᒪᖔᑕ ᐋᒡᒐᓘᓐᓃᑦ 
ᓯᕗᓂᐊᒍᑦ ᓴᖅᑭᑕᐅᓚᐅᖏᓐᓂᖓᓂ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᒃᑯᐊ ᐊᖏᖃᑎᒌᒐᔪᒻᒪᑕ ᒐᕙᒪᒃᑯᑦ. ᐱᓕᕆᔨᐅᖏᒻᒪᑦ 
ᐊᑭᕋᑦᑐᖃᑦᑕᐅᓕᖃᑦᑕᕐᓗᑎᒃ. ᐅᐱᒋᒻᒪᕆᒃᑲᒃᑯ ᒐᕙᒪᐅᓂᕆᔭᖓ ᒐᕙᒪᑦᑕ. ᐱᓕᕆᐊᖑᔪᓕᒫ ᐸᕐᓇᑕᐅᔪᑦ ᐊᒻᒪᓗ 
ᐃᓘᓇᑎᒃ ᐊᑭᑐᔫᑎᓄᑦ ᐊᖏᔫᑎᓄᑦ ᐸᕐᓇᐅᑎᑦ ᐅᑯᓅᓈᕆᐊᖃᒻᒪᑕ ᑲᑎᒪᔨᕋᓛᑎᒍᑦ ᑐᓂᔭᐅᓚᐅᖏᓐᓂᖏᓐᓂ 
ᒪᓕᒐᓕᐅᖅᕕᒻᒧᑦ. 
 
ᑕᒪᓐᓇ ᓯᕗᓪᓕᖅᐹᖑᒻᒪᑦ ᓇᖏᖅᓯᓂᕆᔭᒪ ᐊᒻᒪᓗ ᐊᐱᕆᓂᕆᔭᒪ ᒥᓂᔅᑐᐃᑦ ᑲᑎᒪᓂᖓᓄᑦ, ᐊᓯᐊᑎᒍᑦ 
ᒪᓕᒐᓕᐅᖅᕕᐅᑉ ᑲᑎᒪᓂᖓᑕ, ᑐᓴᖅᑎᑦᑎᒐᔭᕈᓂ ᑲᑎᒪᔨᓂᑦ ᐱᒻᒪᕆᐅᔪᓂᑦ ᐅᖃᐅᓯᕐᓂᒃ ᐊᑦᑐᐃᓂᖃᑦᑐᓄᑦ 
ᓄᓇᓕᓐᓂᑦ ᐱᑦᔪᑎᖃᑦᑐᓂᒃ ᐊᑦᑐᖅᑕᐅᓂᐊᖅᑐᐃᑦ ᓄᓇᓖᑦ ᐊᒻᒪᓗᖃᐃ ᒪᓕᒐᓕᐅᖅᑎᓕᒫᑦ ᑕᒪᑐᒧᖓ 
ᐅᖃᐅᓯᕆᔭᐅᔪᒧᑦ ᐅᓯᖃᑦᑕᕐᓂᖅ ᐊᑭᖏᑦ. 
 
ᐊᐱᕆᑐᐃᓐᓇᖅᑕᕋ ᒥᓂᔅᑕ ᐃᓱᒪᓕᐅᕆᓚᐅᖏᓐᓂᖓᓂ ᑐᓴᖅᑎᑦᑎᖁᓪᓗᒍ ᒪᓕᒐᓕᐅᖅᑎᓕᒫᓂᑦ 
ᐅᑎᕈᓐᓇᕐᓂᐊᕋᑦᑕ ᐊᒻᒪᓗ ᑐᓴᖅᑎᒋᐊᕐᓗᒋᑦ ᒪᐃᔭᐅᔪᑦ ᖃᓄᐃᓕᐅᕈᑕᐅᔪᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓱᓕᑦᑎᐊᖅᐳᖅ. ᐱᓕᕆᖃᑎᒌᑦᑐᑕ ᒐᕙᒪᐅᒐᑦᑕ 
ᐊᒻᒪ ᓯᕗᓪᓕᐅᔾᔭᐅᖁᔭᕗᑦ ᑭᒡᒐᖅᑐᕈᒪᓪᓗᑕ ᐱᑕᖃᕆᐊᓕᓐᓂᑦ ᐊᒻᒪ ᐱᔪᒪᔭᖏᓐᓂᑦ ᐃᓄᖁᑎᑦᑕ ᑭᓱᑐᐃᓐᓇᐃᑦ 
ᐱᕙᓪᓕᐊᔪᒃᑯᑦ ᓴᖅᑭᓚᐅᓐᖏᓐᓂᖏᓐᓂᑦ, ᑕᒪᓐᓇ ᖃᐅᔨᒃᑲᐅᑎᒋᓛᖅᐸᕗᑦ ᒪᓕᒐᓕᐅᖅᑎᓄᑦ ᓯᕗᕐᖓᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᑐᑐ. 
 
ᐊᐱᖅᑯᑦ 338–1(6): ᒪᓕᒐᓕᕆᔾᔪᑕᐅᔪᑦ ᒪᓕᒐᒃᓴᖅ 1ᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓅᕕᕝᕙᐅᓚᐅᖅᑐᒥ, ᓅᕖᕝᕙ 28-ᒥᓪᓚᑦᑖᖅ, ᐊᐱᕆᓚᐅᕋᒃᑯ ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓕᐅᖅᑎᓄᑦ ᑐᓂᓯᔪᓐᓇᕐᓴᖔᖅ ᐊᒥᓱᓕᐅᖅᓯᒪᔪᓂᑦ ᐃᖅᑲᖅᑐᐃᕕᒃᑯᑎᒎᕐᓂᖓᓂᑦ 
ᒪᓕᖓᔅᓴᖅ 1. 
 
ᐅᐊᑦᑎᐊᕈᑲᓪᓚᐅᓕᕐᒪᑦ ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᐅᖃᐅᓯᕆᓚᐅᖅᑕᖏᓐᓂᑦ ᒪᓕᓐᓂᐊᕐᒪᖔᖅ ᑐᓂᓯᓗᓂ 
ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑐᓂᒐᓱᐊᕆᐊᖏᓪᓕ ᒪᓕᒐᓕᐅᖅᑎᓄᑦ ᐊᑯᓂᒻᒪᕆᐅᒐᔭᖅᐳᑦ 
ᑭᐅᔭᐅᖅᓯᕆᐊᖓ. ᑕᐃᒪᐃᒻᒪᑦ ᖃᐅᔨᒋᐊᕐᓂᐊᖅᐸᒃᑲ ᑎᑎᖅᑲᖁᑎᒃᑲ ᑭᐅᔭᐅᓯᒪᓕᖅᐸᑦ ᐃᓱᒪᓕᐅᕈᑕᐅᓯᒪᔪᖅ 
ᑲᔪᓯᒍᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᖅᓯᒪᒻᒪᑦ ᖃᐅᔨᒋᐊᕐᓂᐊᕐᓂᕋᖅᑐᓂ ᐊᒻᒪ ᑐᓂᔭᐅᓂᐊᕐᒪᖔᑕ 
ᑲᑎᒪᔨᕋᓛᑦ ᑲᑎᒪᓐᓇᖓᓐᓄᑦ, ᖃᐅᔨᒪᓐᖏᒻᒪᑦ ᐱᓕᕆᐊᕆᓂᐊᕐᓂᕋᓚᐅᖅᑕᖓᓐᓂᑦ ᒪᓕᒐᓕᐅᕐᕕᒻᒥᑦ 
ᑲᑎᒪᓂᖃᖅᑎᓪᓗᑕ ᐸᓐᓂᖅᑑᒥᑦ ᓱᓕ ᑲᔪᓯᓚᐅᓐᖏᒻᒪᑦ ᐱᓕᕿᐊᕆᓂᐊᕐᓂᕋᓚᐅᖅᑕᖓ. ᖃᓄᖅ ᐅᖃᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒫᓪᓕ, ᓄᖅᑲᖅᑎᑕᐅᓂᐊᖅᐳᖓ 
ᐅᖃᖅᑕᐅᑎᒋᓗᐊᕈᒪ ᐊᐱᖅᑯᑎᖓᓄᑦ, ᖃᐅᔨᒋᐊᕐᓂᐊᖅᐳᖓ ᐱᓕᕆᐊᖑᕙᓪᓕᐊᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᐅᔾᔨᔪᓐᓇᖅᐹ ᐅᓂᒃᑳᓕᐅᕐᓂᐊᕐᓂᕋᕐᓗᓂ ᒪᓕᒐᓕᐅᕐᕕᒻᒥᑦ 
ᖃᓄᐃᓕᖓᓕᕐᒪᖔᑕ ᖃᐅᑉᐸᑦ ᑭᐅᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐱᔪᓐᓇᑦᑎᐊᖅᐸᕗᑦ ᖃᐃᒐᓪᓚᕝᕕᒋᑦᑎᐊᓛᖅᐸᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᓄᑕᕋᖅ. 
 
ᐊᐱᖅᑯᑦ 339–1(6): ᐊᑐᐊᒐᐃᑦ ᖃᑦᑎᕆᔨᓄᑦ ᓄᓇᓯᐅᑎᑖᖅᑎᑦᑎᓂᕐᒧᑦ ᓄᓇᓕᓐᓄᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓐᓄᑦ ᐃᖏᕐᕋᔪᓕᕆᔨᒃᑯᑦ, ᐅᖃᖅᓯᒪᑉᐸᑦ 
ᐅᖃᐅᓯᔅᓴᖏᓐᓂᑦ, ᑕᒪᒃᑯᐊ ᖃᑦᑎᕈᑎᓄᑦ ᓄᓇᓯᐅᑎᓄᑦ. ᐊᖏᓂᖅᓴᓂᒃ ᓄᓇᓕᐅᔪᑦ, ᐊᑕᐅᓰᓐᓇᕐᒥᑦ 
ᓄᓇᓯᐅᑎᖃᕐᒪᑕ ᖃᑦᑎᕆᔾᔪᑎᓂᒃ. 
 
ᐆᑦᑑᑎᒋᓗᒍ, ᒥᑦᑎᒪᑕᓕᒻᒥ ᓄᓇᓕᐅᔪᖅ ᐊᖏᓂᖅᓴᐅᒻᒪᑦ. ᖃᐅᔨᔪᒪᕗᖓ ᒐᕙᒪᑐᖃᒃᑯᑦ ᒪᓕᒐᖃᕐᒪᖔᑕ 
ᐃᓄᒋᐊᓐᓂᖏᓐᓂᑦ ᒪᓕᑦᑐᓂᒃ, ᐆᑦᑑᑎᒋᓗᒍ, 1-ᑕᐅᓴᐅᓐᓂᖅᐸᑕ ᐃᓄᖏᑦ, ᐊᑕᐅᓰᓐᓇᕐᒦᑦ ᖃᑦᑎᕆᔨᒃᑯᑦ 
ᓄᓇᓯᐅᑎᖃᕆᐊᖃᖅᐹᑦ? 
 
ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ, ᒐᕙᒪᑐᖃᒃᑯᑦ ᓲᕐᓗ, ᐃᓄᒋᐊᓐᓂᑦ 1-ᑕᐅᓴᐅᑉᐸᑕ ᒪᕐᕉᓐᒻᓂᒃ 
ᐸᓖᓯᖃᕆᐊᖃᕐᒪᑕ ᓄᓇᓕᓐᓂᑦ. ᖃᐅᔨᔪᒪᑐᐃᓐᓇᖅᐳᖓ ᑕᐃᒫᔅᓴᐃᓐᓇᐅᓐᖏᒻᒪᖔᖅ ᖃᑦᑎᕆᔩᑦ 
ᓄᓇᓯᐅᑎᖏᓐᓄᑦ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᕐᓂᒃ ᐱᑕᖃᕐᒪ ᐊᑑᑎᒍᑎᒋᔭᖓᓄ 
ᐊᑐᐊᕈᑎᒋᕙᑦᑕᕗ ᐃᒪᐃᑦᑐᖃᕐᓱᓂ ᐊᑐᐊᒐᖃᕐᓂᐊᓄ ᐃᒪᐃᒻᒪᓗ ᐱᓕᑦᓯᓪᓗᑕ ᓇᓪᓕᐊᓂ ᓱᓇᒃᑯᑎᐊᓄ ᓄᓇᓕᖕᒧ 
ᑭᓯᐊᓂ ᖃᐅᔨᒪᓪᓚᕆᖏᒃᑲᓗᐊᕐᑐᖓ ᑕᒪᑐᒧᖓ ᐊᐱᖁᑎᓪᓗᐊᑕᖅᒧ, ᑭᓯᐊᓂ ᐱᑕᖃᕐᒪ ᐊᑐᐊᒐᖓᓄ 
ᐊᑑᑎᔭᕆᐊᖃᑕᑎᖕᓄ ᐃᓗᐊᓂ ᐱᓕᑦᓯᓂᖅᓂ ᐃᑯᐊᓪᓚᑦᑐᖃᖅᓂᐸᑦ ᓱᓇᒃᑯᑎᑦᓴᖏᓄ ᐃᓕᖓᔪᐃᑦ ᓄᓇᓕᐅᔪᓄ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᓄᑕᕋ. 
 
ᓄᑕᕋ: (ᑐᓵᔨᑎᒍ): ᒐᕙᒪᖃᑯ ᑐᖔᒍᑦ ᐋᖀᒌᕋᐃᒻᒪᑕ ᐊᑐᐊᒐᖅᓴᖏᓄ, ᐃᓱᒪᒋᑦᓱᒋ ᐃᒻᒪᖃ ᐱᓕᑦᓯᕙᒋᐊᖏᓐᓄ 
ᑮᓇᐅᔭᑦᓴᒫᓂ ᐱᕚᓪᓕᖅᑎᓂᐊᕐᓗᒋ ᑕᒪᒃᑯᐊ ᐱᔨᑦᓯᖅᑕᐅᓂᖏᓄ, ᐃᒪᐃᓕᓗᖓ ᐃᒻᒪᖃ ᐱᓕᑦᓯᑉᐸᑕ ᒪᖅᕉᓐᓂ 
ᐃᑯᐊᓪᓚᑐᖅᓯᐅᑏᓐᓂ ᓄᓇᓯᐅᑏᓐᓂ ᐱᔾᔪᑎᖓᓗ ᖁᕝᕙᓯᕙᓪᓕᐊᑐᐃᓐᓇᖅᑐᐃᑦ ᖃᑦᓯᐅᓄᖏᓄ ᓄᓇᓕᐊᓂ. 
 
ᑕᐃᒪᐃᑦᑐᓃ ᐱᑕᖃᖃ ᐊᑐᐊᒐᕈᑎᖏᓄ ᐊᒻᒪᓗ ᐱᑕᖃᑐᐊᕐᐸᑕ, ᐱᓕᑦᓯᔪᓐᓇᖄ ᑮᓇᐅᔭᑦᓴᒫᓄᖓᔪᓄ 
ᐃᑲᔪᖅᓱᕈᑎᑦᓴᖏᓄ ᐱᓂᐊᕐᒪᑕ ᓄᓇᓕᐊᓄ ᐱᓕᑕᐅᔪᓐᓇᓂᐊᕐᓗᑎ ᑕᒪᒃᑯᓂᐊ ᓱᓇᒃᑯᑎᓂ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒐᕙᒪᑐᖃᑯ, ᐃᒪᖓᓐᓂ ᐱᓕᑦᓯᕙᑦᑐᐃᑦ ᐊᑐᐊᒐᑦᓴᖓᓄ 
ᑭᓯᐊᓂ ᐊᔾᔨᒋᖏᑦᓱᓂᒋ ᐊᑐᐊᒐᖏᓐᓄ ᐊᒻᒪ ᐃᓚᖓᓐᓂ ᐱᓕᑦᓯᕙᑦᓱᑎ ᑮᓇᐅᔭᑦᓴᒫᓄ ᐃᑲᔪᖅᓱᕈᑎᓂ ᐃᒻᒪᖃ 
ᑭᖒᒪᑦᓯᒍᑦᑕ ᐃᓕᖓᓂᖃᕐᓗᐊᑐᒥ ᐃᓗᐊᓄ ᓱᓇᒃᑯᑎᖏᑦᑕ ᐅᑯᓄᖓ ᓄᓇᓕᐅᔪᓄ. 
 
ᐅᖃᖅᑎ, ᑕᒪᑐᒧᖓ ᐱᓗᐊᖅᑐᒥ ᐊᐱᖁᑎᒧ ᐃᓕᖓᓂᖃᕐᑐᒥ ᐅᑯᓄᖓ ᐃᑯᐊᓪᓚᑦᑐᖃᓂᖃ ᓱᓇᒃᑯᑎᖏᓄ, 
ᐱᓕᒍᓐᓇᖏᑦᑕᕋ ᑭᐅᔾᔪᑎᓪᓚᑦᑖᖓᓄ ᒫᓐᓇᐅᔪᖅ. ᑭᓯᐊᓂ ᐃᑯᐊᓪᓚᑦᑐᖃᕐᓂᑉᐸ ᓄᓇᓯᐅᑏᑦ ᐱᓕᑕᐅᒍᑎᐅᕙᑦᑐᐃ 
ᓄᓇᓕᖕᓄ ᐊᖁᑎᖓᒎᖅᓗᑎ ᐱᓕᕆᕕᑦᑕ ᐊᒻᒪᓗ ᖃᐅᔨᒋᐊᕐᐸᑦᓱᑕ ᓄᓇᓕᖕᒧ ᐃᒪᐃᖁᓪᓗᒋ ᐸᖅᓇᓯᒪᖁᓪᓗᒋ 
ᐱᓕᕆᓂᐊᓂᕐᓄ ᑕᒪᒃᑯᓄᖓ ᑐᐊᕕᖅᓇᖅᑐᓄ ᓄᓇᓕᖏᓂ ᐊᒻᒪᓗ ᑕᒪᒃᑯᐊ ᓄᑖᑦ ᐃᑯᐊᓪᓚᑦᑐᖃᕐᓂᖃ 
ᓄᓇᓯᐅᑏᑦ ᐱᓕᒍᑎᐅᕙᑦᑐᐃᑦ ᐊᖁᑎᖃᕐᓱᑎ ᐅᕙᒍᑦ ᑭᓯᐊᓂ. 
 
ᐊᒻᒪᓗ ᐅᖃᖅᑎ, ᐃᒪᐃᖃᑦᑕᕐᓯᔪᒍᑦᑕᐅᖅ ᓴᐳᔾᔨᓯᒪᓪᓗᑕ ᐃᓚᖏᓐᓂ ᑮᓇᐅᔭᑦᓴᒫᓂ ᐅᑯᓇᖓ ᒐᕙᒪᑐᖃᑯᓐᓂ 
ᐊᑑᑎᓂᐊᖅᑕᑎᖕᓄ ᐃᑲᔪᖅᓱᕈᑎᑦᓴᐅᔪᓄ ᐱᔨᑦᓯᖅᑕᐅᓂᖏᓄ ᐃᓗᐊᓂ ᓄᓇᓕᐅᑉ, ᑐᓴᕈᒪᑐᐃᓐᓇᕋᓗᐊᕐᑐᖓ 
ᑭᓯᐊᓂ ᐱᑕᓕᒋᐊᓪᓚᐅᒻᒪ ᐊᒥᓱᓂ ᐱᔭᑦᓴᓂ ᐱᕙᑦᑕᑎᖕᓂ ᒐᕙᒪᑐᖃᑯ ᑮᓇᐅᔭᑦᓴᒫᖏᓐᓂ ᐅᑯᓄᖓ 
ᑐᐊᕕᖅᓇᖅᑐᓄᖓᔪᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᓄᑕᕋ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑑᓐᖑᓐᖏᓐᓇᒪ, ᑐᑭᓯᒪᓂᐊᕋᕕᑦ. ᑭᖑᓪᓕᖅᐹᒥ ᐊᐱᖁᑎᒐ ᒥᓂᔅᑖᓄ 
ᐃᖏᖅᕋᔫᓕᕆᔨᑯ. 
 
ᐊᐱᕆᖃᐅᒐᒃᑯ ᐊᐱᖁᑎᒥ ᐃᓕᖓᓂᖃᕐᑐᓂ ᐅᑯᓄᐊ ᐃᑯᐊᓪᓚᑦᑐᖃᓂᖃ ᓄᓇᓯᐅᑎᖏᓄ ᐊᒻᒪ ᐅᖃᖃᐅᑦᓱᓂᓗ 
ᐃᓕᖓᓂᖃᕐᑐᓂ ᐊᐱᖁᑎᖕᓄ ᐃᒪᐃᑦᓱᓂᓗ ᐱᓯᒪᒐᓂ ᑐᑭᓯᒍᑎᖏᓄ ᒫᓐᓇᐅᔪᖅ. ᐊᐱᖁᑎᒋᖃᐅᔭᖏᑕᕋᓕ 
ᐃᒻᒪᖃ ᐱᑕᖃᕆᐊᖏᓐᓄ ᖃᓄᐃᓕᖓᔾᔪᑎᒋᔭᖏᓄ ᐅᕝᕙᓗ ᑕᐃᒪᐃᑦᑑᖏᑦᑐᓄ ᒪᑐᒧᖓᓕ ᐃᓱᒪᒋᔭᐅᔪᒧ ᑭᓯᐊᓂ 
ᐃᒻᒪᖃ ᐱᑕᖃᕐᒪᖔᖅ ᐊᑐᐊᒐᖏᓐᓄ ᐅᑯᓄᖓ ᖃᓄᐃᑑᓂᖏᓄ ᓱᓇᒃᑯᑎᖏᓄ ᐃᒪᐃᔭᕆᐊᖃᕐᑐᓄ 
ᖃᑦᓯᐅᓂᖏᓄᖓᔪᓄ. ᐱᑕᖃᕐᑐᑦᓴᐅᒻᒪ ᐊᒥᓱᑲᓪᓚᓂ ᐊᑐᐊᒐᖅᓂ ᐊᑑᑎᔭᕆᐊᖃᕐᑕᖏᓐᓂ ᐊᓯᖏᓐᓄ 
ᖃᓄᐃᓐᓂᐅᔪᓄ. 

ᒪᓕᑦᑐᒍ ᖃᑦᓯᐅᓂᖏᓄ ᓇᒻᒪᖏᑦ, ᖃᑦᓯᐅᓪᓗᑎ ᓇᒻᒪᖏ ᖃᓄᐃᒋᐊᕋᔭᖀᑦ ᐱᓕᑦᓯᓗᑎ ᒪᖅᕉᓐᓂ 
ᐃᑯᐊᓪᓚᑦᑐᖅᓯᐅᑏᓐᓂ ᓄᓇᓯᐅᑏᓐᓂ ᓄᓇᓕᐊ ᖃᓄᐃᓪᓕᐊᖅᓂᐊᓄ? ᐃᓱᒪᑐᐃᓐᓇᕋᑖᕋᒪ ᐃᒻᒪᖃ ᒥᓂᔅᑕ 
ᐅᑎᕕᖃᕈᓐᓇᓂᖃᖃ ᐅᕙᖕᓄ ᑐᖓᒍᑦ ᑐᑭᓯᓚᐅᖅᑎᓪᓗᒍ ᑐᑭᓯᒍᑎᒋᐊᑲᓐᓂᖏᓄ ᑕᒪᒃᑯᓄᖓ ᖃᓄᐃᓐᓂᐅᔪᓄ 
ᐃᑯᐊᓪᓚᑦᑐᖃᑐᒥᓂᐅᑉᐸ ᓱᓇᒃᑯᑎᑦᓴᖏᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᓕᒍᓐᓇᓂᐊᖅᑕᕋ ᑐᑭᓯᒍᑎᖏᓄ ᕿᓚᒥᐅᔫᒥᔪᒃᑯ, 
ᖃᐅᑉᐸᖃᐄ. ᖃᑦᓯᐅᔭᕆᐊᖃᓂᖏᓄ ᐃᑯᐊᓪᓚᑦᑐᖃᕐᑐᒥᓂᐅᑉᐸ ᓄᓇᓯᐅᑎᓂ ᐱᔭᐅᔭᕆᐊᓕᖕᓂ, ᒪᓕᑦᑐᒋ 
ᖃᑦᓯᐅᓂᖏᓄ ᐊᒻᒪ ᖃᓄᐃᑑᓂᖏᓄ ᐃᑯᐊᓪᓚᑦᑐᖃᕐᑐᒥᓂᐅᑉᐸ ᓄᓇᓯᐅᑎᓂ ᐱᓕᑕᐅᓪᓗᑎ ᑖᒃᑯᑎᒎᓇ 
ᓄᓇᓕᐊᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑖᒻᓴᓐ. ᐅᖃᒃᑯ ᐊᐱᖁᑏᑦ. ᐃᓚᒋᐊᕈᑏᑦ. ᑲᑎᒪᔩᑦ ᖃᐅᔨᒃᑲᐃᓪᓗᑎ ᐊᐱᖁᑎᓅᖓᔪᓄ 
ᐃᓱᓕᒋᐊᖓᓄᑦ. ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ 
ᐊᐱᖁᑎᑦᓴᓄ. ᑲᑎᒪᔾᔪᑎᔅᓴᖅ 9.  ᑭᐅᔾᔪᑎᐅᔪᑦ ᐅᖃᐅᑎᓐᖓᐅᑎᓄᑦ.  ᑲᑎᒪᔾᔪᑎᔅᓴᖅ 10.  ᐱᔪᒪᔾᔪᑏᑦ 
ᐃᓄᓐᓄᑦ.  ᑲᑎᒪᔾᔪᑎᔅᓴᖅ 10 ᐱᔪᒪᔾᔪᑏᑦ ᐃᓄᓐᓄᑦ.  ᑲᑎᒪᔾᔪᑎᔅᓴᖅ 11 ᐅᓂᒃᑳᓕᐊᑦ ᑲᑎᒪᔨᕋᓛᓄᑦ, 
ᑲᑎᒪᔾᔪᑎᔅᓴᖅ 1ᑉ ᐅᓂᒃᑳᓕᐅᑦ ᑲᑎᒪᔨᕋᓛᓂ ᖃᐅᔨᓴᕐᓂᕐᒧᑦ ᐱᖁᔭᔅᓴᓂᑦ, ᑲᑎᒪᔾᔪᑎᔅᓴᖅ 13.  ᓴᖅᑭᑎᑦᑎᓂᖅ 
ᐸᐃᐹᓂᒃ.  ᒥᓂᔅᑕ ᕿᓚᕝᕙᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 071–1(6): ᐅᓂᑳᓕᐊᖑᔪᑦ ᐊᒻᒪᓗ ᐱᖁᔭᐅᓯᒪᔪᑦ ᓄᓇᕗᒥ ᐃᓕᓐᓂᐊᕐᑎᓄᑦ 
ᐃᑲᔫᑎᐅᔪᓂᑦ ᐱᓕᕆᐊᖑᔪᖅ 
 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᐃᒪᐃᑦᑐᓂᑦ ᐸᐃᑉᐹᖑᔪᓂᑦ 
ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐱᖁᔭᐅᓯᒪᔪᓂᑦ ᑕᒪᒃᑯᓄᖓ ᓄᓇᕗᒻᒥ ᐃᓕᓐᓂᐊᕐᑎᓄᑦ ᐃᑲᔫᑎᐅᕙᑦᑐᑦ.  
ᖁᔭᓐᓇᒦᒃ. 
 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 

ᓴᖅᑭᑕᐅᔪᖅ ᑎᑎᖅᑲᒃ 072–1(6): ᑭᐅᔾᔪᑎᐅᔪᖅ ᓯᕗᓕᕐᒥ ᐅᓂᒃᑳᓕᐊᖑᔪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ 
ᖃᐅᔨᓴᕐᓂᕐᒥᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓄᑦ ᐱᖁᔭᐅᔪᒥᑦ 
 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᐃᒪᐃᑦᑐᓂᑦ ᐸᐃᑉᐹᓂᑦ ᑭᐅᔾᔪᑎᐅᔪᓂᑦ 
ᓯᕗᓪᓕᖅᐹᒥ ᐅᓂᒃᑳᓕᐊᖑᔪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᖃᐅᔨᓴᕐᓂᕐᒧᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ 
ᐱᖁᔭᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑎ ᐅᑲᓕᖅ. ᑲᑎᒪᔾᔪᑎᔅᓴᖅ 13 ᓴᖅᑮᑎᑦᑎᓂᖅ ᐸᐃᑉᐹᓂᑦ.  
ᓴᖅᑮᔪᖃᒃᑲᓂᕐᓂᐊᖅᑲ ᐸᐃᑉᐹᓂᑦ? ᐱᑕᖃᒃᑲᓂᓐᖏᑉᐸ, ᑲᔪᓯᒍᓐᓇᖅᑯᒍᑦ ᑲᑎᒪᔾᔪᑎᔅᓴᖅ 14. ᖃᐅᔨᑎᑦᑎᓂᖅ  
ᐱᒋᐊᖅᑎᑦᑎᓂᕐᒧᑦ. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᔅᓴᖅ 15. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᓂᕐᒧᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᑎᑦᑎᓂᖅ ᐱᖁᔭᔅᓴᓂᒃ. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᑎᑦᑎᓂᖅ ᐱᖁᔭᔅᓴᓂᒃ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑦᑎᔾᔪᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 18. ᑐᖏᓕᖓ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑐᖏᓕᐊ ᐅᖃᓕᒫᕐᓂᖅ 
ᒪᓕᒐᒃᓴᓂᑦ.  ᑲᑎᒪᔾᔪᑎᔅᓴᖅ 19 ᐃᓱᒪᖅᓴᕐᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒧᑦ ᒪᓕᒐᒃᓴᓂᑦ ᐊᔅᓯᖏᓐᓂᓪᓗ, 
ᒪᓕᒐᒃᓴᖅ 13, ᒪᓕᒐᒃᓴᖅ 17, ᒪᓕᒐᒃᓴᖅ 18, ᒪᓕᒐᒃᓴᖅ 19, ᒪᓕᒐᒃᓴᖅ 21, ᒪᓕᒐᒃᓴᖅ 25, ᒪᓕᒐᒃᓴᖅ 26, 
ᒥᓂᔅᑕᐃᑦ ᐅᖃᐅᓯᖏᑦ 72–1(6) ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦ 95-1(6) ᐃᖅᑭᑦᑐᖅ ᐃᒃᓯᕙᐅᑕᐅᓪᓗᓂ. 

ᒪᓕᑦᑐᒍ ᐱᔪᓐᓇᕐᓂᕆᔭᕋ ᐱᒋᐊᖅᑎᑕᐅᓯᒪᔪᒃᑯᑦ 2-1(6) ᑲᑎᒪᑐᐃᓐᓇᕐᓂᖅ ᑲᑎᒪᓂᐊᖅᑯᑦ ᓄᖅᑲᕈᒪᓕᕐᓗᑎ.  
ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᑦ, ᓄᖅᑲᖓᑲᐃᓐᓇᓂᐊᖅᑯᒍᑦ ᐃᑲᕐᕋᐅᑉ ᐊᕝᕙᓪᓗᐊᑲᓴᖓᓂᑦ. 
 
ᐃᖅᓱᖅᑏ. 
 
>>ᓄᖅᑲᖓᑲᐃᓐᓇᖅᑐᑦ 3:17 ᐅᓐᓄᓴᒃᑯᑦ ᐱᒋᐊᒃᑲᓂᖅᑐᑎᑦ 3:47 ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᐃᖅᑭᑦᑐᖅ) (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᑲᐃᓐᓇᕈᓐᓇᖅᐱᒌᑦ ᐃᖅᑲᓇᐃᔭᖅᑎᕕᑦ ᐊᑎᖏᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᕙᖓ ᑕᓕᖅᐱᐊᓃᑦᑐᖅ ᒪᓚ 
ᐊᒻᒪ ᓴᐅᒥᐊᓂ ᐱᐊᐃ ᑦᓵᑦᑐᕋᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᖃᖅᐹ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐃᒃᓯᕙᐅᑕᖅ 
ᒪᑐᐃᖅᓯᓂᕐᒧᑦ ᐅᖃᐅᓯᔅᓴᓂᑦ? 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᕇᖅᑲᐅᒐᑦᑕ 
ᐅᖃᐅᓯᔅᓴᑐᐃᓐᓇᕐᓅᓕᕐᒥᔪᒍᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓕᐊᑐᐃᓐᓇᖅ ᑲᑎᒪᔨᕋᓛᖅ ᐅᖃᐅᓯᔅᓴᑐᐃᓐᓇᕐᓄᑦ ᐅᖃᐅᓯᔅᓴᖃᖅᐹ? 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᓇᐃᑦᑐᓂᒃ ᐅᖃᐅᓯᖃᑲᐃᓐᓇᕈᒪ, ᐅᖃᓚᐅᕋᒪ 
ᐅᓪᓗᑐᐃᓐᓇᕐᒥ ᕿᑎᕐᒥᐅᑦ ᑐᔅᓯᕋᖅᓯᒪᓂᕋᖅᑐᒋᑦ ᒪᒥᓴᕐᕕᒻᒥᑦ ᐊᒻᒪ ᑎᒍᔭᐅᒪᕕᒻᒥᑦ ᕿᑎᕐᒥᐅᓄᑦ, ᓄᓇᓕᒋᔭᕋ 
ᑐᔅᓯᕋᐅᑎᓕᐅᖅᓯᒪᒻᒪᑦ ᐸᓂᖅᓯᕐᕕᑦᑖᕈᒪᓪᓗᓂ ᑲᖏᖅᑐᒑᐱᒻᒥᑦ. 
 
ᐱᔾᔪᑎᒋᓪᓗᒍ ᒪᒥᓴᕐᕕᒃ ᐱᓕᕆᐊᖃᖃᑦᑕᖅᓯᒪᒐᑦᑕ ᐃᓄᓐᓂᒃ ᒪᒥᓴᕈᒪᔪᓂᒃ ᐃᖅᑲᓇᐃᔮᖅᑖᕈᒪᓪᓗᑎᒃ ᓄᓇᖠᓐᓂᑦ 
ᖃᐅᔾᔨᑎᖃᕐᒪᑕ ᐃᓕᖅᑯᓯᑐᖃᖅᑎᒍᑦ ᒪᒥᓴᐃᓂᕐᒥᑦ ᐊᑐᖅᐸᑦᑐᑎᒃ ᐅᕙᖓ ᓄᓇᓕᖓᓐᓂᑦ ᑲᖏᖅᑐᒑᐱᒻᒥᑦ. 
 
ᑕᒪᓐᓇ ᒪᒥᓴᕐᓂᖅ ᐊᒻᒪᓗ ᐱᒻᒪᕆᐅᕗᖅ ᐃᓄᓐᓄᑦ ᓄᓇᕗᒻᒥ. ᓄᓇᕗᑖᕋᑦᑕ ᑕᐃᒪᖓᓂᑦ ᐅᖁᒪᐃᑦᑐᓂᒃ 
ᐃᓱᒪᒍᑎᖃᑦᑕᑕᕆᐊᖃᖅᓯᒪᔪᒍᑦ ᓯᕗᓪᓕᐅᔪᔪᒧᑦ ᓄᓇᑦᑎᐊᕐᒥ ᒐᕙᒪᒃᑯᖏᓐᓂᑦ ᐊᒻᒪᓗ 
ᐊᑲᐅᖏᓕᐅᕈᑎᖃᖃᑦᑕᖅᓯᒪᓪᓗᑕ ᑕᒪᑐᒧᖓ, ᐱᓗᐊᖅᑐᒥᒃ ᐃᓄᐃᑦ ᐱᖅᑯᓯᑐᖃᖏᑎᒍᑦ ᕿᒻᒥᖏᑦ ᕿᒧᒃᓯᖏᓐᓄᑦ 
ᑐᖁᕋᑦᑕᐅᓚᐅᖅᑎᓪᓗᒋᑦ ᒐᕙᒪᑐᖃᒃᑯᓐᓂᑦ. ᐃᓪᓗᖃᖃᑦᑕᓚᐅᕐᒥᔪᑦ ᐃᔾᔪᒥᒃ ᐊᒻᒪᓗ ᐱᖁᑎᖃᑦᑐᑎᒃ ᕿᕕᖅᑑᒥ. 
ᐊᑦᑐᖅᑕᐅᔾᔪᑎᖃᓚᐅᕐᒪᑕ ᐃᓅᓯᕆᔭᖏᑎᒍᑦ ᐊᑲᐅᖏᓕᐅᕈᑎᐅᔪᖅ ᐊᑐᖅᑕᐅᓕᓚᐅᖅᑐᖅ ᒐᕙᒪᑐᖃᑯᓐᓂᑦ 
ᐃᓱᒪᒧᑦ ᐊᒃᓱᕈᕈᑎᐅᓕᓐᓂᑰᕗᖅ. 
 
ᖃᐅᔨᒪᖁᑐᐃᓐᓇᖅᑲᐅᒋᒃᑭᑦ ᖃᓄᐃᓕᒋᐊᖅᓯᒋᐊᖃᖅᓯᒪᒐᓗᐊᕐᒪᑕ ᐃᖅᑲᑦᑐᐃᕕᓕᕆᔨᒃᑯᑦ. ᑎᓕᒋᐊᖃᑦᑕᕗᑦ 
ᐃᖅᑲᑦᑐᐃᕕᓕᕆᔨᒃᑯᑦ ᐃᑲᔪᕈᓐᓇᖁᓪᓗᒋᑦ ᐅᕙᑦᑎᓐᓂᑦ. ᑕᐃᒪᓐᖓᓂᑦ, ᐱᕈᖅᓴᓕᓚᐅᕋᑦᑕ ᐊᒻᒪᓗ 
ᐃᓅᓚᐅᖏᑎᓪᓗᑕ ᐅᓪᓗᒥᒧᑦ, ᐊᑦᑐᖅᑕᐅᓂᖃᖅᓯᒪᒐᑦᑕ ᐊᖏᔪᒥᒃ. ᐱᒡᒐᓇᖅᑐᐊᓗᒃᑰᖅᓯᒪᔪᒍᑦ 
ᐅᖃᐅᔾᔭᐅᓂᑯᑐᐃᓐᓇᖅᑎᒍᑦ ᓱᕈᓯᐅᑎᓪᓗᑕ ᐱᕈᑉᐸᓪᓕᐊᓪᓗᑕ. 

ᓱᕈᓯᐅᑎᓪᓗᑕᓗ ᐊᑐᕆᐊᖃᓚᐅᖅᑕᕗᑦ ᐱᑯᑦᑐᒃᑕᐅᓂᕆᓯᒪᔭᕗᑦ ᐋᓂᕈᑎᒋᓯᒪᕙᕗᑦ. ᑕᒪᔾᔭ ᐱᔾᔪᑎᒋᔭᕗᑦ ᓱᒻᒪᑦ 
ᐃᓄᐃᑦ ᐃᓛᓐᓂᒃᑯᑦ ᓯᑯᒥᑦᑎᖃᑦᑕᖅᑯᑦ ᐱᖁᔭᓂᒃ. ᐃᓄᐃᑦ ᓄᓇᕗᒻᒥ ᖃᐅᔨᒪᐃᓐᓇᕐᓂᑰᖏᒻᒪᑕ ᐱᖁᔭᖏᓐᓂᒃ 
ᒐᕙᒪᒃᑯᑦ. 
 
ᐊᒥᓲᓯᒪᕗᑦ ᐃᓄᐃᑦ ᑎᒍᔭᐅᓯᒪᕕᒃᑯᑦ ᖃᐅᔨᒪᓇᑎᒃ ᖃᓄᐃᑦᑐᓂᒃ ᐱᖁᔭᓂᒃ ᓯᖁᒥᑦᑎᓂᑰᒻᒪᖔᒻᒥᒃ, ᐱᑦᔪᑎᒋᓪᓗᒍ 
ᐅᖃᓕᒫᕈᓐᓇᖏᓐᓇᑕ ᖃᓪᓗᓈᑎᑐᑦ ᐱᖁᔭᓂᑦ ᐅᖃᕈᓐᓇᖅᓯᓚᐅᖅᓯᒪᖏᓇᑦᑕ ᐅᖃᓕᒫᕈᓐᓇᖅᓯᓚᐅᖅᓯᒪᓇᑕᓗ 
ᖃᓪᓗᓈᑎᑐᑦ ᐃᓄᐃᑦ ᓄᓇᕗᒻᒥ. 
 
ᑕᐃᒪᓐᖓᓂᑦ 1960-ᒥᓂᑦ, ᐃᓕᓐᓂᐊᕐᓂᕐᒥᒃ ᐱᒋᐊᖅᓯᒪᓂᑰᕗᒍᑦ ᖃᓪᓗᓈᑎᑐᑦ. ᑕᐃᑲᓂ ᐱᒋᐊᓕᓚᐅᖅᑐᖅ 
ᖃᓪᓗᓈᑎᑐᑦ ᐅᖃᕋᓱᐊᕐᓂᖅ ᑕᐃᒫ ᑕᕝᕙ ᐅᖃᓕᒫᕈᓐᓇᖏᓚᒍᑦ ᖃᓪᓗᓈᑎᑐᑦ ᐅᖃᐅᓯᒃᑯᑦ ᒪᕐᕉᓂᒃ 
ᐅᖃᕈᓐᓇᕋᑦᑕ. ᖃᐅᔨᒪᓪᓚᕆᓚᐅᖏᓇᑦᑕ ᐱᖁᔭᖏᓐᓂᑦ ᒐᕙᒪᒃᑯᑦ ᐃᓄᒃᑎᑑᓕᖅᑕᐅᓚᐅᖅᓯᒪᖏᒻᒪᑕ ᐊᒻᒪᓗ 
ᑕᐃᔭᐅᕙᑦᑐᑕ ᐱᕋᔭᐃᑦ ᖃᐅᔨᒪᖏᒃᑲᓗᐊᖅᑎᓪᓗᑕ ᐱᖁᔭᓂᒃ ᓱᕋᐃᓂᑦᑎᓐᓂᑦ. ᑕᒪᓐᓇ ᐱᑦᔪᑎᒋᓪᓗᒍ 
ᒪᒥᓴᕐᓂᖅᑕᖃᕆᐊᖃᑉᐳᑦ ᐱᒋᐊᖅᑎᑕᐅᓗᓂ ᐱᓕᕆᕕᖓᓂᑦ ᐃᖅᑲᑦᑐᐃᕕᓕᕆᔨᒃᑯᑦ. 
 
ᖃᐅᔨᒪᓯᒪᒐᑦᑕ ᐊᑯᓂᑦ ᐃᓕᓐᓂᐊᕐᓂᖅ ᑎᑭᒻᒪᑦ ᓄᓇᕗᒻᒥ ᓄᓇᓕᖏᓐᓄᑦ, ᑎᑭᑎᑕᐅᔭᕆᐊᖃᓚᐅᖅᑐᒍᑦ 
ᐊᑕᐅᓯᕐᒧᑦ ᓄᓇᓕᓐᓄᑦ, ᓄᓇᖃᕋᓗᐊᖅᑎᓪᓗᑕ ᓄᓇᓕᕋᓛᑦᑎᓐᓂ ᐃᓅᓇᓱᐊᖅᑐᑕ ᐊᖑᓇᓱᓐᓂᒃᑯᑦ. 
ᐅᖃᐅᔾᔭᐅᓚᐅᖅᑐᒍᑦ ᐊᑕᐅᓯᕐᒧᑦ ᓄᓇᓕᓐᓅᖁᔭᐅᓪᓗᑕ, ᐊᒻᒪᓗ ᕿᒻᒥᕗᑦ ᖁᑭᖅᑕᐅᓪᓗᑎᒃ. 
 
ᐊᓯᖏᓐᓂ ᓄᓇᓕᓐᓂ, ᐊᒥᓲᓯᒪᕗᑦ ᐃᓄᐃᑦ ᐋᓐᓂᖅᓯᒪᔪᑦ ᐃᓱᒪᒥᒍᑦ ᐃᖅᑲᑦᑐᐃᕕᒻᒨᕆᐊᖃᓚᐅᕋᒥ ᐅᕝᕙᓅᓐᓃᑦ 
ᑎᒍᔭᐅᓯᒪᕕᒻᒥ ᐊᒻᒪᓗ ᐃᑲᔪᖅᑕᐃᖏᑦᑎᐊᖅᑐᓂ ᐃᓱᒪᖓᒍᑦ. 
 
ᑕᒪᒃᑯᐊ ᑕᕝᕙ ᐃᓄᓐᓄᑦ ᐊᑐᖅᑕᐅᔭᕆᐊᖃᓚᐅᖅᑐᑦ ᐃᓅᓯᖏᓐᓂ, ᖃᐅᔨᒪᓚᐅᖏᒻᒪᑕ ᐱᖁᔭᓂᑦ ᑕᐃᒃᓱᒪᓂ. 
ᐊᒥᓱᐊᖅᑎᖅᑐᑎᒃ ᐊᑐᕆᐊᖃᓚᐅᖅᑐᑦ ᑕᒪᑐᒥᖓ ᑐᑭᓯᐊᖏᓐᓂᑯᖏᓐᓄᑦ ᐱᖁᔭᓂᑦ ᒪᓕᒃᑕᐅᔭᕆᐊᓕᓐᓂᑦ. 
ᐃᓛᓐᓂᒃᑯᑦ ᖃᓪᓗᓈᓄᑦ ᑎᒍᔭᐅᓯᒪᕕᒻᒧᑦ ᐊᐃᑎᑕᐅᖃᑦᑕᓚᐅᖅᑐᑦ ᖃᓪᓗᓈᑎᑐᑦ ᐅᖃᕆᐊᖅᓴᖅ ᐊᔪᕋᒥᒃ, 
ᐊᐅᓚᖅᑎᑕᐅᖃᑦᑕᓚᐅᖅᑐᑦ ᒐᕙᒪᑐᖃᒃᑯᑦ ᐊᓄᓪᓚᒃᓰᕕᔾᔪᐊᖏᓐᓄᑦ ᐃᓛᓐᓂᑯᓪᓗ ᓴᐱᓕᖅᐸᒻᒪᑕ, ᐱᔾᔪᑎᒋᓪᓗᒍ 
ᖃᓪᓗᓇᐅᔭᕈᓐᓇᖏᒻᒪᑕ ᑲᒪᔨᐅᔪᓄᑦ. 
 
ᐃᖅᑲᐅᒪᕗᖓ 1959-ᒥᑦ ᐊᒻᒪ ᐱᒋᐊᕐᓂᖏᓐᓂᑦ 1960-ᖏᑕ ᖃᓪᓗᓈᓅᓚᐅᖅᓯᒪᒐᒪ 7-ᓂᒃ ᐅᑭᐅᖃᖅᑐᖓ. 
ᑕᐅᓇᓃᑎᓪᓗᖓ ᑐᑭᓯᐊᓚᐅᓐᖏᓇᒃᑭᑦ ᐅᖃᐅᓯᖏᑦ ᐊᒻᒪ ᑐᑭᓯᐊᓇᒋᑦ ᐃᓕᖅᑯᓯᖏᑦ. ᐅᕙᓐᓄᓪᓕ ᑕᒪᓐᓇ 
ᓈᒻᒪᓚᐅᓐᖏᒻᒪᑦ. ᓇᓗᓇᓐᖏᑦᑐᖅ ᑕᐃᒪᐃᖃᑦᑕᕐᒪᑕ ᐊᒥᓱᑦ ᐃᓄᐃᑦ ᑎᒍᔭᐅᒪᕕᓐᓅᖅᑐᑦ ᑕᐃᒫᑎᑐᑦ 
ᐃᑉᐱᓐᓂᐊᓪᓗᑎᒃ ᑕᐃᒪᐃᓚᐅᕋᒪ, ᐱᓗᐊᖅᑐᒥᑦ ᑎᒍᔭᐅᒪᕕᕐᔪᐊᕐᓅᕆᐊᖃᖅᑎᓪᓗᒋᑦ. 
 
ᑕᐃᒪᐃᒻᒪᑦ ᒪᒥᓴᕐᕕᑕᖃᕆᐊᖃᖅᑐᒋᕙᕋ ᒥᓂᔅᑕᖃᕐᕕᒃ ᐃᑲᔪᕈᓐᓇᕐᓗᓂ ᓄᓇᕗᒻᒥᐅᓂᒃ. ᑕᒪᔾᔭᑐᐊᑦ ᐅᖃᐅᓯᔅᓴᒃᑲ 
ᐅᓪᓗᒥ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᔅᓴᖃᖅᐳᖓ 
ᐅᖃᐅᓯᕆᓚᐅᖅᑕᖏᓐᓄᑦ ᒪᑐᐃᖅᓯᓂᕐᒧᑦ ᒥᓂᔅᑕᐅᑉ ᐅᓪᓗᑐᐃᓐᓇᐅᑎᓪᓗᒍ. ᖁᕕᐊᓱᓐᖏᓚᖓ ᒥᓂᔅᑕᐅᑉ 
ᒪᑐᐃᖅᓯᓂᕐᒧᑦ ᐅᖃᐅᓯᖏᓐᓂᑦ ᐅᖃᐅᓯᖃᓚᐅᓐᖏᑦᑎᐊᕐᒪᑦ ᐊᕐᓇᓄᑦ ᑎᒍᔭᐅᒪᕕᓐᓂᑦ ᓄᓇᕗᒻᒥ. 
ᐊᑕᐅᓯᕐᒥᓪᓘᓐᓃᑦ ᐃᓱᒪᒋᔭᐅᓇᑎᒃ, ᐱᑕᖃᓐᖏᑦᑎᐊᖅᑐᓂ ᐊᕐᓇᓄᑦ ᑎᒍᔭᐅᒪᕕᒻᒥᑦ ᓄᓇᕗᒻᒥ. ᐅᖃᕈᓐᓇᖅᐳᖓ  

ᐱᑕᖃᕐᒪᑦ ᕿᑭᖅᑖᓗᒻᒥᑦ ᐃᑲᔪᖅᑕᐅᕕᒻᒥᑦ, ᐅᑕᖅᑭᕕᖃᖅᑐᑕᓗ, ᕗᕋᓐᕗᕈᒃ, ᐊᒻᒪ ᔭᓗᓇᐃᒥ ᐊᖑᑎᓄᑦ, ᑭᓯᐊᓂ 
ᐱᑕᖃᓐᖏᒻᒪᑦ ᐊᕐᓇᓄᑦ ᓄᓇᕗᒻᒥ. 
 
ᑕᒪᓐᓇ ᖃᐅᔨᒪᔭᐃᓐᓇᐅᕗᖅ ᒪᓕᒐᓕᐅᖅᑎᐅᖃᑎᑦᑕ ᐃᓚᖓᑦ ᐅᖃᖅᐸᒻᒪᑦ, ᐃᓚᖏᑦ ᑎᒍᔭᐅᓯᒪᔪᑦ 
ᖃᓪᓗᓇᐅᔭᕈᓐᓇᖏᒻᒪᑕ ᐃᓱᒪᒋᔭᐅᔪᓐᓇᕆᐊᖏᑕ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒦᖑᓐᓇᕐᒪᖔᑕ ᐱᒻᒪᕆᐅᔪᒧᑦ 
ᑎᒍᔭᐅᓯᒪᒐᓗᐊᖅᐸᑕ. ᐆᑦᑑᑎᒋᓗᒍ, ᑎᒍᔭᐅᓯᒪᓂᐊᖅᐸᑕ ᒪᕐᕉᓗᐊᖅᑑᓐᓂᒃ ᐊᕐᕌᒎᓐᓂᒃ, ᑭᓯᐊᓂ 
ᑕᒫᓃᑎᑕᐅᔪᓐᓇᕐᓗᑎᒃ ᖃᓪᓗᓇᐅᔭᕈᓐᓇᖏᓐᓂᖏᓐᓄᑦ ᑕᒪᓐᓇ ᐱᐅᔪᒻᒪᕆᐅᕗᖅ. 
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕐᓂᐊᕐᒪᖔᖅ ᐊᕐᓇᐃᑦ ᐱᔪᓐᓇᕐᓂᖏᓐᓂᑦ ᓄᓇᕗᒻᒧ? 
ᐅᖃᖅᑰᖅᓚᐅᕐᒪᑦ ᑎᓴᒪᐅᒻᒪᑕ ᐊᕐᓇᐃᑦ ᑎᒍᔭᐅᓯᒪᔪᑦ ᒫᓐᓇᐅᔪᖅ. ᑎᓴᒪᐃᑦ ᓈᒻᒪᑉᐳᑦ ᐃᒻᒪᖃ ᐱᖓᓲᔪᖅᑐᓂᒃ 
ᐃᓪᓕᕈᓯᓕᓐᓂᑦ ᐃᓪᓗᓕᐅᖅᐸᑕ. ᕕᐊᑦ ᓯᒥᑦᒥᐅᖅᑰᖅᑐᖅ ᕼᐊᐃ ᕆᕗᒥᓪᓘᓐᓃᑦ, ᑭᓱᓕᐅᒐᓗᐊᑭᐊᖅ ᑕᐅᕙᓂ 
ᐃᓪᓗᑐᐃᓐᓇᐅᔮᕐᒪᑦ. 
 
ᖃᓄᐃᒻᒪᑦ ᑕᐃᒪᓐᓇᐃᑦᑐᖃᓐᖏᓚᒍᑦ ᓄᓇᕘᒥ? ᐊᓄᓪᓚᒃᓰᕕᐅᔭᕆᐊᖃᔾᔭᓐᖏᑦᑐᖅ ᐊᖏᓗᐊᓘᓗᓂ, 
ᐃᓂᒃᓴᑐᐃᓐᓇᐅᔪᓐᓇᖅᑐᖅ ᐊᕐᓇᓄᑦ ᑎᒍᔭᐅᓯᒪᓂᖏᓐᓂ. ᑕᒪᑐᒥᓐᖓ ᐊᐱᖅᓱᒃᑲᓐᓂᕐᓂᐊᖅᑐᖓ. 
 
ᐅᖃᑐᐃᓐᓇᖅᐳᖓ ᐊᖑᑎᓄᑦ ᑎᒍᔭᐅᒪᕕᑦᑕᖃᖅᐸᑦ ᓄᓇᕗᒻᒥ, ᖃᐅᔨᒪᔪᖓ ᕙᓐᕗᕈᒃ ᐊᒻᒪ ᔭᓗᓇᐃᒥ 
ᐱᑕᖃᓐᖏᒻᒪᑦ, ᑭᓯᐊᓂ ᑭᓱᑐᐃᓐᓇᕐᓄᑦ ᐱᓕᕆᐊᓄᑦ ᐱᑕᖃᐱᐊᖃᖅᐳᖅ ᑖᒃᑯᓇᓂ. ᒥᓂᔅᑕᖃᕐᕕᒃ ᓇᓂᓯᔪᓐᓇᖅᐸᑦ 
$11-ᒥᓕᐊᓐ, 350-ᑕᐅᓴᓂᒃ ᑎᓴᒪᐅᓂᐊᖅᑐᓄᑦ ᐊᕐᕌᒍᓄᑦ, ᕿᓂᕈᓐᓇᕋᑦᑕ ᑮᓇᐅᔭᓂᒃ ᐃᓪᓗᓕᐅᕐᓗᑕ, ᓴᓇᓗᑕ 
ᐅᕝᕙᓘᓐᓃᑦ ᐋᖅᑮᒋᐊᕐᓗᑕ ᐃᓪᓗᒥᑦ ᐊᕐᓇᓄᑦ ᑎᒍᔭᐅᓯᒪᖃᑦᑕᖅᑐᓄᑦ ᐊᖏᕐᕋᒥᓐᓂᑦ ᓄᓇᕗᒻᒧᑦ? 
 
ᐅᖃᕈᒪᕗᖓ ᐊᒥᓱᒃᑲᓂᕐᓂᑦ ᐊᕐᓇᐃᑦ ᒥᔅᓵᓄᑦ ᖃᓄᖅ ᐱᔭᐅᕙᒻᒪᖔᑕ ᖃᓄᕐᓗ ᑲᒪᒋᔭᐅᖃᑦᑕᕆᐊᖃᕐᒪᖔᑕ 
ᑕᐃᒫᔅᓴᐃᓐᓇᖅᑕᐅᖅ ᑭᒃᑯᓕᒫᑎᑐᑦ. ᒥᓂᔅᑕ ᑕᒪᑐᒥᖓ ᑐᑭᓯᖅᑰᕐᒪᑦ. 
 
ᑐᓐᖓᓱᑦᑎᓯᒪᕙᕗᑦ ᒥᓂᔅᑕ ᑐᔅᓯᕋᖁᓪᓗᒍ ᑮᓇᐅᔭᓄᑦ ᐃᓚᒋᐊᕈᑎᓂᒃ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᔪᓐᓇᖁᓪᓗᒍ. 
ᖁᕕᐊᓱᓐᖏᓚᖓ ᑕᒪᓐᓇ ᐊᓪᓛᑦ ᐅᖃᐅᓯᐅᓚᐅᓐᖏᒻᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓂᑦ. 
 
ᐊᐱᖅᓱᑲᓐᓂᕐᓂᐊᖅᐳᖓ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᓕᑦᑕᖃᒃᑲᓂᖅᐹ? ᐊᐱᖅᑯᑎᔅᓴᐃᑦ? ᐊᑎᖅᑕᖃᒃᑲᓂᓐᖏᓐᓇᒪ 
ᐅᖃᕈᒪᓯᒪᔪᓂᑦ, ᐊᓯᐊᓄᑦ ᒪᑉᐱᖅᑐᒐᕐᒨᕐᓂᐊᕋᒪ. ᒥᓂᔅᑕᖃᕐᕕᒃ ᐃᖃᖅᑐᐃᓂᓕᕆᔨᑯ. ᐱᓕᕆᕕᐊᓄ 
ᖃᓄᐃᓐᓂᕆᓯᒪᔭᖏᓄ. 5-6> ᖃᓄᐃᑑᓂᖏᓄ ᐊᑭᑐᔫᑎᖏᓐᓄ. ᑲᑎᑦᑐᐃᑦ ᐊᖓᔪᖃᐅᑎᖏᓅᖓᔪᓄ 
ᐊᕕᑦᓯᒪᓂᖏᑎᒍ. 1 ᒥᓕᐊᓐ 150 ᑕᐅᓴᓐ ᑖᓚᐃ. ᓈᒻᒪᓴᖅᑐᐃᑦ? ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. 1 ᒥᓕᐊᓐ 150 ᑕᐅᓴᓐ, ᐊᑑᑎᔭᐅᓂᐊᖄᑦ ᐃᓕᖓᓂᖃᕐᓗᑎ 
ᐊᑐᐊᒐᓕᐅᖅᑕᐅᓂᐊᓄ ᐊᑑᑎᔭᐅᓂᐊᕐᓗᑎ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᔭᕇᕆᐊᖃᓂᐊᕐᑕᕗ ᐃᖃᑐᐃᓂᓕᕆᔨᑯ 
ᐃᓪᓗᖁᑎᐋ ᓄᖑᐊᓂ 2005ᒥ ᐊᒻᒪᓗ ᐊᑭᓕᖅᑐᐃᓐᓂᐊᕐᓱᑕ ᐊᖅᕌᒍᑕᒫᖅᓯᐅᑎᖓᓄ ᑕᐃᑦᓱᒧᖓ ᐃᓪᓗᒧ. 
ᑎᒃᑯᐊᖅᓯᓯᒪᔪᒍ ᓄᖑᐊᓄ 2005 ᐊᒻᒪᓗ ᐃᒻᒪᖃ ᑕᒪᒃᑯᐊ ᐊᖏᕈᑎᐅᑉᐸᑕ, ᐃᓕᖓᓂᖃᑐᐃ 
ᐊᑐᐊᒐᓕᐅᖅᑕᐅᓂᐊᓄᑐᐃᓐᓇᐅᖏᑦᑐ. 

ᕿᒥᖅᕈᒋᐊᖃᓂᐊᒥᒐᑦᑕ ᑕᒪᐃᓄ ᑮᓇᐅᔭᓕᕆᓂᖅᓄᖓᔪᓄ ᐱᕙᓪᓕᐊᓂᖏᓄ, ᐅᑯᓄᖓ ᐃᓪᓗᓄ ᐃᓗᐊᓂ ᐃᓪᓘᑉ 
ᐊᒻᒪᓗᑦᑕᐅᖅ ᐱᓕᕆᔭᕆᐊᖃᓂᐊᕐᒥᑦᓱᑕ ᓄᓇᖓᓄ ᐊᒻᒪ ᕿᒥᖅᕈᓇᓪᓗᑕ ᐱᒍᑎᑦᓴᕆᔭᖏᓄ ᐃᓗᐊᓂ ᐃᓘᑉ 
ᐊᒻᒪᓗ ᐱᔪᓐᓇᓂᐊᕐᑐᑦᓴᐅᕗᒍ ᐸᖅᓇᐃᖅᓗᑎᒍ ᓄᓇᖓᓄ ᐃᓪᓘᑉ, ᐃᒻᒪᖃᖃᐃ ᑕᕝᕙᓂ ᐊᖅᕌᒍᒥ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᑑᑎᔭᐅᓂᐊᖅᑐᐃᑦ ᐊᑐᐊᒐᓕᐅᖅᑕᐅᓂᐊᓄᑐᐃᓐᓇᐅᖏᑦᑐ 
ᐃᒪᐃᒻᒪ, ᐅᔾᔨᕆᓯᒪᑦᓱᒍᓗ ᐱᒋᐊᖅᑎᑕᐅᓚᐅᕐᓯᒪᖏᒋᐊᖓᓄ, ᓴᓂᖅᕙᐃᓚᐅᖅᓯᒪᓇᑕ ᐃᓚᖏᓐᓂ ᑮᓇᐅᔭᑦᓴᒫᓂ, 
ᖃᐅᔨᒪᓗᐊᖅᑐᑦᓴᐅᓇᑕ ᖃᑦᓯᕌᓐᓂᐊᓂᖏᓄ ᐊᑭᖏᓄ ᐃᓕᖓᔪᐃᑦ ᓄᓇᒧ, ᓇᒦᓐᓂᐊᖅᓂᖏᓄ, ᐊᒻᒪᓗ 
ᐊᑐᐊᒐᓕᐅᖅᑕᐅᓂᐊᓂᖓᓄ ᐃᓗᐊᓂ ᐃᓪᓘᑉ. 
 
ᓴᓂᖅᕙᐃᓯᒪᓪᓗᑕ 10 ᒥᓕᐊᓐ ᑖᓚᓂ ᐃᓕᖓᔪᓂ ᐊᑭᑐᔫᑎᓄ ᐸᖅᓇᑕᐅᓂᐊᓄ ᑭᓯᐊᓂ 
ᐅᖓᑎᐊᓅᓂᐊᖅᑐᑦᓴᐅᓗᑕ ᐅᕝᔭᓗ ᐊᑎᐊᓄ ᑕᐃᑦᓱᒪ ᖃᑦᓯᐅᓂᖓᓄ. ᐱᑕᖃᕿᓰ ᓇᓪᓕᐊᓄ ᑮᓇᐅᔭᑦᓴᓄ, 
ᐃᓗᐊᓂ ᖃᓄᐃᒍᓐᓇᓂᐊᕐᓂᓯᖕᓂ ᑖᒃᑯᓄᖓ 10 ᒥᓕᐊᓐ ᑖᓚᓄ ᐃᓗᐊᓂ ᐃᓪᓘᑉ ᑖᑦᓱᒪᓂ ᐃᖃᑐᐃᓂᓕᕆᔨᑯ 
ᐃᖃᖅᑐᐃᕕᐊᓄ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᓴᖅᓯᒪᓂᖃᕐᓯᒪᔪᒍ, ᖃᐅᔨᒪᑦᓱᑕᓗ 
ᐱᑕᖃᕐᒪ ᐊᒥᓱᑲᓪᓚᓂ ᖃᓄᐃᖁᔭᐅᓯᒪᔪᓂ ᐃᒻᒪᖃᓗ ᓴᓇᓂᐊᕈᑦᑕ ᐃᓪᓗᒥ, ᐱᑕᖃᕐᓱᓂᓗ ᐃᑲᔪᖅᑕᐅᕕᖕᒥ, 
ᐊᒻᒪᓗ ᐊᓯᖏ ᐃᓪᓗᕈᓰᑦ ᑭᖒᒪᔭᐅᓯᒪᔪᐃᑦ, ᐊᑎᐊᓃᔾᔮᖏᑦᑐᐃᑦ ᑖᑦᓱᒪ ᐃᓪᓘᑉ. 
 
ᑭᓯᐊᓂ ᖃᓄᐃᒋᐊᖃᓐᓂᐊᑐᑦᓴᐅᕗᒍ ᐃᓚᖏᓄ ᐊᑭᖏᓐᓄ ᐊᑉᐸᖅᑎᕆᓂᕐᓄ ᑭᓯᐊᓂ ᖃᓄᐃᓕᓂᕆᖃᐅᔭᕋ 
ᐃᓕᖓᓂᖃᕐᓱᓂ ᐊᑑᑎᒍᑎᐅᐊᓂᖅᑐᓄ ᐊᑐᐊᒐᓕᐅᖅᑕᐅᓂᖓᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ. ᐱᓕᕆᕕᐊ ᐃᖃᖅᑐᐃᓂᓕᕆᔨᑯ ᐱᑐᖃᖅ ᐊᑑᑎᒍᑎᖓ ᐊᑑᑎᓯᒪᔾᔪᑎᖓ 
ᐊᑯᓕᕈᓘᓕᖅᑐ, ᖃᓪᓗᓈᑎᑐᓕᖓᑦᓱᓂ ᐆᑦᑑᑎᒋᓗᒍ, ᐊᑑᑎᕙᒃᑲᑦᑕ ᒪᓕᒐᓕᐅᖅᑎᖅᔪᐊᑦ ᒪᓕᒐᖏᑎᒍ ᐊᒻᒪᓗ 
ᐱᑕᖃᕐᓱᑕ ᖃᓄᐃᓕᖓᓂᖏᓄ ᐊᑑᑎᔭᕆᐊᓕᖕᓄ ᐊᒻᒪᓗ ᐱᑕᖃᕐᓱᑕ ᑕᑯᒥᓇᖅᓯᑎᓯᒪᓪᓗᒍ ᑲᑎᒪᕕ, 
ᐃᒪᐃᑦᓱᓂᓗ ᒪᓕᔭᕆᐊᖃᕐᓱᑕ ᐃᒪᐃᒻᒪ, ᐃᒪᐃᑦᓱᓂᓗ ᖃᓪᓗᓈᑎᑐ ᐃᓕᖁᓯᖅᒥ, ᐊᒻᒪᓗ ᒐᕙᒪᓕᕆᓂᖅᓂ 
ᓯᓚᖅᔪᐊᖅᒥ, ᑕᑯᕙᒃᑲᑦᑕᓗ ᐱᐅᔪᓂ ᐃᓪᓗᓂ ᐊᑭᑐᔫᑎᐅᓯᒪᓪᓗᑎ ᑕᒪᒃᑯᐊᓗ ᑕᑯᒋᐊᒥ ᐱᐅᓪᓗᑎ. 
 
ᕿᒥᖅᕈᓇᑉᐱᓯᔩ ᐃᓪᓗᒥ ᐃᓪᓗᒥ ᐃᓗᐊᓂ ᑕᐃᒃᑯᐊᓴᐃᓐᓇᖅᓂ ᐃᓗᐊᓂ ᑕᒪᖅᒥ ᓇᓪᓕᐊᓂ ᐊᓇᖅᕕᖕᓂ ᐅᕝᕙᓗ 
ᑕᒪᐃᓂ ᐃᓪᓗᕈᓯᖅᒥ. ᖃᓄᐃᑦᑐᓂ ᖃᓄᐃᓕᖓᔾᔪᑎᑦᓴᖏᓄ ᕿᒥᖅᕈᓇᑉᐱᑕ ᑕᕝᕙᓂ ᐃᓪᓗᒥ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᒪᒐᓗᐊᖅᑐᖓ ᐃᒪᐃᑑᔮᖏᒋᐊᖓᓄᑦ 
ᑮᓇᐅᔭᓂᒃ ᐊᒥᒐᖅᓴᕋᑦᑕ, ᑭᓯᐊᓂ ᐃᓪᓗᒥᒃ ᐱᑕᖃᕆᐊᖃᕐᓂᐊᖅᐳᖅ, ᑕᐃᒃᑯᐊᓗ ᑮᓇᐅᔭᐃᑦ ᐊᑐᓕᕋᔭᖅᑐᑎᒃ 
ᐊᖏᕈᑎᒋᒍᔅᓯᐅᒃ. 

ᐅᖃᕈᓐᓇᓐᖏᓚᖓ ᖃᓄᖅ ᓴᓇᓯᒪᒐᔭᕐᒪᖔᖅ, ᑭᓯᐊᓂ ᑕᑯᒋᐊᖅᑕᐅᒐᔭᖅᐳᖅ ᑕᐃᒪᐃᑦᑐᓕᕆᔨᓄᑦ ᖃᐅᔨᒪᔪᓂᒃ 
ᑭᓱᑕᖃᕆᐊᖃᕐᒪᖔᑕ ᐃᖅᑲᖅᑐᐃᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᕐᐹᒥ ᐊᐱᖅᑯᑎᔅᓴᕋ. ᐃᓪᓘᑉ ᓴᓇᓯᒪᓂᖓ ᖃᐅᔨᓴᖅᑕᐅᑦᑎᐊᕐᓂᐊᕐᒪᑦ 
ᓄᓇᕗᒻᒥᐅᓄᑦ ᑕᑯᓐᓇᕐᓗᑎᓪᓗ ᐊᑭᖓᓂᑦ ᐃᓪᓘᑉ. 
 
ᐅᐃᓕᐊᒻᔅ ᐅᖃᖅᑲᐅᒻᒪᑦ ᐅᐊᑦᑎᐊᕈ, ᐊᕐᓇᐃᑦ ᓄᓇᕗᒻᒥ ᑎᒍᔭᐅᓯᒪᕕᖃᓐᖏᒻᒪᕆᒻᒪᑕ ᐊᓪᓛᑦ ᐃᓪᓗᒥᑦ 
ᓇᔪᕐᕕᐅᔪᒥᑦ, ᑕᒪᒃᑯᓂᖓ ᐱᑕᖃᓐᖏᑦᑎᐊᕐᒪᑕ. 
 
ᑭᓯᐊᓂ ᐃᓪᓗᓕᐅᕐᓂᕈᑦᑕ ᐃᖅᑲᑐᐃᕕᓕᕆᔨᒃᑯᑦ ᐃᓪᓗᓂᒃ ᐃᓗᓕᖃᖅᑐᓂᒃ, ᑕᒪᓐᓇ ᖃᐅᔨᓴᖅᑕᐅᑦᑎᐊᕐᓂᐊᕐᒥᒻᒪᑦ 
ᑕᖅᑲᒃᑯᓄᖓ. ᑕᒪᓐᓇ ᐅᖃᐅᓯᕆᒃᑲᓐᓂᕈᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᐅᖃᐅᓯᑐᐃᓐᓇᐅᓪᓗᐊᑕᖅᐳᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): 5-6-ᒦᒃᑯᑦᑕ, $1-ᒥᓕᐊᓐ 150-ᑕᐅᓴᐅᕗᑦ. ᐊᐱᖅᑯᑎᒐᓕ 5-8-ᒧᑦ, 
ᖃᓄᐃᔅᓴᓐᖏᒃᑯᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 5-6-ᒦᑉᐳᒍᑦ ᐅᑎᕈᓐᓇᕐᓂᐊᖅᐳᒍᑦ 5-4-ᒧᑦ ᑭᖑᕐᖓᒍᑦ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᓕᖅᐳᖓ 5-8-ᒨᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᐃᑦ. ᐊᐱᖅᑯᑎᔅᓴᖅᑕᖃᒃᑲᓂᓐᖏᓛᖅ? ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ . .  
 
ᐅᐃᓕᐊᒻᔅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓐᓂᕋᒪ, ᐃᓚᖓᓐᓄᑦ ᐊᕐᕚᕐᓘᑉ 
ᐃᖃᐅᓯᕆᕋᑖᖅᑕᖓᑕ ᐱᔾᔪᑎᒋᓪᓗᒍ ᐃᖅᑲᖅᑐᐃᕕᒃᑯᓐᓄᑦ ᐃᓪᓗᖁᑎᐅᔪᖅ ᓄᓇᕗᒻᒧᑦ.  
 
ᖃᓪᓗᓈᑎᑐᑦ, ᐱᐅᔪᒻᒪᕆᐅᕗᖅ ᑕᐃᔭᐅᓂᖓ, ᑭᓯᐊᓂ ᑉᐃᓄᑦᑎᑐᑦ ᑕᐃᒐᔭᕋᑦᑎᒃᑯ ᐃᖅᑲᖅᑐᐃᕕᕐᔪᐊᖅ. 
ᐊᐱᖅᑯᑎᔅᓴᕋᓕ ᐱᔾᔪᑎᒋᓪᓗᒍ ᖃᓄᐃᓕᖓᒐᔭᕐᒪᖔᖅ ᐃᓪᓗ ᑎᑎᖅᑐᒐᖅᑕᐅᓯᒪᓂᖓ. ᐊᔪᕐᓇᕋᔭᓐᖏᓛᖅ 
ᒪᓕᒐᓕᐅᖅᑎᑐᐃᓐᓇᐃᑦ ᑕᑯᔪᒪᓐᓂᖅᐸᑕ ᖃᓄᐃᓕᖓᓛᕐᒪᖔᖅ? 
 
ᓱᓕᒃᑲᓐᓂᖅ ᖃᓪᓗᓈᑦ ᓄᓇᖓᓐᓂ ᓄᓇᓕᐸᐅᔭᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᐃᓪᓗᖃᒃᑲᔪᒻᒪᑕ ᖃᓪᓗᓈᓂᑦ 
ᐊᑐᓂᑦ ᐊᓇᕐᕕᖃᐅᖅᑐᑎᒃ ᑕᒪᒃᑯᓂᖓᒐᓚᓪᓗ. ᖃᓄᐃᑦᑐᒥᑦ ᐃᖅᑲᖅᑐᐃᕕᒃᑯᑦ ᐃᓪᓗᖓᓐᓂᑦ ᑕᑯᓐᓇᖅᐱᑕ ᑕᒫᓂ 
ᐊᔪᕐᓇᕋᔭᓐᖏᓛᖅ ᑎᑎᖅᑐᒐᖅᓯᒪᔪᓂᑦ ᑕᑯᔪᒪᓐᓂᕈᑦᑕ ᐱᔭᕇᖅᑕᐅᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒍᒪᓐᓂᕈᔅᓯᐅᒃ ᑎᑎᖅᑐᒐᐃᑦ 
ᖃᓄᐃᓕᖓᓛᕐᒪᖔᖅ ᐱᔭᕇᖅᑕᐅᑉᐸᑕ ᑕᐃᒪᐃᒍᓐᓇᖅᐳᒍᑦ, ᐱᔾᔪᑎᒋᓪᓗᒍ ᓲᖃᐃᒻᒪᑦ, ᑭᒃᑯᓕᒫᑦ ᑕᑯᔪᒪᕙᒻᒪᑕ 
ᑕᒪᒃᑯᓂᖓ ᐸᕐᓇᐅᑎᓂᒃ. 
 
ᑭᓯᐊᓂ ᓲᖃᐃᒻᒪ ᒥᑭᓂᖅᓴᐅᒐᔭᖅᐳᖅ ᑕᑯᕙᑦᑕᓯᓐᓂᑦ ᖃᓪᓗᓈᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᖅᑕᖃᒃᑲᓂᖅᐹ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᐱᕆᓂᐊᖅᑲᐅᒐᓗᐊᕋᒪ. ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᓪᓗ, ᓴᓇᔭᐅᓂᐊᕐᒪᑦ 
ᓇᒻᒥᓂᖁᑎᒋᔭᐅᓗᓂᓗ ᓄᓇᕗᒻᒥ ᒐᕙᒪᒃᑯᓐᓄᑦ, ᐱᔾᔪᑎᒋᓪᓗᒍ ᐃᓛᓐᓂᒃᑯᑦ ᒐᕙᒪᒃᑯᑦ ᐊᑐᖅᑐᐊᖅᐸᒻᒪᑕ ᐃᓪᓗᓂᒃ 
ᐊᑯᓂᐅᓂᐊᖅᑐᖅ ᐊᑐᖅᑐᐊᕐᓂᒃᑯᑦ. 
 
ᑖᓐᓇ ᐃᓪᓗ ᓇᒻᒥᓂᕆᔭᐅᓂᐊᖅᐹ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᐸᕐᓇᐅᑎᖃᖅᐳᒍᑦ. ᒫᓐᓇᐅᔪᖅ, 
ᐊᑲᐅᓐᖏᓕᐅᕈᑎᖃᕋᒪ ᐊᑐᖅᑐᐊᓯᓂᒃᑯᑦ ᐃᓪᓗᒥᒃ ᐊᑭᓖᖃᑦᑕᕋᑦᑕ ᐃᒪᓐᓇᓂᒃ $400 ᑕᐅᓴᓂᑦ ᐊᕐᕌᒍᑕᒫᑦ 
ᐊᑐᖅᑐᐊᖅᑕᐅᓂᖓᓄᑦ ᓲᖃᐃᒻᒪ ᐅᓪᓗ ᐃᓱᐊᓂ ᓇᒻᒥᓂᖅᑖᕆᔾᔮᖏᒻᒥᒐᑦᑎᒍ. 
 
ᑕᐃᒪᓐᓇ ᓴᓂᖅᕙᐃᓯᒪᕗᒍᑦ $11 ᒥᓕᐊᓂᑦ ᑲᑎᑦᑐᒋᑦ ᓇᒻᒥᓂᖃᕐᓂᐊᕋᑦᑕ ᐃᓪᓗᒥᒃ ᐊᑐᖅᑐᐊᑐᐃᓐᓇᖏᓪᓗᒍ 
ᐱᑦᔪᑎᒋᓪᓗᒍ ᐊᑭᑐᓗᐊᕐᓂᐅᓴᒻᒪᑦ. ᑕᒪᔾᔭ ᐹᕐᓈᕆᔭᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᒃᑲᓐᓂᐊᓃᒃ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᓴᖃᑦᑐᖓ ᐊᒻᒪᓗ ᐅᖃᖅᑲᐅᒐᕕᑦ 
ᓴᓇᓯᒪᓂᒃᓴᖓᓄᑦ ᑎᑎᕋᐅᔭᖅᓯᒪᔪᒥᑦ ᐱᑕᖃᓐᓂᐊᕐᒪᑦ, ᐊᐱᖅᑯᑎᒐ, ᓇᒥᐅᓇ ᓄᑖᖅ ᐃᖅᑲᑦᑐᐃᕕᓕᕆᔨᒃᑯᑦ 
ᐃᓪᓗᖁᑎᒃᓴᖓ ᓴᓇᔭᐅᓂᐊᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᐃᖃᓗᓐᓂ ᑭᓯᐊᓂ ᐱᔭᕇᖅᑕᐅᔭᕆᐊᓕᒃ 
ᐃᓂᒃᓴᖓ ᐃᓘᑉ. ᑕᒪᓐᓇ ᐸᕐᓇᑕᐅᓂᖓᓃᑦᑐᖅ ᐊᕐᕌᒍᒥ ᑕᒫᓂ ᐊᒻᒪᓗ ᐱᐊᓂᒃᑕᐅᓂᐊᖅᑐᖅ ᓇᒦᓐᓂᐊᕐᒪᖔᖅ 
ᑖᓐᓇ ᐃᓪᓗ ᑕᕝᕙᓃᓐᓂᐊᖅᑐᖅ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᓘ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑐᑎᐊᖅᑕᕋ ᐃᓪᓗᖁᑎᖓ ᐃᖅᑲᑦᑐᐃᕕᒃᔭ ᖃᐅᔨᒪᔪᖓ ᐊᓯᖏᓐᓂᑦ 
ᐱᔭᕆᐊᓕᓐᓂᑦ ᐱᑕᖃᑦᑐᖅ ᑕᒫᓂ ᓄᓇᑦᑎᓐᓂ ᐊᕐᓇᓄᑦ ᐃᑲᔪᖅᑕᐅᕕᒻᒥᓐᓂᑦ ᐊᒻᒪᓗ ᑕᒪᓐᓇ ᐃᑲᔪᖅᑐᖅᑐᒍ. 

ᐊᒻᒪᓗ ᐱᑕᖃᖁᔨᒐᓗᐊᕐᕆᕗᖓ, ᑭᖑᔭᕆᐊᖅᑕᐅᓯᒪᔪᓄᑦ ᐅᑕᖅᑭᕕᒻᒥᑦ. ᑭᓯᐊᓂ ᐃᖅᑲᑦᑐᐃᕕᓕᕆᓂᕐᒧᑦ, 
ᐅᕙᒍᑑᕙᓪᓚᐃᔪᑦ ᓴᓐᖏᓂᖃᖅᕕᐅᔪᑐᒍᑦ ᑲᓇᑕᒥ ᓇᒻᒥᓂᖅ ᐃᖅᑲᑦᑐᐃᕕᖃᖏᑦᑐᑑᕙᓪᓚᐃᔪᒍᑦ ᑕᒪᓐᓇᓗ 
ᖁᕕᐊᓇᖏᓚᖅ. 
 
ᐊᑕᐅᓯᕐᒥᒃ ᐋᓐᓂᐊᕕᖃᑦᑐᒍᑦ ᐊᒻᒪᓗ ᐱᕙᓪᓕᐊᔭᐅᔫᒐᓗᐊᖅ ᓴᓇᔭᐅᓂᐊᕐᓂᖓ 3. ᐃᓕᓐᓂᐊᖅᕕᖁᑎᖃᑦᑐᒍᑦ, ᐄ, 
ᓱᓕ ᐱᒃᑲᓐᓂᕆᐊᖃᑦᑐᒍ ᐃᑲᔪᖅᑕᐅᕕᐅᔪᓂᒃ ᑎᒍᔭᐅᓯᒪᔪᓄᑦ ᑭᓯᐊᓂ ᐃᑲᔪᖅᑕᐅᕕᐅᔪᒥᒃ, ᐃᑲᔪᖅᑐᐃᑎᐊᖅᑐᖓ 
ᒐᕙᒪᒃᑯᑦ ᓴᓇᑎᑦᑎᓂᐊᖅᑲᑕ. 
 
ᑕᒪᓐᓇ ᐊᑭᑐᔫᑎᓄᑦ ᐱᖁᑎᓄ ᐃᓚᐅᓂᖃᒻᒪᑦ, ᐱᐅᕗᖅ, ᑭᓯᐊᓂ ᓈᒻᒪᑦᑐᒥᒃ ᑲᒪᒋᔭᐅᒋᐊᓂᖃᕋᔭᖅᑐᓂ ᐊᒻᒪᓗ 
ᐊᑐᖅᑐᐊᖅᑕᐅᑎᑐᐃᓐᓇᖏᓪᓗᒍ. ᐃᓱᒪᔪᖓ ᓴᓇᒋᐊᖃᑦᑕᕗᑦ ᐊᒻᒪᓗ ᓇᒻᒥᓂᖁᑎᒋᓗᒍ ᐅᖃᕈᓐᓇᖅᓯᒐᔭᕋᑦᑕ 
ᐃᖅᑲᑦᑐᐃᕕᓕᕆᓂᕗᑦ ᓄᓇᑦᑎᓐᓂᑦ ᑐᕌᓐᓂᖃᑦᑎᐊᖅᑐᖅ. 
 
ᑕᒪᔾᔭ ᐃᓚᖏᑦ ᐅᖃᐅᓯᕆᔭᒪ ᐃᖅᑲᑦᑐᐃᕕᐅᑉ ᒥᒃᓵᓄᑦ. ᐃᓱᒪᒐᒪ ᐊᑯᓂᐅᓗᐊᕐᒪᑦ ᓄᓇᖃᓕᖅᑎᓪᓗᑕ. 
ᑕᐃᒃᓱᒪᓂᓘᓐᓃᑦ ᓄᓇᑦᑎᐊᖑᑎᓪᓗᒍ, ᐃᖅᑲᑦᑐᐃᕕᖃᑦᑎᐊᓚᐅᖏᒻᒥᔪᒍᑦ, ᐱᓗᐊᖅᑐᒥ ᑕᕝᕙᓂ ᓄᓇᓕᓐᓂ 
ᐃᓱᒪᒋᕙᕋ ᐊᑐᖅᑐᐊᐸᓪᓚᐃᒐᑦᑕ ᒫᓐᓇ ᐊᒻᒪᓗ ᖁᕕᐊᒋᓪᓗᒋᑦ ᐊᐅᓚᑕᐅᓂᖃᑦᑎᐊᕐᒪᑦ ᓴᓇᓯᒪᓂᖓᒍᑦ 
ᐳᓛᕆᐊᓚᐅᕋᑦᑎᒍ ᐊᒻᒪᓗ ᐊᑐᖅᑕᐅᑎᐊᖅᑐᓂ. 
 
ᐃᑲᔪᖅᑐᑎᐊᑦᑕᒃᑲ ᓴᓇᔭᐅᓂᖓ ᓄᑖᒥᒃ ᐃᖅᑲᑦᑐᐃᕕᒻᒥᑦ ᓄᓇᕗᒻᒥ ᒪᓕᓪᓗᒍ ᐸᕐᓇᑕᓯ. ᑭᓯᐊᓂ $11 ᒥᓕᐊᓐ 
ᐊᒥᓱᐊᓘᔮᕐᒪᑕ ᑮᓇᐅᔭᐃᑦ ᑐᓴᖅᑐᒍ ᑭᓯᐊᓂᓗ ᖃᐅᔨᒪᔪᖓ, ᓴᓇᒋᐊᖃᕈᑦᑕ ᐃᖅᑲᑦᑐᐃᕕᒥᑦ ᐊᑐᕋᔭᕐᒪᑦ ᐊᕐᕌᒍᓄᑦ 
50-ᓄᑦ, ᐃᒪᓐᓇᐅᒐᔭᖅᑐᖃᐃ $20 ᒥᓕᐊᓐ. 
 
ᐃᑲᔪᖅᑐᐃᑎᐊᖅᑐᖓ ᓴᓇᔭᐅᓂᒃᓴᖓᓂᑦ ᐊᒻᒪᓗ ᒐᕙᒪᒃᑯᑦ ᐊᑭᓖᓂᐊᕐᓂᖓᓂᑦ ᑖᒃᓱᒧᖓ ᐃᖅᑲᑦᑐᐃᕕᒃᓴᒧᑦ 
ᐊᑐᖅᑐᐊᖅᑕᐅᑐᐃᓐᓇᖏᓪᓗᓂ. ᖁᔭᓐᓇᒦᒃ. ᐃᒃᓯᕙᐅᑕᖅ, ᑕᒪᔾᔭᑐᐊᖅ ᐅᖃᐅᓯᒃᓴᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᒍᒪᒍᕕᐅᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᑐᐃᓐᓇᕋᑖᕐᒪᑦ ᖃᓄᐃᖏᑦᑐᖅ 
ᑭᐅᖏᒃᑲᓗᐊᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᐅᖃᐅᓯᕆᑲᒻᒪᒐᓱᐊᖏᑦᑕᕋ ᑳᐱᑐᑦᑎᐊᕙᓗᐊ ᐃᖃᓗᐃᑦ, ᑭᓯᐊᓂ ᓴᓇᓕᕈᑦᓯ ᑖᒃᓱᒥᖓ ᓄᑖᒥᒃ 
ᐃᖅᑲᑦᑐᐃᕕᒃᓴᒥᒃ, ᓴᓇᓛᖏᓚᓯ ᐊᑦᑎᑦᑐᒥ. ᐊᖏᕈᓐᓇᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒍᓐᓇᖏᑕᕋ ᑖᓐᓇ ᒫᓐᓇᐅᔪᖅ ᐱᑦᔪᑎᒋᓪᓗᒍ 
ᐱᐊᓂᒃᑕᐅᓯᒪᖏᒻᒪᑕ ᐃᓂᒃᓴᖓ ᐃᓗᒃᓴᖓᑕ ᑭᓯᐊᓂ ᐅᕙᓃᓐᓂᐊᖅᑐᖅ. ᑐᓴᐅᒪᑎᑦᑎᓂᐊᖅᑯᒍᑦ 
ᐱᕙᓪᓕᐊᓂᕆᔭᖓᓂᒃ ᐃᓕᒃᓯᓐᓂᒃ. ᖁᔭᓐᓇᓃᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᒃᑲᓐᓂᕋᒪ. ᒐᕙᒪᑐᖃᒃᑯᑦ ᐃᑲᔪᕐᓂᐊᖅᑲᑕ ᐃᒡᓗᓴᖓᓄᑦ 
ᐃᖅᑲᑦᑐᐃᕕᓕᕆᓂᕐᒧᑦ, ᓲᖃᐃᒪ, ᑎᒍᔭᐅᓯᒪᑯᑖᑐᓂᒃ ᐱᑕᖃᒻᒪ ᐃᖅᑲᑦᑐᐃᕕᒃᑰᐸᑦᑐᓂᒃ ᐊᒻᒪᓗ ᐱᓕᕆᔨᕗᑦ 
ᐃᖅᑲᓇᐃᔭᖅᑐᑎᒃ ᑕᑉᐱᑲᓂ. 
 
ᑕᐃᒪᓕ ᒐᕙᒪᑐᖃᒃᑯᑦ ᐃᑲᔪᖅᓯᓂᐊᖅᑲᑦ ᑖᒃᓱᒥᖓ ᐃᓪᓗᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᖅᓯᒪᓕᕋᑦᑕ ᐊᑕᐅᓯᐊᖏᑦᑐᑕ, 
ᑲᑎᒪᖃᑎᖃᖃᑦᑕᖅᓯᒪᓪᓗᖓᓗ ᒐᕙᒪᑐᖃᒃᑯᓃᖔᑦᑐᓂᒃ, ᐊᒻᒪᓗ ᐊᐱᕆᓯᒪᓪᓗᒋᑦ ᑭᓯᐊᓂ ᐃᑲᔪᕆᐊᖃᑦᑐᑦ ᓱᓕ. 
ᓇᒻᒥᓂᖅ ᑲᔪᓯᒋᐊᖃᕐᓂᐊᖅᐳᒍᑦ ᒫᓐᓇᐅᔪᖅ. 
 
ᑭᓯᐊᓂ ᓇᓗᓇᓐᖏᑦᑐᖅ ᒐᕙᒪᑐᖃᒃᑯᑦ ᐊᓪᓚᕝᕕᓕᐊᕐᓂᐊᕐᒪᑕ, ᒐᕙᒪᑐᖃᒃᑯᑦ ᐃᖅᑲᖅᑐᐃᕕᕐᔪᐊᒃᑯᖏᑦ ᐊᒻᒪ 
ᐃᖅᑲᖅᑐᐃᔩᑦ ᐊᓪᓚᕝᕕᐊᕐᓂᐊᕐᒪᑕ ᑕᕝᕙᓂᔅᓴᐃᓐᓇᖅ ᐃᓪᓗᒥ ᐊᒻᒪ ᓇᓗᓇᓐᖏᑦᑐᑦ ᐃᓚᖏᑦ ᐊᓪᓚᕝᕖᑦ 
ᐊᑐᖅᑐᐊᖅᑎᒍᓐᓇᕋᔭᕋᑦᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐃᖅᑲᖅᑐᐃᕕᒃ, ᓈᒻᒪᓚᐅᖅᓯᒪᔫᔮᓐᖏᒻᒪᑦ. 
ᑕᐅᓇᓕᓂᐊᓘᖅᑐᓂ ᐃᒪᐅᑉ ᓯᓈᓂ. ᐊᖑᓇᓱᑦᑏᑦ, ᐊᑲᐅᓐᖏᖅᓴᐅᒐᔭᖅᐳᖅ ᐊᖑᓇᓱᑦᑏᑦ ᐃᓪᓗᓕᐅᕐᓂᖅᐸᑕ 
ᑕᐅᓇᓂ ᐃᖅᑲᖅᑐᐃᕕᒃᑯᑦ ᖃᖅᑲᒦᖔᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐸᕐᓇᐅᑎᑦᑎᓐᓃᑉᐳᖅ, ᐊᒻᒪ 
ᓄᓇᔅᓴᖅᑕᖃᓗᐊᓐᖏᓪᓚᕆᑦᑐᓂ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᐳᖓ ᐃᓪᓗᖃᕐᕕᔅᓴᖅᑕᖃᓐᖏᒻᐸᑦ, ᐅᕙᖓ 
ᓄᓇᓕᖓᓐᓂᑦ ᐃᓪᓗᖃᕐᕕᔅᓴᖅᑕᓕᐊᓘᕗᖅ. ᐅᖃᐅᓯᔅᓴᑐᐃᓐᓇᕋ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑭᐅᒻᒪᒍ ᑭᓯᐊᓂ ᖃᐅᔨᔪᒪᕗᖓ ᐊᐱᖅᑯᑎᖓ 
ᐅᖃᐅᓯᕆᒃᑲᓐᓂᕈᓐᓇᕐᒪᖔᕐᒥᐅᒃ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕈᓯᐊᑦ. 
 
ᑕᐃᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑎᐅᓐᖏᑦᑐᑦ, ᓲᕐᓗ ᐃᖅᑲᖅᑐᐃᔩᑦ ᓇᓕᖅᑲᑖᖅᑎᖃᑦᑕᕐᓂᐊᖅᐱᑎᒎ ᑕᖅᑭᑕᒫᑦ 
ᐊᑐᖅᑐᐊᕐᓂᕐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐃᓪᓗ ᓇᒻᒥᓂᕆᓂᐊᕋᑦᖅᑎᒃᑯ ᐊᓪᓚᕝᕕᐅᓂᐊᖅᑐᓂᓗ 
ᐃᖅᑲᖅᑐᐃᔨᓄᑦ, ᐊᑭᓕᖅᓱᐃᓂᐊᖅᐳᑦ ᐊᑐᖅᑐᐊᕐᓂᕐᒧᑦ ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐊᑭᐅᔪᓄᑦ. ᓗ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᖅᑕᖃᒃᑲᓂᖅᐹ. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ. 
ᐊᑎᓕᐅᖅᑕᐅᔾᔪᑏᑦ ᐊᒻᒪ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓂᑦ. ᑲᑎᑦᑐᒋᑦ ᐊᓪᓚᕝᕕᒻᒪᕆᖓᓄᑦ ᕿᑭᖅᑖᓗᒻᒧᑦ, $1-
ᒥᓕᐊᓐ, 150-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᖁᑎᒻᒪᕆᐅᔪᑦ. $1-ᒥᓕᐊᓐ, 150-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 5-8-ᒧᑦ. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ, ᑎᒍᔭᐅᒪᕖᑦ ᓄᓇᓕᓐᓂᑦ 
ᐃᖅᑲᖅᑐᐃᕕᓕᕆᔨᒃᑯᑦ, ᐊᓪᓚᕝᕕᒻᒪᓄᕇᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᓗ ᑲᑎᑦᑐᒋᑦ ᐊᓪᓚᕝᕕᒻᒪᕇᑦ ᓄᓇᓖᑦ 
ᐊᐳᑦᑐᖅᓯᒪᔪᓂᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕋᒪ. ᐸᕐᓇᐅᑎᖃᕐᒪᖔᑕ ᐊᕐᓇᓄᑦ 
ᑎᒍᔭᐅᒪᕕᒻᒧᑦ, ᐱᓪᓗᒍ ᑕᒫᓂ ᑕᑕᒻᒪᑕ ᐃᖃᓗᓐᓂᑦ. ᐅᑕᖅᑭᖃᑦᑕᕆᐊᖃᕐᒪᑕ ᐊᓄᓪᓚᔅᓯᕐᕕᓐᓂᑦ, 
ᓇᔪᖅᑕᐅᕙᑦᑐᓂᒃ ᐋᓐᖓᔮᖅᑐᓄᑦ, ᐃᓚᒌᑦ ᐳᓛᕆᐊᕈᒪᔫᒐᓗᐊᑦ ᐊᔅᓱᕈᕈᖅᐸᒻᒪᑕ ᑲᒪᔨᖃᐃᓐᓇᖏᒻᒪᑦ 
ᐊᓄᓪᓚᔅᓰᕕᒻᒥᑦ. ᑕᒪᓐᓇ ᐱᔾᔪᑎᒋᓪᓗᒍ, ᖃᐅᔨᔪᒪᕗᖓ ᖃᓄᐃᑦᑐᑐᐃᓐᓇᕐᓂᒃ ᐸᕐᓇᐅᑎᑕᖃᕐᒪᖔᖅ ᐊᕐᓇᓄᑦ 
ᑎᒍᔭᐅᒪᕕᒻᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᒪᓐᓇ ᐃᓱᒫᓘᑎᒋᔭᐃᑦ ᐱᐅᔪᒻᒪᕆᐅᕗᖅ, 
ᐸᕐᓇᐃᔭᖅᐸᓪᓕᐊᕗᒍᑦ ᖃᖓᒃᑯᑦ ᐃᓪᓗᓕᐅᕈᓐᓇᕋᔭᕐᒪᖔᑕ ᓇᓗᓇᐃᖅᓯᓯᒪᓕᖅᑐᑕᓗ ᑭᖑᕐᖓᒍᑦ 
ᖃᓄᐃᒍᒪᒐᔭᕐᒪᖔᑕ. 
 
ᐃᓱᒪᔅᓴᖅᓯᐅᖅᓯᒪᕗᒍᑦ ᑕᒫᓂ ᐊᑐᖃᑦᑕᖅᑕᕗᑦ ᐃᖃᓗᓐᓂ, ᐃᓱᒪᖅᓱᕐᕕᐅᔪᓐᓇᕋᔭᕐᓗᓂ, ᑕᒪᒃᑮᓐᓄᑦ ᐊᕐᓇᓄᑦ 
ᐊᒻᒪ ᐊᖑᑎᓄᑦ ᑭᓯᐊᓂ ᐊᔾᔨᒌᓐᖏᑦᑐᓂᒃ ᐃᓪᓕᕈᓯᖃᕐᓗᑎᒃ, ᑕᐃᒫᒃ ᐃᓱᒪᔅᓴᖅᓯᐅᕈᑎᒋᖃᑦᑕᖅᓯᒪᕙᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᐊᓕᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒃᓱᐊᓗᒃ ᖁᕕᐊᓇᖅᑐᖅ ᑕᐃᒪᐃᑦᑐᒥᒃ ᑐᓴᖅᑐᓂ, ᑭᓯᐊᓂᓕ ᐸᐃᒃᐹᑎᒍᑦ 
ᑕᑯᓯᒪᓐᖏᓐᓇᑦᑕ. ᑕᒪᒃᑯᐊ ᐃᓱᒪᓗᒍᑎᒋᔭᕗᑦ ᐅᖃᐅᓯᕆᓯᒪᔭᕗᑦ ᐸᐃᒃᐸᒃᑯᑦ ᑕᐃᒃᑯᐊ ᓯᕗᓪᓕᐅᑦᔭᐅᖁᓚᐅᖅᑕᕗᑦ. 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᐅᖃᐅᑦᔨᔪᓐᓇᕐᒪᖔᖅ ᐸᐃᒃᐸᒃᑯᑦ ᑕᑯᓚᕐᒪᖔᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑕᖅ. ᑕᒪᓐᓇ ᐸᕐᓇᒃᓯᒪᔭᕗᑦ ᑕᒫᓂ ᐊᕐᕋᒍᒥ 
ᐃᖃᓗᐃᑦ ᓯᓚᑖᓂᒃᑲᔭᕐᒪᑦ. ᓇᓗᓇᐃᕐᓯᓯᒪᓕᕈᑦᑕ ᓇᒦᒃᑲᔭᕐᒪᖓᖅ, ᓇᓗᓇᐃᕐᓯᒪᓂᕐᓴᐅᔪᓂ ᐱᑕᖃᓛᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕕᒃᑐᕐᓯᒪᔪᓂ ᓄᓇᓕᐅᔪᓂ ᐃᑲᔪᖅᑕᐅᕕᐅᔪᒥ, ᑖᒃᑯᐊ ᐱᖓᓱᓄᑦ 
ᐊᕕᒃᑐᕐᓯᒪᔪᓄᑦ ᐱᓯᒪᕙ. ᐊᑕᐅᓯᑐᐊᒧᓪᓘᓐᓃᑦ ᐊᕕᒃᑐᕐᓯᒪᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒫᓐᓇᐅᔪᖅ ᓱᓕ ᒪᑐᐃᖓᔪᒍᑦ ᑭᓯᐊᓂᓕ ᒫᓐᓇᐅᔪᖅ 
ᐊᑕᐅᓯᑐᐊᒥᒃ ᕿᓂᑲᐃᓐᓇᖅᑐᒍᑦ. ᖃᐅᔨᕙᓪᓕᐊᓂᐊᕋᓗᐊᖅᑐᒍᑦ ᐅᐱᓐᓇᕋᓂ ᒫᓐᓇᐅᔪᖅ ᑕᒪᓐᓇ 
ᐊᑲᐅᓯᒃᑲᓐᓂᕆᐊᖃᕐᒪᑦ. ᑕᒪᒃᑯᓄᖓ ᑎᒍᔭᐅᓯᒪᔪᓄᑦ ᓯᓚᑖᓂᑦᑐᑦ ᐃᓱᒪᒋᓪᓗᒋᑦ ᑕᐃᒃᑯᐊ 
ᐊᑕᐅᓯᕐᒥᖁᒐᓗᐊᕋᑦᑎᒍᑦ. 
 
ᑕᐃᒪᓕ ᐸᕐᓇᒐᓱᐊᕋᓗᐊᖅᑐᒍᑦ ᐃᓱᒪᓕᐅᕈᒪᓪᓗᑕ ᑕᐃᓐᓇ ᓱᑯᑦᑎᐊᓂᒃᑲᔭᕐᒪᖔᖅ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᓕᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓚᖃᑦᑕᕐᓯᒪᒻᒥᒐᒃᑯᑦ ᒪᓕᒐᓕᐅᖅᑎᐅᖃᑎᒐ ᐅᖅᓱᖅᑐᕐᒥᐅᑕᐅᔪᖅ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒐ ᖁᕐᓗᖅᑐᒥᑦ, ᐃᓱᒪᓗᒍᑎᒥᓂᒃ ᐅᖃᐅᓯᖃᖅᑎᓪᓗᒋᑦ ᐊᒥᓱᐊᖅᑎᖅᑐᑎᒃ ᒪᓕᒐᓕᐅᕐᕕᒻᒥ 
ᑕᐅᕙᓂ ᐃᑲᔪᖅᑕᐅᕕᑦᑕᖃᖁᔨᓂᖏᓐᓂᑦ ᕿᑎᕐᒥᐅᓂ. ᑕᐃᒪᓕ ᓂᕆᐅᒃᑲᓗᐊᖅᐳᖓ ᑕᒪᒃᑯᓂᖓ ᐸᕐᓇᒃᑎᓪᓗᓯ, 
ᑕᒪᓐᓇᑦᑕᐅᖅ ᐃᓱᒪᒋᔭᐅᒋᐊᖃᓯᐅᔾᔭᐅᓗᓂ. 
 
ᐊᒥᐊᓱᓗᓐᓂ ᐱᔾᔪᑎᖃᕐᒪᑕ ᐊᒻᒪᓗ ᑕᒪᒃᑯᐊ ᐱᓂᕐᓗᓐᓂᐅᖃᑦᑕᕐᓯᒪᔪᑦ. ᑕᐃᒃᑯᐊ ᑕᒪᒃᑯᓂᖓ ᐊᒃᓱᕈᑎᖃᑦᑎᐊᕐᒪᑕ. 
ᓇᒻᒪᓇᓐᖏᑦᑐᒐᓗᐊᒃ ᑕᐃᒃᑯᐊ ᐅᕙᓂᓐᖏᑐᐃᓐᓇᐅᒻᒪᑕ ᑕᒪᒃᓱᒥᖓ ᐅᖃᐅᓯᖃᖅᑎᓪᓗᑕ 
ᑐᓴᕐᕕᒋᑦᑎᐊᕋᔭᖅᑕᕋᓗᐊᕗᑦ. ᐅᖃᕋᓱᐊᖅᑐᖓ ᑕᒪᒃᑯᐊ ᐃᓱᒪᒋᓇᓱᐊᖅᑎᓪᓗᓯᐅᒃ ᐊᓯᐊᓂᒃ ᐃᑲᔪᖅᑕᐅᕕᖃᕐᓂᕐᒥᒃ 
ᑕᐅᕙᓂ ᐅᐊᓕᓂᖅᐸᓯᒻᒥ ᐱᑕᖃᕆᐊᖃᓪᓚᕆᒻᒪᑦ. ᑕᒪᔾᔭᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᒃ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᒥᓱᐊᖅᑎᐊᓗᒃ ᑐᓴᕐᓯᒪᓕᖅᑕᕋ. ᑕᒪᓐᓇ 
ᖃᐅᔨᓴᕈᑕᐅᓂᐊᕐᒥᔪᖅ ᐊᒻᒪᓗ ᐊᑕᐅᓯᕐᒥ ᑐᒃᓯᕋᕐᓯᒪᔪᖃᖅᑐᓂ ᐱᔪᒪᓯᒪᔪᓂᒃ ᐊᒻᒪᓗ ᑕᒪᓐᓇ ᓱᓕ 
ᐃᓱᒪᒋᖃᓯᐅᑎᓂᐊᕆᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᖃᑲᐃᓐᓇᑐᐃᓐᓇᕈᒪᔪᖓ ᑕᐃᒃᑯᐊᑦᑕᐅᖅ ᓄᓇᑎᓐᓂᒃ 
ᐱᔪᒪᑐᐃᓐᓇᕐᒪᑕ ᑕᐃᒪᐃᑦᑐᒥᒃ. ᕿᑎᕐᒥᐅᑦ ᐊᒻᒪᓗ ᑭᕙᓪᓕᕐᒥᐅᑕᐅᔪᑦ ᖃᓂᑦᑐᑯᓗᒻᒪᑕ ᐅᐊᓕᓂᕐᒥᐅᓄᑦ 
ᑕᐅᕙᓂᓗ ᐱᐅᔪᓂ ᐃᑲᔪᖅᑕᐅᕕᖃᖅᑐᑎᒃ. ᑕᐃᒪᓕ ᓄᓇᓕᓕᒫᖑᔪᑦ ᓄᓇᕗᒻᒥ ᐃᓱᒪᒋᔭᐅᕆᐊᖁᕙᒃᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᒧᑦ ᑎᑭᑦᑐᒍ, ᑐᓴᕐᓯᒪᒐᓗᐊᖅᑐᒍ 
ᐊᑕᐅᓯᑐᐊᒥᒃ ᓄᓇᓕᐅᔪᒥᒃ ᐃᑲᔪᖅᑕᐅᕕᒃᑕᕈᒪᔪᓂᒃ. ᖁᓚᓐᖏᑦᑐᖓᓗ ᐱᔪᒪᔪᑦ ᐊᒥᓱᕈᒃᑲᓂᕐᓂᐊᕐᒪᑕ ᐊᒻᒪᓗ 
ᑕᐃᓐᓇ ᒥᓂᔅᑕᐅᔪᖅ ᐊᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐸᓂᕐᓯᕕᒃᓴᐅᔪᒥ ᓴᖅᑭᓇᓱᐊᕋᓗᐊᕐᒥᒻᒪᑦ. 

ᐸᕐᓇᒃᐸᓪᓕᐊᓪᓗᑕ ᑕᕝᕙᓂ ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᒍᑦ ᑕᒪᒃᑯᐊ ᐃᓚᖏᑦ ᑎᒍᔭᐅᒪᔪᑦ 
ᖁᕕᐊᓱᒍᓐᓂᖃᑦᑕᕈᓐᓇᕐᒪᑕ ᐱᓗᐊᖅᑐᒥ ᖁᕕᐊᓱᕝᕕᕈᔪᒻᒥ ᐊᕐᕋᒍᒧᑦ ᓄᑖᒧᑦ. ᐅᕙᓂ ᐃᖃᓗᓐᓂ, ᑕᐃᒪᓕ 
ᐱᓂᕐᓗᒃᑐᖃᖅᑐᒥᓂᐅᑉᐸᑦ ᐃᑲᔪᖅᑕᐅᕕᒻᒥ. ᑕᐃᒃᑯᐊ ᐸᓕᓯᖃᖅᑎᑦᑎᓇᓱᐊᖅᐸᒃᐸᑦ ᓇᒻᒪᒋᐊᖅᑐᓂᒃ 
ᓄᖅᑲᖓᔪᖃᕐᓂᐸᓪᓗᓐᓂᑦ, ᑕᐃᒃᑯᐊᓂᖓ ᐅᐊᑦᑎᐅᔪᓂᒃ ᓄᖅᑲᖅᑐᒥᓂᐅᑉᐸᑕ. ᑕᒪᓐᓇ ᐃᓱᒪᓗᒍᑕᐅᓱᖑᒻᒥᒻᒪᑕ 
ᓱᕐᓗ ᐃᒃᐱᐊᕐᔪᒻᒥ ᒪᕐᕈᓐᓂᒃ ᐸᓕᓯᖃᕆᐊᖃᕐᒪᑕ. 
 
ᖃᐅᔨᒍᒪᒐᓗᐊᖅᑐᖓ ᑕᐃᒪᐃᑦᑐᖃᓕᕐᓂᖅᐸᑦ ᑕᒪᓐᓇ ᐃᓱᒪᒋᔭᐅᒋᐊᕐᓯᒪᒻᒪᖔᖅ ᑕᐃᒪᐃᑦᑐᖃᖅᑐᒥᓂᐅᓕᖅᐸᑦ 
ᐊᒻᒪᓗ ᑕᐃᓐᓇ ᓇᒥᓐᓂᐊᕐᓂᖅᐸᑦ ᐃᑲᔪᖅᑕᐅᕕᐅᔪᖅ ᐊᒥᐊᓗᓐᓂ ᐃᓗᓕᖃᕋᔭᕐᒪᑦ ᑕᒪᒃᑯᓄᐊ 
ᐃᓱᒪᒃᓴᕐᓯᐅᕈᑎᒋᔭᐅᔭᕆᐊᖃᕆᓪᓗᑎᒃ ᐃᓕᓯᓂᐊᕐᓂᖅᐸᑕ ᐅᕝᕙᓘᓐᓃᑦ ᓇᓗᓇᐃᕐᓯᔪᓐᓇᖅᐸᑦ ᐱᑕᖃᖅᐸᑦ 
ᐊᒥᓱᓂᕐᓴᐅᔪᓂ ᒪᒥᓴᕆᐊᖃᖅᑐᓂᒃ. ᒥᓂᔅᑕᐅᔪᖃᐃ ᑕᒪᒃᓱᒥᖓ ᑭᐅᔪᓐᓇᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. ᐊᒃᑕᕐᓇᕈᔪᒃᑐᓂ ᑕᑯᔪᒪᓐᖏᑦᑐᒍᑦ. 
 
ᑕᐃᒪᐃᑦᑐᕈᔪᓐᓂ ᑕᑯᔪᒪᓐᖏᑦᑐᒍᑦ, ᐅᐸᓗᖓᐃᕐᓯᒪᔪᒪᔪᒍᑦ, ᑕᐃᒪᐃᑦᑐᓄᑦ ᐊᒻᒪᓗ ᑕᒪᒃᑯᐊ 
ᐃᓱᒪᒋᒋᐊᕈᓐᓇᕋᔭᖅᐸᕗᑦ.  
 
ᑭᓯᐊᓂᓕ ᑕᐃᒪᐃᑦᑐᑯᒃᑲᓴᒃᓯᒪᔪᒍᑦ ᑕᒪᒃᑯᐊ ᐅᐊᑦᑎᒋᔭᖏᑦ ᓄᖅᑲᖅᑐᒥᓂᐅᑉᐸᑕ, ᑕᐃᒪᓕᑦᑕᐅᖅ 
ᐃᓱᒪᒋᔭᐅᓯᒪᒻᒥᔪᖅ ᑕᐃᒃᑯᐊ ᐃᖅᑲᓇᐃᔭᐃᓐᓇᕆᐊᖃᕐᒪᑕ ᓄᖅᑲᖅᑐᖃᕐᓂᖃᓗᐊᖅᐸᑦ ᒐᕙᒪᒃᑯᓐᓄᑦ. 
 
ᑕᒪᒃᑯᑐᓐᖏᑦᑐᑦ ᐃᓱᒪᒋᔭᐅᔭᕆᐊᖃᖅᑐᑦ ᐅᖃᖃᑎᖃᖃᑦᑕᓚᐅᕐᒥᒐᑦᑕ ᑲᓇᑕᒥ ᒥᓂᔅᑕᐅᔪᒥᒃ ᐅᕙᑦᑎᓐᓂᒃ 
ᐃᑲᔪᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓱᓕ. ᑐᑐ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᒃᑲᓐᓂᕆᐊᑐᐃᓐᓇᕐᓗᖓ ᒪᓕᒐᓕᐅᖅᑎᐅᖃᑎᒪᑦ ᐅᖃᐅᓯᕆᖅᑲᐅᔭᖏᓐᓄᑦ 
ᐅᐊᑦᑎᐊᕈ ᐱᔾᔪᑎᖃᖅᑐᑦ ᐃᑲᔪᖅᑕᐅᕕᐅᔪᒥ ᐊᕐᓇᓄᑦ. ᖃᐅᔨᒪᔪᖓ ᑕᐃᒃᑯᐊ ᒥᓂᔅᑕᐅᔪᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᕐᓯᒪᔪᑦ ᑲᑎᒪᔨᕋᓛᖑᔪᓂᒃ ᑕᒪᓐᓇ ᓴᖅᑭᖃᑦᑕᕐᓯᒪᒻᒥᒐᑦᑎᒍᑦ. 
 
ᑕᐃᒃᓱᒪᓂᐅᑎᓪᓗᒍ ᐅᖃᒪᐅᕐᓯᒪᔪᒍᑦ ᑕᐃᒃᑯᐊ ᑲᑎᒪᔨᕋᓛᖑᔪᑦ ᐊᒃᓱᐊᓗᒃ ᖁᕕᐊᓱᒃᑲᔭᕐᒪᑕ ᑕᑯᔪᒪᓂᕋᖅᑐᑎᒃ 
ᑕᒪᓐᓇ ᐅᖃᐅᓯᕆᔭᐅᑎᓪᓗᒍ ᑕᒪᓐᓇ ᓴᖅᑭᑐᐊᕋᑦᑎᒍᑦ ᐊᒻᒪᓗ ᐊᓯᖏᓐ ᐊᒥᓱᐊᓗᐃᑦ ᐃᓚᒋᐊᕈᑕᐅᓯᒪᔪᑦ 
ᑮᓇᐅᔭᓄᑦ ᒐᕙᒪᒃᑯᓐᓄᑦ ᓴᖅᑭᖅᑕᐅᕙᒃᑐᑦ. 
 
ᐱᔾᔪᑎᒋᓪᓗᒍ ᑕᐃᒪᐃᑦᑐᖃᓐᖏᓐᓇᑦᑕ, ᓇᒻᒪᒃᑐᓂ ᐃᓪᓗᓂ ᒫᓐᓇᐅᔪᖅ. ᖃᐅᔨᒍᒪᒐᓗᐊᖅᑐᖓ ᑕᒪᓐᓇ 
ᕿᒥᕐᕈᔪᒪᕐᓂᐊᕐᒪᖔᑦᓯᐅᑦ ᕿᒥᕐᕈᓪᓗᒋᑦ ᐊᕕᒃᑐᕐᓯᒪᔪᓂᒃ ᑲᑐᑦᔨᖃᑎᒌᖑᔪᓂᒃ ᐅᕝᕙᓘᓐᓃᑦ ᑕᒪᓐᓇ 
ᐱᓕᕆᐊᖑᕙᓪᓕᐊᒻᒪᖔᖅ ᒪᓐᓇᐅᔪᖅ ᑕᒪᓐᓇ ᐊᖅᑭᒃᑕᐅᑎᒋᓇᓱᐊᕐᓗᒍ ᐊᑲᐅᓐᖏᓕᐅᕈᑕᐅᔪᖅ 
ᒫᓐᓇᐅᑲᐃᓐᓇᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᒃᑯᐊ ᐅᖃᐅᑕᐅᖃᑦᑕᕐᓯᒪᔪᑦ ᐃᓱᒪᒋᒋᐊᕐᓯᒪᔭᕗᑦ 
ᐊᒻᒪᓗ ᑕᒪᒃᑯᐊ ᐅᖃᐅᓯᐅᖃᑦᑕᖅᑐᑦ ᐊᒃᓱᐊᓗᒃ ᐃᑲᔪᖅᐹᓕᕐᓯᒪᔪᑦ ᐸᕐᓇᒃᐸᓪᓕᐊᓂᑦᑎᓐᓄᑦ ᐃᓱᒪᒋᔪᓐᓇᖅᑕᑎᓄᑦ 
ᒫᓐᓇᐅᔪᖅ. ᐅᖃᕐᓯᒪᒐᓗᐊᖅᑐᖓ ᐃᑲᔪᖅᑕᐅᕕᐅᔪᓂ ᐃᖃᓗᐃᑦ ᓯᓚᑖᓂᒃᑲᔭᖅᑐᒥᒃ ᕿᒥᕐᕈᒐᑦᑕ ᐊᒻᒪᓗ ᑕᐃᓐᓇ 
ᐃᑲᔪᖅᑕᐅᕕᐅᔪᖅ ᐅᕙᓂ ᐃᖃᓗᓐᓂᑦᑐᖅ ᐊᑐᖅᑕᐅᖃᑦᑕᕐᓗᓂ ᑕᐃᒃᑯᓄᖓ ᐅᑕᖅᑭᔪᓄᑦ ᑕᒪᒃᑭᓐᓄᑦ ᐊᖑᑎᓄᑦ 
ᐊᒻᒪᓗ ᐊᕐᓇᓄᑦ, ᐊᕕᒃᑕᐅᓯᒪᒐᓗᐊᕐᓗᑎᒃ, ᑕᒪᒃᑯᐊ ᑲᒪᒋᔭᐅᔪᓐᓇᕐᒪᑕ ᑕᕝᕙᓂ ᐃᓪᓗᒥ. 
 
ᑕᒪᒃᓱᒥᖓ ᕿᒥᕐᕈᔪᒍ, ᒫᓐᓇᐅᔪᕐᓕ ᓄᑖᒥᒃ ᐃᓪᓗᒥ ᓴᖅᑭᓇᓱᐊᕋᑦᑕ. ᑕᒪᒃᑯᐊ ᐃᒃᐱᒋᔪᒪᕙᓄᑦ, 
ᐱᕙᓪᓕᐊᓂᖃᕈᓐᓇᕐᓂᐊᕋᑦᑕ ᑕᒪᒃᑯᓄᖓ ᖁᕕᐊᓇᓗᐊᓐᖏᑦᑐᒐᓗᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᖁᕕᐊᒋᔭᕋᓗᐊᕋ ᒥᓂᔅᑕᐅᑉ ᑭᒡᒍᓯᖓ. ᑕᐃᓐᓇ ᓄᑕᐅᒐᔭᕐᒪᑦ, ᓱᓕ 
ᖃᐅᔨᒪᓐᖏᒻᒪᕆᑦᑐᒍᑦ ᓱᑯᑦᑎᐊᓂᓐᓂᐊᕐᒪᖔ ᐊᒻᒪᓗ ᒫᓐᓇᐅᔪᖅ ᐱᑕᖃᓐᖏᑦᑎᐊᕐᒪᑦ ᐊᕐᓇᓄᑦ ᑎᒍᔭᐅᒪᔪᓄᑦ. 
 
ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᖃᓄᖅᑐᕋᓱᐊᕈᓐᓇᕐᒪᖔᖅ ᒫᓐᓇᐅᔪᖅ. ᐃᒪᖏᓚ ᐱᓇᓱᐊᕐᓗᓂ, ᒥᑭᔪᑎᒍᑦ 
ᐊᑭᑐᔪᑎᒍᑦ ᐊᓄᓪᓚᒃᓯᕕᓂᐅᔪᒥᓪᓗᓐᓂ ᐸᓕᓯᒃᑯᓐᓂᑦ ᑕᐃᒪᐃᑦᑐᑲᓴᒻᒥ. ᐃᓪᓗᒥᒃ ᒥᓕᐊᖏᓐᓂᑦᑐᓂᒃ 
ᐊᑐᕆᐊᖃᕐᓂᐊᖏᑦᑐᓂᒃ. ᑕᒪᓐᓇ ᑲᒪᒋᒋᐊᕈᓐᓇᕈᑦᑎᒍᑦ, ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᖃᕐᓂᖅ ᓄᖑᑦᑐᖅ) ᐱᓇᓱᐊᖅᑕᕗᑦ, 
ᐱᕙᓪᓕᐊᑎᑦᑎᒐᓱᑉᐳᒍᑦ ᐊᒻᒪᓗ ᐱᒡᒐᓇᐃᓐᓇᕈᔪᑉᐸᑉᐳᖅ ᐊᕙᑎᐅᔪᓂᑦ ᓯᕗᓕᐅᑎᑦᑎᒋᐊᖃᖅᑐᓂ, 
ᐊᑕᐅᓯᑐᐃᓐᓇᕐᒥᑦ ᐱᓕᕆᐊᖃᕐᓗᓂ ᐱᕙᓪᓕᐊᑎᑦᑎᒐᓱᓪᓗᓂ. 
 
ᑕᐃᒪᐃᑉᐳᖅ, ᐊᑕᖏᖅᑐᒋᑦ ᐊᑕᐅᑦᑎᒃᑯᑦ ᐱᕙᓪᓕᐊᑎᔭᐃᓐᓇᕆᒐᓱᑉᐸᕗᑦ. ᓴᖑᓗᑎᓪᓗᑕ ᐊᓯᐊᓄᑦ, ᑕᒪᓐᓇ 
ᑐᕌᕐᕕᒋᒐᓱᑦᑕᕗᑦ ᓯᕗᒨᖅᑎᒐᓱᑦᑕᕗᑦ, ᑭᖑᑉᐱᐊᑎᑦᑎᓕᑐᐃᓐᓇᓂᐊᕐᖓᑦ. 
 
ᑕᐃᒪᐃᒻᒪᑦ, ᐋᖅᑮᒐᓱᑉᐳᒍᑦ ᖃᓄᐃᓕᐅᕋᓱᑦᑕᕗᑦ ᓄᑖᒥᑦ ᐃᑲᔪᖅᑕᐅᕕᔅᓴᒥᑦ ᐊᒥᓱᓄᑦ ᐊᖑᑎᓄᑦ ᐊᕐᓇᓄᓪᓗ 
ᐊᒻᒪᓗ ᐊᑕᐅᑎᒃᑯᑦ, ᐊᓯᖏᓐᓂ ᖃᓄᐃᓕᐅᕈᑎᖃᕋᓱᑦᑐᑕ ᐃᑲᔪᖅᑕᐅᕕᐅᔪᑦ ᐱᒋᐊᖃᓪᓚᕆᑦᑕᖏᓐᓂ ᑕᕝᕙᓂ 
ᓄᓇᕗᒻᒥ ᐊᑕᐅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᕗᖓᓕ ᒥᓂᔅᑕᐅᔪᖅ ᐅᖃᕋᓱᒻᒪᑦ ᐱᔪᓐᓇᓐᖏᓚᑦ ᖃᓄᐃᓕᐅᕆᒍᓐᓇᓐᖏᓚᑦ 
ᑕᒪᒃᑯᐊ ᑲᒪᒋᔭᐅᔭᕆᐊᓖᑦ, ᐊᔅᓱᕉᑎᖃᓐᖏᓚᑦ ᓈᒻᒪᑐᓂᑦ ᐅᑦᑕᖅᑭᕕᐅᔪᓂᑦ ᐊᕐᓇᓄᑦ ᑎᒍᔭᐅᓯᒪᔪᓄᑦ ᑭᓯᐊᓂ 
ᐱᔪᓐᓇᓯᑉᐸᑕ ᓄᑖᕐᒥᑦ ᐃᑲᔪᖅᑕᐅᕕᔅᓴᒥᑦ ᓴᓇᓚᐅᖅᑎᓪᓗᒋ ᑭᓯᐊᓂ. ᑕᐃᒫᒃ ᐅᖃᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 

 



ᓇᒃᑲᔾᔭᐅ, ᑎᓯᐱᕆ 2, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2151 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᕋᒪ, ᑕᒪᓐᓇ ᐱᕙᓪᓕᐊᑎᒐᓱᑉᐸᕗᑦ 
ᐱᔪᓐᓇᖅᓯᑐᐊᕈᑦᑕ ᐊᒻᒪᓗ ᑕᒪᓐᓇ ᐊᔅᓱᕉᑎᒋᓂᐊᖅᑲᕗᑦ. ᓇᒧᕈᓘᔮᖅᑎᓪᓗᑕ ᐊᕙᑎᓐᓂ ᐱᕙᓪᓕᐊᒋᓱᑦᑎᓪᓗᑕ 
ᑕᒪᓐᓇ ᓱᒃᑲᐃᑦᑎᑎᒐᔪᓲᖑᒻᒪᑦ. 
 
ᑕᐃᒪᐃᒪᓐ, ᓇᒧᕉᓘᔭᓕᖃᑦ ᐊᔅᓱᕉᑎᖃᖅᑯᒍᑦ ᐊᑕᐅᑎᒃᑯᑦ ᐋᖅᑮᒐᓱᑦᑐᑕ ᐊᖑᑎᓄᑦ ᐊᒻᒪᓗ ᐊᕐᓇᓄᑦ ᓈᒻᒪᑦᑐᓂᑦ 
ᐃᑲᔪᖅᑕᐅᕕᔅᓴᒥᑦ ᐱᑖᕐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᖅᑯᖓᓕ ᐊᕐᓇᐃᑦ ᐅᑕᖅᑭᑎᑕᐅᔪᑦ ᐅᑕᖅᑮᓐᓇᕐᓂᐊᖅᑯᑦ ᐸᓖᓯᒃᑯᑦ 
ᑎᒍᔭᐅᕕᖓᓂ ᑕᒪᒃᑯᐊ ᐱᐅᓐᖏᑐᒻᒪᕆᐅᔪᓂᑦ, ᐊᒻᒪᓗ ᐃᓄᑑᓇᓐᖏᑦᑐᑎᑦ ᐊᒻᒪᓗ ᑭᓯᑐᐃᓐᓇᕐᓂᑦ ᑕᐃᒪᐃᑦᑐᓂᑦ. 
 
ᖃᐅᔨᒪᔪᔅᓴᐅᕗᑦ, ᐃᓛᓂᐅᓐᖏᑦᑑᒐᓗᐊᖅ ᖃᓄᐃᓕᐅᒃᑲᓐᓂᕈᓐᓇᖏᓐᓇᑦᑕ ᑕᒪᒃᑯᓇᓐᖓᑦ ᒫᓐᓇᐅᔪᖅ ᐊᒻᒪᓗ 
ᑕᒪᓐᓇ ᐊᔅᓱᕉᑕᐅᒋᐊᖃᕐᓇᓂ, ᓇᓗᓐᖏᓚᖓ. ᒥᒪᐊᑉᐳᖓ ᑕᒪᔅᓱᒪᖓᑦ ᑐᓴᕆᐊᔅᓴᖅ, ᓇᒻᒪᓴᓐᖏᓚᖓᓕ. 
 
ᐃᒃᓯᕙᐅᑖᖅ, ᐊᐱᖅᑯᓯᕆᓂᐅᓴᔭᕋ, ᐃᒻᒪᖃ, ᑕᒪᔅᓱᒥᐊ ᖃᓄᓕᐅᖅᑕᐅᓂᖏᓐᓂ ᐃᑲᔪᖅᑕᐅᕕᔅᓴᓂᑦ. ᒥᓂᔅᑕ 
ᐅᖃᕋᑖᕐᖓᑦ ᐊᑕᐅᓯᑐᐃᓐᓇᕐᒥᑦ ᓄᓇᓕᐅᔪᒥᑦ ᐱᔪᒪᓯᒪᔪᖅᑕᖃᖅᑯ ᐱᖃᕐᑎᑦᑎᓗᑎᑦ ᐃᑲᔪᖅᑕᐅᕕᔅᓴᒥᑦ.  
 
ᒥᓂᔅᑕᐅᔪᖅ ᐃᓱᒪᖅᓴᕐᓯᐅᓚᐅᖅᑲ ᐊᓯᖏᓐᓂ ᓇᒻᒥᕝᕕᐅᔪᓐᓇᕋᔭᖅᑐᓂᑦ? ᖃᐅᔨᒪᕗᑎᑦ, ᒪᕐᕈᓕᕿᒥ, 
ᐅᔭᕋᓐᓂᐊᕐᕕᐅᔪᖅ ᐱᒐᓚᖃᕐᕕᖃᖅᑐᓂ ᐋᖅᑭᔅᓯᒪᑦᑕᐅᑎᒋᔪᓂᑦ ᐊᒻᒪᓗ ᒪᑐᔭᐅᓯᒪᓪᓗᓂ. 
 
ᖃᐅᔨᒪᕗᑦ, ᐱᔪᓐᓇᕐᓂᑕᖃᕋᔭᖅᑳ ᖃᐅᔨᓴᕐᓂᕐᒥᑦ ᓇᒦᕝᕕᐅᒐᔭᖅᑐᒥ ᐋᖅᑭᔅᓯᒪᑦᑕᐅᑎᒋᔪᓂᑦ, ᐃᓛᒃ, ᒫᓐᓇᐅᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᒪᑐᓯᓚᐅᓐᖏᓚᒍᔅᓱᓕ ᐱᕕᔅᓴᐅᔪᓂᑦ. 
ᐃᖅᑲᓇᐃᔭᖃᑎᖃᕈᒪᕗᒍᓪᓕ ᓄᓇᓕᓐᓂ ᐱᔪᒪᓯᒪᔪᓂᑦ. ᖃᓄᐃᓕᐅᕈᑎᖃᕐᓂᖅ, ᐊᓄᓪᓚᓰᕕᔅᓴᒥᑦ 
ᐱᒻᒪᕆᐅᖃᑕᐅᒻᒪᑦ. 
 
ᓇᓕᐊᑐᐃᓐᓇᖅ ᓄᓇᓕᐅᔪᖅ ᐱᑎᑕᐅᔪᖅ ᖃᓄᐃᓕᐅᕈᑎᖃᐃᓐᓇᓛᕐᖓᑕ ᐋᖅᑭᑦᑕᐅᒋᖅᓯᒪᓕᖅᑎᓪᓗᒍ. ᒫᓂ 
ᐃᖃᓗᓐᓂ, ᐃᓄᓐᓂᑦ ᐱᕙᑉᐳᒍ ᐱᔭᐅᔪᒪᒍᓐᓃᖅᑐᓂᑦ ᓄᓇᖅᑲᑎᖏᓐᓄᑦ ᐊᓄᓪᓚᔅᓰᕕᒦᓚᐅᖅᑐᑎᑦ ᐊᒻᒪᓗ 
ᑕᒫᓃᑐᐃᓐᓇᑦᑕᓕᖅᑯᑦ. 
 
ᖃᓄᐃᓕᐅᕐᓂᐅᓚᐅᖅᑐᑦ ᐊᓄᓪᓚᔅᓯᕕᒻᒦᑎᓪᓗᖓ ᐊᒻᒪᓗ ᐃᓄᐃᑦ ᐱᔪᒪᓯᒪᔪᑦ ᐊᓄᓪᓚᔅᓰᕕᒻᒥ 
ᐃᓱᒪᖅᓴᖅᓯᐅᕈᑎᖃᑦᑎᐊᖁᒥᓇᕋᓗᐊᖅᑯᑦ ᑕᒪᔅᓱᒪᓐᖓᑦ. 
 
ᒪᕐᕈᓕᕿᒥ, ᐅᑉᐳᕈᓱᑉᐸᓕ ᐱᑕᖃᖅᑐᒋᓇᒍ ᑕᐃᒪᐃᑦᑐᒥᑦ, ᑕᒪᓐᓇ ᓄᖅᑲᖅᑎᑕᐅᓚᐅᕐᖓᑦ ᐊᒻᒪᓗ ᑕᐃᒃᑯᐊ 
ᐃᖅᑲᓇᐃᔮᕆᔭᐅᓚᐅᖅᑐᑦ ᐸᕐᓇᐅᑕᐅᓯᒪᕗᑦ ᐱᔭᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᓈᒻᒪᑦᑐᒥᑦ ᐱᑕᖃᓐᖏᓚᖅ 
ᐱᒋᔭᐅᒋᐊᖃᕋᔭᖅᑐᓄᑦ ᐃᑲᔪᖅᑕᐅᕕᔅᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐊᐱᕆᔪᒪᕗᖓ. ᓴᓇᑉᐸᑕ ᐃᑲᔪᖅᑕᐅᕕᔅᓴᒥ, 
ᑕᒪᓐᓇ ᐊᕐᓇᓄᑐᐃᓐᓇᖅ ᐃᓂᒋᔭᐅᒐᔭᖅᑳ? ᑐᑭᓯᑦᑎᐊᖅᑯᖔ? ᑕᒪᓐᓇ ᓯᕗᓪᓕᖅᐹᖑᑎᓪᓗᒍ ᐊᐱᖅᑯᓯᕆᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᒋᓗᒍ ᑕᒪᔅᓱᒧᖓ ᐊᐅᓚᓂᕆᔭᖓᑕ, 
ᒫᓐᓇᐅᔪᖅ ᖃᐅᔨᓴᖅᑯᒍᑦ ᐅᑕᖅᑭᕕᐅᒐᔭᖅᑐᒥ ᐃᖃᑐᖅᑕᐅᓂᐅᓴᔪᓄᑦ ᐊᕐᓇᓄᑦ ᐅᓪᓗᒥᐅᔪᖅ, ᐱᑕᖃᕋᑦᑕ 
ᐊᖑᑎᓄᑦ ᐅᑕᖅᑭᕕᐅᔪᒥᑦ ᑎᒍᔭᐅᕕᒻᒥ ᐃᖃᑐᖅᑕᐅᒐᓱᓐᓂᖏᓐᓂ ᑕᕝᕙᓂ ᐃᑲᔪᖅᑕᐅᕕᒻᒥ ᕿᑭᖅᑖᓗᒻᒥ 
ᐃᑲᔪᖅᑕᐅᕕᒻᒥ, ᐊᒻᒪᓗ ᓴᓇᒍᒪᕗᒍᑦ ᐃᓄᓐᓄᑦ ᐅᑕᖅᑭᕕᑐᐃᓐᓇᐅᒐᔭᖅᑐᒥ ᐃᖅᑲᖅᑐᑕᐅᒐᓱᓐᓂᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᖅᓇᓄᑦ ᑎᒍᔭᐅᒪᕕᐅᔪᖅ ᓴᓇᔭᐅᔭᕆᐊᓕ ᒫᓐᓇᖃᒻᒥᐅᔪᖅ. 
ᐱᕕᖃᖅᑐᑦᓴᐅᔪᖅ ᑐᐊᕕᐊᕆᓗᒍ ᐃᓂᑦᓴᐅᔪᖅ ᐅᑯᓄᖓ ᐊᖅᓇᓄ ᐅᑕᕿᕕᖕᒥ? 
 
ᐃᓱᒪᒋᑦᓱᒍ ᐃᒪᐃᓐᓇᔭᕆᐊᖓᓄ, ᐃᓱᒪᒋᑦᓱᒍᓗ ᐊᑲᐅᓈᖏᒋᐊᖓᓄ ᑕᐃᒃᑯᐊ ᐊᖅᓇᐃᑦ ᐅᑕᕿᕕᖕᒦᑦᑐᐃᑦ 
ᑕᕝᕙᓂᑦᓴᐃᓈᖃᑎᖃᕐᓗᑎ ᓇᔫᑎᕙᑦᑕᖏ ᐋᖓᔮᖅᑐᐃᑦ ᐃᓄᐃᑦ. ᑕᒪᓐᓇ ᐅᖃᐅᓯᑐᐃᓐᓇᖅ ᑭᓯᐊᓂ ᐃᒻᒪᖃ 
ᐃᓱᒪᒋᔭᐅᑉᐸ ᐱᐅᓇᔭᖅᒪ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᐄᖕ ᖁᔭᓐᓇᒦᒃ ᐃᑦᓯᕙᐅᑕ. ᐃᒪᐃᓕᖃᐅᑦᓱᖓᑦᑕᐅᖅ, ᐃᒪᐃᒻᒪ ᑕᐃᓐᓇ, 
ᐱᔪᓐᓇᖅᓂᓕᒫᑎᒍ ᐱᓇᐊᓱᕋᓗᐊᖅᑐᒍ ᐊᖅᓇᓄ ᐅᑕᕿᕕᖕᒥ ᐅᕝᕙᓗ ᐃᓪᓗᕈᓯᑦᓴᖅᒥ. 
 
ᐃᒻᒪᖃ ᐱᓇᓱᐊᕈᑦᑕ ᑕᒪᐃᓄ ᐊᑕᐅᑦᓯᒃᑰᖅᓗᒋ ᐃᒪᐃᓇᔭᕐᒪᓪᓗ ᐊᓰᓐᓇᓕᓂᐅᓴᓂᖃᓂᐊᕐᓱᑎ ᐅᑯᓇᖓ 
ᐱᒻᒪᕆᐅᔪᐃᑦ ᖃᓄᐃᓐᓂᖏᓄ ᐱᓕᕆᓇᓱᐊᕐᑕᑎᖕᓄ ᐱᔪᓐᓇᖅᓂᓕᒫᑦᑎᖕᓄ. ᐃᒪᐃᒻᒪ ᐱᑕᖃᖏᒻᒪ ᐃᓪᓗᒥ 
ᐊᖅᓇᓄ ᒫᓐᓇᐅᔪᖅ ᐅᑕᕿᔪᓄ ᐊᒻᒪᓗ ᐊᐅᓪᓚᖅᑎᒋᐊᖃᕐᐸᑦᓱᑎᒍ ᐊᓯᐊᓄ ᑎᒍᔭᐅᒪᕕᖕᒧ. 
 
ᐱᓕᕆᐊᕆᓇᐊᓱᕐᑕᕗᓪᓕ ᐃᓱᒫᓘᑎᒋᓗᐊᕐᑕᕗ ᖃᓄᐃᓐᓂᕆᓇᓱᐊᕐᑕᕗ ᒫᓐᓇᐅᔪᖅ ᓯᕗᖓᒍᑦ 
ᖃᓄᐃᒋᐊᖏᓂᑦᑎᓐᓄ, ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᖃᖅᑐᐃᓂᓕᕆᓂᖅᓂ ᐊᒻᒪ ᓄᓇᓕᖕᓂ ᐃᑲᖅᑐᐃᓂᓕᕆᓂᖅ. ᖃᓄᐃᑐᓂᖏᓄ ᐃᓗᐊᓂ 
ᐊᑭᑐᔫᑎᓄ. ᑲᑎᑦᑐᐃᑦ ᐊᖓᔪᖄᖃᕕᐅᔪᓄ, 100 ᑕᐅᓴᓐ ᑕᓚᐃᑦ. ᑲᑎᑦᑐᐃᑦ ᕿᑭᑦᑖᓗᐸᓯᖕᒧ, ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᐃᒪᐃᓕᔾᔭᖏᑦᑐᖓ ᐱᐅᒋᖏᒋᐊᓐᓂ ᐅᖃᔾᔭᖏᑦᑐᖓ ᑭᓯᐊᓂ ᐃᒪᐃᓕᖓᓂᖃᕐᒪᑕ 
ᐃᒪᐃᒻᒪ ᕿᑭᖅᑖᓗᐸᓯᖕᒧ, ᐃᖃᓗᐃ ᐊᒻᒪ ᕿᑭᖅᑖᓗᖕᒥ ᐃᑲᔪᖅᑕᐅᕕᐅᑉ ᖃᒧᑕᐅᔭᖏᓐᓄ ᐊᒻᒪ ᑕᒪᖅᒥ ᐊᓯᖏᓪᓗ 
ᓱᓇᒃᑯᑎᖏᓄ. ᐃᓱᒪᑐᐃᓐᓇᖅᑐᖓ ᐃᒻᒪᖃ ᑕᒪᖅᒥ ᐃᓕᖓᓂᐊᕐᕆᐊᖏᓐᓄ ᐃᖃᓗᖕᓄ ᐊᑎᐊᓂ 
ᕿᑭᖅᑖᓗᐸᓯᖕᒧ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᐄᐋᒃ, ᖁᔭᓐᓇᒦᒃ ᐃᑦᓯᕙᐅᑕ. ᑕᒪᒃᑯᐊ ᐃᓕᖓᔪᐃᑦ ᕿᑭᖅᑖᓗᐸᓯᖕᒥ 
ᐃᑲᔪᖅᑕᐅᕕᐊᓄ, ᐅᒥᐊᑦ, ᖃᒧᑕᐅᔭᐃᑦ, ᕿᐊᖒᔫᑉ ᐊᐅᓚᐅᑎᖏᓐᓄ, ᐊᐅᓚᐅᑎᓄ, ᓄᑖᓄ ᑳᑦᑐᕌᑦᑕᓄ, 
ᑕᒪᒃᑯᐊᓗ ᐃᖃᓗᖕᓄᐃᓐᓇᐅᖏᑦᑐᖅ ᑭᓯᐊᓂ ᓯᓚᑎᐊᓄᑦᑕᐅᖅ ᐃᖃᓗᐃᑦ. 
 
ᓴᓂᖅᕙᑦᓯᒪᓂᐊᑐᐃᓐᓇᖃᐅᔭᒃᑲ ᑮᓇᐅᔭᑦᓴᒫᖏᑦ ᐃᓕᖓᔪᐃᑦ ᑕᒪᐅᖓ ᐃᖃᓗᖕᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᖁᔭᓐᓇᒦᖃᕋ ᒥᓂᔅᑕ ᑐᑭᓯᑎᑦᓯᓂᐊᓄ ᐅᕙᑎᖕᓂ.  
 
ᐅᑯᓄᖓ ᐅᒥᐊᓄᑦ, ᖃᒧᑕᐅᔭᓄ, ᕿᐊᖒᔫᑉ ᐊᐅᓚᐅᑎᖏᓄ ᐊᒻᒪ ᐊᐅᓚᐅᑎᓄ, ᓄᑖᓄ ᑳᓐᑐᕌᒃᑕᓄ ᐊᒻᒪ 
ᐊᓯᕈᓘᔭᖏᓐᓄᓗ, ᓄᓇᓖᑦ ᑐᑦᓯᕋᕈᓐᓇᖃ ᐅᕝᕙᓗ ᑐᑦᓯᕋᐅᑎᒧ ᑐᑦᓯᕋᕈᓐᓇᓂᐊᖃ ᐊᑑᑎᒍᒪᑎᓪᓗᒋ 
ᓄᓇᓕᕋᓛᖑᔪᒧ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᐄᖕ ᖁᔭᓐᓇᒦᒃ ᐃᑦᓯᕙᐅᑕ. ᑕᒪᓐᓇ ᐃᓕᖓᓂᖃᕐᑐ ᓄᓇᓕᕋᓛᓄ 
ᐃᓕᖓᑦᓱᑎ ᐃᑲᔪᖅᑕᐅᕕᖕᒧ ᐱᔾᔪᑎᖃᕐᓱᑎ ᓄᓇᓕᐅᔪᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᕿᑭᑦᑖᓗᖕᒥ ᐃᑲᔪᖅᑕᐅᕕ ᐊᒻᒪ ᐃᓱᒪᖅᓱᖏᑦᑐᒃᑯᕕᒧ ᐱᔭᑦᓴᐅᔪᐃᑦ ᐃᓗᐊᓂ 
ᐸᖅᓇᑕᐅᓂᖏᓄ ᐊᒻᒪᓗ ᐅᔾᔨᖅᓱᓪᓚᕆᖏᒃᑲᓗᐊᖅᑐᖓ ᑭᓱᓄᒋᐊᖏᓄ. 
 
ᐃᒻᒪᖃᖃᐃ ᒥᓂᔅᑕ ᐅᖃᕆᐊᑲᓐᕈᓐᓇᖃ ᑕᒪᑐᒧᖓ. ᕿᑭᑦᑖᓗᖕᒥ ᐃᑲᔪᖅᑕᐅᕕᖓᑦᑕ ᓴᓇᕕᐊᓄ 
ᐃᓚᒋᐊᖅᑕᐅᓂᐊᓄ, 120 ᑕᐅᓴᓐ ᑖᓚᐃ, ᐃᓗᐊᓂ ᐊᓂᒍᖅᓯᒪᓕᕐᑐᐃᑦ 3-4ᓗ ᐊᖅᕌᒍᐃᑦ ᐱᑕᖃᕐᓯᒪᓕᕐᒪ 
ᐃᓕᓐᓂᐊᖅᓂᐅᔪᒧ ᐃᓗᐊᓂ ᕿᑭᑦᑖᓘᑉ ᐃᑲᔪᖅᑕᐅᕕᐊᓄ, ᓴᓂᐊᓂ ᕿᑭᑦᑖᓘᑉ ᐃᑲᔪᖅᑕᐅᕕᐊᑕ, ᐱᑕᖃᕐᒪ 
ᑕᐃᑦᓱᒥᖓ ᒥᑭᔪᒥ ᐃᓪᓗᒥ ᐃᓕᖓᔪᖅ ᓴᓇᔭᐅᕙᑦᓱᓂ ᐊᒻᒪᓗ ᐃᓚᒋᐊᕆᓯᒪᑦᓱᑎ ᒪᖅᕈᐃᓕᖓᔫᓐᓂ ᐃᓪᓘᓐᓂ 
ᓇᒻᒥᓂᕆᔭᐅᕙᓚᐅᕐᓯᒪᔫᓐᓂ ᐸᓖᓯᒃᑯᓐᓄ, ᐋᕿᑕᐅᓪᓗᑎ ᑲᑎᑕᐅᓪᓗᑎ ᑕᐃᒫᒃ. 
 
ᐃᒻᒪᖃ, ᐃᓱᒪᔪᑦᓴᐅᒐᒪ ᐃᒪᐃᒻᒪ 120 ᑕᐅᓴᓐ ᑖᓚᐃ, ᐱᔭᕕᓂᓯ 220 ᑕᐅᓴᓐ ᑖᓚᐃ ᓴᕿᓯᒪᓕᕇᕐᓱᑎᓪᓗ 
ᑕᕝᕙᓂ. 220 ᑕᐅᓴᓐ ᑖᓚᐃ ᐋᕿᒋᐊᖅᑕᐅᓂᐊᓄ ᐃᓪᓘᑉ ᐃᒪᐃᒍᑎᒋᔪᓐᓇᕋᔭᖅᑕᓯ ᐃᓪᓗᖃᖅᑎᓪᓗᒋᑦ ᐊᖅᓇᐃᑦ. 
 
ᐊᒻᒪᓗ ᐱᑕᖃᓕᕇᖅᓱᓯ ᐱᔭᑦᓴᒧᖓᔪᓄ, ᐃᒻᒪᖃᖃᐃ ᐊᖏᓗᐊᖅᑐᑦᓴᐅᓇᓂ ᐊᒻᒪᓗ ᐱᑕᖃᓕᕇᖅᓱᓯ 
ᓴᓇᕕᑦᓴᐅᔪᒥ ᑭᓯᐊᓂ ᐃᓚᒋᐊᖅᓯᓪᓗᓯ ᐃᒪᐃᒻᒪ ᐅᑯᓄᖓ 120 ᑕᐅᓴᓐ ᑖᓚᐃ. ᐃᒪᐃᓕᒐᓱᐊᑐᐃᓐᓇᖅᓱᑐᖓ 
ᐃᒪᐃᓪᓗᑕ ᐱᓇᓱᐊᕆᐊᑲᓐᓂᖃᕐᓗᑕ ᐸᖅᓇᓂᖅᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᓐᓇ ᓴᕿᑎᑦᓯᑐᐃᓐᓇᖅᓂᓄ ᐱᔭᑦᓴᐅᔪᒧ 
ᐃᓂᑦᓴᒋᐊᑲᓂᕐᒥ, ᐃᒪᐃᑑᔾᔭᖏᑦᑐᖅᓕ ᐃᓕᖓᓂᖃᕋᓂ ᑭᓱᒧ. ᒫᓐᓇᐅᔪᖅᓕ ᐱᓇᓱᐊᖅᑐᒍ ᒪᑐᐃᖅᓯᓇᓱᐊᕐᓱᑕ 
ᐃᓚᑦᓴᒥ ᐃᓕᖓᓗᓂ ᐃᒪᐃᒻᒪᓪᓗ ᑕᐃᓐᓇ ᐃᓚᒋᐊᖅᑕᐅᓂᖅ ᐱᔭᑦᓴᓄ ᐊᑐᐃᓐᓇᐅᑎᑕᐅᓂᐊᖅᒪ ᒫᓐᓇᐅᔪᖅ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᖅᑕᖃᒃᑲᓂᖅᐹ? ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᖅᐹ ᕿᑭᖅᑖᓗᒻᒥ ᑎᒍᔭᐅᒪᕕᒻᒧᑦ ᐊᒻᒪ 
ᒪᒃᑯᑦᑐᓄᑦ ᑎᒍᔭᐅᒪᕕᒻᒥᑦ ᐱᓕᕆᐊᕆᕙᑦᑕᖏᓐᓂᑦ, ᐃᓪᓗᓕᐅᕐᓂᐊᖅᐹᑦ ᐱᓪᓗᒍ ᒪᕐᕖᒃ ᐃᓪᓘᒃ ᐃᓛᒃᑰᕐᒪᑎᒃ, 
ᑲᑎᑎᖅᑕᐅᓂᐊᖅᐹᒃ? ᖃᓄᐃᓕᐅᕐᓂᐊᖅᐸᑦ ᐅᕝᕙᓘᓐᓃᑦ ᖃᓄᖅ ᐊᕐᓇᐅᑎᖃᖅᐸᑦ $100-ᑕᐅᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂᑦ ᐱᓕᕆᐊᓄᑦ ᒫᓐᓇᐅᔪᖅ ᐋᖅᑮᒋᐊᖅᐳᑦ 
ᐃᓪᓗᒥᑦ ᐱᓕᕆᐊᓄᑦ ᐊᑦᑐᐊᓂᖅᓴᐅᖁᓪᓗᒍ. ᓴᓇᕕᖓᑦ ᐊᑐᐃᓐᓇᐅᓪᓗᓂ ᑭᒍᔭᐅᒪᔪᓄᑦ ᐊᑐᖅᑕᐅᔪᓐᓇᖅᑐᓂ. ᓗ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᖅᑕᖃᒃᑲᓂᖅᐹ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᕙᓪᓚᐃᔭᕋ. ᓯᕗᓪᓕᐅᔾᔭᐅᒋᐊᓖᑦ ᐱᑕᖃᕆᐊᖃᖁᔭᐃᑦ 
ᐊᓯᔾᔨᖅᑕᐅᓗᑎᒃ ᐱᑕᖃᕆᐊᖃᓪᓚᕆᑦᑐᓄᑦ. ᐃᓂᔅᓴᖃᕇᕐᒪᑕ ᑕᐃᒪᑲᓂ. ᓴᓇᓐᓂᕈᑦᑕ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᑎᒍᔭᐅᒪᕕᒻᒥᑦ, ᐃᓚᖏᑦ ᑎᒍᔭᐅᓯᒪᔪᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒦᑦᑐᑦ ᓄᑖᒥᒃ ᐃᓪᓗᑖᑐᐃᓐᓇᕆᐊᖃᕋᔭᖅᐳᑦ, 
ᖃᐅᔨᒪᓐᖏᓚᖓ. 
 
ᐱᓕᕆᐊᓕᐅᒃᑲᓐᓂᕋᑦᑕ ᑭᓯᐊᓂ ᐱᑕᖃᓐᖏᒻᒪᑦ ᐊᕐᓇᓄᑦ. ᑕᒪᓐᓇ ᐅᖃᐅᓯᕆᔪᒪᒐᒃᑯ ᑐᓴᖅᑕᐅᑦᑎᐊᖁᓪᓗᒍᓗ 
ᒥᓂᔅᑕᒧᑦ ᐊᒻᒪ ᒥᓂᔅᑕᖃᕐᕕᒃ ᖃᐅᔨᒪᒋᐊᖃᕐᒪᑦ ᐊᕐᓇᓄᑦ ᑎᒍᔭᐅᒪᕕᒻᒥᑦ, ᐅᑕᖅᑭᑎᑕᐅᔪᑦ 
ᑭᖑᕙᕆᐊᖅᑕᐅᓯᒪᔪᓄᑦ ᐅᕝᕙᓘᓐᓃᑦ ᑎᒍᔭᐅᒪᕕᐅᑉᐸᑦ ᑭᒍᔭᐅᓯᒪᑎᓪᓗᒋᑦ ᓄᓇᕗᒻᒥ, ᖃᓂᓐᓂᖅᓴᐅᔪᓐᓇᕐᒪᑕ 
ᐃᓚᒥᓐᓄᑦ ᕿᑐᕐᖓᒥᓐᓄᓪᓗ ᐊᒻᒪ ᐃᓚᓕᒫᒥᓐᓄᑦ. ᐱᑕᖃᕆᐊᖃᕐᓂᖏᑦ ᑕᐃᒫᔅᓴᐃᓐᓇᐅᒻᒥᒻᒪᑕ ᐊᖑᑎᑎᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᕋ ᑲᑎᒪᔨ ᑕᐃᒪᐃᒐᓱᐊᖅᐳᒍᓪᓗ, ᐸᕐᓇᐅᑎᓂᑦ 
ᐃᓪᓗᒧᑦ ᐱᑕᖃᕆᐊᖃᖁᔭᓕᒫᑦ ᓴᖅᑭᐊᖁᓪᓗᒋᑦ ᐱᔪᓐᓇᕐᓂᓕᒫᑦᑎᒍᑦ. 
 
ᐊᖓᒃᑯᔅᓯᔪᒪᒐᓗᐊᖅᑐᖓ ᐋᖅᑮᓗᖓ ᑭᒃᑯᓕᒫᑦ ᐊᑲᖑᓐᖏᓕᐅᕈᑎᖏᓐᓂᑦ ᑕᕝᕙᓂᔅᓴᐃᓐᓇᖅ. ᑕᐃᒪᐃᒐᓱᐊᖅᐳᒍᑦ 
ᐸᕐᓇᐅᑎᑎᒍᑦ ᐊᒻᒪ ᐱᓕᕆᐊᕆᔭᑦᑎᓐᓂᒃ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔪᒪᕗᖓ ᐊᕐᓇᓄᑦ ᑎᒍᒪᐅᔭᕕᒻᒥᑦ ᐃᓪᓗᒥᑦ ᑕᕝᕙᓂ 
ᓇᒥᑐᐃᓐᓇᖅ ᐸᐃᑉᐹᓂᑦ. ᐃᒻᒪᖃ ᐊᖓᒃᑯᔅᓯᔪᓐᓇᖅᐸᑦ ᐃᓚᖏᑦ ᑮᓇᐅᔭᐃᑦ ᐲᕐᓗᒋᑦ ᐱᓕᕆᐊᓂᑦ ᐊᒻᒪ 
ᐊᖏᓪᓕᒋᐊᖅᑕᐅᓗᑎᒃ ᐋᖅᑭᒋᐊᖅᑕᐅᓗᑎᓪᓗ ᐃᓪᓗᐃᑦ ᐊᕐᓇᓄᑦ $220-ᑕᐅᓴᓄᑦ. ᑕᐃᒪᐃᒍᓐᓇᖅᐸᑦ 
ᐊᖓᒃᑰᓵᕈᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ ᐅᖃᐅᓯᖃᓐᖏᑯᔅᓯᖃᐃ ᐊᖓᒃᑰᓵᕈᑎᓂᒃ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒪᒐᓱᐊᖅᐳᒍᑦ. ᓴᖅᑮᓇᓱᐊᖅᑐᑕ 
ᐱᑕᖃᖁᔭᐅᔪᓕᒫᓂᑦ ᑕᕝᕙᓂᔅᓴᐃᓐᓇᖅ ᐊᓐᓇᓄᑦ ᑎᒍᔭᐅᒪᕕᑦᑕᖃᓕᓛᖅᑐᓂ, ᐊᒻᒪ ᐱᑕᖃᕆᐊᓖᑦ ᒪᓕᓪᓗᒋᑦ 
ᒫᓐᓇᐅᔪᖅ ᑎᒍᔭᐅᒪᕕᓐᓂᑦ. 
 
ᑎᒍᔭᐅᒪᕕᒃ ᐋᖅᑭᒋᐊᖅᑕᐅᒋᐊᓕᒻᒪᕆᐅᓕᕐᒪᑦ ᑕᒪᑐᒥᖓᓗ ᐸᕐᓇᐅᑎᖃᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᕙᑦ ᑎᒍᔭᐅᒪᔪᓄᑦ ᐅᐱᕐᖏᕖᑦ ᓄᓇᕗᒻᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):  ᐊᐱᖅᑯᑎᒋᖅᑰᓚᐅᕋᓗᐊᕆᕙᑦ ᐃᑉᐸᔅᓴᖅ ᑎᓴᒪᐅᓪᓗᑎᓪᓗ ᖃᐅᔨᒪᔭᒃᑲ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᐅᓚᓂᖃᑦᑎᐊᖅᑐᒋᔭᐅᕚᑦ ᒥᓂᔅᑕᖃᕐᕕᒻᒧᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᑯᒃᑲᓐᓂᕈᒪᔪᒻᒪᕆᐳᕗᒍᑦ. ᐃᓕᔅᓯᓐᓄᑦ ᐅᖃᓚᐅᕋᒪ 
ᐊᕐᕌᓂ, ᐱᓕᕆᐊᖃᖅᑐᒻᒪᕆᐳᕗᖅ ᑕᐃᓐᓇ ᐊᒻᒪ ᐊᕐᕌᒎᑉ ᐃᓗᐊᓂ ᐊᐅᓚᑦᑎᔪᒥᑦ ᐅᐱᕐᖏᕕᓐᓂᑦ ᐊᒻᒪ 
ᓂᕆᐳᑉᐳᒍ5 ᐃᖅᑲᓇᐃᔭᖅᑎᑦᑎᒃᑲᓐᓂᓛᕆᐊᑦᑕ ᒫᓐᓇᒫᖅ ᐊᐅᓚᑦᑎᑦᑎᐊᕐᓂᖅᓴᐅᔪᓐᓇᕋᔭᖅᑐᒥᑦ ᐅᐱᕐᖏᕕᓐᓂᑦ, 
ᓂᕆᐅᓇᖅᐳᖅ ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ ᓄᓇᓕᕋᓛᕐᒥᐅᓂ ᐱᓯᒪᔭᐅᔪᑦ ᐅᕝᕙᓘᓐᓃᒃ ᑎᒍᔭᐅᓯᒪᔪᑦ, 
ᖃᐅᔨᒪᖏᓇᒃᑯᑦ ᐊᑐᖅᑕᐅᕙᑦᑐᖅ ᑕᐃᔭᐅᓂᖓ. ᑖᒃᑯᐊ ᑎᒋᔭᐅᓯᒪᔪᑦ ᑲᑉᐱᐊᓇᖏᓂᖅᓴᐅᕙᑦ ᐊᐅᓚᖅᑎᑕᐅᕙᑦᑐᑦ 
ᓄᓇᓕᕋᓛᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓘᓇᑎᒃ ᑎᒍᔭᐅᓯᒪᔪᑦ ᖃᐅᔨᓴᖅᑕᐅᕙᑦᑐᑦ ᐊᒻᒪᓗ 
ᐃᓘᓇᑎᒃ ᐊᐱᕆᔭᐅᓪᓗᑎᒃ ᐊᖏᖅᓯᒪᒻᒪᖔᑕ ᓄᓇᓕᕋᓛᒥᐅᑕᓅᕈᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖃᓄᐃᒻᒪᓕ ᑎᓴᒪᑐᐃᓐᓇᕐᓂᒃ ᓄᓇᓕᕋᓛᖅᑕᖃᖅᑲ ᑎᒍᔭᐅᓯᒪᔪᓂᑦ ᐱᓯᒪᑦᑎᕙᑦᑐᓂᒃ, ᖃᓄᐃᒻᒪᓕ 
ᐊᓯᖏᑦ ᐃᓄᐃᑦ ᐅᕝᕙᓘᓐᓃᑦ ᓄᓇᓕᕋᓛᑦ ᐃᑲᔪᕈᒪᖏᓚᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᓃᒃ, ᐃᒃᓯᕙᐅᑕᖅ. ᖃᐅᔨᒪᓐᓂᕈᒪᓕ ᑭᐅᔪᑎᖓᓂᒃ ᑖᒃᓱᒪ, ᑭᓯᐊᓂ 
ᐃᒪᐃᓐᓇᓱᖃᑦᑕᖅᓯᒪᒻᒥᔪᒍᑦ ᑕᐃᒪᖓᓂᑦ ᒐᕙᒪᖑᓚᐅᕋᑦᑕ ᐃᑲᔪᖅᑐᐃᓇᓱᒃᓯᒪᓪᓗᑕ ᐃᑲᔫᑎᒍᓐᓇᖅᑐᓂᒃ 
ᓄᓇᓕᕋᓛᓄᑦ ᑕᑯᔪᒪᓪᓗᑕ ᐋᖅᑭᒃᑕᐅᓯᒪᔪᓂᒃ ᐊᒻᒪᓗ ᐃᓕᓐᓂᐊᕐᓂᖃᑦᑎᑎᓪᓗᑕ ᐊᐅᓚᑦᑎᔪᓂᒃ ᐊᒻᒪᓗ 
ᑕᑯᒐᔅᓯᐅᒃ ᑮᓇᐅᔭᖁᑎᕗᑦ, ᐱᑕᖃᑦᑎᑦᑎᕙᒻᒥᔪᒍᑦ ᐊᑭᑐᔫᑎᓂᒃ ᐱᖁᑎᓂᒃ ᐃᑲᔫᑎᓂᒃ ᓄᓇᓕᕋᓛᓄᑦ ᑕᐃᒪᓕ 
ᐃᑲᔪᕈᓐᓇᕈᑦᓯ ᒪᑐᐃᖅᓯᓗᓯ ᓄᓇᓕᑦᓯᓐᓂ ᖁᔭᒋᔭᐅᒻᒪᕆᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒻᒪᑦ ᐃᓕᓯᓯᒪᒐᒥ ᐃᖅᑲᓇᐃᔭᖅᑎᒃᓴᒥᒃ, ᐃᑲᔪᖅᑐᐃᓂᐊᖅᑐᒥᒃ 
ᓄᓇᓕᕋᓛᓂᑦ, ᑭᐅᒍᓐᓇᕐᓂᐊᖅᑳ, ᖃᓄᐃᒻᒪᑦ ᐱᔪᒥᒋᔭᐅᖏᓚᖅ ᐱᓇᓱᒍᓐᓇᖅᑐᓄᑦ ᐃᖅᑲᓇᐃᔮᒧᑦ ᐊᓯᖏᓐᓂᑦ 
ᓄᓇᓕᓐᓂᑦ ᐅᑯᑎᒎᓇ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ ᑮᓇᐅᔭᖏᑎᒍᑦ ᒫᑦᓯᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᒃᑯᓪᓕ, ᐊᒥᓲᖏᒻᒪᑕ ᓄᓇᓕᕋᓛᑦ ᐅᓪᓗᒥᐅᔪᖅ, 
ᑭᓯᐊᓂ ᓄᓇᓕᕋᓛᖅ ᐊᑐᖅᑕᕗᑦ ᒫᓐᓇᐅᔪᖅ ᐅᐊᑦᑎᐊᕈᑎᑐᑦ ᓄᓇᓕᕋᓛᖑᒻᒪᑕ, ᐃᓚᒌᑦ ᑕᐃᑲᓃᒍᒪᒐᒥᒃ ᑭᓯᐊᓂ 
ᓄᓇᓕᕋᓛᒥ. ᑕᐃᒪᓐᓇ ᐱᑦᔪᑎᖃᑐᐃᓐᓇᕆᐊᓕᒃ ᖃᓄᐃᒻᒪᑦ ᐊᒥᓲᖏᒻᒪᖔᑕ ᒫᓐᓇ. 
 
ᐃᓱᒪᒋᒻᒥᔭᕋ ᐃᑲᔪᖅᑕᐅᑲᓐᓂᕈᑎᒃ ᓄᓇᓕᕋᓛᑦ ᐊᒥᓱᕈᑉᐸᓪᓕᐊᑐᐃᓐᓇᕆᐊᓖᑦ, ᒪᑐᐃᖅᓯᑐᐃᓐᓇᕆᐊᓕᒃ ᑕᐃᒫᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᒋᐊᕈᓐᓇᕋᔭᖅᑭᐅᒃ ᕿᒥᕐᕈᔭᐅᓂᖃᓪᓗᓂ ᑕᒪᒃᑯᐊ ᓄᓇᓕᕋᓛᑦ 
ᐃᑲᔪᕈᒪᓯᒪᔪᑦ ᑎᒍᔭᐅᓯᒪᔪᓂᒃ ᓴᖅᑭᑎᑕᐅᒍᓐᓇᕐᒪᖔᑕ, ᑐᑭᓯᐅᒪᓗᑎᒃ ᐱᐅᓂᖅᓴᐅᔪᖅ ᓇᔪᕐᓗᒍ 
ᐃᑲᔫᑎᓂᖅᓴᐅᓂᐊᖅᑐᖅ ᑎᒍᔭᐅᓯᒪᔪᒧᑦ ᐊᑑᑎᑦᑎᐊᖅᑐᒥᒃ ᑕᐃᑲᓂᓕ ᐃᑲᔪᖅᑕᐅᕕᒃᑰᖏᑦᑐᖅ ᐊᒻᒪᓗ 
ᐃᑲᔫᑎᓗᐊᖏᑎᓪᓗᒍ ᐊᑐᖅᑕᐅᔫᒐᓗᐊᖅ ᐱᑦᔪᑎᒋᓪᓗᒍ ᐱᖅᑯᓯᕆᔭᒃᑯᑦ ᐋᖅᑭᒃᓯᒪᓂᖃᖏᒻᒪᑦ. 
ᐃᓱᒪᒋᒋᐊᕈᓐᓇᖅᑭᐅᒃ ᕿᒥᕐᕈᔭᐅᓗᓂ ᑕᒪᓐᓇ ᐊᑐᓕᖅᑕᐅᒍᓐᓇᕐᒪᖔᖅ, ᑖᓐᓇ ᑎᒍᔭᐅᓯᒪᔪᖅ 
ᐊᐱᖅᓱᖅᑕᐅᖔᖏᓪᓗᓂ ᑕᐃᑯᖓᕈᒪᒻᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᔪᖓ, ᖁᕕᐊᓱᒃᑲᔭᕋᑦᑕ ᑕᑯᒍᑦᑕ ᐊᒥᓲᓂᖅᓴᓂᒃ 
ᓄᓇᓕᕋᓛᓂᑦ ᐃᒻᒪᖃ ᑎᒍᔭᐅᓯᒪᔪᑦ ᓇᒥ ᐱᕈᖅᓴᓚᐅᕐᒪᖔᒥ ᒪᓕᓪᓗᒍ, ᐅᑎᕈᓐᓇᖅᑐᖅ ᑐᓐᖓᕕᒋᓚᐅᖅᑕᒥᓄᑦ. 
 
ᐊᒥᓲᓂᖅᓴᐅᒍᓐᓇᖅᑐᑦ ᓄᓇᓕᕋᓛᑦ ᐊᑐᐃᓐᓇᐅᔪᑦ ᐊᒻᒪᓗ ᐱᖅᑯᓯᑐᖃᒥᑎᒍᑦ ᐊᖏᕐᕋᐅᔪᑦ, 
ᐱᔭᕆᐊᑭᓐᓂᖅᓴᐅᒐᔭᖅᑐᖅ ᑕᒪᒃᑮᓄᑦ ᐊᐅᓚᑦᑎᔪᒧᑦ ᐊᒻᒪᓗ ᑎᒍᔭᐅᓯᒪᔪᓄᑦ ᐱᑦᔪᑎᒋᓪᓗᒍ ᐊᐅᓚᑦᑎᔪᐃᑦ 
ᖃᐅᔨᒪᒋᐊᖃᕋᔭᒻᒪᑕ ᓄᓇᖓᑕ ᓇᒦᓐᓂᖓᓂᒃ ᐊᒻᒪᓗ ᐱᖅᑯᓯᖏᓐᓂᑦ ᐊᒻᒪᓗ ᐃᓅᓯᕆᔭᖏᓐᓂᑦ ᓄᓇᖓ 
ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᓯᐊᓂᑦ ᐱᑕᖃᖅᑳ, ᐊᓯᖏᓐᓂᑦ ᐊᐱᖅᑯᑎᒃᓴᖅᑕᖃᑉᐹ. ᕿᑭᖅᑖᓗᒻᒥᐅᑦ, 300,000  
ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓪᓚᕇᑦ ᐱᖁᑏ, $410,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ 5-4-ᒧᑦ. ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᕕᐊᑕ ᓇᓗᓇᐃᖅᑕᐅᓯᒪᔪᑦ, 
ᑎᑎᕋᖅᑕᐅᓯᒪᔪᑦ ᑮᓇᐅᔭᐃᕈᑎᒥᓃᑦ. ᑲᑎᑦᑐᒋᑦ ᐊᑭᑐᔫᑎᓄᑦ ᑮᓇᐅᔭᐃᕈᑎᒥᓃᑦ. $1 ᒥᓕᐊᓐ 560 ᑕᐅᓴᓐ. 
ᐊᖏᖅᑭᓰ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᕈᑎᒋᒋᐊᖃᖅᑕᕗᑦ, $1-ᒥᓕᐊᓐ 560-ᑕᐅᓴᓐ 
ᓄᓇᓖᑦ ᐊᕕᑦᑐᖅᓯᒪᔪᓄᑦ ᑖᒃᑯᐊ $1-ᒥᓕᐊᓐ 150-ᑕᐅᓴᓐ ᐊᓪᓚᕝᕕᒻᒪᕆᓐᓅᕚᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ? 
ᐃᓚᒋᐊᕈᑎᖓ $10-ᑕᐅᓴᐃᓐᓇᐅᒻᒪᑦ ᓇᓗᓇᐃᖅᓱᖅᓯᒪᔪᓂᑦ ᐊᑭᓕᕋᔅᓴᓄᑦ? ᖃᐅᔨᔪᒪᑐᐃᓐᓇᖅᐳᖓ ᓈᓴᐅᓯᕆᓃᑦ 
ᐱᑦᑎᐊᖅᓯᒪᒐᓗᐊᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): $1-ᒥᓕᐊᓐ 160 ᐊᒻᒪ ᑭᖑᓪᓕᖅᐹᖅ $1-ᒥᓕᐊᓐ 560-ᑕᐅᓴᓐ. ᑕᒻᒪᖅᓯᒪᓐᖏᓚᑦ. 
ᑲᑎᑦᑐᒋᑦ ᐊᑭᑐᔪᓄᑦ ᐊᑭᓕᐅᑏᑦ, $1-ᒥᓕᐊᓐ 560-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᒥᕐᕈᓃᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐱᔭᕇᕐᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ ᒪᑐᓯᓂᕐᒧᑦ ᐅᖃᐅᓯᔅᓴᖃᖅᐲᑦ?  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒃᑲ ᐊᖏᔪᖅᑲᐅᑎᒃᑲ ᐊᒻᒪ 
ᓂᕈᐊᖅᑕᐅᖃᑎᒋᓯᒪᔭᒃᑲ. ᐃᖅᑲᖅᑐᐃᕕᓕᕆᔨᒃᑯᑦ ᐊᒥᓱᓂᒃ ᐱᓕᕆᐊᔅᓴᖃᕐᒪᑕ ᐊᒻᒪ ᐊᒥᓲᓪᓗᓕᑎᒃ 
ᐱᑕᖃᕆᐊᖃᖁᔭᐃᑦ ᓄᓇᕗᒻᒥ. ᐱᓕᕆᖃᑎᖃᑦᑎᐊᕈᒪᕗᖓ ᐃᓕᔅᓯᓐᓂᓕᒫᖅ ᐊᕐᕌᒎᓂᐊᖅᑐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᕐᕕᒻᒦᒍᓐᓇᖅᑲᐅᒐᔅᓯ. ᖁᔭᓐᓇᒦᒃ. 
 
ᖃᓄᖏᒍᒪᕙᑦ ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᑲᔪᓯᔪᒪᕗᑦ ᓴᓇᔪᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᓇᔪᓕᕆᔨᒃᑯᓐᓄᑦ. ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᖅᐲᑦ? 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑐᒻᒪᕆᐅᕗᖓ ᐱᕕᔅᓴᖃᖅᑎᑕᐅᒐᑦᑕ 
ᐅᖃᐅᓯᔅᓴᖅᑎᓐᓄᑦ 2003-2004 ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓄᑦ ᓴᓇᔪᓕᕆᔨᒃᑯᓐᓄᑦ. 
 
ᐃᒃᓯᕙᐅᑖᖅ, ᓴᓇᔪᓕᕆᔨᒃᑯᑦ ᑐᕌᒐᖃᕋᓱᐊᖅᐳᑦ $10.68-ᒥᓕᐊᓐᒃ 2003-2004-ᒧᑦ ᑖᒃᑯᓄᖓ ᑮᓇᐅᔭᓄᑦ. 
ᑐᔅᓯᕋᐅᑎᖃᖅᐳᒍᑦ ᐊᔾᔨᒌᓐᖏᑦᑐᓂᒃ ᐊᖏᔪᒧᑦ ᐊᖏᓪᓕᒋᐊᖅᑐᒧᑦ ᐅᖅᓱᐊᓗᖃᕐᕕᓐᓄᑦ. 
 
ᐃᒃᓯᕙᐅᑖᖅ, $9.68-ᒥᓕᐊᓐ 2003-2004-ᒧᑦ ᐸᕐᓇᐅᑎᓕᐊᖑᓇᓱᐊᖅᑐᑦ ᐃᑲᔫᑕᐅᓂᐊᖅᐳᑦ 
ᐅᖅᓱᐊᓗᓕᕆᔨᒃᑯᓐᓄᑦ ᐱᔭᕇᕈᑕᐅᓇᓱᐊᖅᑐᑎᒃ ᐱᓕᕆᐊᓄᑦ ᐱᓕᕆᐊᖑᑦᑕᐅᑎᒋᒋᐊᓕᓐᓄᑦ. ᑕᒪᒃᑯᐊ ᐱᓕᕆᐊᑦ 
ᐊᖏᓪᓕᕙᓪᓕᐊᒻᒪᑕ ᐅᖅᓱᐊᓗᖃᐅᑏᑦ ᐊᒥᓱᑲᓪᓚᓐᓂᑦ ᓄᓇᕗᒻᒥ ᓄᓇᓕᓐᓂᑦ. 
 
ᑕᐃᒃᑲᐊ $1-ᒥᓕᐊᒃᑲᓐᓃᑦ ᑮᓇᐅᖅᑖᕈᓯᐊᖑᓂᐊᖅᐳᑦ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ ᓴᓇᔪᓕᕆᔨᒃᑯᓐᓂᑦ. 
 
ᐃᒃᓯᕙᐅᑖᖅ, ᐱᕈᖅᐸᓪᓕᐊᓂᖓᓄᑦ ᑖᓐᓇᒐᕙᒪ ᐱᕈᖅᐸᓪᓕᐊᒻᒪᑕ ᐱᑕᖃᕆᐊᓖᑦ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐱᓕᕆᐊᓄᑦ ᐊᒻᒪ ᐋᖅᑮᒋᐊᕈᑎᔅᓴᓄᑦ. ᐱᓕᕆᐊᖃᖅᐳᒍᑦ ᐱᔭᕇᖅᓯᒐᓱᐊᖅᑐᑕ 
ᐊᔾᔨᒌᓐᖏᑦᑐᓂᒃ ᐊᑭᑐᔪᓄᑦ ᐱᓕᕆᐊᓂᒃ ᐃᑲᔫᑎᖃᕐᓂᐊᖅᑐᓂᒃ ᓄᓇᕗᒻᒥᐅᓕᒫᓄᑦ. 
 
ᐃᒃᓯᕙᐅᑖᖅ, ᑲᔪᓯᕙᓪᓕᐊᑎᓪᓗᑕ 2003-2004-ᒧᑦ ᐊᑭᑐᔪᓄᑦ ᐸᕐᓇᐅᑎᓂᑦ ᓇᓗᓇᐃᖅᓯᔪᒪᕗᖓ 
ᐱᓕᕆᐊᕆᔭᖏᑦ ᓄᓇᕗᒻᒥ ᓇᓗᓇᐃᖅᓯᓪᓗᑎᒃ ᐱᑕᖃᕆᐊᓕᓐᓂᑦ ᐃᑲᔫᑎᖃᕐᒪᑕ ᐅᕙᑦᑎᓐᓂᑦ 
ᓯᕗᓪᓕᐅᔾᔭᐅᒋᐊᓖᑦ ᓇᓗᓇᐃᖅᑕᐅᖃᑦᑕᑎᓪᓗᒋᑦ. 
 
ᑭᖑᓪᓕᖅᐹᒥ ᖁᔭᓐᓇᒦᕈᒪᕙᒃᑲ ᑲᑎᒪᔩᑦ ᐅᖃᕐᕕᔅᓴᖃᖅᑎᑕᐅᑲᐃᓐᓇᕋᒪ 2003-2004-ᒧᑦ ᐊᑭᑐᔪᓄᑦ ᑮᓇᐅᔭᑎᒍᑦ 
ᐸᕐᓇᐅᑎᓄᑦ. 
 
ᑐᓴᕈᒪᑦᑎᐊᖅᐳᖓ ᐊᐱᖅᑯᑎᔅᓴᓯᓐᓂᑦ ᐊᒻᒪ ᓇᓗᓇᐃᖅᓱᖅᓯᒪᔪᓂᒃ ᑐᑭᓯᒋᐊᕈᑎᔅᓴᓂᒃ ᐊᑭᑐᔪᓄᑦ 
ᐸᕐᓇᐅᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᖃᖅᐹ? ᒪᒃᓖᓐ . 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᓄᓇᓕᓐᓂᑦ 
ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ ᐊᒻᒪ ᐃᑯᐱᕝᕕᓕᕆᔨᒃᑯᓐᓄᑦ, ᖁᕕᐊᓱᑉᐳᖓ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᓐᓄᑦ 
ᐱᒋᐊᕐᓂᐊᖅᑎᓪᓗᑕ ᕿᒥᕐᕈᓂᕐᒥᑦ 2003-2004 ᐊᑭᑐᔪᓄᑦ ᓇᓚᐅᑦᑖᖅᑕᐅᔪᓄᑦ ᓴᓇᔪᓕᕆᔨᒃᑯᓐᓄᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐱᕕᔅᓴᖃᓚᐅᖅᐳᑦ ᓰᑏᕝᕙᐅᑎᓪᓗᒍ ᑲᑎᖃᑎᖃᖅᑐᑎᒃ 
ᒥᓂᔅᑕᑕᖓᓐᓂᑦ ᓴᓇᔪᓕᕆᔨᑯᑦ ᕿᒥᕐᕈᓪᓗᑎᒃ ᐊᖏᕈᑕᐅᒌᖅᓯᒪᓐᖏᑦᑐᒥᑦ 2003-2004-ᒧᑦ ᐊᑭᑐᔪᓄᑦ 
ᓇᓚᐅᑦᑖᖅᑕᐅᓯᒪᔪᓂᒃᑦ. ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐅᖃᓚᐅᖅᐳᑦ ᐅᖅᓱᐊᓗᖃᐅᑏᑦ ᓄᓇᕗᒻᒥ 
ᐊᔾᔨᒌᓐᖏᑦᑑᑎᐅᒻᒪᑕ ᐊᖏᓕᕇᑦ ᐱᐅᓐᖏᓐᓂᕇᑦᑐᑎᒃ. ᒥᓂᔅᑕ ᐅᖃᓚᐅᕐᒪᑦ ᑕᒪᓐᓇ  

ᑕᖃᓇᖅᑐᒻᒪᕆᐅᓂᕋᖅᑐᓂᐅᒃ ᖃᐅᔨᓴᕐᓂᖅ ᐅᖅᓱᐊᓗᖃᕐᕕᓐᓂᑦ, ᖃᓄᑎᒋ ᐃᓗᓕᖃᓚᐅᕐᒪᖔᑕ ᐊᒻᒪ 
ᓴᓇᔭᐅᒋᐊᓚᐅᕐᒪᖔᑕ ᐅᐱᕐᖔᒥ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᕿᒥᕐᕈᔪᒪᕗᑦ ᖃᓄᐃᓐᓂᐅᔪᓂᒃ ᑕᐃᒃᑯᓂᖓ 
ᖃᐅᔨᓴᐅᑕᐅᓚᐅᖅᑐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐃᓱᒫᓘᑎᖃᖅᐳᑦ ᐱᓇᓱᐊᑦᑎᐊᖁᓪᓗᒋᑦ ᓄᖅᑲᐅᒥᖁᓪᓗᒋᑦ 
ᓯᕗᓂᔅᓴᖅᑎᓐᓂᑦ ᐊᕙᑎᑦᑎᓐᓂᑦ ᐊᑦᑐᐃᓂᕆᔭᖏᑦ ᓴᓇᑦᑕᐅᑎᒋᖃᑦᑕᕐᓂᒃᑯᑦ. ᑲᑎᒪᔨᕋᓛᑦ ᐃᓱᒫᓘᑎᖃᕆᕗᑦ 
ᓴᖅᑭᐊᕙᒻᒪᑕ ᐅᖅᓱᐊᓗᖃᕐᕕᓐᓂᑦ ᓱᕋᖅᑎᖅᑐᑦ ᐅᖅᓱᐊᓗᖃᐅᑏᑦ ᐊᒻᒪ ᓱᓪᓗᓖᑦ ᓱᕈᕐᓇᖅᑐᓕᐅᖅᐸᒻᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᖃᖅᓯᒪᕗᑦ ᒫᓐᓇᒫᖅ ᓇᓗᓇᐃᖅᓯᓚᐅᕐᒪᑕ ᐱᔾᔪᑎᒋᓪᓗᒍ 
ᐱᓕᒻᒪᓴᖅᑕᐅᓂᖓ ᐃᑯᒪ 2 ᐅᓂᒃᑳᓕᐊᖅ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᑕᒪᑐᒥᖓ ᖃᐅᔨᓴᑦᑎᐊᕐᓂᐊᖅᐳᑦ 
ᐱᕙᓪᓕᐊᑎᑕᐅᓂᖓᓂ. 
 
ᑲᑎᒪᔨᕋᓛᑦ ᓇᓗᕗᑦ ᖃᓄᖅ ᐱᓕᕆᐊᖑᓂᐊᕐᒪᖔᖅ ᓯᕗᓂᔅᓴᖅᑎᓐᓂᑦ ᐱᔾᔪᑎᒋᓪᓗᒍ ᐊᖏᕈᐅᓂᖓ 
ᐅᖅᓱᐊᓗᒻᒨᖓᔪᑦ ᐊᑭᑐᔪᓄᑦ ᐊᑭᓕᐅᑎᔅᓴᐃᑦ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐃᓱᒫᓘᑎᖃᖅᐳᑦ ᖃᓄᑐᐃᓐᓇᖅ 
ᓴᓇᔭᐅᒃᑲᓂᖅᑐᑦ $10-ᒥᓕᐊᑲᓴᓐᓂᑦ ᐊᑭᑐᔪᓄᑦ ᐊᑭᓖᓚᐅᕐᒪᑕ ᒫᓐᓇᐅᔪᖅ ᐱᓕᕆᐊᖑᔪᓂᑦ ᐅᖅᓱᐊᓗᓕᕆᔨᒃᑯᑦ 
ᓴᖅᑭᔮᑦᑎᐊᖁᓪᓗᒋᑦ ᓯᕗᓂᔅᓴᖅᑎᓐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᑕᑯᒍᒪᕗᑦᐊᕙᑎᑎᓐᓂᑦ ᐋᖅᑮᒋᐊᕈᑎᔅᓴᓂᒃ ᑲᔪᓯᓗᑎᒃ. ᑭᓯᐊᓂ 
ᑲᑎᒪᔨᕋᓛᑦ ᐅᖃᖅᓯᒪᕗᑦ ᐱᖑᐊᕐᔪᒻᒥᑦ ᐱᓕᕆᐊᖅ ᐃᓕᔭᐅᓯᒪᒻᒪᑦ ᐊᑭᑐᔪᓄᑦ ᐸᕐᓇᐅᑎᓂᒃ 2003-2004-ᒧᑦ, 
ᑐᓂᔭᐅᓚᐅᕋᓗᐊᖅᑎᓪᓗᒍ ᑐᑭᓯᒋᐊᕈᑦ ᑲᑎᒪᔨᕋᓛᓄᑦ ᐊᕐᕌᓂ ᕿᒥᕐᕈᔭᐅᓂᐊᕐᓗᓂ ᖃᐅᔨᔭᐅᓚᐅᖅᑐᓂᓗ ᑕᒪᒃᑯᐊ 
ᐱᓕᕆᐊᑦ ᑮᓇᐅᔭᖅᑖᕈᓯᐊᕈᓐᓇᕐᒪᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ ᐱᓕᕆᐊᒃᑯᑦ. 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓇᓗᓇᐃᖅᓯᕕᐅᒃᑲᓐᓂᕈᒪᕗᑦ ᓄᓇᕗᒻᒥ ᒐᕙᒪᒃᑯᑦ ᒪᓕᒐᖏᒍᑦ 
ᑮᓇᐅᔭᖅᑖᕈᓯᐊᖅᑎᑦᑎᓂᕐᒧᑦ ᑕᐃᒪᐃᑦᑐᓄᑦ ᐱᓕᕆᐊᓄᑦ, ᐊᒻᒪ ᖃᖓᒃᑯᑦ ᐱᓕᕆᐊᖑᓂᐊᕐᒪᖔᑕ 
ᓯᕗᓂᔅᓴᖅᑎᓐᓂᑦ ᐱᓕᕆᐊᑦ. 
 
ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᒃᑲ ᐊᓯᖏᑦ ᑲᑎᒪᔩᑦ ᐊᐱᖅᓱᐃᓐᓇᖃᑦᑕᕈᓐᓇᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓚᐅᓐᖏᓂᑦᑎᓐᓂᑦ ᐅᖃᐅᓯᔅᓴᑐᐃᓐᓇᕐᓄᑦ, 15-ᒥᓂᔅᓯᓂᒃ 
ᓄᖅᑲᖓᑲᐃᓐᓇᕈᒪᕗᖓ ᐅᑎᕈᑦᑕ ᒥᓂᔅᑕ ᓴᓇᔪᓕᕆᔨᒃᑯᓐᓄᑦ ᐅᖃᓪᓚᕝᕕᒻᒨᕈᓐᓇᕐᓂᐊᖅᐳᖅ ᑲᔪᓯᓗᑕᓗ 10-
ᒥᓂᔅᓯᓂᑦ ᐅᖃᐅᓯᔅᓴᑐᐃᓐᓇᖃᕐᓇᐅᔪᒧᑦ. ᓄᖅᑲᖓᑲᐃᓐᓇᕐᓂᐊᕋᑦᑕ 15-ᒥᓂᔅᓯᓂᑦ. 
 
>>ᓄᖅᑲᖓᑲᐃᓐᓇᖅᑐᑦ 4:58ᒥ ᐅᓐᓄᓴᒃᑯᑦ ᐊᒻᒪ ᐱᒋᐊᒃᑲᓐᓂᖅᑐᑎᑦ 5:22ᒧᐊᖅᑎᓪᓗᒍ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᓐᓇᒦᒃ ᐅᑎᕈᓐᓇᕋᔅᓯ. ᒥᓂᔅᑕᐅᔪᖅ ᖃᐃᖁᔨᓂᐊᖅᑳ ᐃᖅᑲᓇᐃᔭᖅᑎᒋᔭᖏᓐᓂ? 
ᐃᒃᓱᖅᑎ, ᐃᓯᖅᑎᒃᑭᑦ ᐃᖅᑲᓇᐃᔭᖅᑎᒋᔭᖏᑦ. 
 
ᐃᒃᓱᖅᑏ, ᑐᓵᕙᓪᓚᐃᖏᒻᒫᖓ. ᐃᒃᓱᖅᑎ, ᐃᓯᖅᑎᒃᑭᑦ ᐃᖅᑲᓇᐃᔭᖅᑎᒋᔭᖏᑦ. 
 
ᖁᔭᓐᓇᒦᒃ, ᖃᐅᔨᑎᑦᑎᑲᐃᓐᓇᕆᑦ ᑭᒃᑰᒻᒪᖔᑕ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, ᑐᖏᓕᕆᔭᕋ ᕉᔅᒥᐊᕆ ᐊᐃᓴᒃ ᐊᒻᒪᓗ 
ᓴᐅᒥᓐᓂ, ᑮᓇᐅᔭᓂᑦ ᐊᐅᓚᑦᑎᔨᐅᔪᖅ, ᐸᑐᕆᒃ ᕼᐃᐊᕗᕋᐃᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᖏᑦ ᐱᒋᐊᕈᓐᓇᖅᓯᕗᖅ 
ᐅᖃᐅᓯᑐᐃᓐᓇᖏᓐᓂ. ᐃᓂᖃᖅᑯᓯ 10-ᒥᓂᑦᓯᒥᑦ. ᐅᖃᐅᓯᔅᓴᐃᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᓇᐃᑦᑐᑯᓗᒻᒥ. ᐱᔾᔪᑎᒋᓪᓗᒍ ᑕᒪᓐᓇ ᑎᑎᕋᖅᓯᒪᓂᖓᓂᑦ 
ᑳᓐᑐᕌᖑᔫᑉ ᐱᓕᕆᕕᖃᕐᑐᓄᑦ ᐃᖏᕐᕋᔪᓕᕆᔨᒃᑯᓐᓂ ᐅᖅᓱᐊᓗᓕᕆᔨᒃᑯᑦ, ᓈᒻᒪᒋᓐᖏᓚᕆᑉᐸᕋᓕ ᑕᒪᔅᓱᒪ 
ᐊᐅᓚᑕᐅᓂᖓ ᐊᒻᒪᓗ ᖁᕕᐊᓐᖏᔾᔪᑎᒋᔭᕋ ᖃᐅᔨᔭᐅᖁᓪᓗᒍ. 
 
ᒪᑐᐃᕈᑎᒋᓚᐅᖅᑕᖏᓐᓂ ᐅᖃᐅᓯᒃᑯᑦ, ᑎᑎᖅᑲᓯᓐᓂ, ᐅᖃᖅᓯᒪᒐᕕᑦ ᐊᖏᓪᓕᕚᓪᓖᓂᐊᕐᓂᕋᐃᓪᓗᑎᑦ 
ᒪᓕᑦᑕᐅᔭᕆᐊᓖᑦ ᐊᑐᖅᑕᐅᔪᓂᑦ ᐅᖅᓱᐊᓗᖃᕐᕕᐅᔪᓂᑦ ᐊᒻᒪᓗ ᓴᓇᕕᐅᓂᐊᖅᑐᓂᑦ ᑕᒪᒃᑯᓇᓐᖓᑦ. ᑕᒪᓐᓇ 
ᐅᐱᓇᑦᑎᐊᖏᒻᒪᕆᑉᐳᖅ ᐃᓚᖏᑦ ᐅᖅᓱᐊᓗᖃᕐᕖᑦ ᑕᑕᓐᖏᓚᑦ ᐊᒻᒪᓗ ᑲᖏᖅᑐᒑᐱᒻᒥ ᓄᖑᓐᓂᐊᖅᑐᒋᔭᐅᓪᓗᓂ 
ᐅᖅᓱᐊᓗᖃᕐᕕᖓ ᐊᐃᐳᕈᒥ ᐅᕝᕙᓘᓐᓃᑦ ᒪᐃᒥ, ᑕᐃᒫᓪᓕ ᐃᓱᒪᕗᒍᑦ. 
 
ᐃᖅᑲᐅᒪᖅᑲᐅᕗᖓ ᐅᖃᐅᓯᐅᔪᑦ ᑲᑎᒪᔨᕋᓛᓂ ᐊᒥᓱᒻᒪᕇᑦ ᓄᖑᑉᐸᓪᓕᐊᓂᖏᓂᑦ ᐅᖅᓱᐊᓗᖃᕐᕕᐅᔪᓂᑦ 
ᓄᓇᕗᒻᒥ ᐊᒻᒪᓗ ᖃᐅᔨᒍᒪᕗᖓ ᑕᕿᒪᓐᓇ ᑕᐃᒪᐃᒻᒪᖔᖅ ᑕᑕᓐᖏᓐᓂᖏᓐᓄᑦ, ᐱᓗᐊᖅᑐᒥ ᒥᓂᔅᑕᐅᔪᖅ 
ᐅᖃᖅᑲᐅᑎᓪᓗᒍ ᐋᖅᑮᒋᐊᕐᓂᕐᒥᑦ ᐊᒻᒪᓗ ᓄᑖᕈᖅᑎᑦᑎᒋᐊᕐᓂᕐᒥᑦ ᑲᑎᑦᑐᒋᑦ 9 ᒥᓕᐊᓂ. 
 
ᐱᔾᔪᑎᒋᓪᓗᒍ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ, ᐃᓱᒪᕗᖓᓕ ᐃᓄᐃᑦ ᓄᓇᕗᒻᒥ ᓇᒻᒪᓴᓐᖏᒻᒪᕆᑉᐳᑦ, 
ᐅᕝᕙᓗᑭᐊᖅ ᓂᓐᖓᐅᒪᕗᑦ ᐊᒻᒪᓗ ᓴᐱᓕᖅᓯᓪᓗᑎᑦ ᐱᔨᑦᑎᕋᕐᓂᐅᕙᑦᑐᒥᑦ ᐱᓕᕆᕕᔅᓯ ᑲᒪᒋᔭᖏᓐᓂ. ᐅᕙᓐᓄᓕ, 
ᖃᓄᐃᓕᐅᕈᑎᒋᔭᖏᓐᓂ ᓂᓐᖓᔅᓴᐃᑐᐃᓐᓇᖅᑐᒋᓪᓗᒋ ᓄᓇᕗᒻᒥᐅᓂᑦ ᐊᑲᐅᓐᖏᓕᐅᕈᑎᐅᔪᓂᑦ 
ᓴᖅᑭᐸᓪᓕᐊᑐᐃᓐᓇᖅᑐᓂᑦ. 
 
ᑕᒪᒃᑯᐊ ᓴᖅᑭᑎᑦᑎᓐᖏᓚᑦ ᐱᔭᐅᔭᕆᐊᓕᓐᓂ ᐅᕝᕙᓘᓐᓃᑦ ᐱᔭᐅᔪᒪᔪᓂᑦ ᐃᓄᓐᓄᑦ ᓄᓇᕗᒻᒥ. ᐊᒻᒪᓗ ᑕᒪᓐᓇ 
ᐱᓐᖏᓗᐊᕐᓂᐅᔪᖅ ᓱᔭᐅᔭᕆᐊᓕᓐᓂ ᐱᔨᑦᑎᕋᖅᑕᐅᔪᖅ, ᐃᓄᐃᑦ ᓄᓇᕗᒻᒥ ᐊᑲᐅᔅᓴᖏᒻᒪᕆᑉᐳᑦ ᐅᕙᖓᑎᑐᑦ. 
ᑕᐃᒫᒃ ᐱᔭᕆᐊᖃᖏᒃᑲᓗᐊᕐᒪ. ᐱᓕᕆᔪᑎ ᐱᓕᑦᓯᓂᐊᕐᓗᑎ ᐱᔨᑦᓯᖅᓗᒋ ᐅᑯᐋ ᐃᓄᖏ ᓄᓇᕗᑉ ᐊᒻᒪᓗ 
ᐃᓱᒪᒋᑦᓱᒍ ᐊᑑᑎᖃᕆᐊᖓᓄ ᐃᓕᖕᓄ ᑐᓴᕆᐊᖅᓯᒪᒋᐊᒧ ᐃᓱᒫᓘᑎᐅᔪᓄ ᐊᒻᒪ ᑭᖒᒪᓯᒪᔭᖏᓄ ᐃᓄᐃᑦ 
ᓄᓇᕗᒥ. 
 
ᐅᐱᔭᕆᐊᖃᖅᑐᑎ ᐃᓄᖏᓐᓂ ᓄᓇᕗᑉ ᐱᔾᔪᑎᖓᓗ ᐋᖃᓘᓇ ᐱᔨᑦᓯᖅᑎᐅᒐᕕ ᐊᒻᒪᓗ ᐃᓱᒪᒋᑦᓱᒍ 
ᐃᓱᒪᖅᓱᕈᑎᒋᓂᐊᕐᒪᐅ ᐱᓕᕆᕕᒋᔭᕕ ᖃᓄᐃᒋᐊᕐᓗᖏ ᐊᓯᔾᔨᕆᐊᓕᖕᓄ ᐊᒻᒪ ᖃᓄᐃᒋᐊᖅᓂᐅᔪᓄ 
ᑭᖒᒪᓯᒪᔭᖏᓄ ᐃᓄᐃᑦ. ᐃᒪᐃᑦᑑᓪᓗᓂ ᐱᒻᒪᕆᐅᓪᓗᓂ ᐅᕙᑦᑎᖕᓄ ᐃᒪᐃᒍᒪᓪᓗᑕ ᐱᔪᓐᓇᓂᖃᕆᐊᑲᓐᓂᕈᒪᓪᓗᑕ 
ᐃᒻᒥᓂᖅᓱᕐᓂᕐᓴᐅᓗᑕ. ᑕᒪᓐᓇᓗ ᐱᔾᔪᑎᒋᑦᓱᓂᐅᒃ ᓴᕿᓚᐅᖅᓯᒪᔭᕗ ᓇᒻᒥᓂᕆᓗᒍ ᓄᓇᕗ ᒐᕙᒪᕗ. 
 
ᑐᖔᒍᑦ ᓴᕿᑕᐅᓚᐅᖅᑎᓪᓗᒍ ᓄᓇᕗᑉ ᐱᑕᖃᑲᓐᓂᓯᓚᐅᖅᓯᒪᑦᓱᓂᓗ ᐃᖃᓇᐃᔮᑦᓴᒋᐊᑲᓂᖅᓂ ᓴᕿᕙᓪᓕᐊᑦᓱᑎ 
ᐅᑯᑎᒎᓇ ᓴᕿᕙᓪᓕᐊᑎᓪᓗᒍ ᒐᕙᒪ. ᐊᒻᒪ ᐃᓱᒪᒋᔭᐅᓯᒪᕋᑖᖅᓱᓂ ᑲᑎᒪᔨᒧ ᒪᓕᒐᓕᐅᖅᕕᖕᒥ, 
ᖃᐅᔨᓴᖅᓯᒪᒋᐊᕐᓂᐊᖃᕐᓯᒪᓪᓗᑎ ᐅᔾᔨᖅᓱᕆᐊᑲᓂᖅᓱᑎ. 
 
ᐃᓕᖓᓂᐊᕐᑐᐃᑦ ᐅᕗᖓ ᑭᖓᐅᑦ ᐊᑐᐊᒐᖓᓄ ᐃᒪᐃᑦᓯᒪᓪᓗᑎ ᓈᒻᒪᒋᔭᐅᓯᒪᓂᖃᕐᓯᒪᓪᓗᑎ ᐅᑯᓇᖓ ᑲᒪᑎᔨᓂ 
ᐊᒻᒪᓗ ᐊᑑᑎᔾᔭᓇᑕᓗ ᐊᑐᐊᒐᖓᓄ. ᑕᐃᒪᐃᓐᓂᐊᓄ ᐱᔭᕆᐊᖃᕋᑦᑕ ᐋᕿᒋᐊᖅᓗᒍ ᑕᒻᒪᕈᑎᒋᓯᒪᔭᕗ 
ᓯᕗᓂᕆᓂᐊᖅᑕᑎᖕᓂ. ᐱᓕᕆᖃᑎᒌᓪᓗᑕ ᐃᒪᐃᑦᑕᕋᑕᐅᓐᓃᑦ ᐊᔾᔨᒌᖏᑦᑐᓂ ᓂᕈᐊᖅᓂᖃᖏᓗᑕ ᐅᑯᓄᖓ 
ᓇᓪᓕᐊᓄ ᐃᒻᒪᖃ ᐊᑑᑎᓂᐊᕈᑦᑕ ᓯᕗᒧᒍᑎᒋᓂᐊᖅᑕᑎᖕᓄ. 
 
ᖃᓄᐃᓐᓂᐅᔪᖅ ᑕᒪᑐᒧᖓ ᐅᔾᔨᕆᓯᒪᓕᖅᓱᒍᓗ ᑕᐃᒪᖓᓂ ᐱᓕᕆᖃᑎᒌᐸᓪᓕᐊᓯᔪᒐᑦᑕᓂ ᐃᓗᐊᓂ 
ᐊᔾᔨᒌᖏᑦᑐᓂ ᒐᕙᒪᓂ ᐊᒻᒪᓗ ᐱᑕᖃᕐᓱᓂ ᓄᑖᓂ ᐱᔭᑦᓴᓂ ᐊᒡᒋᖅᐸᓪᓕᐊᔪᓂ, ᑐᕌᖓᓂᖃᕋᑎᓪᓗ 
ᑭᖒᒪᓯᒪᔭᖏᓄ ᐃᓄᖏᓐᓄ ᓄᓇᕗᑉ. 

ᖃᐅᑉᐸ ᐅᖃᓕᒫᓐᓂᖃᓛᖅᑐᖓ ᑎᑎᖃᖅᒥ ᐅᑯᓇᓂ ᐅᖅᓱᐊᓗᓕᕆᓂᖅᓄᖓᔪᓂ ᐊᒻᒪᓗ ᐃᓱᒫᓘᑎᓂ 
ᑕᐃᒎᑎᐅᓯᒪᔪᓂ ᐃᓄᖏᓐᓄ ᑲᖏᑦᑐᒑᐱᐅᑉ. 
 
ᐃᓪᓗᓕᕆᔨᑯᓗ ᐊᒻᒪ ᖃᓄᐃᓪᓗᐊᖅᑎᒋᓂᖓᓗ ᐅᖅᓱᐊᓗᖕᓄ ᐃᒪᐃᓂᐊᕐᑐᑦᓴᐅᕗᐃ ᖁᕝᕙᕆᐊᖅᑕᐅᓗᑎ 
ᑕᐃᑲᓂᑦᓴᐃᓐᓇᖅ ᐱᔾᔪᑎᖓᓗ ᐱᑕᖃᓂᐊᑐᑦᓴᐅᒻᒪ ᖁᕝᕙᕆᐊᖅᑕᐅᓂᖏᓄ ᐊᑭᖏᓄ, 
ᐱᓕᕆᔭᕆᐊᖃᓐᓂᐊᕋᑦᑎᒍ ᑕᒪᒃᑯᐊ. ᐃᒻᒪᖃ ᖁᕝᕙᕆᐊᖅᑕᐅᓂᖃᕐᐸᑕ ᐃᓗᐊᓂ ᐅᖅᓱᐊᓘᑉ ᐊᑭᖏᓄ, ᑕᐃᒪᓕ 
ᐃᒪᐃᓐᓇᔭᕆᐊᖃᕐᓂᐊᕐᒪᑕ ᒐᕙᒪᒃᑯ ᐊᑦᑐᖅᑕᐅᓗᑎ ᑕᒪᑐᒧᖓ ᐊᒻᒪ ᖃᓄᐃᒋᐊᕆᐊᖃᓐᓂᐊᕋᑦᑕ 
ᓴᓂᖅᕙᐃᒋᐊᖃᓂᐊᕐᓱᑕ ᐊᖏᓂᖅᓴᓂ ᑮᓇᐅᔭᑦᓴᓂ. 
 
ᐱᑕᖃᕐᓯᒪᒻᒪ ᐃᓚᒋᐊᕈᑎᓄ ᑕᒪᐃᖓ ᐊᖅᕌᒍᑕᒫᑦ ᐊᒻᒪᓗ ᐃᒻᒪᖃᓗ ᑕᐃᒪᐃᑉᐸᓂᐊᕐᐸᑕᓗ, ᑭᓯᐊᓂ 
ᑕᑯᓚᐅᖅᓇᑕᓗ ᓇᒻᒪᖏᓄ ᓱᓕ. ᐃᓱᒪᒋᑦᓱᒍᓕ ᑕᑯᓂᐊᖅᓂᑎᖕᓄ ᖁᕝᕙᕆᐊᖅᑐᓄ ᐃᓗᐊᓂ ᐅᖅᓱᐊᓗᖕᓄ 
ᐊᑭᖏᓄ. ᑖᓐᓇ 19 ᒥᓕᐊᓐ ᑖᓚᐃ, ᐊᒻᒪᓗ ᐃᒻᒪᖃ ᐅᖓᑎᐊᓅᓂᐊᕈᑦᑕ ᑮᓇᐅᔭᑦᓴᐃᑦ, ᐱᔭᕆᐊᑦᑑᑎᓂᐊᕋᑦᑕ. 
 
ᑕᒪᑐᒥᖓ ᐃᓱᒪᖃᕇᖅᓯᒪᔪᒍ ᐊᑯᓃᖅᑐᒥ-ᐊᑑᑎᓂᖅᒥ ᓄᓇᓕᖏᓐᓂᒥᐅᑕᐃᑦ ᓄᓇᕗᑉ. ᑳᓐᑐᕌᒃᓯᕙᑦᑐᐃᑦ 
ᐃᒻᒪᖃᓗ ᓯᕗᒧᖏᑐᐊᖃᑕ ᐃᓱᒪᒋᓯᒪᔭᖏᓄ, ᐅᕝᕙᓗ ᐃᓚᒋᐊᖅᓯᖏᐸᑕ ᐃᓚᒋᐊᕈᑎᓂ ᐃᓗᐊᓂ ᓇᓪᓕᐊᓄ 
ᐳᓴᑎᖓᒍᑦ, ᐃᒪᐃᓪᓗᑎ ᖁᕝᕙᕆᐊᕆᓪᓗᑎ ᐊᑭᖏᓐᓄ, ᐊᒻᒪᓗ ᐃᒪᐃᓂᐊᖅᓱᓂᓗ, ᖁᕝᕙᕆᐊᖅᑐᐃᑦ ᑭᓇᐅᔭᐃᑦ 
ᐊᑐᖅᑐᒥᓃᓗ ᐃᓗᐊᓂ ᒐᕙᒪᒃᑯ. ᐃᒻᒪᖃᓗ ᑕᐃᒪᐃᓐᓂᐊᕐᐸᑕ ᑕᑯᓂᐊᖅᓱᑕᓗ ᐃᓄᐃᓴᓐᓂᖅᓴᓂ ᐱᔭᑦᓴᓂ ᐊᒻᒪ 
ᐱᔨᑦᓯᖅᑕᐅᓂᖏᓄ ᐃᓕᑕᐅᔪᐃᑦ ᒐᕙᒪᒃᑯᓐᓂ. 
 
ᐃᒻᒪᖃᓗ ᐅᔾᔨᖅᓱᓐᓂᐊᕈᑦᑕ ᑳᓐᑐᕌᒃᑕᓂ ᓯᓚᑎᐊᓂ ᓄᓇᕗᑉ, ᐃᒪᐃᓂᐊᖅᓱᓂᓗ ᓱᒃᑲᐃᓂᖅᓴᐅᓂᐊᕐᓱᓂ, 
ᐱᕙᓪᓕᐊᕌᖅᔪᓪᓗᓂ ᐃᒻᒥᓂᖅᓱᕈᓐᓇᖅᓯᕙᓪᓕᐊᓗᑎ. ᑕᑯᔪᓐᓇᓂᐊᕐᑕᕗ ᐅᑯᑎᒎᓇ ᐃᖃᓇᐃᔭᖅᓂᒃᑯ, ᐅᑯᑎᒎᓇ 
ᐱᕙᓪᓂᐊᓂᖏᑎᒍ ᑮᓇᐅᔭᐃᑦ ᐊᒻᒪ ᐅᑯᑎᒎᓇ ᑮᓇᐅᔭᓕᐅᐸᓪᓕᐊᓂᖏᑎᒍ ᐱᕙᓪᓕᐊᓂᖏᑎᒍᓪᓗ. 
 
ᐱᑕᖃᕋᑦᑕ ᐱᑦᑕᓯᐊᖅᑐᓂ ᐃᓱᒪᒋᑦᓯᐊᕆᐊᖃᖅᑕᑎᖕᓂ ᐃᓄᖕᓐᓂ ᓄᓇᕗᒥ ᐊᒻᒪᓗ ᐃᓱᒪᒋᑦᓯᐊᖅᓗᒋ 
ᐃᓱᒪᒋᓯᒪᔭᖏᓄ. ᑕᒪᓐᓇᓗ ᐱᒻᒪᕆᐅᑦᓱᓂ ᐅᕙᑎᖕᓄ. ᖃᐅᔨᒪᔪᒍ ᓄᓇᕗᒻᒥᐅᑕᐅᓪᓗᑕ, ᖃᐅᔨᒪᖃᑦᑕᕐᓯᒪᒐᑦᑕ 
ᐊᓯᔾᔨᕐᓂᐅᔪᓂᒃ ᐃᓕᖅᑯᓯᑎᓐᓄᑦ ᐊᒻᒪ ᑮᓇᐅᔭᓕᐅᕋᓱᐊᕈᓐᓇᕐᓯᓪᓗᑕ ᑲᓇᑕᒥᐅᖑᖃᑎᑦᑎᑐᑦ. 
 
ᐃᓚᐅᖃᑦᑕᕆᐊᖃᕋᑦᑕ ᐱᕙᓪᓕᐊᓂᕐᒧᑦ ᐃᓚᐅᓪᓚᕆᓪᓗᑕ ᐅᕝᕙᓘᓐᓃᑦ ᓴᓇᓂᕐᒧᑦ ᐊᑐᐊᒐᐅᔪᓂᒃ 
ᐱᕕᖃᖅᑎᑦᑎᔪᓐᓇᕐᓂᐊᕋᑦᑕ ᐃᓄᖁᑎᑦᑎᓐᓄᑦ. ᑕᒪᔾᔭᑐᐊ ᐅᖃᐅᓯᕆᔪᒪᕋᑦᑖᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓯᖏᑦ ᐅᖃᐅᓯᒃᓴᑐᐃᓐᓇᐃᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᑦᔭᐅᓂᐊᖅᐳᖓ ᐊᓯᐊᓄᑦ ᓴᖑᓕᕐᓂᕈᒪ. ᐅᖅᓱᐊᓗᐃᑦ 
ᐊᒃᓱᐊᓗᒃ ᐊᑐᕐᒪᑕ ᓄᓇᕗᒻᒥᐅᓄᑦ ᐊᒻᒪᓗ ᐊᑐᖅᑐᐃᓐᓇᐅᔭᒃᑲᑦᑕ ᐊᔾᔨᒌᖏᑦᑐᑎᒍᑦ. ᓄᓇᕗᒻᒥᐅᓕᒫᑦ 
ᐊᑐᖅᑐᐃᓐᓇᐅᕙᒻᒪᑕ. 
 
ᖃᖓᑕᓲᖑᔪᑦ ᐊᑐᖅᐸᑦᑐᑎᒃ ᖃᖓᑕᓱᕐᓯᐅᑕᐅᔪᓂᒃ, ᐊᐅᓪᓚᕈᑎᒋᕙᑦᑕᑎᓐᓄᑦ ᐊᑐᖅᐸᒻᒥᔭᕗᑦ ᐊᒻᒪᓗ ᓇᒻᒥᓂᖅ 
ᐃᓪᓗᖃᖅᑐᖅ ᐊᒻᒪᓗ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦᑐᑦ ᐊᒻᒪᓗ ᖃᐅᔨᒪᓪᓗᖓ ᑯᒐᕐᔪᒥ, ᐃᒪᐃᒐᔪᒻᒪᑕ  
ᖃᑦᑕᐅᔪᓂ ᑕᒪᒃᑯᐊ ᐊᑎᖏᑦ ᐃᒪᖃᓕᓱᖑᒻᒪᑦ ᐊᒻᒪᓗ ᑕᒪᓐᓇ ᓴᕕᕋᔭᒻᒧᑦ ᓱᕋᒃᓴᕈᑕᐅᓪᓗᓂ. 
 
ᑕᐃᒪᓕ ᐊᑲᐅᒐᔭᖅᐸᓪᓚᐃᕗᖅ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓗᑎᒃ ᐅᖅᓱᐊᓗᖃᐅᑎᐅᔪᑦ ᐊᒻᒪᓗ ᖃᐅᔨᓴᑦᑎᐊᕐᓗᒋᑦ 
ᐊᑕᒍᑦ ᐃᒪᖃᓐᖏᒃᑲᓗᐊᕐᒪᖔᑕ. ᐊᒻᒪᓗ ᑕᐃᒃᑯᐊ ᖃᖓᑕᓱᕐᓯᐅᑕᐅᔪᑦ ᐃᒪᖃᓕᖅᐸᒻᒥᔪᑦ. 

ᖃᐅᔨᒪᑦᑎᐊᕆᐊᖃᖅᑐᒍᑦ ᑕᒪᒃᑯᐊ ᐅᖅᓱᐊᓗᖃᐅᑎᐅᔪᑦ ᐊᒻᒪᓗ ᖃᑦᑕᐅᔭᐅᔪᓂ. ᑕᒪᓐᓇ ᐊᒃᑕᕐᓇᕐᓯᔪᓐᓇᕐᒪᑕ 
ᐊᒻᒪᓗ ᑕᐃᒃᑯᐊ ᖃᖓᑕᓲᕐᓯᐅᑕᐅᔪᑦ ᐃᒪᖃᓕᕐᓂᖅᐸᑕ ᑕᒪᒃᑯᐊ ᖃᑦᑕᐅᔭᐅᔪᑦ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ 
ᐱᓗᐊᖅᑐᒥ ᓄᓇᓕᐅᔪᓂ ᐊᑕᐅᓯᓐᓇᓗᐊᓗᒥᒃ ᑐᕋᖓᔪᒧᑦ ᖃᖓᑕᓱᕐᓯᐅᒧᑦ ᐅᖅᓱᖅᑲᐅᑎᖃᓐᖏᑦᑐᓂ. 
 
ᐊᒃᓱᕈᓐᓇᖏᓐᓂᕐᓴᐅᒐᔭᕐᒪᑕ ᖃᖓᑕᓲᖑᔪᓄᑦ ᐊᒻᒪᓗ ᐊᒃᑕᕐᓇᓐᖏᓂᕐᓴᐅᒐᔭᖅᑐᓂ. ᑕᒪᓐᓇ ᑲᒪᒋᔭᐅᔭᕆᐊᖃᖅᑐᑦ 
ᓄᓇᓕᓕᒫᖑᔪᓂ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᕙᒌᖅᑐᑦ ᐃᓚᓂᐊᓐᖏᓐᓇᑦᑎᒍᑦ. ᑕᒪᔾᔭ ᐅᖃᐅᓯᕆᔪᒪᖅᑲᐅᔭᒃᑲ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓱᓕ. ᒪᒃᓖᓐ. 
 
ᒪᒃᓖᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᐃᒃᓯᕙᐅᔭᖅᑐᖓ ᓈᓚᒃᑐᖓ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖏᓐᓂᒃ. 
ᐊᑭᑐᔪᑎᓄᑦ, ᐊᒥᓗᐊᓗᓐᓂ ᒥᓕᐊᖏᓐᓂᑦᑐᓂᒃ ᐊᑐᖅᐸᒃᑲᑦᑕ ᐅᖅᓱᐊᓗᖃᐅᑎᖃᕐᕕᐅᔪᓄᑦ 
ᐊᖏᓪᓕᒋᐊᖅᑕᐅᓂᖏᓐᓂᑦ ᓄᓇᕗᒻᒥ ᐊᕐᕌᒍᑕᒫᑦ. 
 
ᓄᓇᓕᐅᔪᑦ ᐃᓄᒋᐊᒃᓯᕙᓪᓕᐊᖏᓐᓇᕐᒪᑕ. ᐃᓪᓗᓕᐅᖅᐸᓪᓕᐊᒻᒪᑕ, ᓄᓇᓯᐅᑏᑦ ᐊᒥᓱᕈᖅᐸᓪᓕᐊᓪᓗᑎᒃ ᐊᒻᒪᓗ 
ᖃᒧᑕᐅᔭᐃᑦ, ᐱᔪᒪᔪᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐊᒻᒪᓗ ᑕᒪᓐᓇ ᓄᖅᑲᐅᒥᔾᔭᓇᓂ. 
 
ᑕᒪᒃᑯᐊ ᐊᑭᑐᔪᑎᓄᑦ ᐃᓚᓕᐅᑦᔭᓯᒪᓐᖏᑉᐸᑕ ᐊᑭᑐᔪᑎᓄᑦ ᐸᕐᓇᒍᑕᐅᔪᓂ ᐊᑭᖃᕋᔭᖅᑐᒃᓴᐅᒻᒪᑦ $2-ᒥᒃ. 
 
ᐊᑐᕐᓂᕈᑦᑕ, ᑕᐃᒃᑯᐊ ᐱᓐᓂᕈᑦᑎᒍᑦ $10-ᒥᓕᐊᓐ ᐊᕐᕌᒍᑕᒪ ᐅᕝᕙᓘᓐᓃᑦ $5-ᒥᓕᐊᓐ ᐊᕐᕌᒍᑕᒫᑦ ᐊᒻᒪᓗ 
ᑲᑎᓕᐅᑎᓪᓗᒍ ᐊᑭᓕᕆᐊᖃᖅᐸᑦᑕᑦᑎᓐᓂ ᐊᐅᓚᓂᖓᓄᑦ, ᑕᒪᒃᑯᐊ ᐊᑭᖏᑦ ᐅᖅᓱᐊᓗᓕᕆᔨᒃᑯᓐᓄᑦ 
ᐊᒥᓱᐊᓗᓕᕋᔭᖅᑐᑦ. 
 
ᓇᓕᖅᑎᒍᑦ ᐊᑭᓕᕐᓱᐃᔪᓐᓇᕋᔭᓐᖏᑦᑐᓄᑦ ᐃᓪᓗᑕ ᐅᖅᓱᖏᓐᓂᒃ, ᖃᒧᑕᐅᔭᕗᓪᓗᓂ ᐃᖏᕐᕋᑎᒍᓐᓇᕋᔭᓐᖏᑕᕗᑦ. 
ᐊᑭᓪᓚᑦᑕᖏᑦ, ᐊᑭᒋᒐᔭᖅᑕᖏᑦ ᐅᖅᓱᐊᓗᓐᓄᑦ ᐊᒻᒪᓗ ᑲᒪᒋᔭᐅᓂᖏᓐᓄᑦ ᓄᓇᕗᒻᒥ 
ᐊᑭᑐᔪᕐᔪᐊᒻᒪᕆᐊᓗᒐᔭᖅᑐᖅ. 
 
ᐱᖃᓇᕆᔭᕗᑦ ᓄᓇᕕᒻᒥ ᐊᑭᓕᕐᓱᐃᕙᒃᑐᑦ $1.30 ᖃᓪᓗᒧᑦ ᒐᓴᓕᒧᑦ ᐊᒻᒪᓗ $1.20 ᖃᓪᓗᑦ ᐊᖏᕐᕋᕆᔭᐅᔪᓂ 
ᐅᖅᑯᓴᐅᑎᓯᐅᑎᓄᑦ ᐅᖅᓱᐊᓗᒻᒧᑦ ᑕᐃᒃᑯᐊᓕ ᑲᑎᑦᑎᖃᑦᑕᕐᒪᑕ ᐊᑭᖏᓐᓂᑦ. 
 
ᐊᒻᒪᓗ ᑕᐃᒪᐃᒃᐸᓪᓕᐊᕙᓪᓚᐃᔪᖅ, ᑕᒪᓐᓇ ᓯᕗᓂᑦᑎᓐᓂᒃ ᑕᑯᓂᐊᖅᐸᓪᓚᐃᔭᕗᑦ ᐊᑭᑐᔪᑎᓄᑦ ᐊᑭᖏᑦ ᑕᒪᒃᑯᐊ 
ᐅᖅᓱᐊᓗᖃᐅᑎᖃᕐᕕᐅᔪᑦ ᓴᖅᑭᑕᐅᑐᐃᓐᓇᕆᐊᖃᖅᑐᑦ ᐊᑭᓪᓚᕆᖏᓐᓄᑦ ᐊᒻᒪᓗ ᐊᑭᑐᔪᒻᒪᕆᐊᓗᓂᐊᖅᑐᓂ. 
 
ᑕᐃᒪᓕ ᐅᖃᕋᓱᐊᖅᑐᖓ ᐅᕙᓂ ᐊᒻᒪᓗ ᓯᕗᒧᓪᓗᐊᑲᓪᓚᒃ ᐅᖃᕐᓗᖓ ᑕᐅᕗᖓ ᓯᕗᓂᑦᑎᓐᓄᑦ ᓄᓇᕗᒻᒥ. 
ᓄᓇᕗᒻᒥ ᑐᕚᖃᑐᐃᓐᓇᕐᓂᖏᑉᐸᑦ ᐅᖅᓱᐊᓗᐃᓐᓇᕐᓂᒃ. 
 
ᑕᐃᒪᓕ ᑐᕌᕋᒋᔭᐅᓇᓱᐊᕆᐊᖃᓕᕆᕗᖅ ᖃᐅᒻᒪᖅᑯᑎᓕᕆᔨᒃᑯᓐᓂᑦ, ᐊᓯᖏᑎᒍᑦ ᕿᒥᕐᕈᓇᓪᓗᑎᒃ ᓴᖅᑭᓂᕐᒧᑦ 
ᐆᒻᒪᖅᑯᑎᐅᔪᓂᒃ ᐊᒻᒪᓗ ᐅᖃᐅᔾᔭᐅᓯᒪᓪᓗᖓ ᑕᕝᕙᓐᖓᑦ 5 ᒥᓕᐊᓐᓂ ᖃᓪᓗᑎᒃᓂ ᐊᕐᕌᒍᑕᒫᑦ ᐊᑐᖅᑕᐅᕙᒃᑐᓂ 
ᓄᓇᕗᒻᒥ, ᐅᖅᓱᐊᓗᒃᓴᔭ ᐊᒻᒪᓗ ᑭᓂᖅᑐᖅ ᑕᒪᐅᖓ ᐃᖃᓗᓐᓄᑦ ᐊᕐᕌᒍᑕᒫᑦ ᐊᐅᓚᐅᑎᖃᕝᕕᒻᒥᑦ ᐊᒻᒪᓗ 
ᐊᖏᓪᓕᕙᓪᓕᐊᖏᓐᓇᖅᑐᓂ. ᑖᓐᓇ ᑕᐅᓐ ᒪᕐᕈᐊᑎᓐᖑᐊᕐᓗᒍ ᐊᖏᓪᓕᕚᓪᓕᓛᖅᑐᖅ ᐊᕐᕌᒍᐃᑦ ᖁᓕᓂ ᑎᑭᓪᓗᒍ 
ᐃᒪᓐᓇᐅᒍᓐᓇᖅᑐᑦ 24 ᒥᓕᐊᓐ ᓖᑐ, ᓱᕈᖅᓴᐃᕗᒍᑦ ᐊᕙᑎᑦᑎᓐᓂᑦ ᐊᓯᖏᑎᑐᐃᓐᓇᖅ. 

ᑭᓯᐊᓂ ᐅᖃᕋᓱᒃᑐᖓ ᕿᒥᕐᕈᔭᕆᐊᖃᓕᕋᑦᑕ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ ᐊᓯᖅᑯᑲᐃᓐᓇᓂᐊᖅᑕᕋᓗᐊᕋ ᑭᓯᐊᓂ 
ᓴᓇᒍᓐᓇᕐᕋᑦᑕ ᐅᖅᓱᐊᓗᖃᐅᑎᓂ ᐊᕐᕌᒍᑕᒫᑦ, ᑕᐃᒪᐃᒍᓐᓇᖅᑐᒍᑦ. ᐊᒻᒪᓗ ᒐᕙᒪᒃᑯᑦ ᖃᐅᔨᓴᐅᑎᖃᕋᓱᓕᕐᒥᔪᑦ 
ᐊᓄᕆᒧᑦ ᐊᐅᓚᐅᑎᓂᒃ, ᐋᖅᑭᒃᓯᓗᑕ ᐅᕙᓂ ᐊᒻᒪᓗ ᐃᑲᓂ, ᑭᓯᐊᓂ ᐅᖃᐅᓯᕆᔪᒪᔭᕋ, ᐅᖃᐅᓯᑐᐃᓐᓇᑦᑎᐊᖅ, 
ᒥᓂᔅᑕ ᑕᑯᒋᐊᕐᓗᓂ ᐱᖃᑎᖃᓪᓗᓂ ᒥᓂᔅᑕᖓᓂ ᐅᖅᓱᐊᓗᒻᒧᑦ ᐊᐅᓚᔪᓐᓇᐅᑎ, ᐊᒻᒪᓗ ᒥᓂᔅᑕ ᑲᒪᒋᔭᖃᑦᑐᖅ 
ᐃᑯᒻᒪᖅᑐᑎᓕᕆᓂᕐᒧᑦ ᕿᒥᕐᕈᓗᑎᒃ ᐊᑯᓂᒧᑦ ᐸᕐᓇᑕᐅᓂᐅᓂᐊᓂᖓᓄᑦ ᐅᐊᔭᑎᒍᑦ, ᓱᕋᐃᓗᐊᓂᐊᕐᖏᑦᑐᒥᒃ 
ᐊᕙᑎᖓᓂᑦ ᐱᓕᕆᐊᖑᔪᑎᒍᑦ. 
 
ᑕᒪᓐᓇ ᐊᑐᓕᖅᑕᕗᑦ ᓱᕋᐃᒻᒪᑦ ᐊᕙᑎᑦᑎᓐᓂᒃ ᑕᒪᒃᑯᐊ ᐊᑐᖅᑐᒋᑦ ᐅᖅᓱᐊᓗᒧᑦ ᐊᐅᓚᐅᑎᖃᖅᕖᑦ ᓇᒥᑐᐃᓐᓇᖅ 
ᓄᓇᕗᒻᒥ, ᐅᖃᐅᓯᕆᑐᐃᓐᓇᖅᑕᕋ, ᐊᒻᒪᓗ ᐊᑦᑐᐃᓂᖃᖏᑦᑐᖅ ᐊᑭᑐᔫᑎᓄᑦ ᐱᖁᑎᓄᑦ ᐸᕐᓇᐅᑎᓂᒃ ᑭᓯᐊᓂ 
ᖃᓄᐃᒍᓐᓇᕐᓂᖓᓄᑦ. 
 
ᕿᒥᕐᕈᒋᐊᕈᑦᑕ ᐅᖅᓱᐊᓗᖃᐅᑎᓃᖔᐸᑦᑐᓂᒃ ᐊᐅᓚᑦᑎᖃᑦᑕᖅᑕᕗᑦ ᐊᕐᕌᒍᑕᒫᑦ, ᐃᒻᒪᖃ ᕿᒥᕐᕈᔭᕆᐊᖃᓕᖅᑐᒍᑦ 
ᐊᓄᕆᒃᑯᑦ ᐊᐅᓚᐅᑎᖃᕝᕕᖃᓐᓂᕐᒥᒃ ᐃᓚᖏᓐᓄᑦ ᓄᓇᓕᓐᓄᑦ ᐊᒻᒪᓗ ᐃᒪᓐᓇᐅᒻᒪᑦ $10 ᒥᓕᐊᓐ 
ᐅᖅᓱᐊᓗᖃᐅᒻᒧᑦ, $5 ᒥᓕᐊᓐ ᑕᐃᑯᖓ ᐊᒻᒪᓗ $5 ᒥᓕᐊᓐ ᑕᐃᑯᖓ, ᒐᕙᒪᒃᑯᑦ ᐃᓕᓯᒍᓐᓇᐸᓪᓚᐃᓕᖅᑐᑦ 
ᓈᒻᒪᑦᑐᒥᒃ ᐊᓄᕆᒧᑦ ᐊᐅᓚᑦᑎᓂᒃ ᒥᑭᔪᒥ ᓄᓇᓕᒥ ᖃᐅᔨᓇᕋᔭᕐᒪᑦ ᖃᓄᑎᒋ ᐊᑐᕐᓂᖃᒻᒪᖔᖅ ᓄᓇᕗᒻᒥ. 
 
ᐊᒻᒪᓗ ᑎᓕᐅᕆᕗᖓ ᒥᓂᔅᑕᒥᒃ ᐅᖃᖃᖅᖃᓪᓗᓂ ᒥᔅᑕ ᐅᖅᓱᐊᓗᒻᒧᑦ ᐊᐅᓚᔪᓐᓇᐅᑦ, ᐱᒋᐊᕈᓐᓇᕐᒪᖔᖅ 
ᓴᖅᑮᓯᒃᑲᓂᕐᓗᓂ ᐊᒥᓲᓂᖅᓴᓂᒃ ᐅᐊᔭᒃᑯᑦ ᐃᑯᒻᒪᖅᑯᑎᖃᕐᓂᕐᒥᒃ ᐊᓄᕆᒧᑦ ᐊᐅᓚᐅᑎᖃᓪᓗᓂ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᑐᐊᑦ ᐅᖃᐅᓯᕆᔪᒪᔭᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᓪᓗ ᐱᑕᖃᑉᐸ, ᑕᐃᒪ. ᐅᕗᖓᓪᓗᑕ ᒪᑉᐱᑦᑐᒐ 6-5 ᐊᒻᒪᓗ 6-6. ᐊᐱᖅᑯᑏᑦ, 
ᐊᐱᖅᑯᑎᑕᖃᖏᑉᐸᑦ. ᐅᖅᓱᐊᓗᓕᕆᓂᕐᒧᑦ ᐱᔨᖅᓯᕐᓂᖅ 6-5, ᕿᑭᖅᑖᓗᒻᒥ. ᐱᓪᓚᕆᓐᓄᑦ ᐱᖁᑏᑦ. ᑲᑎᑦᑐᒋᑦ 
ᐊᑭᑐᔫᑎᓄᑦ. ᕿᑭᖅᑖᓗᒻᒥᐅᓄᑦ. $205 ᑕᐅᓴᓐ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᕿᑭᖅᑖᓗᒻᒥᐅᑦ ᐊᑦᔨᒌᖏᑦᑐᓄᑦ. ᒥᑭᔫᑎᓄᑦ ᐱᖁᑎᓄᑦ ᐱᓕᕆᐊᒃᓴᑦ, $135 ᑕᐅᓴᓐ, 
ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᑦ ᑖᓐᓇ $135 ᑕᐅᓴᓐ ᐊᑐᖅᑕᐅᓂᐊᕐᒪᖔᖅ ᑭᓱᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ $135 ᑕᐅᓴᓐ ᐊᑐᖅᑕᐅᓂᐊᖅᑐᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐃᓪᓗᖁᑎᖏᓐᓄᑦ, ᒐᕙᒪᒃᑯᑦ ᐃᓪᓗᖁᑎᖏᓐᓄᓪᓗ, ᓴᓇᒋᐊᖅᑕᐅᔭᕆᐊᓕᓐᓄᓪᓗ 
ᓄᑖᓐᖑᖅᑎᑕᐅᔭᕆᐊᓕᓐᓄᓪᓗ ᐅᓪᓗᒥᒧᑦ ᐱᑕᖃᖏᓇᑦᑕ, ᐃᓛᓐᓂᒃᑯᑦ ᐱᑕᖃᑉᐸᖏᒻᒥᒐᑦᑕ ᓈᒻᒪᑦᑐᓂᒃ 
ᐊᐅᓚᔾᔪᑎᓄᑦ ᐊᒻᒪᓗ ᒪᑭᑕᔾᔪᑎᓄᑦ ᐊᒻᒪᓗ ᑖᒃᑯᐊ ᒥᑭᔫᑎᓄᑦ ᐱᖁᑎᓄᑦ ᐱᓕᕆᐊᒃᓴᐃᑦ ᐊᑐᖅᑕᐅᓂᐊᖅᑐᑦ 
ᐅᑯᓄᖓ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᒪᒃᑯᓄᖓᐅᑉᐸᑦ ᐊᑦᔨᒌᖏᑦᑐᓄᑦ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ, ᖃᑦᑎᓂᒃ ᐃᓕᓯᓂᐊᖅᑭᓯ 
ᓄᓇᓕᐅᔪᓄᑦ ᐃᓘᓇᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 

 



ᓇᒃᑲᔾᔭᐅ, ᑎᓯᐱᕆ 2, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2164 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᑕᓯᒪᑐᐃᓐᓇᖅᑐᑦ ᕿᑭᖅᑖᓗᒻᒧᑦ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᕿᑭᖅᑖᓗᒻᒧᐃᓐᓇᐅᑉᐸᑦ, ᓄᓇᓕᖁᑎᖃᕋᑦᑕ 13-ᓂᑦ 12-ᔭᓪᓗᑭᐊᖅ, ᖃᐅᔨᒪᓪᓚᕆᖏᑕᕋ, 
ᑕᐃᒪᓐᓇ ᑐᑭᖃᑉᐹ ᐊᑦᔨᒌᒥᑦ ᑐᓂᔭᐅᓂᐊᖅᑐᑦ ᓄᓇᓖᑦ ᖃᓄᖅᑕᐃᒪ ᐋᖅᑭᒃᑕᐅᓯᒪᓂᖃᓐᓂᐊᖅᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᓇᓗᓇᐃᖅᓯᖏᒻᒪᑦ ᑭᓯᐊᓂ ᐱᓕᕆᐊᖃᓐᓂᐊᖅᑐᒍᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ 
ᕿᑭᖅᑖᓗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓇᓗᓇᐃᖅᓯᒪᓐᖏᒻᒪᑦ ᑭᓱᒧᑦ ᐊᑐᖅᑕᐅᓂᐊᕐᒪᖔᖅ, ᐋᖅᑮᒋᐊᕐᓂᕐᒨᒻᒪᖔᖅ ᐅᕝᕙᓘᓐᓃᑦ 
ᓴᓇᒋᐊᕐᓂᕐᒧᑦ ᒪᓕᑦᑐᒍ ᑭᐅᔾᔪᑎᖓ ᒥᓂᔅᑕᐅᑉ, ᑕᒪᓐᓇ ᑐᐊᕕᕐᓇᖅᑑᓐᖏᒻᒪᑦ. ᑕᒪᓐᓇ ᓲᕐᓗ 
ᓇᓪᓕᐅᒃᑯᒫᓄᐃᓐᓇᐅᕗᖅ ᒐᕙᒪᒃᑯᑦ ᐃᓪᓗᖁᑎᑦᑎᓐᓄᑦ ᓴᓇᔭᐅᒋᐊᕆᐊᓕᓐᓄᑦ. ᐃᓱᒪᒋᔭᕋ ᓱᓕᕚ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): $135-ᑕᐅᓴᓐ ᐊᑐᖅᑕᐅᓂᐊᖅᐳᑦ ᖃᓄᐃᑦᑐᑐᐃᓐᓇᕐᓄᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓄᑦ ᒪᓕᑦᑐᒋᑦ ᐱᑕᖃᕆᐊᖃᖁᔭᐅᔪᑦ ᐃᓪᓗᓄᑦ, ᓇᓗᓇᐃᖅᓯᓪᓚᑦᑖᓐᖏᓚᖅ ᖃᑦᑎᐅᒐᔭᕐᒪᖔᑕ 
ᓇᓕᐊᓐᓄᑐᐃᓐᓇᖅ ᓄᓇᓕᒻᒧᑦ, ᑭᓯᑎᐊᓂ ᑐᕌᖓᕗᖅ ᒐᕙᒪᒃᑯᑦ ᐃᓪᓗᖁᑏᓐᓇᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅᑦ. 
 
ᓄᑕᕋᖅ (ᑐᓵᔨᑎᒍᑦ): ᓴᓂᕐᕙᖅᑕᐅᓯᒪᕚᑦ ᓱᕋᑦᑎᖅᓯᒪᔪᓄᑦ ᑮᓇᐅᔭᐃᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᑐᑭᓯᕋᑖᓐᖏᓇᒃᑯ ᐊᐱᖅᑯᑏᑦ. ᐊᔪᐱᕆᒃᑲᓐᓂᑲᐃᓐᓇᕈᓐᓇᖅᐲᑦ? 
ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᕋᑖᕋᕕᑦ ᒐᕙᒪᒃᑯᑦ ᐃᓪᓗᖏᓐᓅᖓᓂᕋᖅᑐᒍ. ᓇᓗᓇᐃᖅᓯᒪᓐᖏᒻᒪᑦ ᖃᑦᑎᐅᓂᐊᕐᒪᖔᑕ 
ᓄᓇᓕᓐᓄ, 12-ᓄᑦ ᓄᓇᓕᓕᒫᓅᖓᕚᑦ ᕿᑭᖅᑖᓘᒻᒥᑦ? ᓲᖃᐃᒻᒪ ᓄᓇᓕᓕᒫᑦ ᕿᑭᖅᑖᓗᒻᒥᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓂᑦ ᐱᑕᖃᐅᕐᒪᑕ. ᐊᐱᖅᑯᑎᒐᓕ ᐆᑦᑑᑎᒋᓗᒍ, ᒥᑦᑎᒪᑕᓕᒃ ᑐᓂᔭᐅᒐᔭᕐᒪᑦ, ᐃᑉᐱᐊᕐᔪᒃ 15,000 
ᐅᕝᕙᓘᓐᓃᑦ ᑐᓂᔭᐅᓗᑎᒃ ᐋᖅᑭᑦᑕᐅᓯᒪᔪᓂᒃ. 

ᑕᐃᒪᐃᒻᒪᑦ ᑭᐅᔪᓐᓇᖅᐸᐅᒃ ᐊᐱᖅᑯᑎᒐ. ᐊᐱᕆᖅᑲᐅᒐᒃᑯ ᑮᓇᐅᔭᐃᑦ ᑐᐊᕕᕐᓇᖅᑐᓄᐃᓐᓇᖅ ᑐᕌᖓᕚᑦ? 
ᑐᐊᕕᕐᓇᖅᑐᓄᑦ ᓴᓇᔭᐅᒋᐊᓕᓐᓄᑦ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ ᕿᑭᖅᑖᓗᒻᒥ? ᓴᓇᒋᐊᕐᓂᕐᒧᑦ ᑮᓇᐅᔭᐅᕚᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᓗᓇᐃᖅᓯᒪᓐᖏᓚᑦ ᖃᑦᑎᓂᒃ ᓇᓕᐊᑐᐃᓐᓇᖅ 
ᓄᓇᓕᐅᔪᖅ ᐱᓂᐊᕐᒪᖔᖅ. 135,000 ᓴᓂᕐᕙᖅᑕᐅᓯᒪᕗᑦ ᓴᓇᓂᕐᒧᐃᓐᓇᖅ ᒐᕙᒪᒃᑯᑦ ᐃᓪᓗᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᔾᔪᑎᖃᖅᐹ ᓴᓇᒋᐊᖃᕐᓂᕈᑦᑕ ᐅᕝᕙᓘᓐᓃᑦ ᐋᖅᑮᒋᐊᕆᐊᖃᕐᓂᕈᑦᑕ ᒐᕙᒪᒃᑯᑦ 
ᐃᓪᓗᖏᓐᓂᑦ ᐊᕐᕌᒍᑕᒫᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑐᒍ ᒫᔅᓯᒥ, ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑏᓪᓗ ᑮᓇᐅᔭᑦ ᓈᒻᒪᖏᓐᖏᑲᔪᒻᒪᑕ ᒫᓐᓇᐅᔪᖅ ᐊᒻᒪ ᐊᑐᓕᖅᐸᑦᑐᑕ ᐊᓯᖏᓐᓂᑦ ᐊᑭᑐᔪᓄᑦ 
ᐱᓕᕆᐊᓄᑦ ᑮᓇᐅᔭᓂᒃ ᐃᓚᒋᐊᕈᑎᒋᓪᓗᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ ᑮᓇᐅᔭᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕚ? ᐊᐱᖅᑯᑎᔅᓴᐃᑦ? ᑲᑎᑦᑐᒋᑦ ᕿᑭᖅᑖᓗᒻᒧᑦ, $205-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᕙᓪᓕᕐᒧᑦ, ᑲᑎᑦᑐᒋᑦ ᑭᕙᓪᓕᕐᒧᑦ, $685-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ ᒪᑉᐱᖅᑐᒐᕐᒧᑦ, ᐅᖅᓱᐊᓗᓕᕆᓂᕐᒧᑦ ᐱᔨᑦᓯᕐᓃ, ᐱᖁᑎᓪᓚᕆᓐᓄᑦ 
ᕿᑎᕐᒥᐅᓄᑦ. ᑲᑎᑦᑐᒋᑦ ᕿᑎᕐᒥᐅᓄᑦ $110-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᖁᑎᑦ. $100 ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᖁᑎᓪᓚᕇᑦ ᕿᑎᕐᒥᐅᓄᑦ $1-ᒥᓕᐊᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖅᓱᓗᓕᕆᔨᒃᑯᑦ 6-8 ᐊᒻᒪᓗ 6-9. ᐅᖅᓱᐊᓗᓕᕆᔨᒃᑯᑦ. ᑐᑭᓯᑎᑦᑎᒋᐊᕈᑎᖏᑦ. 
ᑲᑎᑦᑐᒋᑦ ᐊᖏᔪᖅᑳᖃᕕᐅᔪᓂ. $150 ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᒪᓐᓇ ᓴᓂᕐᕙᑦᑕᐅᓯᒪᕚ ᑯᕕᔪᓄᑦ ᖃᓄᐃᓕᐅᕈᑕᐅᔪᒫᖅᑐᒥᑦ? ᑯᕕᔪᑕᖃᓚᐅᖅᓯᒪᒻᒪᑦ 
ᖃᐅᓱᐃᑦᑐᒥ ᑕᐃᒪᓐᓇᒨᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᑐᖏᓕᕋ ᑭᐅᑎᓐᓂᐅᓴᕙᕋ ᐊᐱᖅᑯᓯᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕌᓴᒃ. 
 
ᒧᕌᓴᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ $150 ᑕᐅᓴᓐ ᑎᑎᖅᑕᐅᓯᒪᔪᑦ ᐸᕐᓇᐅᑕᐅᔪᓂᑦ ᓂᐅᕕᕐᓂᕐᒧᑦ 
ᐊᑐᖅᑕᐅᕙᑦᑐᓂᑦ ᖃᓄᐃᓕᐅᕈᑕᐅᒐᔭᖅᑐᒥ ᑕᒪᒃᑯᓄᖓ ᐊᖏᔪᓄᑦ ᑯᕕᑐᐃᓐᓇᕆᐊᓕᖏᓐᓄ ᐊᑐᖅᑕᐅᖁᔭᐅᔪᓂᑦ 
ᑲᓇᑕᒥ ᐊᐅᓪᓚᑎᑦᑎᓂᕐᒥᑦ ᐱᖁᔭᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): 2002/2003 $145 ᑕᐅᓴᓐ ᐊᒻᒪᓗ ᐊᖏᓪᓕᕚᓪᓕᖅᓯᒪᓪᓗᓂ $5 ᑕᐅᓴᓂᑦ ᐊᕐᕌᒎᒧᑦ 
2003/2004-ᒧᑦ, ᑕᒪᓐᓇ ᐊᑭᑦᑐᕆᐊᕐᓂᐅᕙᑦᑐᖅ ᒪᓕᑦᑐᒎ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᑐᖏᓕᕋ ᑭᐅᑎᓐᓂᐊᖅᑲᕋ ᐊᐱᖅᑯᓯᕆᔭᕐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕌᓴᒃ. 
 
ᒧᕌᓴᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. $150 ᑕᐅᓴᓐ ᑎᑎᖅᑕᐅᓯᒪᕗᖅ ᐊᕐᕌᒍᒧᑦ 2003/2004. ᑕᒪᓐᓇ 
ᓯᕗᓂᐊᓃᑦᑐᖅ, $145 ᑕᐅᓴᓐ ᐊᒻᒪᓗ ᑭᖑᓂᐊᒍᑦ, $400 ᑕᐅᓴᓐ ᓯᕗᓂᑦᑎᓐᓄᑦ, ᑐᑭᖃᖅᑯ ᑕᒪᒃᑯᐊ 
ᐊᑐᖅᑕᐅᕙᑦᑐᖅ ᖃᓄᐃᓕᐅᕈᑕᐅᔪᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓂ ᓄᓇᕗᒻᒦᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᒪᓐᓇ ᐊᑭᑦᑐᕆᐊᕐᓂᕐᒨᑦ ᒪᓕᑉᐹ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕌᓴᒃ. 
 
ᒧᕋᓴᒃ: ᐋᒡᒐ, ᑕᒪᓐᓇᓕ ᑐᑭᖃᖅᑯ ᐊᑐᖅᑕᐅᓂᐊᖅᑐᑦ ᐊᑐᐃᓐᓇᐅᕗᑦ ᐊᓯᖏᓐᓂ ᓄᓇᓕᓐᓂ ᑕᒫᓂ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖅᓱᐊᓗᓕᕆᔨᒃᑯᑦ. ᑐᑭᓯᑎᑦᑎᑎᐊᕈᑏᑦ ᐊᖏᔪᖅᑳᖃᕐᕕᓐᓄᑦ. ᑲᑎᑦᑐᒋᑦ $150 
ᑕᐅᓴᓐ. ᓈᒻᒪᓴᖅᑐᑦ. 

ᐃᓚᖏᑦ ᑲᑎᒪᔩᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᕿᑭᖅᑖᓗᒻᒧᑦ. $930 ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑭᖅᑖᓗᒻᒧᑦ. $6 ᒥᓕᐊᓐ 930 ᑕᐅᓴᓐ. ᓈᒻᒪᓴᖅᑐᑦ? ᓄᑕᕋᖅ. 
 
ᓄᑕᕈᖅ (ᑐᓵᔨᑎᒍᑦ): ᖃᐅᔨᒍᒪᑐᐃᓐᓇᖅᑯᖓᓕ ᒥᓂᔅᑕᐅᔪᖅ ᑮᓇᐅᔭᓕᕆᔨᓄᖅ ᖁᒻᒧᐊᑎᑦᑎᕋᑖᕐᒪᖔᖅ 
ᐊᒡᒐᒻᒥᓂᒃ ᐊᐱᖅᑯᓯᔅᓴᖃᕐᒪᖔᖅ, ᖃᐅᔨᒍᒪᑐᐃᓐᓇᖅᑯᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᒻᒧᐊᑎᑦᑎᕋᑖᓐᖏᓚᖅ ᐊᒡᒐᒻᒥᓂᒃ. ᕿᑭᖅᑖᓗᒃ. ᑲᑎᑦᑐᒋᑦ ᕿᑭᖅᑖᓗᒃ $6 ᒥᓕᐊᓐ, 
930 ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᕙᓪᓕᖅ. ᑲᑎᑦᑐᒋᑦ ᑭᕙᓪᓕᕐᒧᑦ. $250 ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑎᕐᒥᐅᓄᑦ. $2 ᒥᓕᐊᓐ 360 ᑕᐅᓴᓐ. ᓈᒻᒪᓴᖅᑐᑦ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑕᑯᔅᓴᐅᔪᑦ ᐱᖁᑎᐅᔪᑦ. $9 ᒥᓕᐊᓐ 680 ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑎᖅᕕᒋᓗᒍ 6-4ᒧ. ᑲᑎᑦᑐᐃᑦ ᐊᑭᑐᔫᑎᓄ ᑮᓇᐅᔭᓄ ᐊᑐᖅᑐᒥᓃᑦ, 10 ᒥᓕᐊᓐ 680 
ᑕᐅᓴᓐ. ᓈᒻᒪᓴᕿᓰ? ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᑦᓴᖃᖃᐅᔪᖓ, ᐃᓱᒪᒋᑦᓱᒍᓗ ᐱᓕᕆᔭᕇᖃᐅᒋᐊᑎᖕᓄ 
ᐃᓗᐊᓂ 6-5ᒥ, ᑲᑎᑦᑐᐃᑦ ᑮᓇᐅᔭᐃᑦ ᐊᑐᖅᑐᒥᓃᑦ ᐃᓗᐊᓂ ᐊᑭᑐᔫᑎᓂ 1 ᒥᓕᐊᓐ. ᑐᓐᓂᕈᑎᓄ ᐊᒻᒪ  
ᐃᑲᔫᑎᖏᓄ ᑲᑎᖓᐅᖅᑐᐃᑦ ᐱᔭᑦᓴᐅᔪᓄ, ᖃᕆᓴᐅᔭᓄᖓᔪᓄ ᐊᒻᒪ ᖃᕆᓴᐅᔭᐃᓪᓗ ᑲᑎᑦᑐᐃᑦ ᐃᒪᐃᑦᑐᐃᑦ 1 
ᒥᓕᐊᓐ. ᑕᒪᓐᓈ ᑕᒪᐃᓄ ᓄᓇᓕᖕᓅᕙ, ᑕᐃᒪᐃᒧᓪᓘ ᐃᒪᐃᑦᑑᕙᑦ 1 ᒥᓕᐊᓐ? 
 
ᐃᓱᒪᒋᑦᓱᒍ ᔫᐱ ᑭᐅᔪᒪᒋᐊᖓᓄ ᐊᐱᖁᑎᒋᔭᖅᓅᕙᖓ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᑖᓐᓇ ᐃᓕᖓᓂᖃᕐᑐ ᑕᒪᑐᒧᖓ ᓈᒻᒪᒋᕋᑖᖅᑕᓯᖕᓅᕕᑦ, ᐃᓗᐊᓂ ᒪᑉᐱᒐᖅ 6-6ᒥ, 
ᖃᑦᓯᐅᓂᖓᓄ ᐃᓗᐊᓃᑦᑐᖅ, ᐃᓗᐊᓂ ᒪᑉᐱᒐᖅ 6-7ᒥ, ᑲᑎᑦᑐᐃᑦ ᐃᒪᐃᑦᑐᐃᑦ 1 ᒥᓕᐊᓐ. ᑕᐃᒪᓕ ᑲᑎᑦᑐᐃᑦ 
ᐊᑭᑐᔫᑎᓄ ᐊᑭᓕᐅᑎᖏᓄ ᐃᒪᐃᑦᑐᐃᑦ 10 ᒥᓕᐊᓐ 680 ᑕᐅᓴᓐ, ᓈᒻᒪᓴᕿᓰ? ᑕᒪᖅᒦᑦ ᑲᑎᒪᔩᑦ ᓈᒻᒪᓴᖄᑦ 
ᐅᑯᓄᖓ ᑕᒪᐃᓄ ᖃᓄᐃᓕᖓᓂᖏᓄ ᑮᓇᐅᔭᐃᑦ ᐊᑐᖅᑕᐅᕙᖕᓂᖏᓄ ᐃᓕᖓᔪᐃ ᐱᓕᕆᕕᐊᓄ ᓴᓇᔪᓕᕆᔨᑯ 
ᐊᒻᒪ ᐱᔨᑦᓯᖅᑕᐅᓂᖏᓄ? 

ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ. ᐱᑕᖃᖀᑦ ᒪᑐᓯᓂᖅᒧ ᐅᖃᐅᓯᑦᓴᓂ? 
 
ᒥᓂᔅᑕ ᐲᑕ ᑲᑐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᑭᑐᔫᑎᓄ ᑮᓇᐅᔭᑦᓴᐃᑦ ᐅᑯᓄᖓ ᓄᓇᓕᐅᔪᓄ 
ᐊᑑᑎᔭᐅᓂᐊᖅᑐᐃᑦ ᓄᓇᓕᐅᔪᓂ ᐊᒻᒪ ᐱᓇᓱᐊᖅᓱᑕ ᐱᔨᑦᓯᖅᓂᐊᖅᓱᒋ ᓇᓕᒧᖓᑎᑦᓯᐊᖅᓗᒋ ᑕᒪᖅᒥ 
ᓄᓇᓕᐅᔪᐃᑦ ᐃᓗᐊᓂ ᓄᓇᕗᒥ ᐊᒻᒪᓗ ᖁᔭᓐᓇᒦᕈᒪᑦᓱᒋ ᐃᖃᓇᐃᔭᖅᑎᖁᑎᒃᑲ ᐊᑦᓱᕈᑦᓯᐊᖅᓱᑎ ᐱᓕᕆᓂᖏᓄ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᓴᕿᕈᓐᓇᖅᓂᐅᕕᑦ ᓵᑦᑎᖕᓂ. 
 
ᑲᑎᑦᑐᐃᑦ ᐊᑭᑐᔫᑎᓄ ᖃᓄᐃᒋᐊᖅᑕᐅᓂᖏᓄ. ᒪᓕᒐᖅ 18, ᐃᓗᐊᓂ ᕿᒥᖅᕈᐊᒐᐅᑉ. ᒪᓕᒐᖅ 18, 
ᐃᓗᐊᓃᑦᑐᐃᑦ ᕿᒥᖅᕈᐊᒐᖅᐱᑦ. ᓇᓂᕕᐅᒃ? ᒪᓕᒐᖅ 18. ᐃᓘᓇᓰ ᐱᓯᒪᕕᓯᐅᒃ ᕿᒥᖅᕈᐊᒐᖁᑎᓰ? 
ᐃᒪᐃᓐᓂᐊᕋᑦᑕ ᒪᑉᐱᒐᖅᑎᒍ ᒪᑉᐱᒐᖅᑎᒍᑦ. 
 
ᒪᑉᐱᒐᖅ 1. ᐃᒪᐃᓐᓂᐊᖅᓱᑕ ᐅᖃᐅᓯᖅᑕᖓᑎᒍᑦ ᐅᖃᐅᓯᖅᑕᖓᑎᒍᑦ. ᒪᓕᒐᖅ 18 ᐃᓗᐊᓂ ᒪᑉᐱᒐᖅ 2ᒥ. 
ᖃᑦᓯᐅᓂᖏᓄ ᐋᕿᒋᐊᖅᑕᐅᔪᐃᑦ. 2003-2004 ᓈᒻᒪᓴᖅᑐᐃᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓗᐊᓃᑦᑐᖓ ᒪᑉᐱᒐᖅ 1ᒥ, ᑭᓯᐊᓂ ᐅᕗᖓᕐᓗᓂ ᒫᑦᓯ 31, 
2004 ᐊᒻᒪ ᐃᒪᐃᓕᖓᓂᖃᑑᔮᖅᒪ ᐊᑑᑎᔭᐅᓂᐊᕐᓱᑎ ᑕᒪᑐᒥᖓ ᐅᓪᓗᒥᒧᓄ, ᑕᐃᒪᐃᓕᖓᕚ ᐃᒪᐃᓕᖓᑦᓱᓂ 
ᑎᑭᓐᓂᖃᕐᓱᓂ ᒫᑦᓯ 31, 2004ᒧ. ᑲᔪᓯᒋᐊᖏᓂᑦᑎᖕᓂ ᐃᓗᐊᓂ ᐊᑕᐅᓯᖅᒥ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᖕ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᓕᖓᓂᖃᕐᑐ ᑕᒪᓐᓇ ᑭᖑᓪᓕᖅᐹᒥ ᐱᔪᓐᓇᓂᖃᕐᕕᖃᕆᐊᕕᑦ 
ᐊᑑᑎᓗᒋᑦ ᑮᓇᐅᔭᐃᑦ ᐊᑎᐊᓃᑦᑐᐃᑦ ᑖᑦᓱᒪ ᒪᓕᒐᐅᑉ. ᑭᓯᐊᓂ ᐅᖓᑎᐊᓅᖅᐸ ᒫᑦᓯ 31, 2204ᒥ, 
ᐅᑎᕆᐊᖃᖅᓂᐊᕐᑐᐃᑦ ᒪᓕᒐᓕᐅᖅᕕᖕᒧ ᐃᒪᐃᑦᑐᓄ ᐊᑭᑐᔫᑎᓄᑕᐅᑲᓂᖅᓄᑎ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᓱᓕᒃᑲᓐᓂᖅ ᐊᐱᖁᑎᑦᓴᑲᓐᓂᕋ ᐃᓕᖓᓂᖃᕐᑐ ᐅᑯᓄᖓ ᑳᓐᑐᕌᒃᑕᐅᕙᑦᑐᓄ. ᑕᒪᖅᒥ 
ᐅᓪᓗᓕᐅᖅᓯᒪᑦᓱᑎ, ᐊᒻᒪᓗ ᐃᓱᒪᑦᓱᖓ ᐃᒻᒪᖃ ᑳᓐᑐᕌᒃᑕᐅᓯᒪᔪᖅ ᐃᓱᓕᖕᓂᖃᖃ ᐊᒻᒪᓗ ᐃᒻᒪᖃ 
ᓄᑖᖑᖅᑎᒋᐊᖃᕈᑦᑎᒍ, ᐱᔭᕆᐊᖃᕋᔭᖄᑦ ᐊᔾᔨᒋᖏᑕᖓᓂ ᐃᓱᓕᕝᕕᑦᓴᖓᑕ ᐅᓪᓗᖓᓄᑦᑕᐅᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᑲ. ᐃᒃᓯᕙᐅᑕᖅ, ᑕᐃᒃᑯᐊ ᐅᖃᐅᑕᐅᓯᒪᔪᑦ 
ᐱᔭᕇᖅᑕᐅᓯᒪᖏᑉᐸᑕ ᒫᔾᔨ 31, 2004, ᑮᓇᐅᔭᑎᒍᑦ ᐊᖏᖅᑕᐅᓯᒪᓂᖏᒃᑲᓗᐊᖅᐸᑕ, ᑕᐃᒪᓕ  
ᐃᓚᒋᐊᕈᑎᒃᓴᐅᔪᓂᒃ ᓴᖅᑭᔭᕆᐊᖃᓕᕋᔭᕐᒥᔪᒍᑦ ᑎᑭᒃᑐᒃᓴᐅᓗᒍ ᒫᔾᔨ 31, 200ᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᑖᓂ 1, ᑕᕝᕙᓂ ᑐᑭᖏᓐᓂ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᖅ ᐊᑐᖅᑐᖅᑐ 
ᑕᕝᕗᖓ ᒪᓕᒐᕐᒧᑦ ᑕᐃᒪᒃ ᑎᑎᕋᕐᓯᒪᓂᖓᓄᑦ. ᑕᒪᓐᓇ ᑕᑯᔪᒪᓚᐅᓐᖏᑕᕋᓗᐊᕗᑦ ᐊᒻᒪᓗ ᑮᓇᐅᔭᓂᒃ 
ᐊᑐᒃᑲᓂᕐᓂᐊᑐᒃᓴᐅᓐᖏᓪᓚᒍ ᐅᓇ ᒪᓕᒐᖅ ᐊᑐᕐᓗᒍ. ᑕᐃᒪᓕ ᐃᓱᒪᓗᒍᑎᒋᔭᕋ, ᐊᒥᓱᓂᒃ ᑮᓇᐅᔭᓂ 
ᐊᒥᕈᕐᔨᓗᐊᕐᓂᕈᑦᑕ ᐊᖏᕆᐊᖃᕋᔭᖅᑕᕗᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐅᓇ ᒪᓕᒐᖅ, ᐊᖏᖅᑕᐅᑐᐊᖅᐸᑦ, ᐊᑐᖅᑎᑦᑎᔪᓐᓇᖅᑐᖅ $143,080 ᑕᕝᕙᓂᑦᑐᓂᒃ 
ᒪᓕᒐᕐᒥ ᐊᑭᑐᔪᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕ. ᐱᖁᔭᒃᓴᖅ 18. ᑐᑭᖏᑦ 1. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ. ᐃᓚᖏᑦ ᑮᓇᐅᔭᐃᑦ ᐊᑭᑐᔪᑎᓄᑦ ᐊᑐᕐᓂᐊᖅᑐᑦ $143,080,000. 
ᑲᑎᑦᑐᒋᑦ ᑮᓇᐅᔭᐃᑦ $143,080,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔭᒃᓴᖅ ᐊᑕᖏᕐᓗᒍ ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐱᖁᔭᒃᓴᖅ 18 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᖅ. 
ᑲᑎᒪᔨᕋᓛᖑᔪᑦ ᖃᓄᐃᑦᑐᒪᕙ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐃᒃᓯᕙᐅᑕᖅ. ᑲᒪᒋᔪᒪᓕᕐᒥᔭᕗᑦ ᐱᖁᔭᒃᓴᐃᑦ 21, 25 ᐊᒻᒪᓗ 26. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ, ᐅᖃᐅᓯᕐᖓᐅᑎᖅᑲᖅᐱᑦ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓪᓗᒥᒃ ᐅᖃᐅᓯᒃᓴᖃᖅᑐᖓ 
ᐱᖁᔭᒃᓴᖅ 21-ᒧᑦ. ᒪᓕᒐᐅᔪᖅ ᐋᖅᑭᒋᐊᕈᑕᐅᔪᖅ ᐃᖅᑲᓇᐃᔭᖅᑎᓄᑦ ᒪᓕᒋᐊᖃᖅᑕᖏᓐᓄᑦ ᒪᓕᒐᕐᒧᑦ. 
 
ᑕᐃᒪᓕ ᐊᒥᓱᑦ ᐃᓱᒪᒍᑎᖃᖅᐸᓪᓕᐊᒻᒪᑕ ᓄᓇᕗᒻᒥᐅᑕᐅᔪᓄᑦ ᑕᐃᓐᓇ ᐃᒃᑲᕐᕋᒥ ᐊᑕᐅᓯᕐᒥ 
ᑮᓇᐅᔭᓕᐊᖑᔪᓐᓇᖅᑐᖅ ᒥᑭᓗᐊᕐᓂᖓᓄᑦ ᐊᒻᒪ ᑕᒪᒃᑯᐊ ᓄᓇᕗᒻᒥ ᐊᕕᒃᑐᕐᓯᒪᔪᓂ ᐊᑦᑕᓐᓂᖅᐸᕆᔪᓐᓇᖅᑕᖓ 
ᐃᑲᕐᕋᒥ ᑮᓇᐅᔭᓕᐊᖑᔪᓐᓇᖅᑐᖅ $8.50 ᐃᑲᕐᕋᖅ ᐊᑕᐅᓯᖅ ᐊᒻᒪᓗ ᑕᒪᓐᓇ ᑲᓇᑕᒥ ᐊᖏᓂᖅᐸᐅᓪᓗᓂ. 
 
ᐊᒻᒪᓗ ᑕᒪᓐᓇ ᒪᓕᒐᖅ ᐊᖏᖅᑕᐅᑉᐸᑦ, ᖁᑦᑎᓐᓂᖅᐹᒥᒃ ᒥᑭᓂᖅᐸᐅᔪᓐᓇᖅᑐᒥᒃ ᐃᑲᕐᕋᒥ ᐱᖃᕐᓂᐊᖅᐳᒍ ᑲᓇᑕᒥ. 
ᖁᕕᐊᓱᓐᓂᐊᖅᑐᒍ ᐊᐱᖅᑯᑎᓄᑦ ᑭᐅᖃᑦᑕᕆᐊᒃᓴᖅ ᐃᓱᒪᓗᑕᐅᔪᓐᓃᓪᓗᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔭᒃᓴᖅ 21, ᒪᒃᐱᕐᓗᒍ. ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ 
ᐃᖅᑲᓇᐃᔭᑎᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᒪᓕᒐᕐᒧᑦ. ᐃᓚᖓ 1. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ, ᓯᕗᕙᓗᐊᓕᕋᒪ. ᐊᔭᐅᖅᑏᑦ ᐃᒃᓯᕙᐅᑕᖓ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᖅᐹ? 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᕿᒥᕐᕈᓯᒪᕗᑦ ᒪᓕᒐᔅᓴᖅ 21-ᒥᑦ - ᒪᓕᒐᖅ ᐊᓯᔾᔩᓂᕐᒧᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᑉᐳᑦ ᐊᓯᔾᔨᖅᑕᐅᓂᖓ ᐊᖏᓪᓕᒋᐊᕈᑕᐅᓂᐊᕐᒪᑦ ᖃᑦᑏᓐᓇᐅᓂᖅᐹᖓᓂᑦ 
ᑮᓇᐅᔾᔭᔅᓵ% $8.50-ᒧᑦ ᐃᑲᕐᕋᒧᑦ, ᖁᑦᑎᓂᖅᐹᖑᓪᓗᓂ ᑲᓇᑕᒥ ᐊᑦᑎᓂᖅᐹᓂᑦ. ᑲᑎᒪᔩᑦ ᑕᒪᓐᓇ ᕿᒥᕐᕈᓂᖅ 
ᑭᖑᕙᓗᐊᕆᐊᖓ. 11-ᑲᓵᖑᒻᒪᑕ ᐊᕐᕌᒍᐃᑦ ᕿᒥᕐᕈᓚᐅᕐᒪᑕ ᓄᓇᑦᓯᐊᕐᒥ ᒐᕙᒪᒃᑯᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᖃᐅᔾᔨᒋᐊᕈᒪᕗᑦ ᒐᕙᒪᒃᑯᑦ ᕿᒥᕐᕈᓂᖏᑦ ᖃᑦᑏᓐᓇᐅᓂᖅᐹᓂᒃ 
ᑮᓇᐅᔾᔭᔅᓵᖑᔪᓐᓇᖅᑐᑦ ᐊᕐᕌᒍᑕᒫᖑᕙᒻᒪᑕ. 
 
ᑲᑎᒪᔩᑦ ᖁᕕᐊᑦᑐᒻᒪᕆᐅᕗᑦ ᒥᓂᔅᑕ ᐊᖏᓚᐅᕐᒪᑦ ᐊᓯᔾᔨᖅᑕᐅᖁᔭᐅᒻᒪᑦ ᑐᔅᓯᕋᐅᑦ ᑲᑎᒪᔨᕋᓛᓄᑦ ᒥᓂᔅᑕ 
ᑕᒪᑐᒥᖓ ᒪᓕᒐᕐᒥᑦ ᐱᓕᕆᐊᖃᖅᑐᖅ ᕿᒥᕐᕈᓂᐊᕐᒪᑦ ᑮᓇᐅᔾᔭᔅᓵᑦ ᖃᑦᑏᓐᓇᐅᓂᖅᐹᖏᓐᓂᑦ 
ᐊᕐᕌᒎᑕᒫᑦᕿᒥᕐᕈᔭᐅᖃᑦᑕᕐᓗᑎᒃ, ᐊᒻᒪ ᐅᓂᒃᑳᖃᑦᑕᕐᓗᑎᒃ ᖃᓄᐃᓐᓂᐅᐳᔪᓂᑦ ᒪᓕᒐᓕᐅᕐᕕᒻᒧᑦ. ᑕᒪᓐᓇ 
ᓴᓐᖏᓕᖅᐹᓪᓕᕈᑕᐅᕗᖅ ᓴᖅᑭᔮᒃᑲᓐᓂᕋᓱᐊᕐᓂᖏᓐᓂᑦ ᐊᒻᒪ ᐊᑑᑎᖃᑦᑎᐊᕐᓂᖏᓐᓂᑦ ᒐᕙᒪᒃᑯᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐃᓱᒪᕗᑦ ᐊᑭᖏᑦ ᐃᓅᓇᓱᐊᕐᓂᕐᒧᑦ ᓄᓇᕗᒻᒥ ᖁᑦᑎᑐᒻᒪᕆᐅᒋᐊᖓ. ᐃᓚᖏᑦ ᑲᑎᒪᔩᑦ 
ᐃᓱᒪᓚᐅᖅᐳᖅ ᑕᒪᑐᒪ ᐊᖏᓪᓕᒋᐊᖅᑕᐅᓂᖓ ᐊᖏᓗᐊᓐᖏᒋᐊᖓ. ᑲᑎᒪᔩᑦ ᑕᐃᒪᐃᒻᒪᑦ ᐊᔭᐅᕆᓕᓚᐅᖅᐳᑦ 
ᒐᕙᒪᒃᑯᓐᓂᑦ ᕿᒥᕐᕈᑎᓪᓗᒋᑦ ᑮᓇᐅᔾᔭᔅᓵᓂᑦ ᖃᑦᑏᓐᓇᐅᓂᖅᐹᖏᓐᓂᑦ ᓯᕗᓂᔅᓴᕆᓂᐊᖅᑕᑎᓐᓂᑦ  
ᐃᓱᒪᒋᔭᐅᖁᓪᓗᒋᑦ ᖃᓄᐃᓐᓂᐅᔪᑦ ᓄᓇᕗᒻᒥᐅᓄᑦ. ᖃᑦᑏᓐᓇᐅᓂᖅᐹᑦ ᑮᓇᐅᔾᔭᔅᓵᑦ ᐊᖏᔫᓂᖅᓴᐅᒋᐊᖃᖅᐳᑦ 
ᐊᔭᐅᕆᐊᕈᑕᐅᖁᓪᓗᒋᑦ ᐃᖅᑲᓇᐃᔭᕈᒪᓕᖁᓪᓗᒋᑦ ᑭᒃᑯᑐᐃᓐᓇᐃᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᖏᕈᑎᖃᓚᐅᖅᐳᑦ ᐊᓯᔾᔨᕐᓃᑦ ᐱᖓᓱᑦ ᑕᖅᑮᑦ ᓈᑉᐸᑕ ᑭᓯᐊᓂ ᐊᑐᓕᕐᓂᐊᕐᒪᑕ 
ᐊᖏᕈᑕᐅᓚᐅᖅᑎᓪᓗᒍ, ᑕᐃᒃᑯᐊ ᓇᒻᒥᓂᖁᑎᖃᖅᑐᑦ ᐋᖅᑮᒋᐊᕈᓐᓇᖁᓪᓗᒋᑦ ᐊᓯᔾᔨᕐᓂᐅᔪᒧᑦ. 

ᐃᒃᓯᕙᐅᑖᖅ, ᑲᑎᒪᔩᑦ ᐅᖃᓚᐅᖅᐳᑦ ᑖᓐᓇ ᓄᑖᖅ ᖃᑦᑏᓐᓇᐅᓂᖅᐹᖑᓂᐊᖅᑐᖅ ᑮᓇᐅᔾᔭᔅᓵᓄᑦ 
ᐊᔾᔨᒌᒍᑕᐅᓂᐊᕐᒪᑦ ᐃᖅᑲᓇᐃᔭᖅᑎᓄᑦ, ᖃᑦᑎᓂᒃ ᐅᑭᐅᖃᕋᓗᐊᖅᐸᑕ, ᐅᕝᕙᓘᓐᓃᑦ ᓇᒦᒃᑲᓗᐊᖅᐸᑕ. ᑲᑎᒪᔨᕋᓛᑦ 
ᖁᕕᐊᓱᒍᑎᖃᖅᐳᑦ ᑕᒪᑐᒥᖓ ᐊᓯᔾᔨᕐᓂᕐᒥᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᓯᐅᔅᓴᒃᑲ. ᑲᑎᒪᔨᕋᓛᑦ ᐃᑲᔪᖅᓱᖅᐳᑦ ᑕᒪᑐᒥᖓ ᒪᓕᒐᔅᓴᕐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ ᐅᖃᓪᓚᕝᕕᒻᒧᑦ, ᐃᖅᑲᖅᑐᐃᕕᓕᕆᓂᕐᒧᑦ ᐅᖃᐅᔾᔨᒋᐊᖅᑎᕗᑦ. 
ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᒪᓐᓇ ᐊᑯᓂᒻᒪᕆᐅᔪᖅ ᐱᓕᕆᐊᕆᓚᐅᕋᑦᑎᒍ ᐊᒻᒪ ᖃᐅᔨᒪᑦᑎᐊᖅᐳᖓ 
ᐱᓕᕆᐊᕆᔪᓐᓇᑦᑎᐊᕋᑦᑎᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᖅ 21. ᒪᓕᒐᔅᓴᖅ 21 ᐱᓯᒪᕕᓯᐅᒃ ᑎᑎᖅᑲᐃᑦ. ᒪᓕᒐᔅᓴᖅ 21 - ᒪᓕᒐᖅ 
ᐊᓯᔾᔩᓂᕐᒧᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ. ᐃᓚᖓ 1. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᒥᑦ ᐅᖃᐅᓯᔅᓴᕋ. ᐊᔭᐅᖅᑏᑦ ᐃᒃᓯᕙᐅᑕᖓᑕ ᐅᖃᐅᓯᔅᓴᖏᑦ 
ᐅᕝᕙᓘᓐᓃᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᐃᑦ 11-ᑲᓴᐅᒻᒪᑕ ᐊᕐᕌᒍᐃᑦ ᐊᓂᒍᕐᓯᒪᓕᖅᑐᑦ ᑕᐃᒪᓐᖓ 
ᕿᒥᕐᕈᔭᐅᓚᐅᕐᓯᒪᒻᒪᑦ ᐊᒻᒪᓗ ᐊᕐᕌᒍᑕᒪ ᕿᒥᕐᕈᔭᐅᔭᕆᐊᖃᕋᓗᐊᖅᑐᓂ ᑕᐃᒃᑯᐊ ᐃᑲᕐᕋᒥ ᐊᑦᑎᓂᖅᐸᖏᑦ 
ᑮᓇᐅᔭᓕᐊᖑᔪᓐᓇᖅᑐᑦ. 
 
ᑕᒪᓐᓇ ᐱᔪᒪᓚᕿᓚᐅᖅᐸᕗᑦ, ᐃᖅᑲᓇᐃᔭᕆᐊᓕᕋᐃᒐᒥ ᐊᑭᓕᖅᓱᐃᔭᕆᐊᖃᕐᒪᑕ ᐃᓪᓗᒧᑦ, ᐃᒥᕐᒧᑦ, 
ᐱᔨᑦᑎᕈᑕᐅᔪᓄᑦ ᐊᓯᖏᓐᓄᓪᓗ ᐊᑭᓕᔾᔪᑕᐅᔭᕆᐊᖃᖅᐸᒃᑐᓂᒃ ᐃᖅᑲᓇᐃᔭᖅᑐᓄᑦ. ᑕᒪᒃᑯᐊ ᐱᔨᑦᑎᕈᑕᐅᔪᑦ 
ᐊᑭᖃᕐᒪᑕ ᐊᒻᒪᓗ ᐃᓱᒪᓗᒍᑕᐅᖃᑦᑕᕐᓯᒪᒻᒪᑕ ᐊᒥᓱᐊᖅᑎᖅᑐᑎᒃ, ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖃᕈᒪᔪᒐᓗᐊᑦ 
ᑮᓇᐅᔭᓕᐅᕋᕐᔪᒃᑲᓗᐊᖅᑐᑎᒃ, ᐃᖅᑲᓇᐃᔭᕈᒪᒍᓐᓂᖃᑦᑕᕐᒪᑕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᑭᓕᒐᒃᓴᐅᓗᒍ 
ᐊᒥᓱᕈᖅᐸᓪᓕᐊᑐᑎᐃᓐᓇᖅᑎᓪᓗᒋᑦ. 
 
ᑕᐃᒪᓕ ᐱᔾᔪᑎᒋᓪᓗᒍ ᑕᒪᒃᑯᐊ ᓱᒃᑯᐊᕿᕙᒃᑐᑦ, ᐊᑭᓕᕙᒻᒪ $32.00 ᐃᓪᓗᒧᑦ ᐊᒻᒪ ᐊᓯᖏᓐᓂᒃ ᐃᒥᕐᒧᓪᓗ 
ᐊᑭᓕᔭᕆᐊᖃᕋᑎᒃ. ᐃᓱᒪᒋᔭᐅᕙᓪᓕᐊᑐᐃᓐᓇᕐᒪᑦ ᐱᔭᕆᐊᑭᓐᓂᕐᓴᔭᕆᐊᖓᓂᒃ ᐃᓚᒃᑯᕋᓱᒃᑲᓗᖅᑐᓂ ᒐᕙᒪᒃᑯᓐᓂᑦ. 
 
ᑕᐃᒪᓕ ᑕᒪᓐᓇ $8.50 ᖁᕝᕙᓯᒃᑐᑲᓪᓚᐅᒐᓗᐊᖅ ᐊᒻᒪᓗ ᑕᒪᓐᓇ ᐊᑦᑎᓐᓂᖅᐸᐅᓂᐊᖅᑐᓂ ᑮᓇᐅᔾᔭᒃᓴᓄᑦ ᒫᓂ 
ᓄᓇᕗᒻᒥ, ᑕᐃᒪᓕ ᕿᒥᕐᕈᔭᐅᒋᐊᖁᓯᒪᕙᕗᑦ ᐊᕐᕋᒍᑕᒫᑦ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᕈᒪᖃᑦᑕᕐᓂᐊᕐᒪᑕ, 
ᑭᓯᐊᓂᓕ ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᐊᒥᓱᓂᒃ ᑲᔪᖏᕈᑕᐅᒃᑲᓐᓂᕈᓐᓇᖅᑐᑦ ᐊᒻᒪᓗ ᐊᑭᓕᒃᓴᐅᔪᓂ 
ᐊᑭᓖᔪᓐᓇᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᓐᓂᑎᓐᓂ, ᐅᖃᒃᑲᓐᓂᕈᒪᔪᖓ ᑕᐃᒃᑯᐊ 
ᑲᑎᒪᔨᕋᓛᖑᔪᑦ ᓇᓗᓇᐃᕐᓯᑦᑎᐊᓚᐅᕐᒪᑕ, ᑕᐃᓐᓇ $8.50 ᐃᑲᕐᕋᕐᓯᐅᑦ, ᐱᓗᐊᖅᑐᒥ ᑐᕌᖓᑎᓗᒋᑦ ᐃᓪᓗᒧᑦ  
ᐊᑭᓕᕆᐊᓕᖏᓐᓄᑦ, ᑕᐃᒪᓕ ᐃᓄᐃᑦ ᐃᖅᑲᓇᐃᔭᖅᐸᑕ ᑕᒪᓐᓇ ᐊᑐᐊᒐᐅᔪᖅ ᐊᓯᑦᔨᕐᓯᒪᓐᖏᑉᐸᑦ ᐊᒻᒪᓗ 
ᐃᒃᐱᓐᓇᕐᓂᖃᕋᔭᖅᑐᓂ ᓱᒃᑯᐊᕿᕙᒃᑐᓄᑦ, ᑕᐃᒃᑯᐊ ᓱᒃᑯᐊᕿᑎᑕᐅᖃᑦᑕᖅᑐ. 
 
ᑕᐃᒪᓕᖃᐃ ᑮᓇᐅᔭᓕᐅᕐᓂᕐᓴᐅᒐᒥᒃ ᓱᒃᑯᐊᕿᓂᕐᒧᑦ, ᐃᖅᑲᓇᐃᔭᕈᒪᓂᕐᓴᐅᔪᓐᓇᖅᐳᑦ ᐊᒻᒪᓗ ᑕᒪᓐᓇ 
ᐊᖓᔪᖅᑳᕆᔭᐅᔪᓄᑦ ᐊᑲᐅᓐᖏᓕᐅᕈᑎᖃᖃᑦᑕᕐᓯᒪᒻᒥᒪ ᑭᖑᓂᑦᑎᓐᓂᒃ. ᑕᐃᒃᑯᐊ ᐅᕕᒃᑲᐅᔪᑦ ᐃᖅᑲᓇᐃᔭᖅᐸᑕ,  

ᑕᐃᒃᑯᐊ ᐊᖓᔪᖅᑳᕆᔭᖏᑕ ᐃᓪᓗᒧᖃᖅᑕᖏᑦ ᐊᒥᓱᕈᕆᐊᖅᑕᐅᓪᓗᑎᒃ ᐊᒻᒪᓗ ᑕᒪᒃᑯᐊ ᐊᑭᓕᒃᓴᖏᑦ 
ᐊᒥᓱᕈᖅᑐᐊᓗᓪᓗᑎᒃ. ᑕᒪᓐᓇ ᐊᓄᓪᓚᒍᑕᐅᑐᐃᓐᓇᖅᑐᓄᑦ ᐊᒻᒪᓗ ᐊᕕᐊᕈᑕᐅᓕᖅᑐᓂᒃ 
ᐃᖅᑲᓇᐃᔭᒃᓴᐅᔪᒐᓗᐊᓄᑦ ᑕᐃᒪᐃᒃᐸᒻᒪ ᐅᕕᒃᑲᐅᓂᕐᓴᐅᔪᓄᑦ. 
 
ᑕᐃᒪᓕ ᑕᒪᓐᓇ ᐊᑲᐅᓐᖏᓕᐅᕈᑕᐅᖃᑦᑕᕐᓯᒪᒻᒪᑦ ᐃᓱᒪᒋᓗᒍ, ᑕᐃᒪᓕ ᐋᖅᑭᓚᐅᖅᑲᕗᑦ $8.50, $6.00-ᒥᑎᓪᓗᒍ 
$7.00-ᒥᑎᓪᓗᒍ ᐊᑲᐅᓐᖏᓕᐅᕈᑎᓂᒃ ᓴᖅᑭᔾᔪᑕᐅᕙᓕᓚᐅᕐᒪᑦ. ᑕᒪᓐᓇ ᐃᒃᐱᓐᓇᕐᓂᖃᕐᓂᐊᖅᑐᒃᓴᐅᔪᖅ 
ᐃᓪᓗᒧᖅᐸᒃᑕᖏᓐᓄᑦ. ᑕᒪᓐᓇ ᐃᓕᖅᑯᓯᐅᓂᐊᖅᑐᒃᓴᐅᓐᖏᒃᑲᓗᐊᖅᐳ ᒐᕙᒪᒃᑯᓐᓄᑦ. 
 
ᐊᑲᑕᐅᓐᖏᓕᐅᕈᑕᐅᓂᐊᖅᑐᒃᓴᐅᔪᖅ ᐊᓯᑦᔨᓚᐅᓐᖏᓐᓂᖏᓂ ᐃᓪᓗᒧᕐᓯᔾᔪᑕᐅᕙᒃᑐᓂ, ᑕᒪᓐᓇ ᓴᖅᑭᔪᓐᓇᕆᕗᖅ 
ᐊᑲᐅᓐᖏᓕᐅᕈᑕᐅᔪᓂᒃ, ᐊᑭᓕᒃᓴᐅᔪᓂ ᐃᓪᓗᓄᑦ, $8.50 ᐱᐅᔪᒐᓗᐊᖅ ᐃᓄᓯᑦᑎᓐᓄᑦᑕᐅᖅ 
ᐃᒃᐱᓐᓇᕐᓂᖃᕈᓐᓇᕐᒥᒻᒪᑦ. ᑕᒪᓐᓇ ᐅᖃᐅᓯᐅᓚᐅᕐᒥᔪᑦ ᑲᑎᒪᔨᕋᓛᓂ ᐊᒻᒪᓗ ᐅᕙᓂ ᐅᖃᒃᑲᓂᕈᒪᑐᐃᓐᓇᕋᑖᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᖅᑲᐅᒪᓗᓯ ᐱᖁᔭᒃᓴᖅ 21 ᒪᓕᒐᐅᒻᒪᑦ ᐊᓯᔾᔨᓂᕐᒧᑦ ᐃᖅᑲᓇᐃᔭᕐᓂᕐᒧᑦ 
ᒪᓕᒐᕐᒧᑦ. ᐊᑭᑦᑐᕆᐊᕈᑕᐅᒻᒪᑦ ᑮᓇᐅᔭᓕᐊᖑᔪᓐᓇᖅᑐᒥ ᐊᑦᑎᓂᖅᐸᒥᒃ. ᑕᐃᒪᓕ ᐊᐱᖅᑯᑎᒃᓴᖅᑕᖃᖅᐸᑦ 
ᐅᖃᐅᓯᒃᓴᐃᓪᓗᓐᓂ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᐃᓐᓇᓱᖑᔪᖓ ᑕᒪᓐᓇ ᒥᑭᓂᖅᐸᐅᓂᕆᒻᒪᒍᑦ 
ᐊᑭᐅᑕᐅᔪᓐᓇᖅᑐᓂ ᐃᑲᕐᕋᖅ ᐊᑕᐅᓯᖅ ᐊᒻᒪᓗ ᐊᒥᓱᐊᖅᑎᖅᑐᑎᒃ ᐃᓄᐃᑦ ᐃᖅᑲᓇᐃᔭᖅᑎᓪᓗᒍ, ᐊᕐᕋᒍᑕᒫᑦ 
ᑮᓇᐅᔭᓕᐊᕗᑦ ᐊᑭᑦᑐᕆᐊᖅᑕᐅᓱᖑᒻᒪᑕ ᑕᕝᕙᐅᓕᕋᓗᐊᖅᑎᓪᓗᒍ ᐊᑭᑭᓐᓂᖅᐸᐅᔪᓐᓇᖅᑐᖅ 
ᐊᑭᑦᑐᕆᐊᖅᑕᐅᔪᓐᓇᕐᓂᐊᕐᒥᔪᑦ. ᑕᒪᓐᓇ ᐱᖃᓯᐅᔾᔨᒐᔭᖅᐸ ᐊᕐᕌᒍᑕᒫᑦ ᑭᓱᑐᐃᓐᓇᐃᑦ 
ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓴᔨᑎᒍᑦ): ᐃᓱᒪᕐᓱᕋᔭᖅᑐᑦ ᓇᒻᒥᓂ ᐱᓕᕆᕕᖁᑎᖃᖅᑐᑦ ᐊᑐᓂᑦ ᖃᓄᑎᒋ 
ᐊᑭᓖᔪᓐᓇᕐᓂᐊᕐᒪᖔᕐᒥ, ᑭᓯᐊᓂᓕ ᐃᖅᑲᓇᐃᔭᖅᑎᑦᑎᐊᕙᒻᒥ ᖃᐅᔨᓯᒪᓕᕈᑎᒃ, ᑲᔪᖏᕐᓴᐃᕙᒻᒥᒻᒪᑕ 
ᐃᖅᑲᓇᐃᔭᖅᑎᐅᔪᓂ ᐊᑭᑦᑐᕆᐊᖅᐸᒃᑐᒋᑦ ᑮᓇᐅᔾᔭᒃᓴᖏᑦ, ᑖᓐᓇ  $8.50 ᓇᓗᓇᐃᕐᓯᔾᔪᑕᐅᔪᖅ ᑭᓇᑐᐃᓐᓇᖅ 
ᓄᓇᕗᒻᒥᐅᑕᐅᔪᖅ ᐊᑭᓕᖅᓱᖅᑕᐅᔪᓐᓇᔾᔭᒍᓐᓂᖅᑐᖅ $8.50 ᑐᖔᓂᑦᑐᓂᒃ ᑭᓯᐊᓂᓕ ᑕᐃᒃᑯᐊ 
ᐱᓕᕆᕕᖁᑎᖃᖅᑐᑦ ᐃᓱᒪᕐᓱᕐᓗᑎᒃ ᐊᑭᑐᓂᕐᓴᐅᖁᔨᒍᑎᒃ ᑕᐃᒪᒃ ᐊᑭᓕᖃᑦᑕᕈᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᑖᓂ ᑎᑎᖅᓯᒪᔪᑦ 2, ᐃᓚᖓ 12(1.1). ᖃᐅᔨᒍᒪᑐᐃᓐᓇᖅᑯᖓᓕ ᑭᓲᓐᓂᕐᒪᖔᖅ 
ᑮᓇᐅᔭᔅᓵᖑᔪᓂᑦ ᐊᑦᑎᓂᖅᐹᖑᔪᓐᓇᖅᑐᖅ ᑕᒪᓐᓇ ᐱᖁᔭᔅᓴᐅᔪᑦ ᐋᖅᑭᓚᐅᖅᑎᓐᓇᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎᑭ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ.  ᑮᓇᐅᔭᔾᓵᖑᔪᓂᑦ 
ᐊᑦᑎᓂᖅᐹᖑᔪᓐᓇᖅᑐᖅ ᐋᖅᑭᑦᑕᐅᓯᒪᓚᐅᖅᑯ ᐊᕐᕌᒍᖃᕐᓗᑎᑦ 16, ᐃᒪᓐᓇᐅᓚᐅᖅᑯ $6.50 ᐊᒻᒪᓗ $7.50. 
ᐅᑭᐅᖃᕈᕕᑦ ᐅᖓᑑᓂ 16 ᒪᓕᑦᑕᐅᓪᓗᓂ ᓇᒥᑐᐃᓐᓇᖅ ᓄᓇᖃᕐᕕᒋᔭᕐᓄᑦ. 
 
ᒪᕐᕉᓚᐅᖅᑰᖅ ᐊᒻᒪᓗ ᐊᐃᑉᐸᖓ ᐊᕐᕌᒍᒧᑦ ᐊᑭᒋᔭᖓᓄᑦ ᐊᒻᒪᓗ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ ᐊᒻᒪᓗ ᑕᒪᓐᓇ 
ᐊᑲᐅᓐᖏᓕᐅᕈᑎᖃᖅᐸᓚᐅᖅᑯ ᐃᓄᓐᓄᑦ ᒪᕐᕉᓐᓂᒃ ᑮᓇᐅᔭᔅᓴᓂᕐᒧᑦ ᐊᑦᑎᓂᖅᐹᖑᔫᓐᓂ. 

ᒫᓐᓇᓕ ᐱᖁᔨᕗᒍᑦ ᑕᒪᓐᓇ ᐊᑦᑎᓂᖅᐹᖑᔪᓐᓇᖅᑐᖅ $8.50 ᐊᕐᕌᒍᖓᓗ ᐊᒻᒪᓗ ᓇᒥ ᓄᓇᖃᕐᓂᖓ 
ᖃᓄᐃᓕᖓᑎᒍᓐᓃᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ? ᐱᖁᔭᒃᓴᖅ 21, ᐋᖅᑭᒋᐊᕈᑎᐅᔪᖅ ᐃᖅᑲᓇᐃᔭᖅᑐᓄᑦ ᐱᖁᔭᕐᔪᐊᖑᔪᒧᑦ. 
ᑎᑎᖅᓯᒪᔪᖅ 1. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᖅᓯᒪᔪᖅ 2. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᖅᓯᒪᔪᖅ 3. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᖅᓯᒪᔪᖅ 4. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᐅᔪᖅ ᐊᑕᖏᕐᓗᒍᑦ, ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᐅᔪᖅ ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ ᐱᔪᓐᓇᖅᓯᕗᖅ, 
ᖃᓄᐃᓕᖓᒍᒪᕙᑦ ᑲᑎᒪᔨᕋᓛᖑᔪᑦ. ᐱᖁᔭᒃᓴᖅ 25, ᑲᑎᒪᔨᖃᓛᖑᔪᑦ ᑲᒪᔪᒪᕚᑦ ᑕᒪᔅᓱᒪᓐᖓᑦ. ᖁᔭᓐᓇᒦᒃ. 
ᐱᖁᔭᒃᓴᖅ 25. ᐅᖃᐅᓯᔅᓴᖃᖅᑮᑦ ᒪᑐᐃᕈᑎᐅᔪᓂᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑖᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐊᒻᒪᓗ ᑕᒪᔅᓱᒪᓐᖓᑦ, ᐅᖃᐅᓯᖃᑲᐃᓐᓇᕈᒪᕗᖓ ᐱᖁᔭᔅᓴᐅᔪᒥᑦ ᑕᒪᓐᓇ ᐋᖅᑭᒋᐊᕐᓂᕐᒧᑦ ᐊᕕᔅᓯᒪᔪᓄᑦ 
ᐊᑭᓕᖅᑐᐃᓂᕐᒧᑦ ᒪᓕᒐᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 25, ᐱᖁᔭᐅᔪᒧᑦ ᐋᖅᑮᒋᐊᕐᓂᕐᒧᑦ ᑕᒪᒃᑯᓄᖓ ᐊᕕᔅᓯᒪᔪᓄᑦ 
ᐊᑭᓕᖅᑐᐃᓂᕐᒧᑦ ᒪᓕᒐᐅᔪᖅ ᐊᒻᒪᓗ ᑕᒪᓐᓇ ᓅᑐᐃᓐᓇᓚᐅᕐᖓᑦ, ᑕᒪᓐᓇ ᒪᓕᒐᐅᔪᖅ ᖃᐃᑕᐅᓚᐅᖅᑯ 
ᓄᓇᑦᓯᐊᒃᑯᑦ ᒐᕙᒪᒃᑯᖏᓐᓂ ᐊᒻᒪᓗ ᑕᒪᓐᓇ ᑐᕌᖓᓐᓇᓂ ᓄᓇᕗᑦ ᒐᕙᒪᒃᑯᖏᓐᓄᑦ.  
 
ᐊᒻᒪᓗ ᒫᓐᓇ ᐊᑕᐅᓯᕐᒥᑦ ᐃᖅᑲᑐᐃᓂᕐᒧᑦ ᐱᑕᖃᓕᕐᖓᑦ ᒪᓕᒐᓕᕆᔨᒃᑯᑦ ᐊᒻᒪᓗ ᑕᒪᓐᓇ ᓄᓇᑦᓯᐊᕐᒧᑦ 
ᐃᖅᑲᑐᐃᕕᒦᖔᕐᖓᑦ ᓄᓇᕗᒻᒥᐅᖏᑦᑐᖅ. ᑕᒪᒃᑯᐊ ᐋᖅᑭᒋᐊᕈᑎᑐᐃᓐᓇᐅᕗᑦ, ᑕᒪᔅᓱᒪᓐᖓᑦ ᐱᖁᔭᐅᔪᒥᑦ 
ᐋᖅᑭᒋᐊᕈᑎᑕᐅᓐᓇᐅᕗᖅ. ᑖᒃᑯᐊ ᐋᖅᑭᒋᐊᕈᑏᑦ ᐊᑭᓕᖅᑐᐃᓐᓂᕐᒧᑦ ᐊᕕᔅᓯᒪᔪᓄᑦ ᐃᓚᒌᓄᑦ ᐱᖁᔭᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᖓ, ᐊᔭᐅᖅᑏᑦ ᑲᑎᒪᔨᕋᓛᖏᑕ ᐃᒃᓯᕙᐅᑕᖓ ᐅᖃᐅᓯᔅᓴᖃᖅᑳ? 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ, ᐊᔭᐅᖅᑏᑦ, 
ᖃᐅᔨᓴᕐᓂᑐᐃᓐᓇᐅᕗᖅ ᐱᖁᔭᒃᓴᒥᑦ 25, ᐱᖁᔭᐅᔪᒥᑦ ᐋᖅᑭᒋᐊᖅᑎᑦᑎᓂᕐᒥᑦ ᑕᒪᒃᑯᓄᖓ ᐊᑭᓕᐅᑎᐅᕙᑦᑐᓂᑦ 
ᐊᕕᔅᓯᒪᔪᓄᑦ ᐱᖁᔭᐅᔪᖅ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐅᑉᐱᕈᓱᑉᐳᑦ ᑕᒪᓐᓇ ᑐᑭᓯᓇᑦᑎᐊᖅᑐᓂ ᒪᓕᒐᔅᓴᖅ ᐊᒻᒪ 
ᐃᓚᓯᓂᐊᖅᑐᑕ ᑕᕝᕙᓃᖏᓐᓇᕐᓂᐊᖅᑐᒥᑦ ᐊᑲᐅᓐᖏᓕᐅᕈᑎᑕᖃᓕᕐᓂᖅᐸᑦ ᐊᑐᐃᓐᓇᐅᖅᑎᑕᐅᔪᓄᑦ 

ᑐᑭᓯᒋᐊᕈᑎᔅᓴᓄᑦ ᓴᐳᔾᔨᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ. ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑕᐅᒋᕗᖅ ᓄᓇᕗᒻᒥ 
ᐃᖅᑲᖅᑐᐃᕕᓕᕆᒡᔨᒃᑯᑦ ᐊᔾᔨᒌᓐᖏᑦᑑᑎᓂᒃ ᐱᓕᕆᔾᔪᑕᐅᔪᓐᓇᕐᓗᓂ ᓄᓇᕗᒻᒥ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐊᖏᕈᑎᖃᖅᐳᑦ ᒫᓐᓇᓕᓴᐅᓐᖏᑦᑐᑦ ᐊᑐᖅᑕᐅᓚᐅᖅᑐᑦ ᓄᓇᑦᓯᐊᕐᒥ ᐊᒻᒪ ᓄᓇᓕᖓᓐᓂᑦ 
ᐲᖅᑕᐅᖁᓪᓗᒋᑦ.  ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᖅᐳᑦ ᒪᓕᒐᔅᓴᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒪᓕᒐᔅᓴᖅ 25 - ᒪᓕᒐᖅ ᖃᓄᐃᖁᔨᓂᕐᒧᑦ ᒪᓕᑦᑕᐅᒋᐊᓕᓐᓂᑦ ᒪᓕᒐᖅ. ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᓕᒫᖅ. ᐊᖏᖅᐱᓰ? ᒪᓕᒐᔅᓴᖅ 25 ᐅᖃᓕᒫᖅᑕᐅᔪᓐᓇᖅᓯᕗᖅ ᐱᖓᔪᐊᓐᓂᑦ. 
ᐅᖃᐅᓯᔅᓴᓕᑦᑕᖃᒃᑲᓂᖅᐹ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐱᓕᕆᐊᖃᕈᒪᕗᒍᑦ ᒪᓕᒐᔅᓴᖅ 26-ᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᖅ 26. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᐅᓯᖃᑲᐃᓐᓇᕈᒪᕗᖓ ᒪᓕᒐᔅᓴᖅ 26-ᒧᑦ. 
ᑲᑎᒪᑎᓪᓗᑕᐅᖅᑰᖅᑐᖅ ᒪᓕᒐᓕᐅᖅᑏᑦ ᐅᖃᐅᓯᖃᓚᐅᕋᑦᑕ ᖃᓄᐃᖁᔨᓂᕐᒧᑦ ᒪᓕᒐᖅ ᓱᕈᓰᑦ ᓴᐳᔾᔭᐅᖁᓪᓗᒋᑦ 
ᐊᕕᒐᐃᒻᒪᑕ, ᐱᓗᐊᖅᑐᒥᑦ ᓯᓚᑖᓐᓂᑦ ᓄᓇᕗᑦ. 
 
ᐃᓛᓐᓂᒃᑯᑦ ᐊᑭᓕᖅᓱᐃᒋᐊᓖᑦ ᕿᑐᕐᖓᒥᓐᓄᑦ ᐊᑭᓕᖅᓱᐃᕙᓐᖏᒻᒪᑕ. ᓇᒥᑐᐃᓐᓈᕋᓗᐊᖅᐸᑕ ᓱᕈᓯᖃᑐᐊᖅᐸᑕ 
ᐊᑭᓕᖅᓲᑎᒋᒋᐊᓕᒥᓐᓄᑦ ᕿᑐᕐᖓᒥᓐᓄᑦ ᐊᒻᒪ ᕿᑐᕐᖓᕗᑦ ᑮᓇᐅᔭᑎᒍᑦ ᐊᔅᓱᕈᕐᓇᑐᒃᑰᖁᕙᓐᖏᓇᑦᑎᒃᑯ. 
 
ᐃᒪᐃᓚᐅᖅᐳᒍᓪᓕ ᒪᓕᒐᕈᖅᑎᑦᑐᑎᒍ, ᑕᐃᒫᑎᑑᓕᖁᓪᓗᑕ ᐊᓯᖏᑎᑐᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᑦ 
ᒪᓕᒐᔅᓴᖃᕐᓗᑕ ᑕᐃᒫᑎᑐᐸᓗᒃ ᓄᓇᓖᑦ ᐊᕕᑦᑐᖅᓯᒪᔪᑎᑐᑦ. ᑖᓐᓇ ᒪᓕᒐᔅᓴᖅ ᑕᐃᒫᒃ ᐱᔾᔪᑎᖃᖅᑦᐳᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᑲᑎᒪᔨᕋᓛᑦ ᐊᔭᐅᑏᑦ, ᕿᒥᕐᕈᓯᒪᒻᒪᑕ ᐱᖁᔭᖅ 26-ᒥᑦ 
ᐅᕙᓂ ᑲᓇᑕᒥ ᐊᕕᒃᑐᖅᓯᒪᔪᓂ ᐃᖅᑲᖅᑐᐃᕕᒃᑯᑎᒍᑦ ᐊᐃᒃᐸᖓᓄ/ᕿᑐᕐᖓᖏᓐᓄᑦ ᐊᑭᓕᕐᓱᐃᓂᕐᒧᑦ ᒪᓕᒐᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒪᖃᒻᒪᑕ ᐱᖁᔭᖅ ᓇᓗᓇᐃᖏᑎᐊᕐᒪᑦ ᐊᒻᒪᓗ ᐃᑲᔪᖅᑐᐃᓂᐊᖅᑐᓂ 
ᒪᓕᑦᑕᐅᔭᕆᐊᖃᓐᓂᖓᓂᒃ ᐃᑲᔪᖅᓱᖅᑕᐅᓂᒃᑯᑦ. ᑕᒪᒃᑯᓇᓂ ᐃᑲᔪᖅᑕᐅᔭᕆᐊᓕᓐᓂ ᐃᓗᐊᓂ 
ᓯᓚᑖᓃᑦᑐᓄᓪᓅᓐᓃᑦ ᑲᓇᑕᐅᑉ, ᒪᓕᒐᖅᑕᖃᒻᒪᑦ ᓱᕈᓯᕐᓄᑦ ᐃᑲᔫᑕᐅᔭᕆᐊᓕᓐᓂᑦ. ᓄᓇᕗᒻᒥ, ᓱᕈᓯᓄᑦ 
ᐃᑲᔫᑕᐅᒋᐊᓖᑦ ᑐᕌᒻᒪᑕ ᓇᓕᐊᒃ ᓄᓇᕗᒻᒦᑦᑐᒧᑦ. 
 
ᐃᒃᓯᕙᐅᑖᖅ, ᑖᓐᓇ ᐱᖁᔭᖅ ᐲᖅᓯᒪᒻ ᐊᒻᒪᓗ ᑭᖑᕝᕖᓪᓗᓂ ᐊᐅᓚᑕᐅᓂᖓᓄᑦ ᐊᑐᖁᔭᐅᔪᑦ ᐃᓗᓕᖏᓐᓄᑦ 
ᒪᓕᒃᑕᐅᒋᐊᖃᓐᓂᖓᓄᑦ ᐱᖁᔭᑦ, ᐊᒻᒪᓗ ᐲᖅᓯᓪᓗᓂ ᐊᑲᐅᖏᓕᐅᕈᑎᐅᔪᓂᑦ ᒪᓕᑦᑕᐅᓇᓱᐊᖅᑎᓪᓗᒍ 
ᐊᑐᖁᔭᐅᔪᖅ ᑕᕝᕙᓂ ᐱᖁᔭᓂ. 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᕗᑦ ᑖᒃᓱᒥᖓ ᐱᖁᔭᒥᒃ, ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕈᐊᓗᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓗᒃ, ᐃᒃᓯᕙᐅᑖᖅ. ᖁᔭᒋᕙᕗᑦ ᒐᕙᒪᒃᑯᑦ ᓴᖅᑮᓯᒻᒪᑕ 
ᐊᒻᒪᓗ ᑐᓂᓯᒻᒪᑕ ᑖᒃᓱᒥᖓ ᐅᓂᒃᑳᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ, ᐱᓕᕆᐊᖃᓚᐅᖏᓂᑦᑎᓐᓂ ᐱᖁᔭᒥᒃ, ᓄᖅᑲᑲᐃᓐᓇᖅᑕ 10 
ᒥᓂᔅᒥᑦ, ᖁᔭᓐᓇᒦᒃ. 
 
>>ᓄᖅᑲᖓᓚᐅᑲᒃᑐᑦ 6:21ᒥ ᐅᓐᓄᓴᒃᑯᑦ ᐅᑎᖅᑐᑎᓪᓗ 6:32ᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᕈᓐᓇᖅᓯᕗᒍᑦ ᒪᓕᒐᔅᓴᖅ 26-ᒧᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᑦ ᐅᖃᐅᓯᔅᓴᖃᕋᒪ ᐃᒃᓯᕙᐅᑖᖅ. 
ᖁᔭᓐᓇᒦᕈᒪᑐᐃᓐᓇᖅᑐᖓ ᒐᕙᒪᒃᑯᓐᓄᑦ ᑖᓐᓇ ᒪᓕᒐᔅᓴᖅ 26 ᓴᖅᑭᑕᐅᓚᐅᕐᒪᑦ ᐊᒻᒪ ᓇᓗᓇᓐᖏᑦᑐᖅ 
ᐱᐅᔪᒻᒪᕆᐅᓂᐊᕐᒪᑦ ᓄᓇᕗᒻᒥᐅᓄᑦ. 
 
ᐱᓗᐊᖅᑐᒥ ᓱᕈᓯᕐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᒋᐊᖃᖅᐸᑦᑐᓄᑦ ᑭᓯᐊᓂ ᐊᐱᕆᔪᒪᒐᒪ ᒥᓂᔅᑕᒧᑦ ᖃᐅᔨᒪᒻᒪᖔᖅ 
ᖃᑦᑎᐅᒻᒪᖔᑕ ᑲᓇᑕᒥ ᐊᕕᑦᑐᖅᓯᒪᔪᑦ ᑕᐃᒫᔅᓴᐃᓐᓇᐸᓗᒃ ᒪᓕᒐᖃᕐᒪᖔᑕ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑎᖃᖃᑦᑕᓚᐅᕋᑦᑕ ᑕᖅᑭᐅᓚᐅᖅᑐᓂᒃ 
ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᕝᕙᓘᓐᓃᑦ ᒥᓂᔅᑕᓂᒃ ᐊᑐᓂᑦ ᐊᕕᑦᑐᖅᓯᒪᔪᓂᑦ ᓄᓇᐅᔪᓂᑦ ᑲᓇᑕᒥ. 
 
ᓄᓇᓕᓕᒫᖑᖅᑰᖅᑐᑦ ᐊᕕᑦᑐᖅᓯᒪᔪᑦ ᒫᓐᓇᐅᔪᖅ ᐊᖏᕈᑎᖃᖅᐳᑦ ᔮᓐᓄᐋᕆ 1-ᒥ ᒪᓕᒐᖃᕋᓱᐊᓛᕐᓗᓄᑕ 
ᐊᓯᖏᓐᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ ᓄᓐᖑᐊᓂ ᔮᓐᓄᐋᕆᐅᑉ ᓄᑖᒥ ᐊᕐᕌᒍᒥ ᓄᓇᕗᒻᒥᐅᑦ 
ᓂᕆᐅᒍᓐᓇᕐᓂᐊᖅᐳᑦ ᐊᐃᑉᐸᓖᑦ ᐊᑭᓖᖃᑦᑕᖁᔭᐅᓪᓗᑎᒃ ᑕᒪᑐᒨᓇ ᒪᓕᖓᔅᓴᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᒍᓐᓇᖅᐳᒍᑦ ᐅᓪᓗᒥ ᑭᓯᐊᓂ 
ᐃᖅᑲᖅᑐᐃᕕᒃᑯᑎᒎᑦ ᑎᑎᕋᕆᐊᖃᖅᐳᑦ ᑭᒃᑯᑐᐃᓐᓇᐃᑦ ᐊᑭᓖᑎᑦᑎᔪᒪᔪᑦ ᑕᒪᓐᓇ 
ᐱᒡᒐᓇᓐᖏᓂᖅᓴᐅᔾᔪᑕᐅᔪᓐᓇᕐᒪᑦ ᐊᐃᑉᐸᕇᓄᑦ ᐊᑭᓖᒋᐊᖃᖅᐸᑦᑐᓄᑦ ᓱᕈᓯᒥᓄᑦ ᐃᑲᔫᑎᒥᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕈᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᒃᓴᖃᕋᒪ ᑭᓯᐊᓂ ᖁᔭᓐᓇᒦᕈᒪᒻᒥᔭᒃᑲ ᒐᕙᒪᒃᑯᑦ 
ᑕᒪᑐᒥᖓ ᓴᖅᑮᓯᒻᒪᑕ ᐱᖁᔭᒥᒃ. ᐃᑲᔪᖅᑐᖅᑐᒍᓗ ᑕᒪᒻᒥᒃ. 
 
ᑕᑭᔪᒥᒃ ᐅᖃᕈᓐᓇᕋᒪ ᑕᒪᑐᒧᖓ ᐱᖁᔭᐅᑉ ᒥᒃᓵᓄᑦ, ᐃᒻᒪᖃ ᐊᐱᕆᒍᓐᓇᕈᒪ. 
 
ᐅᖃᖅᓯᒪᒻᒪᑦ ᐱᖁᔭᖅ ᐱᕕᖃᑦᑎᑎᒻᒪᑦ ᐊᖓᔪᖅᑳᕆᔭᐅᔪᒥᒃ ᑮᓇᐅᔭᒥᒃ ᑎᒍᓯᒍᓐᓇᖁᓪᓗᒍ ᐊᐃᑉᐸᒥᓂᕐᒥᓂᒃ 
ᑭᑐᓐᖓᒥᓄᑦ ᐃᑲᔪᖅᑕᐅᔾᔪᑎᒋᓂᐊᖅᑕᒥᓄᑦ ᐊᒻᒪᓗ ᐃᓱᒪᓪᓗᖓ ᐃᓄᐃᑦ ᓄᓇᕗᒻᒥ ᑐᑭᓯᐅᒪᑦᑎᐊᕆᐊᖃᓐᓂᐊᕐᒪᑕ 
ᐱᖁᔭᒥᒃ ᐊᑐᖅᑕᐅᓂᐊᖅᑎᓪᓗᒍ ᐊᒻᒪᓗ ᓱᕈᓯᒥᓄᑦ ᐃᑲᔫᑎᐅᔪᓂᒃ ᐊᑭᓕᖅᓱᖅᑕᐅᔾᔪᑎᓂᒃ ᐊᖓᔪᖅᑳᕆᔭᐅᔪᒥᒃ. 
ᐊᒥᓲᒻᒪᑕ ᓱᕈᓰᑦ ᐃᓅᓯᒪᔪᑦ ᓄᓇᕗᑦᒥ ᐊᒻᒪᓗ ᐊᑖᑕᒋᔭᖅ ᓄᓇᖃᑦᑎᓪᓗᒍ ᓯᓚᑖᓂ ᓄᓇᕗᑦ ᐊᒻᒪᓗ ᑕᒪᓐᓇ 
ᓴᖅᑭᒐᔪᒃᑐᓂ ᓄᓇᕗᒻᒥ.  
 
ᖃᐅᔨᒪᖏᒃᑯᑎᒃ ᐱᓐᖑᖅᑎᑕᐅᓂᕐᒥᒃ ᐳᕌᕕᓐᓯᐅᑉ ᓯᓚᑖᓂ ᖃᓄᕐᓕ ᑮᓇᔭᖅᑖᕋᓱᒍᓐᓇᕋᔭᖅᐸᑦ? ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕕᖃᑦᑎᑦᑎᓇᓱᐊᖅᑐᒍᑦ ᐊᔪᓐᓇᖏᓐᓂᓴᒃᑯᑦ 
ᑮᓇᐅᔭᖅᑖᕋᓱᐊᖅᑐᒧᑦ ᐃᓄᒻᒥᑦ ᐊᖓᔪᖅᑳᕆᔭᐅᔪᒥᒃ. ᑭᓇᑐᐃᓐᓇᖅ ᐊᓈᓇᐅᔪᖅ ᐊᑖᑕᐅᔪᖅ ᓱᕈᓯᓐᓄᑦ ᒪᓕᒐᖅ 
ᒪᓕᓪᓗᒍ, ᐃᑲᔪᖅᑐᐃᒋᐊᖃᒻᒪᑕ ᑮᓇᐅᔭᒃᑯᑦ ᕿᑐᓐᖓᒥᓄᑦ, ᑮᓇᐅᔭᓕᐅᖏᓐᓇᕈᑎᒃ ᐊᑭᓕᖅᓱᐃᔭᕆᐊᓖᑦ 
ᐃᑲᔫᑎᒥᓂᑦ ᓱᕈᓯᒥᓄᑦ. 
 
ᑖᒃᑯᐊ ᐊᖓᔪᖅᑳᕆᔭᐅᔪᖅ ᐊᓈᓇᐅᔪᓪᓘᓐᓃᑦ ᑮᓇᐅᔭᒥᒃ ᐱᓇᓱᐊᓐᓂᐊᑎᓪᓗᒍ ᐊᑖᑕᐅᔪᒥᒃ, ᑲᔪᓯᓂᐊᖅᑐᖅ 
ᑕᒪᓐᓇ, ᑭᓯᐊᓂ ᐱᒡᒐᓇᖏᓂᖅᓴᐅᓂᐊᕐᓕᖅᑐᖅ ᐊᓈᓇᐅᔪᒧᑦ ᐊᑖᑕᐅᔪᒧᓪᓘᓐᓃᑦ ᑮᓇᐅᔭᒥᑦ ᐱᓇᓱᓪᓗᓂ 
ᓇᓕᐊᓐᓂᑦ ᐊᑭᓕᖅᓱᖅᑕᐅᓂᕐᒧᑦ, ᓇᒦᒃᑲᓗᐊᕈᑎᒃ ᑲᓇᑕᒥ, ᑖᓐᓇ ᐱᖁᔭᖅ ᑲᔪᓯᑎᑕᐅᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒃᑲᓐᓂᕈᒪᔪᖓ. 
 
ᑲᑎᑎᑕᐅᓯᒪᔪᓄᐃᓐᓇᖑᑯᐊ ᑐᕌᖓᔪᑦ, ᐅᕝᕙᓘᓐᓃᑦ ᑲᑎᑎᑕᐅᓯᒪᖏᑦᑐᓄᑦ, ᐃᓕᓴᕆᔭᐅᓂᖃᕋᔭᑉᐸᑦ 
ᑲᑎᑎᑕᐅᓯᒪᔪᑎᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᐅᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᓱᕈᓯᖃᑐᐊᕈᑎᒃ ᐊᒻᒪᓗ ᑕᕝᕘᓇ ᐱᖁᔭᖅᑎᒍᑦ ᑲᑎᑎᑕᐅᓯᒪᒐᓗᐊᕐᕈᑎᒃ 
ᑲᑎᑎᑕᐅᓯᒪᖏᒃᑲᓗᐊᕈᑎᓪᓗ, ᐊᐱᕆᔪᓐᓇᖅᓯᔪᑦ ᐃᑲᔪᖅᑕᐅᔪᒪᓗᑎᒃ ᑮᓇᐅᔭᑎᒍᑦ, ᐊᓯᖓᑎᒍᑦ ᒪᓕᕋᒃᑯᑦ  
ᐃᑲᔪᖅᓯᖅᑕᐅᒍᓐᓇᖅᑐᑦ ᐊᑐᕐᓗᒍ ᑖᓐᓇ ᐱᖁᔭᖅ, ᐊᒻᒪᓗ ᑎᒍᐊᖅᓯᒪᒍᑎᒃ ᓱᕈᓯᕐᒥᒃ, ᒪᓕᒐᑎᒍᑦ 
ᐃᑲᔪᖅᑕᐅᔾᔪᑎᑖᕈᓐᓇᖅᓯᔪᑦ ᐊᖓᔪᖅᑳᕆᔭᐅᔪᒥᒃ ᓇᓕᐊᓐᓂᑐᐃᓐᓇᖅ ᓱᕈᓯᒥᓂᑦ ᐸᖅᑭᓯᖏᑦᑐᒥᑦ. 
 
ᐱᒡᒐᓇᓐᖏᓂᖅᓴᐅᓕᖅᑎᒐᓱᐊᕐᒥᔭᕗᑦ ᐊᐃᑉᐸᕇᓄᑦ ᒪᓕᒐᑦᑎᒍᑦ ᐃᑲᔪᖅᑕᐅᓇᓱᐊᕈᑎᑎᒍᑦ. ᑕᒪᓐᓇᑦᑕᐅᖅ 
ᐊᓯᖏᑎᒍᑦ ᐊᑲᐅᖏᓕᐅᕈᑎᐅᔪᑎᒍᑦ ᑲᒪᓂᖃᒻᒥᒻᒪᑦ ᐊᖓᔪᖅᑳᕆᔭᐅᔪᓄᑦ ᐊᑐᖅᑕᐅᕙᑦᑐᒥᒃ ᐃᖅᑲᑦᑐᐃᕕᑎᒍᑦ 
ᐱᓇᓱᐊᕐᓂᐊᕈᓂ ᐊᐃᑉᐸᕐᒥᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᔾᔪᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓴᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕈᐊᓗᒃ (ᑐᓵᔨᑎᒍᑦ): ᐃᒻᒪᖃᓗ ᐃᒻᑲᒻᑖᒃᓯᑎᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ ᐃᓕᑕᕆᔭᐅᓯᒪᖏᑦᑐᑦ 
ᑲᑎᑎᑕᐅᓯᒪᖏᒃᑯᑎᒃ, ᐊᐃᑉᐸᕇᒃᑲᓗᐊᕈᑎᒃ ᐃᓪᓗᒥᐅᖃᑎᒌᓪᓗᑎᒃ. ᐊᑦᑐᐃᓂᖃᓐᓂᐊᖅᑳ ᐃᓄᓐᓂᑦ ᐅᕝᕙᓘᓐᓃᑦ 
ᐊᐃᑉᐸᕇᓐᓂᒃ ᑲᑎᑎᑕᐅᓯᒪᖏᑦᑑᓂᒃ ᐃᓕᑕᕆᔭᐅᓯᒪᓐᖏᑦᑐᓂᒃ ᐃᖅᑲᖅᑐᐃᕕᒃᑯᑎᒍᑦ ᑲᑕᑎᑎᑕᐅᓯᒪᒋᐊᖏᑕ 
ᐃᓪᓗᒥᐅᖃᑎᒌᑐᐃᓐᓇᖅᑎᓪᓗᒋᑦ. 
 
ᑕᒪᓐᓇ ᓇᓗᓇᐃᖅᑕᐅᒃᑲᓐᓂᖁᕙᕋ ᒪᓕᒐᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒋᐊᕈᑎᐅᔪᖅ ᑲᑎᒪᔨᓄᑦ ᐃᑲᔪᖅᓱᕐᓂᕐᒧᑦ ᓱᕈᓯᕐᓂᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒋᐊᕆᐊᖃᕋᑦᑎᒃᑯ ᐊᑐᕋᔅᓴᓕᒫᑦ 
ᐃᖅᑲᖅᑐᐃᕕᒃᑯᑎᒍᑦ ᖃᐅᔨᒋᐊᕐᓗᑕ ᑭᒃᑯᓐᓂᑦ ᓇᔪᖃᑦᑕᖅᓯᒪᒻᒪᖔᑕ. ᐃᒪᐃᒃᑲᔪᑉᐳᒍᓪᓕ ᖃᐅᔨᓴᖅᑐᑕ ᑮᓇᐅᔭᐃᑦ 
ᐃᑲᔫᑏᑦ ᐊᐃᑉᐸᖏᑕ ᐊᑭᓕᖅᓱᖅᑕᖏᑦ. ᑕᐃᒪᐃᔅᓴᐃᓐᓇᕐᓂᐊᖅᐹᑦ ᑕᕝᕙᓂ ᒪᓕᒐᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᒪᓐᓇ ᑐᑭᓯᔭᐅᖅᑎᐊᖅᑰᕐᒪᑦ ᓄᓇᕗᒻᒥᐅᓄᑦ ᐱᒋᐊᖅᑐᒍ ᐅᓪᓗᒥ. ᐃᕐᓂᕐᒪ 
ᐅᕝᕙᓘᓐᓃᑦ ᐸᓂᒻᒪᑦ ᓯᕗᓂᔅᓴᖓ ᑕᑯᒋᐊᕈᒃᑯ, ᖃᐅᔨᒪᒋᐊᖃᕋᔭᖅᑑᑎᒋᒐᒃᑭᒃ ᑕᒪᑐᒥᖓ ᒪᓕᒐᕐᒥᑦ 
ᕿᑐᕐᖓᑖᕐᓂᖅᐸᑎᒃ ᐅᕝᕙᓘᓐᓃᑦ ᕿᑐᕐᖓᑖᕐᓂᖅᐸᑎᒃ ᑲᑎᑎᑕᐅᓯᒪᓇᑎᒃ. 
 
ᓄᓇᕗᒻᒥᐅᑦ ᑕᒪᑐᒥᖓ ᖃᐅᔨᒪᒋᐊᖅᑎᐊᕆᐊᖃᕐᓂᐊᖅᐳᑦ ᒪᓕᒐᕐᒥᑦ ᐊᒻᒪ ᐃᓗᓕᖏᓐᓂᑦ. ᐃᕐᓂᕋ 
ᕿᑐᕐᖓᖅᑖᕐᓂᖅᐸᑦ ᐃᓪᓗᒥᐅᖃᑎᖃᕐᓂᖓᖏᑉᐸᑦ ᓇᔾᔨᑎᓚᐅᖅᑕᖓᓂᑦ, ᖃᓄᐃᓕᖓᒐᔭᖅᐸ ᑕᒪᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑐᕐᖓᑖᕐᓂᕈᕕᑦ ᑕᒪᓐᓇ ᐊᑐᕈᒪᒐᔭᖅᐸᐃᑦ 
ᐊᑭᓕᖅᓱᐃᖁᔨᓐᓂᕈᕕᑦ ᓱᕈᓯᕐᒧᑦ. ᐊᑖᑕᐅᓐᓂᕈᒪ, ᒪᒃᑯᑦᑑᓗᖓ ᐃᓐᓇᑐᖃᐅᓗᖓᓘᓐᓃᑦ ᓱᓕ ᐊᑐᕋᔭᖅᐳᖅ 
ᕿᑐᕐᖓᖃᖃᑕᐅᒐᒪ. ᐊᐃᑉᐸᕆᔭᐅᔪᖅ ᐊᑭᓕᖅᓱᐃᔪᓐᓇᖅᐸᑦ ᕿᑐᕐᖓᒥᓄᑦ ᐃᖅᑲᖅᑐᐃᕕᒃᑯᑎᒍᑦ 
ᑕᐃᒪᐃᒍᓐᓇᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᐱᖅᑯᑎᔅᓴᑲᓐᓂᕋ. ᐃᓚᖏᑦ ᒪᒃᑯᑦᑐᒻᒪᕆᐅᓪᓗᑎᒃ, ᑕᐃᒃᑯᐊ ᑮᓇᐅᔾᔭᔅᓴᓐᖏᑦᑐᑦ 
ᕿᑐᕐᖏᐅᖅᐸᓕᕐᒪᑕ ᐅᓪᓗᒥᐅᔪᖅ. ᑕᐃᒪᐃᒃᑲᔪᑦᑐᓂᓗ ᑕᒫᓂ ᓄᓇᕗᒻᒥ. ᖃᓄᐃᒃᑲᔭᖅᐸ ᑕᐃᒪᐃᑦᑐᖃᕐᓂᖅᐸᑦ 
ᒪᒃᑯᑦᑐᐃᑦ ᑮᓇᐅᔭᓕᐅᖅᑎᓐᓇᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᑯᒋᐊᕆᐊᖃᕋᔭᖅᐸᕗᑦ ᑮᓇᐅᔭᓕᐊᖏᑦ. ᐊᑭᓕᖅᓱᐃᒍᓐᓇᓂᓐᖏᑉᐸᑕ 
ᓱᕈᓯᕐᓄᑦ, ᐃᓱᒪᓕᐅᕋᔭᓐᖏᓚᒍᑦ ᑮᓇᐅᔭᓕᐊᖏᓐᓂᑦ ᒪᓕᑦᑐᓂᒃ. ᑕᑯᓐᓇᕋᔭᖅᐳᒍᑦ ᐃᖅᑲᓇᐃᔭᓐᖏᓐᓂᖏᓐᓄᑦ 
ᐊᑭᓖᔪᓐᓇᕋᔭᓐᖏᒻᒪᑦ, ᒪᓕᒐᕐᒥᑦ ᐊᑐᕐᓂᓗᒃᑲᔭᖅᐳᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒪᓕᒐᕐᒥᑦ ᒪᓕᒐᓱᐊᕋᔭᖅᐳᒍᑦ. ᐊᒥᓲᒻᒪᑕ ᐃᖅᑲᓇᐃᔭᓐᖏᑦᑐᑦ ᒪᒃᑯᑦᑐᐃᑦ ᓄᓇᕗᒻᒥ 
ᕿᑐᕐᖏᐅᖅᑐᑦ. ᐆᑦᑑᑎᒋᓗᒍ ᑕᐃᓐᓇ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖃᑦᑕᖅᐸᑦ. ᖃᓄᐃᒃᑲᔭᖅᐸᑦ ᑕᐃᒪᐃᑎᓪᓗᒋᑦ? 
ᐊᑭᓕᖅᓱᐃᒋᐊᖃᕋᔭᖅᐹᑦ ᓱᕈᓯᕐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᖅ ᐊᑐᕋᔭᖅᐳᖅ ᑮᓇᐅᔭᓕᐅᖅᑐᑦ 
ᐊᑭᓖᒋᐊᖃᖃᑦᑕᕋᔭᕐᒪᑕ ᑐᔪᓯᕐᒧᑦ. ᐃᑲᔫᓯᐊᖃᑦᑕᖅᐸᑕ ᐃᓄᓕᕆᔨᒃᑯᓐᓂᑦ, ᓇᓗᓇᓐᖏᑦᑐᖅ 
ᑕᐃᒫᔅᓴᐃᓐᓇᐅᒐᔭᕐᒪᑦ ᐊᐃᑉᐸᕇᓄᑦ. ᑮᓇᐅᔾᔭᔅᓴᓗᐊᓐᖏᒃᑲᓗᐊᖅᐸᑕ ᑖᓐᓇ ᒪᓕᒐᖅ ᐊᑐᕋᔭᕆᕗᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᒃᑲᓐᓂᖅ. ᐃᖅᑲᖅᑐᐃᕕᒃᑰᕆᐊᖃᕋᖅᐹᑦ 
ᐃᑲᔫᑎᓂᒃ ᐊᑭᓕᐅᑎᐅᔪᓂᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒪᓕᑦᑐᒍ ᐱᖁᔭᒃᓴᐅᔪᖅ, ᑖᓐᓇ 
ᐊᑐᖅᑕᐅᔪᓐᓇᖅᑯ ᓇᒥᑐᐃᓐᓇᖅ ᑲᓇᑕᒥ ᐊᕕᑦᑐᖅᓯᒪᔪᓂ ᐃᖅᑲᖅᑐᐃᕕᒃᑯᑎᒍᑦ ᐃᓕᓴᕆᔭᐅᔪᓐᓇᕐᓗᓂ 
ᐃᖅᑲᑐᐃᕕᓐᓂ ᓇᒥᑐᐃᓐᓇᖅ ᐊᒻᒪᓗ ᑕᒪᓐᓇ ᑕᐃᒪᐃᒍᓐᓇᖁᓪᓗᒍ ᐱᖁᔭᒃᓴᐅᔪᖅ, ᐊᖏᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐱᒡᒐᓇᓐᖏᓂᖅᓴᒥᑦ ᐱᔪᓐᓇᕐᓂᖃᕐᓂᐊᕐᖓᑕ ᐃᑲᔫᑎᓂᑦ ᐊᑭᓕᐅᑕᐅᕙᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱ ᐅᕝᕙᓘᓐᓃᑦ ᖃᓄᖅ ᑕᒪᓐᓇ ᑐᑭᓯᑎᑦᑎᒋᐊᕈᑎᐅᔪᖅ 
ᑐᓂᔭᐅᓂᐊᖅᑳ ᐃᓄᓐᓄᑦ ᓄᓇᕗᒻᒦᑦᑐᓄᑦ? ᑎᑎᕋᖅᓯᒪᔪᒃᑯᑦ ᑐᑭᓯᑎᑦᑎᒋᐊᕈᑎᐅᔪᓂᑦ ᓴᖅᑮᓂᐊᖅᑭᓯ ᐃᓄᐃᑦ 
ᓄᓇᕗᒻᒦᑦᑐᑦ ᖃᐅᔨᒪᓂᐊᕐᖓᑕ ᑕᒪᔅᓱᒪ ᐃᓗᓕᖓᓂᑦ ᐱᖁᔭᐅᔫᑉ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᔨᒃᑯᓐᓄᑦ ᐅᖃᕆᐊᖅᑎᐅᔪᖅ ᐅᖃᐅᓯᔅᓴᖃᖅᑯ. ᑰᐳ. 
 
ᑰᐳ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᒻᒪᐃᑑᕗᖅ ᐊᖏᔪᖅᑳᕆᔭᐅᔫᒃ, 
ᐃᓪᓗᒥᐅᖃᑎᒌᖑᓚᐅᖅᓯᒪᓐᖏᒃᑲᓗᐊᖅᑲᑎᒃ ᐅᕝᕙᓘᓐᓃᑦ ᑲᑎᑎᑕᐅᓯᒪᑉᐸᑎᒃ, ᑲᑎᑎᑕᐅᓯᒪᒐᑎᒃ ᐊᐃᑉᐸᕇᑦᑑᒃ 
ᐅᕝᕙᓘᓐᓃᑦ ᐃᓪᓗᒥᐅᖃᑎᒌᓚᐅᖅᓯᒪᓐᖏᑦᑑᒃ ᑭᓯᐊᓂᓕ ᐱᔭᕆᐊᖃᖅᑯ ᒪᓕᒐᖅᑎᒍᑦ ᐃᑲᔪᖅᓱᐃᓗᑎᑦ 
ᕿᑐᕐᖓᖏᓐᓂ. 

ᐊᖏᔪᖅᑳᕆᔭᐅᔪᑦ ᐃᑲᔪᖅᑕᐅᔪᒪᔪᑦ ᐊᐃᑉᐸᖏᓂᑦ ᑕᑕᑎᕆᐊᓕᒻᒥᑦ ᐃᖅᑲᖅᑐᐃᕕᒃᑯᓅᕈᔾᔨᒋᐊᖃᖅᑯᑦ ᑕᒪᓐᓇ 
ᒪᓕᑦᑐᒍ ᐃᓚᒌᓄᑦ ᒪᓕᒐᐅᔪᖅ ᐊᒻᒪᓗ ᐱᒐᔭᖅᑯᑦ ᑎᓕᔭᐅᓗᑎᑦ ᐊᑭᓕᖅᑐᐃᔭᕆᐊᖃᕐᓂᖏᓐᓂᓄ ᐊᒻᒪᓗ ᑕᒪᓐᓇ 
ᑎᓕᔭᐅᓂᖅ, ᐊᖏᔪᖅᑳᕆᔭᐅᔪᖅ ᐊᑭᓖᒋᐊᖃᖅᑐᖅ, ᐊᑭᓖᕙᓐᖏᑉᐸᑦ ᑮᓇᐅᔭᓂᑦ ᐋᖅᑭᑦᑕᐅᓯᒪᔪᓂᑦ ᒪᓕᑦᑐᒍ 
ᐃᖅᑲᕐᑐᐃᕕᒃᑯᑦᓂ ᐋᖅᑭᑦᑕᐅᓯᒪᔪᒥᑦ, ᑕᒪᓐᓇ ᐋᖅᑭᑦᑕᐅᓯᒪᔪᖅ ᑐᓂᔭᐅᒐᔭᖅᑯ ᐋᖅᑭᐅᒪᑦᑎᑎᔨᒃᓂ 
ᐊᑐᖅᑕᐅᔭᕆᐊᓕᓐᓂ ᐊᑭᓕᐅᑎᓄᑦ ᑲᑎᒪᔨᐅᔪᓄᑦ ᓄᓇᕗᒻᒥ ᐊᒻᒪᓗ ᐱᔪᓐᓇᕐᓂᖃᕆᓪᓗᓂ ᑮᓇᐅᔾᔮᔅᓵᕆᔭᖏᓐᓂ 
ᐲᔭᐅᕕᐅᔪᓐᓇᕐᓗᑎᑦ ᐊᒻᒪᓗ ᐃᓚᖏᑦ ᑕᐃᒪᐃᑦᑐᓂᑦ ᑮᓇᐅᔭᓂᑦ ᐱᕕᐅᔪᓐᓇᕐᓗᑎᑦ. 
 
ᑭᓯᐊᓂᓕ ᖃᓄᐃᓐᓂᐅᔪᑦ ᑕᐃᓐᓇ ᐃᓄᒃ ᐊᑭᓖᒋᐊᖃᕐᑐᖅ ᐅᕝᕙᓘᓐᓃᑦ ᑐᔅᓯᕋᖅᑑᔪᖅ ᐊᖏᕐᕋᖃᖃᑦ 
ᑕᕝᕙᓂᐅᓐᖏᑦᑐᑦ ᑲᓇᑕᒥ ᐊᕕᑦᑐᖅᓯᒪᔪᒃᑯᑦ ᐃᖅᑲᑐᐃᕕᖃᕐᑐᓄᑦ ᑕᒪᓐᓇ ᐱᖁᔭᐅᔪᖅ ᐊᑐᖅᑕᐅᒐᔭᖅᑐᖅ. ᐊᒻᒪᓗ 
ᑕᒪᓐᓇ ᐊᖅᑭᑦᑕᐅᒐᔭᖅᑯ ᑕᒪᒃᑯᐊ ᐃᖅᑲᕐᑐᐃᕕᒃᑯᑦ ᓴᓇᔭᐅᓯᒪᔪᑦ ᐊᔾᔨᒌᓐᖏᑑᓐᓂ ᐊᕕᑦᑐᖅᓯᒪᔫᓐᓂ ᑕᒪᒃᑯᐊ 
ᐊᐅᓚᑕᐅᓂᖓ ᑲᒪᒋᔭᐅᓂᐊᕐᖓᑦ. 
 
ᑭᓯᐊᓂᓕ ᑕᒪᓐᓇ ᒪᓕᒐᖅᑎᒍᑦ ᓱᔭᐅᔭᕆᐊᖃᖅᑯ ᑖᒃᑯᐊ ᐊᖏᔪᖅᑳᕆᔭᐅᔪᑦ ᐃᓪᓗᒥᐅᖃᑎᒌᓚᐅᖅᓯᒪᑉᐸᑎ 
ᐃᓪᓗᒥᐅᖃᑎᒌᓚᐅᖅᓯᒪᓐᖏᒃᑲᓗᐊᖅᑲᑎᓪᓘᓐᓃᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᓯᐊᓂ ᐊᑐᖅᑕᐅᔪᓐᓇᖅᑳ ᑲᓇᑕᒥ ᐊᒻᒪᓗ ᓄᓇᕗᒻᒥ ᑕᒪᓐᓇ 
ᐊᑐᖅᑕᐅᔪᓐᓇᖅᑳ ᓯᓚᑖᓂ ᑲᓇᑕᐅᑉ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓗᐊᖅᑯ ᑲᓇᑕᒥ, ᑭᓯᐊᓂᓕ 
ᐊᖏᕈᑎᖃᕐᓂᕈᑦᑕ ᓇᓕᐊᓐᓂᑐᐃᓐᓇᖅ ᐊᕕᑦᑐᖅᓯᒪᔪᒃᑯᑦ ᐃᖅᑲᕐᑐᐃᕕᒃᑯᑦ ᓯᓚᑖᓂ ᑲᓇᑕᐅᑉ, ᓯᓚᑖᓂ ᑲᓇᑕᒥ, 
ᐱᔪᓐᓇᑐᐃᓐᓇᕆᐊᖃᖅᑯ ᑕᒪᓐᓇ ᐱᖁᔭᐅᔪᖅ ᐊᑐᖅᑕᐅᔪᓐᓇᖅᑲ ᓱᕈᓯᕐᓄᑦ ᐃᑲᔫᑎᐅᔪᖅ. ᑭᓯᐊᓂᓕ ᑕᒪᓐᓇ 
ᐃᖅᑲᕐᑐᐃᕕᓄᑦ ᐃᓗᐊᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᓯᐊᓂᓕ ᑲᓇᑕᒥ ᐊᑐᖅᑕᐅᔪᓐᓇᖅᑳ 
ᑲᓇᑕᒥᐅᑕᐅᒍᕕᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒪᔪᔅᓴᐅᕗᑦ ᑲᓇᑕᒥ ᒪᓕᒐᖏᓐᓃᑲᑦᑕ, ᐋᖅᑭᑦᑕᐅᓯᒪᔪᖅ ᓄᓇᕗᒻᒥ ᒪᓕᒐᖏᓐᓂ. 
ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑕᒪᓐᓇ ᑐᕌᖅᑐᖅ ᓄᓇᕗᒻᒧᓪᓗ ᐊᒻᒪᓗ ᐊᓯᖏᓐᓄᑦ ᑲᓇᑕᒥ 
ᐊᕕᑦᑐᖅᓯᒪᔪᓂ. ᐊᖏᔪᖅᑳᖑᔪᖅ ᑲᓇᑕᒥ, ᑕᕝᕘᓇ ᐱᖁᔭᐅᔪᒃᑯᑦ ᐱᔭᕆᐊᖃᖅᑯᑦ ᐃᑲᔫᑎᐅᔪᓂᑦ 
ᐊᑭᓕᐅᑕᐅᕙᑦᑐᓂᑦ ᐊᐃᑉᐸᖓᓂᑦ ᐱᔪᓐᓇᕆᐊᖃᖅᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐱᖁᔭᐅᔪᖅ ᑕᒪᓐᓇ ᐱᓚᐅᖅᑕᕗᑦ ᓄᓇᑦᓯᐊᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑲᓇᑕᒥ ᐊᕕᑦᑐᖅᓯᒪᔪᓂᑦ 
ᐃᖅᑲᕐᑐᐃᕕᒃᑯᑦ ᑕᒪᓐᓇ ᓅᑕᐅᓚᐅᖅᑯ ᐱᖁᔭᐅᔪᖅ ᓄᓇᑦᓯᐊᕐᒥᑦ ᐊᒻᒪᓗ ᐊᓯᔾᔨᖅᑲᕗᑦ ᓄᓇᕗᒻᒧᑦ 
ᐋᖅᑭᔅᓯᒪᓂᐊᕐᖓᑦ. 
 
ᑕᒪᓐᓇ ᐃᖅᑲᓇᐃᔮᕆᓯᒪᓕᖅᑕᕗᑦ ᐊᕐᕌᒍᔪᓐᓂᑦ ᒪᕐᕉᓐᓂᒃ ᐊᒻᒪᓗ ᐊᖏᖃᑎᖃᕆᐊᖃᓚᐅᕆᓪᓗᑕ ᑲᓇᑕᒥ 
ᐊᕕᑦᑐᖅᓯᒪᔪᓂᑦ ᐃᖅᑲᕐᑐᐃᕕᒃᑯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ: ᑭᓲᕙᑦ ᐊᓯᔾᔨᖅᑕᐅᓂᑰᔪᑦ ᑕᕝᕙᓂ ᐱᖁᔭᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᑕᒪᓐᓇ ᐊᑐᖅᑕᐅᕙᑉᐳᖅ 
ᐅᓪᓗᒥ ᑭᒃᑯᑐᐃᓐᓇᕐᓄᑦ ᐊᕕᔅᓯᒪᔪᓄᑦ ᐊᐃᑉᐸᕇᓄᑦ ᐊᒻᒪᓗ ᐃᑲᔫᑎᑖᕈᒪᔪᓄᑦ ᐊᑭᓕᐅᑕᐅᕙᑦᑐᓂᑦ ᐊᒻᒪᓗ 
ᓯᓚᑖᓃᑉᐸᑕ ᓄᓇᕗᒻᒥ, ᐃᖅᑲᕐᑐᐃᕕᒃᑯᑦ ᑐᔅᓯᕋᕆᐊᖃᖅᑯᑦ ᐊᒻᒪᓗ ᑕᒪᓐᓇ ᐱᔭᕇᖅᑲᑦ ᐊᒻᒪᓗ ᐊᐃᑉᐸᒥᓂᖓ 
ᓇᓕᐊᒃ ᐊᖓᔪᖅᑳᕆᔭᐅᔪᖅ ᓄᓇᖃᖅᐸᑦ ᓄᓇᕗᑦ ᓯᓚᑖᓂ. ᑕᒪᓐᓇ ᑐᕌᖓᒐᔭᖅᑐᖅ, ᐱᖁᔭᒃᓴᖅ ᐊᖏᖅᑕᐅᑉᐸᑦ. 
 
ᑕᒪᓐᓇ ᐱᔭᕆᐊᑭᓪᓕᑎᕋᓱᐊᕋᑦᑎᒍᑦ ᐊᑭᓕᕐᓱᐃᖃᑦᑕᕐᓂᕐᒧᑦ ᑲᓇᑕᒥ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᐊᑦᑎᐊᕈ ᐅᖃᖅᑲᐅᒻᒪᑦ ᓄᓇᓐᖑᐊᖅᑕᖃᕆᐊᖃᕐᒪᑦ ᐊᑐᖅᑕᐅᔪᓐᓇᕋᔭᖅᑐᒥᒃ ᑲᓇᑕᒥ 
ᐊᕕᒃᑐᕐᓯᒪᔪᓂ ᐊᒻᒪᓗ ᐅᖃᖅᑲᐅᒋᓪᓗᓂ ᒪᓕᒐᓕᐅᔪᖅ ᔮᓐᓄᐊᕆᒥ ᑕᐃᒪᓕ ᕿᒥᕈᕕᑕ ᑕᒪᓐᓇ ᐱᖁᔭᒃᓴᖅ 
ᐊᖏᖅᑕᐅᑉᐸᑦ ᐊᑐᓕᕋᔭᖅᑐᖅ ᔮᓐᓄᐊᕆᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᐊᖏᖃᑎᒋᒍᑎᒋᓯᒪᔭᕗᑦ ᐊᒻᒪᓗ 
ᐅᐊᑦᑎᐊᕈ ᐅᖃᖅᑲᐅᒐᒪ, ᐊᒥᓱᑲᓪᓚᐅᒻᒪᑕ ᐊᕕᒃᑐᕐᓯᒪᔪᓂ ᐃᒪᐃᑦᑐᑦ, ᑕᐃᒪᐃᑦᑐᒥ ᒪᓕᒐᕐᒥᒃ ᐱᖃᖅᐸᒌᖅᑐᑦ ᐊᒻᒪ 
ᑲᓇᑕᒧᑦ ᐊᖑᒻᒪᖃᑕᐅᓇᓱᐊᕋᑦᑕ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕ. ᐱᖁᔭᒃᓴᒧᑦ 26. ᑭᖑᓪᓕᖅᐹᖅ. ᐃᓚᖓ 2. 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 8 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 9 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 10 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 11 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 12 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 13 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 14 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 15. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ. ᐃᒃᓯᔭᐅᑕᖅ ᐊᓯᑦᔨᕋᕐᔪᒋᐊᖃᕋᑦᑕ ᐃᓚᖓᓂ 15 ᐊᒻᒪᓗ 
ᐱᒋᐊᖅᑎᑦᑎᔪᒪᒐᒪ ᐅᖃᓕᒫᕐᓗᒍᓗ. 
 
ᑲᑎᒪᔨᕋᓛᓄᑦ ᐱᒋᐊᖅᑎᑕᖅ 007-1(6): ᐋᖅᑭᒋᐊᕈᑕᐅᔪᖅ ᒪᓕᒐᒃᓴᒧᑦ 15ᒧᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᑕᒪᓐᓇ ᑐᑭᖓ ᓄᓇᕗᑦ ᓯᓚᑖᓂ ᐊᑭᓕᖁᔨᔾᔪᑕᐅᔪᖅ ᐃᓚᖓᓂ 15 ᐱᖁᔭᒃᓴᒥ, 
ᐋᖅᑭᒋᐊᖅᑕᐅᓗᓂ ᐲᕐᓗᒍ “ᐱᕕᖃᖅᑎᑕᐅᓂᖓ ᑎᓕᓯᔾᔪᑕᐅᔪᖅ ᐊᔾᔨᒌᓐᖏᓂᖏᓐᓄᑦ” ᐊᒻᒪᓗ ᑭᖑᕝᕕᕐᓗᒍ 
“ᐱᕕᖃᖅᑎᑦᑎᔾᔪᑎᒧᑦ ᐊᔾᔨᒌᓐᖏᓐᓂᖏᓐᓄᑦ.” ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑕᒧᑦ. ᐱᒋᐊᖅᑎᑕᖓ ᖃᓄᐃᓐᖏᒻᒪᑦ. ᓂᕈᐊᕈᒪᓕᖅᑐᑦ. ᓄᑕᕋ. 
 
ᓄᑕᕋᖅ (ᑐᓵᔨᑎᒍᑦ): ᐱᖁᔭᒃᓴᖅ 26 ᐃᓚᖓ 15 ᐊᒻᒪᓗ ᐱᒋᐊᖅᑎᑦᑎᓯᒪᔪᖃᕐᒪᑦ, ᐱᒋᐊᖅᑎᑦᑎᓪᓗᓂ 
ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓇᓕᐊᓐᖏᓐᓇᖅ 15-ᒥᑦᑐᖅ ᐊᓯᑦᔨᕐᓂᐊᖅᐸ, ᐲᖅᓯᕕᑦ ᐋᖅᑭᒋᐊᕆᓪᓗᑎᒃ 
ᐊᓯᐊᓂᖓ ᐃᓪᓕᕆᓪᓗᒍ 15-ᒥ ᐊᒻᒪᓗ 4-ᒥ ᑕᒻᓴᕐᓯᒪᓚᐅᕐᒪᑦ ᐊᒻᒪᓗ ᐃᓚᒋᐊᖃᓚᐅᕋᑦᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐃᓚᒋᐊᕐᓯᑐᐃᓐᓇᖅᑐᖅ ᑕᒪᓐᓇ ᐅᖃᕐᓯᒪᓂᖓ ᐊᔾᔨᒋᐸᓗᓐᓂᐊᕐᒪᒐ 
15 ᐃᓚᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᒋᐊᖅᑎᑕᒧᑦ. ᐊᖏᖅᑐᑦ. ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᒐ 16. 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 17 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 18 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 19 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 20 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 21 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 22 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 23 
 
ᐃᓚᖏᑦ ᒪᓕᒐᓕᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 24. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 25. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29, ᒪᕐᕉᓪᓗᑎᒃ 29. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 32. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 33. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 42. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 43. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 44. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 46. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 47. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 48. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᓕᒫᕐᒧᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᖅ ᐊᑐᐃᓐᓇᐅᓕᖅᐳᖅ ᐅᖃᓕᒫᖅᑕᐅᔪᓐᓇᖅᓯᓪᓗᓂ ᐱᖓᔪᐊᓂᑦ. 
ᐅᖃᐅᓯᔅᓴᖅᑕᖃᒃᑲᓂᖅᐹ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᒪᓕᒐᒃᓴᐃᑦ ᐱᓕᕆᐊᕆᔪᒪᖅᑲᐅᔭᕗᑦ ᐅᓪᓗᒥ 
ᐱᔭᕇᖅᐸᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ.  
 
ᓄᑕᕋᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᑲᔪᓯᖁᓪᓗᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒨᓴᓕᐅᖅᑐᖃᕐᒪᑦ. ᐊᖏᖅᑐᑦ. ᐊᖏᓐᖏᑦᑐᑦ. ᐃᖅᓱᖅᑏ, ᐃᓯᖁᑲᐃᓐᓇᕈᒃ ᐅᖃᖅᑎ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᔅᓴᓄᑦ. ᑲᑎᒪᔾᔪᑎᔅᓴᖅ 20, ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᑦ. ᐃᖅᑭᑦᑐᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᓯᒪᕗᑦ ᒪᓕᒐᔅᓴᖅ 18 ᐊᒻᒪ 
25 ᐊᒻᒪ ᒪᓕᒐᔅᓴᖅ 26-ᒥᑦ ᐱᖓᔪᐊᓂᑦ ᐅᖃᓕᒫᖅᑕᐅᔪᓐᓇᓕᖅᑐᑎᒃ. ᐊᒻᒪ ᐅᖃᖅᑏ ᐱᒋᐊᖅᑎᑦᑎᕗᖓ 
ᐅᓂᒃᑳᖁᓪᓗᒋᑦ ᑲᑎᒪᔨᕋᓛᑐᐃᓐᓇᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᒃᓯᕙᐅᑖᖅ, ᑕᒪᓐᓇ ᐃᓚᓕᐅᔾᔨᕚ ᒪᓕᒐᔅᓴᖅ 21-ᒥᑦ ᐱᖓᔪᐊᓂᑦ ᐅᖃᓕᒫᖅᑕᐅᔪᓄᑦ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ ᑐᓴᕋᑖᓐᖏᓇᒃᑭᑦ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖓᑦ ᐱᖃᓯᐅᑎᔪᖅ ᒪᓕᒐᒃᓴᖅ 21ᒥᒃ ᐱᖓᔪᐊᓐᓂᒃ ᐅᖃᓕᒫᕐᓂᕐᒧᑦ. ᑕᒪᑐᒥᓐᖓ 
ᓇᓗᓇᐃᖅᓯᒋᐊᖁᒐᓗᐊᖅᑕᒋᑦ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᒃᓴᐃᑦ 18, 21, 25 ᐊᒻᒪ 26. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᒪᓕᒐᒃᓴᖅ 26, ᑖᓐᓇ ᐋᖅᑭᒋᐊᖅᑕᐅᔫᖅ? ᕼᐄ? ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ. 
 
ᐅᖃᖅᑎ: ᐊᐃᑉᐱᖅᑐᖃᖅᐹ? ᐊᓚᑲᓐᓄᐊᖅ. ᐱᒋᐊᖅᑎᑕᐅᔪᖃᕐᒪᑦ, ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ? 
ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᓂᖃᕐᓂᐊᖅᑐᖅ ᐅᓪᓛᒥ 9:00ᒧᐊᖅᐸᑦ ᑐᒃᑐ ᑲᑎᒪᕕᒻᒥ 
ᑲᑎᒪᔨᕋᓛᒃᑯᓐᓂᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ. 
 
ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᑎᓯᐱᕆ 3ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 



ᓇᒃᑲᔾᔭᐅ, ᑎᓯᐱᕆ 2, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

2188 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 17 

• ᒪᓕᒐᒃᓴᖅ 19 

• ᒥᓂᔅᑕᐃᑦ ᐅᖃᐅᓯᖓᑦ 72-1(6) 

• ᒥᓂᔅᑕᐃᑦ ᐅᖃᐅᓯᖓᑦ 95-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 18 

• ᒪᓕᒐᒃᓴᖅ 21 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐊᐃᕝᕕᓐᖑᕋᓱᓐᓂᖓᓂ ᑎᓯᐱᕆ 3, 2002ᒥ 10:00ᒧᐊᖅᐸᑦ ᐅᓪᓛᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 7:02ᒧᐊᖅᑎᓪᓗᒍ ᐅᓐᓄᓴᒥ

